
Малкъар тилден

6 – чы классда дерслени бериуге методика кёргюзтюуле.

(жаш устазлагъа болушлукъгъа)

Нальчик – 2005 ж.

Редактор консультант: Нальчикни илму эм билим берген Департаментини малкъар тилден бла литературадан методисти – Бечелланы С.Ш.

Ал сёз

6-чы классда малкъар тилни окъутуугъа методика кёргюзтюуле жаш устазлагъа болушлукъгъа, дерслени тынгылы бардырыргъа себеп болур деген умут бла жарашдырылгъандыла.
Нальчикни 1-чи школуну малкъар тилден бла литературадан устазы – Къонакъланы Люба бу дерс планланы кесини иш сынаууна, кёз къарамына кёре жарашдыргъанды. Окъуу материалны автор дерслеге юлешип береди, хар дерсни окъутуу, юйретиу, айнытыу жаны бла тынгылы тохташдырылгъан мураты барды, дерсни бардырыуда ол толу ачыкъланады. Авторну жаздырмагъа, эсден – эм кёлденжазмагъа сайланнган текстлери терен магъаналыдыла, окъуучуланы шуёхлукъгъа, тюз ниетли, ариу къылыкълы болуръа юйретирчадыла, тил байлыкъларын ёсдюрюрге себеп болурчадыла.

Бир-бир дерслеге практика материал кереклисинден артыгъыракъ бериледи. Жаш устазла, кеслерини оюмларына кёре, сайлап, дерслени тап къурашдырырла деп, умут этебиз.

Малкъар тил. 6 кл.
1-чи четверть: (18 сагъат).
Темала:
1.
Бешинчи классда окъулгъанны къайтарыу. Фонетика, графика эм орфография.
1

2.
Сез къурам. Орфография. Сез къурамны тинтиу.
1

3.
Сез тутуш бла айтым. Сез тутуш.
1

4.
Бош айтым. Бош айтымны тинтиу.
1

5.
Къош айтым.
1

6.
Лексика эм фразеология.
1

7.
Эркин жюрютюлген эм эркин жюрютюлмеген сезле. Диалектле бла усталыкъны белгилеген сезле.
1

8.
Эскирген сезле бла жангы сезле.
1

9.
Фразеологизмле.
1
10.Эсденжазма……………………………………………………………2
11.Морфология бла орфография. Тилни энчи кесеклери.
1
12.Тилни болушлукъчу кесеклери.
1

13.Ат. Атны ангылатыу.
1

14.Атланы къуралыулары
1

15.Атланы сез къураучу жалгъауларыны тюз жазылыулары.
1

16.Къош атланы тюз жазылыулары.
1

17.Сынау жаздырма.
1

2-чи четверть.  (14- сагъат).
1.  Атланы санлары
1
2.  Иели атла.
1
3.  Атланы болушлада жалгъаныулары. Иесиз атланы болуш жалгъаулары.
1
4.  Атланы ноль болуш жалгъаулары.
1

5.  Иеликчи бла тамамлаучу болушланы жалгъаулары.
1
6.  Иеликчи бла тамамлаучу болушланы, иесиз атланы жалгъауларыны тюз жазылыулары.
1

7.  Бериучю болушдагъы иесиз атланы жалгъауларыны тюз жазылыулары.
1

8.  Орунлаучу бла башлаучу болушла.
1

9.  Иели атланы жалгъаныулары.
1

10.Иели атланы болуш жалгъауларыны тюз жазылыулары.
1

11.Эсденжазма.
2

12.Атны морфология жаны бла тинтиу.
1

13.Сыфат, аны магъанасы.
1

3-чю четверть.   (21- сагъат).
1.  Сыфатланы къуралыулары.
1

2.  Сыфатланы даражалары. Кемлик даража.
1

3.  Тенглешдириу даража.
1

4.  Айырма даража.
1

5.  Тюз эм болжаллы сыфатла.
1

6.  Сыфатланы тюз жазылыулары.
1

7.  Жаздырма.
1

8.  Сыфатланы айтымда жюрютюлюулери.
1

9.  Сыфатны морфология жаны бла тинтиу.
1
10.Эсденжазма.
2

11.Санау, магъанасы.
1

12.Санчы санау.
1

13.Тизгинчи санаула.
1

14.Юлюшчю санаула.
1

15.Къауумчу санаула.
1
16.Санауланы тюз жазылыулары.
1

17.Жаздырма. Халатла бла иш.
1

18.Cанауну морфология жаны бла тинтиу.
1

19.Сезлеуню магъанасы.

20.Сезлеулени къуралыулары……………………………………………1
4-чю четверть.  (15-сагъат).
1.Къош сезлеулени тюз жазылыулары.
1

2.Сезлеулени къауумлары.
1
3.  Сезлеулени даражалары.
1

4.  Сезлеуню морфология жаны бла тинтиу.
1

5.  Жаздырма. Халатла бла иш.
1

6.  Алмаш. Магъанасы.
1

7.  Алмашланы къауумлары.
1

8.  Кесимлеучю алмашла.
1

9.  Кергюзтюучю алмашла.

10.  Соруучу алмашла. Белгилеучю алмашла.
1

11.Белгисиз алмашла. Угъайлаучу алмашла.
1

12.Алмашланы морфология жаны бла тинтиу.
1

13.Эсденжазма.
2

14.Къайтарыу.
1

15.Жылны ичинде окъулгъаннга сынау жаздырма…………………………1
1-чи четверть.

Бешинчи классда окъулгъанны къайтарыу.

1-чи дерс.
Дерсни темасы: фонетика, графика эм орфография.

Дерсни мураты: окъуучуланы фонетикадан, графикадан эм орфографиядан билимлерин теренлеу, ол бёлюмледе не окъулгъанын къайтарыу.

Белгили малкъар жазыучуланы назмуларыны эм ол назмулагъа жазылгъан жырланы юлгюлеринде сабийлени ана тиллерине сюймекликлерин кючлеу.

Дерсге керекли затла: магнитофон, Созайланы Ахматны « Ана тилим» деген назмусуна жазылгъан жыр, тау эллени биринде жай айланы кюнюнде аллыннган суратла неда ишленнген, андан сора хар дерсде керекли болгъан затла; 6-чы классны окъуу дерслик китабы малкъар тилден, дефтерле, мел, къаламла. 

Дерсни барыуу.

I. Сабийле дерсге киредиле, саламлашадыла эм жерлерине олтурадыла.

II. Магнитофонда “Ана тилим” деген жыр жырланады.

Устаз: Сабийле, кесигиз эшитдигиз бюгюн биз дерсибизни “Ана тилим” деген жыр бла башлагъанбыз. Мен сизни эсигизге ана тилибизни байлыгъына, ариулугъуна энтта да бир тынгылагъыз деп андан салгъанма ол жырны, алай тюйюлмюдю? Къайсыгъыз айтасыз жюрегигизге къайсы тизгинле бегирек жетдиле, хар ким кесини оюмун айтыргъа боллукъду. 

Танг ауазлы ана тилим, 

Кёгюбюзде жана тилим .

Къолларынгдан мирзеу чыкъгъан

Къарамынгдан терек чакъгъан. 

Сыйлы Аллах берген тилим, 
« Биз да миллет!» деген тилим

Таза тилим, ой акъ тилим. 

Сен- ёлюмсюз, жомакъ тилим .

Сиз а сабийле, жай солуулада малкъар тилибизни унутмай келгенмисиз? Кесигиз а къалай солугъансыз? Тау эллерибизде солугъанла бармыдыла?

С. Кеслерини юслеринден хапар айтадыла.

III.У2. Китапларыгъызны 3- чю бетлерин ачыгъыз.

1. 6 - чы 7 - чи класслада окъурукъ дерслик китапларыны авторларыны юсюнден сёз.

Зумакъулланы Танзиляны къаллай тизгинлери бериледи ?
Биригиз окъучугъуз:
 Туугъан тилим, сенсиз къалсам,

Болурма тилсиз мангырау. 
IV. Энди уа сиз “мангыраула” болмаз ючюн, дерсибизни андан ары бардыра 5 – чи классда окъулгъанны къайтарайыкъ. Эсигизге тюшюрчюгюз тил билимни фонетика, графика, орфография бёлюмлеринде не окъулады?
С. 1. Фонетика (грек тилде фоне - “таууш” деген магъананы билдиреди) деп тил билимни тауушланы тинтиу бёлюмюне айтадыла. Басым, интонация, сёзлени бёлюмлеге юлешиниулери да фонетикада тинтиледиле.

2. Графика- (грек тилде “жазама” дегенни билдиреди) тил билимни жазмада хайырланыучу белгилени юсюнден бёлюмюдю. Жазмада уа харфла уллула эм гитчеле, басмагъа урулгъанла эм къол бла жазылгъанла боладыла. 

3. Орфография (грек сёзледен къуралгъанды: ортос- тюз эм графо-жазама) тил билимни сёзлени жазылыуларыны жорукъларын тинтиучю бёлюмюдю.

У. Тилни тауушлары къаллай къауумлагъа юлешинедиле?

С. Ачыкъ тауушлагъа бла къысыкъ тауушлагъа юлешинедиле.

У. Ачыкъ тауушла деп къаллай тауушлагъа айтадыла?

Малгъар тилде ала ненчадыла? Ачыкъ тауушладан бла харфладан къайсылары кёпдюле?

С. Ачыкъ тауушла къурала туруп, хауа аууздан чырмаугъа тюбемей чыгъады. Ачыкъ тауушла а, э, о, ё, ы, и, у, ю(8) жаланда ауаздан къураладыла. Жазмада ачыкъ тауушланы бу харфла белгилейдиле: а, э, о, е, ы, и, у, ю, ё, я.(10) Ачыкъ тауушла былай юлешинедиле: базыкъла а, о, у, ы; назикле э, и, ё, ю; эринлиле: о, ё, у, ю; эринсизле: а, э, ы, и; кенгле: а, э, о, ё; тарла: ы, и, у, ю.

У. Къысыкъ тауушланы ачыкъ тауушладан не башхалыкълары барды?С. Къысыкъ тауушла къурала туруп, хауа аууздан тюрлю – тюрлю чырмаулагъа тюбеп чыгъады.

Къуралыуларына кёре къысыкъ тауушла эки къауумгъа юлешинедиле.

Зынгырдауукълагъа бла тунакылагъа, аланы асламысы нёгерлиледиле:

Зынгырдауукъла: б, в, г, гъ, д, ж, з; тунакыла: п, ф, к, къ, т, ш, с.

Нёгерсиз къысыкъ тауушла быладыла:

Зынгырдауукъла: й, л, м, н, нг, р, къысха у; тунакыла: х, ц, ч, щ.(Кеси тилибизде сезледе –ж-ны негери ч болады.)
У. Ол затланы сабийле барында иги биле эселе дерсни андан ары бардыра сабийлени эслерин къангада сёзню фонетика жаны бла тинтиуню планына эс бурдурады. 

План.

1. Сёзню бёлюмлери, басымы.

2. Ачыкъ тауушла: басымлыла бла байсымсызла, базыкъла бла назикле, эринлиле бла эринсизле, кенгле бла тарла.

3. Къысыкъ тауушла: зынгырдауукъла бла тунакыла, нёгерлиле бла нёгерсизле, жумушакъла бла къатыла.

4.  Тауушланы бла харфланы санлары.

Тинтиуню юлгюсюн къангада жазып кёргюзтюрге эм ауаз бла айтыргъа.

Топуракъ [ топъракъ] то- пу-ракъ.

Т-[т] – тунакы, нёгерли [д] къаты къысыкъ.

О-[о]- базыкъ, эринли, кенг, басымсыз ачыкъ.

П-[п]- тунакы, нёгерли [б] къаты къысыкъ.
 У-[ъ]

Р-[р]- зынгырдауукъ, нёгерсиз, къаты къысыкъ.

А-[а]- базыкъ, эринсиз, кенг, басымлы ачыкъ.

Къ-[къ] – тунакы, нёгерли къаты къысыкъ. 

______________

7-харф, 6- таууш.

Сёзню фонетика жаны бла тинтиуню планын эм тинтиуню юлгюсюн дефтерлерине жазадыла.

У. Китапны 4-чю бетинде 2-чи ишге къарагъыз.

Сабийледен бири не этиллигин окъуйду, экинчиси къангада ишлейди.

Ол иш былай тындырылады: тамыр, чапыракъ, топуракъ, пиринч, ыран, ыстауат, къыбыла, буруну, жамычы, тамычы, ыразы, билямукъ.

Сабийле магъаналарын ангыламазла деген сёзлени суратларын кёргюзтюп неда айтып ангылатыргъа керекди.

Алай нек жазылгъанларын сабийле былай айтып ангылатадыла: бу ишде берилген сёзлени басымсыз тар ачыкълары къарыусуз орундадыла.

3-чю иш. Сингармонизмни жорукъларын бузгъан сёзле.

1. Мёчюланы, Тёппеланы.

2. Къулийлары, Гузелары.

3. Менлай, сенлай.

4. Эрча, бюгюнча, кереклисича, тенгизча.

Белгиленнген сёзлени къурам кесеклери:

Мёчюланы, Къулийлары, сенлай, кереклисича. 

Дерсни бегитиу.

У. Сабийле дерсни аллында биз неге тынгылагъанбыз? Ол нении юсюнденди?

С. Биз дерсни аллында Созайланы Ахматны “Ана тилим” деген назмусуна жазылгъан жыргъа тынгылагъанбыз, ол бизни сейирлик, ариу ана тилибизни юсюнден жырды.

У. Бу суратха къарагъыз (тау эллени бирини суратын кёргюзтюп). Бу къайсы элди? Кимни барды анда жууугъу, ол элде малкъар тилни иги билемидиле? Бизни классны окъуучулары уа къалай биледиле? Не этерге керекди тилибизни алай ариулай сакълар ючюн? Окъучугъуз китапны 3 –чю бетинде 1-чи ишде берилген назмуну .

Сабийледен бири назмуну кесгин, шатык окъуйду.

Дерсде къалгъан заманнга кёре бизни тилибизни башха тюрк тилле бла байламлыгъыны юсюнден ушакъ.

Бюгюн биз дерсде не затланы эсибизге тюшюрдюк.

С. Дерсде къайтарылгъан затланы юсюнден къысха жууап.

У. Дерсде иги эм аман ишлеген окъуучуланы билимлерине багъа бичерге.

Юйде биягъында къарагъан 1-чи ишни тындырып келирге.

Ана тилни юсюнден назмула, нарт сёзле билирге.

2-чи дерс. 

Дерсни темасы: къайтарыу. Сёз къурам.

Орфография. Сёз къурамны тинтиу.

Дерсни мураты: сёз къаллай кесекледен къуралгъанын, жалгъаула къаллай къауумлагъа юлешиннгенлерин, бир тамырлы сёзле деп къаллай сёзлеге айтылгъанын, сёз къурамны тинтиуюн сабийлени эслерине тюшюрюрге.

Сабийлеге эрттелиги къарачай – малкъар оюнланы юсюнден айтыргъа эм бир къауумун билдирирге.


Дерсни барыуу.

I. Дерсге хазырланыу. Айны кюнюн, ыйыкъны кюнюн айтыу, дерсге келгенни - келмегенни жокълау.

II. Юйге берилген ишни тинтиу.

1) Жюрегими деген сёзню фонетика жаны бла къалай тинтгендиле. Тюзю: [жюрегими] жю-ре-ги-ми.

Ж-[ж]-зынгырдауукъ, нёгерли [з] жумушакъ къысыкъ (?)

Ю-[ю]- назик, эринли, тар, басымсыз ачыкъ.

Р-[р]- зынгырдауукъ, нёгерсиз, жумушакъ къысыкъ

Е-[э]- назик, эринсиз, кенг, басымсыз ачыкъ

Г-[г]- зынгырдауукъ, нёгерли [к] жумушакъ къысыкъ

И-[и]- назик, эринсиз, тар, басымсыз ачыкъ

М-[м]- зынгырдауукъ, нёгерсиз жумушакъ къысыкъ

И-[и]- назик, эринсиз, тар, басымлы ачыкъ.

8 –х. 8-т.

У. 2) Малкъар тил къайсы тиллени къауумуна киреди?

С. Малкъар тил тюрк тиллеге киреди, ол тилледе 35 миллет сёлешеди, аладан 25-си РФ-да жашайды.

У. 3) Ана тилни юсюнден нарт сёзле; айтыула.

С. Ненча тилни билсенг

Анча да адам боласа.

Кеси тилинги билмесенг.

Жарлыгъа саналаса.

С. Адам ненча тилни билсе анча да адам болады.

С. Ана тилин сюймеген, анасын да сюймез. д. а. к.

III. Сёзлюклерине жазаргъа сёзле: жашаял, кюйюу.
IV.  Эслеринде жазылыуларын тутаргъа керекди.

Сёзлюк иш: тонгнга, буруннгу, жангыз, мангылай, бёлюнмей, миннгенбиз.

IV.Къайтарыу ишле.

Къангада сёзле, ол сёзлени тюзюн айырып жаз эм аладан бирин сайлап фонетика тинтиу этерге: бойнум- боюнум, жаллы – жанлы, кюнлюм – кюллюм, эрнинг – эрининг, къарным – къарыным.

У. Сёз къаллай кесекледен къуралады?

С. Сёз тамырдан бла жалгъауладан къуралады.

У. Жалгъаула къаллай къауумлагъа юлешинедиле?

С. Сёз къураучу эм сёз тюрлендириучю жалгъаулагъа юлешинедиле.

У. Сёз къураучу эм сёз тюрлендириучю жалгъаула деп къаллай жалгъаулагъа айтадыла?

С. Сёзню тамыргъа къошулуп, жангы сёз къураучу магъаналы кесегине сёз къураучу жалгъау дейдиле.

Тилибизде сёз къураучу жалгъауладан сёз тюрлендириучю жалгъаула кёп тюбейдиле. Ала жангы сёз къурамайдыла, сёзню грамматика формасын тюрлендирип, аны сёз тутушда неда айтымда башха сёзле бла байлашдырадыла.

У. Бир тамырлы сёзле деп къаллай сёзлеге айтадыла?

С. Тамыр сёзню баш магъаналы кесегиди. Бир тамырлы сёзлени барысында да болгъан бирча магъананы ол кесек кёргюзтеди.

У. Энди уа сабийле, мен сизге бизни темабыз бла байламлы эртте, бек эртте, окъуу, жазыу болмагъанда, адамла ишден эрикген, арыгъан заманда ойнаучу “Боран ойнай – сёз ойнай” деген оюнну юсюнден айтыргъа сюеме эм ол оюнну юйде, бир – биригиз бла хар заманда ойнай тил сёз байлыгъыгъызны ёсдюрюрсюз деп умут этеме.

Бу оюн алай ойналгъанды: аны башлардан алгъа хар ким атауулларын, аланы тамырларын айтып чыгъадыла. Ким кёпге дери санаса да, оюнну ол башлайды.. Андан сора уа тауланы, сууланы, жерлени, тюрлю – тюрлю агъачланы, жаныуарланы, къанатлыланы атларын санап чыгъадыла.

Аланы санап бошагъандан сора, оюн башчы бир бёлюмлю сёзню айтады да: “Сёз жалгъауланы болушлугъу бла ким кёп сёз къурар?” – деп сёлешеди. Сёз ючюн, тап, акъ, къакъ, сап, сакъ, бакъ деген сёзлени бирем - бирем алып, сынап кёрюрлерин тилейди.

“Акъ, акъыл, акъсакъ, акъмакъ, акъмыйыкъ, акъкёз, акълы, акъай, акъташ, акъкъыз, акъкел, акъбоюн, акътамакъ, акъбаш,” - деп, тыйылмагъанлай айтып барыргъа керекди. Анга ким къошалса да, аныкъы да эсге алынып, бу саналгъан сёзлени чюйре этип айтханда, сёзге ушагъанларын айыра билирге керекди. Сёз ючюн: ташкъа, айкъа, къаматкъа –дегенле, айтханда бир затха ушайдыла. Ол сёзлени экинчи кесеклерин алгъа салып айта билирге да керекди. Сора айтылгъан сёзлени ичинде чюйре айландырып айтханда, башха сёзлени ким кёп тапса да, ол озады.

Ма былай: оракъ – къаро, къамо – омакъ, кеме – эмек, эмен – неме, саласа – асалас, аласа – асала, таракъ – къарай, азыкъ – къыза, шабат – табаш, налат – талан, арыкъ – къыра, салта – атлас, къасмакъ- къамсакъ, таш – шат, къурут – турукъ, уруш – шуру, къой – йокъ, эхчи – ичхе, басха – ахсаб, чалгъы – ыгълач. 

Малкъар – Къарачай тилдеги сёзлени ондан бири ма алай окъуладыла. Бу оюндан жашла, къызла да, эрикмегенлей, айтырыкълары келип турады. Быллай оюндан сора жырла, жомакъла да туууп къала болгъандыла. 

Быллай оюнну къурагъанда уллу акъыл, эс, сезим келип къалады. Ётген ёмюрде жашагъанланы тилни юсюнден къайгъырып, келир кюнню юсюнден сагъышлары болгъанлай тургъанды. Сиз да сабийле, аны унутмагъыз. 

Келигиз китапда берилген ишлени жаза, сиз да билимигизни теренлегиз, 5 – чи ишге къарагъыз бу ишде сизге берилген сёзледен бир тамырлыларын айырып жазаргъа керекди.

1 – Бир сабий къангада къалгъанла жерлеринде ишлейдиле.

а) Жыр, жырла, жырчы б) Тау, таулу, таукъан. в) Суу, суулу, суучукъ.

У. Таш деген сёзге бармыды бир тамырлы сёзле бу ишде.

С. Угъай, жокъду

У. Кесигиз къурачыгъыз.

С. Ташчы, ташлы, ташсыз, ташда, ташха д.а.к.б.

У. Сууукъ деген сёз нек болмайды бир тамырлы суу, суулу, суучукъ деген сёзле бла.

С. Сууукъ ол кеси бир сёздю, аны кеси бла къураргъа боллукъду бир тамырлы сёзле. Сёз ючюн: сууукълукъ, сууукъда, сууукъдан д.а.к.б.

 У. 6 –чы ишге къарагъыз. Сабийледен бири не этиллигин окъуйду.

У. Сёз къураучу жалгъауланы къалай белгилейбиз?. 

С. Сёз къураучу жалгъауну бу ^ белги бла белгилейбиз.

У. Сёз тюрлендириучю жалгъауну уа? 

С. Аны уа -    белги бла.

У. Тамырны уа

С. Тамыр         былай белгиленеди.

У. Сора ишлегиз. Сабийледен бири къангада ишлейди.

С. Жаз, жаз-гъа, жаз-да жаз-ны.

Кюн, кюн-люм, кюн-дюз, кюн-ле-рим.

Сёз, сёз-люк, сёз-ле-ри, сёз-чю-ле-де.

Жаш, жаш-лыкъ, жаш-ла-да.

7 –чи ишни заманнга кёре келден айтып ишлерге да болады.

Баш (ат), башчы (ат), башлы (сыфат), башлыкъ (ат), окъу (этим),окъуулу (сыфат), окъуучу(ат).

Къууан (этим), къууанч (ат), къууанчлы (сыфат).

8-чи иш.

Кюн-(ат), кюндюз(сёзлеу) кюнде.(ат)


Кёз (ат), кёзлюк(ат), кёзюлдюреуюк (ат)кёзюннген (сыфат)

Суу (ат), суулу(сыф) суулукъ(ат)

Бил (этим), билим(ат), билимли(сыфат)

Боя (этим), бояу (ат) боячу(ат)

Тиле (этим), тилек(ат), тилеучю(ат), тиленнген (сыф)

9-чу иш, Бу хапаргъа “Адамны туугъан жерине борчу» деп атаргъа боллукъду.

Къой-чу-ну, къанат-лы, улан-лыкъ .

Дерсни бегитиу.
У.Сабийле, сиз бюгюн дерсде не билдигиз?

Ангыламагъан затыгъыз бармыды?

Сорууу болгъан уялмай сорсун, артда юйде 4-чю ишни жаза туруп къыйналмагъыз.

С. Дерсде билмегенлерини юсюнден къысха айтадыла.

Юйге иш. 4-чю ишни жазаргъа, сёзню къурамын, аны тинтиуюн къайтарадыла. Абаданлагъа соруп, бусагъатда сабийле ойнамагъан эрттегили оюнладан бирер оюн билип келирге. 

3-чю дерс.
Дерсни темасы: къайтарыу. Сёз тутуш бла айтым. Сёз тутуш.
Дерсни мураты: айтымны эм сёз тутушну эсге тюшюрюрге, аланы текстде терк таба билирге юйретирге, тилде аланы неге керек болгъанларын ачыкъларгъа, сёз тутушланы сёзледен эм айтымладан башхалыкъларын эсге тюшюрюрге, сёз тутушланы кесеклерини къуралыуларын айтдырыргъа.

Дерсни барыуу.

1. Дерсге хазырланыу.

2. Юй ишни тинтиу.

С.
1) Назмугъа «Жерни байлыгъы» деп атаргъа боллукъду.
2) ариу-лукъ, жат-а-ды-ла, жаша-гъан-ды-ла, сабан-чы-ла.

3) точкаланы орунларына салыннган харфла.

Аягъынг, ёмюрге, турсун, юйсюз, этгенле, ёсдюрген, чёбюне.

3.Къайтарыу ишле.

10-чу иш. Ашыкъгъан адам, бюгюннгю кюн, сюрюучю киши, къарыулу жаш, жауунлу жыл, эрттенден ингирге дери, жаннган от, терекге минди, иги окъуялгъан сабий.

4.У. Тилде сёз тутушла неге керекдиле?

С. Айтымда сёзлени грамматика эм магъана жаны бла бир бирге байларгъа.

У. Сёз айтымда не бир затны, не бир ишни, не бир шартны аты болуп, кеси жангыз жюрюйдю: шинтик, балта, къызыл…

Сёз тутуш бир бирине бойсуннган эки сёзден къуралады, сизни бахчагъыз, аны юйю, къызыл бёрк.

Айтым талай сёзден къуралып бир толу оюмну билдиреди. Бизни ийнегибизни ариу бузоуу барды.

У.Сез тутушла къаллай кесекледен къураладыла?

С. Сёз тутуш эки кесекден къуралады: баш кесекден бла бойсуннган кесекден.(Юлгюле келтирирге.)
Устаз бирин къангагъа жазады. Ол айтымны хар сёз тутушун башха башха этип жазады.

У. 10-чу ишге къайтайыкъ бу ишде берилген сёз тутушланы баш сёзлерини тюплерин ызлагъыз. Соруу къайсы сёзден салынады.

С. Баш сёзлени тюплерин ызлайдыла. Соруу баш сёзден бойсуннган сёзге салынады.

У. 11-чи иш. Бу назмуну темасы жангы болмагъаныны юсюнден айтабыз. Анда тюбеген сёз тутушла: 

С. Юйюнг бузулса, жангыдан ишлерсе, терегинг ауса, салырса дагъыда, мюлксюз къалсанг, мажарырса энтта.

У. Кюз арты табийгъатны суратын сабийлеге кёргюзтюрге,ол суратха кёре сёз тутушла къураргъа.

С. Жауунлу кюн, саргъалгъан чапыракъла, къысха кюн, жылы келек, салкъынлыкълы къызчыкъ.

У. 13-чю иш. 1)Жазгъы ишинги,къыш башла.

Жазгъы (къаллай?) ишинги, ишинги (ненги?) башла, къыш (къайсы?) башла.

2) Ит тойса, иесин (кимни?) танымаз.

Тойса (къачан?) танымаз, иесин танымаз.

3)Бёрю тюгюн ташласа да, къылыгъын ташламаз.

Тюгюн (несин?) ташласа да, къылыгъын (несин?) ташламаз.

Туугъан (къайсы?) элим, тар (къаллай?) ёзенде, акъ (къаллай?) тауланы, уллу (къаллай?) арбазла, кийик (къаллай?) уча, къая (къайсы?)
ташлары, къара (къаллай?) чабыр, бёрю (къаллай?) тонла, кийик (къаллай?) бёркле.

5.Дерсни бегитиу.
У. Бюгюн биз дерсде не затны къайтардыкъ?

Сёз тутушланы бла айтымны неге керек болгъанларын, аланы бир-бирден башхалыкъларын энди унутмай эсде тутарыкъмысыз?

Сабийледен бирине айтым къурартыргъа. Ол айтымда сёз тутушланы табаргъа эм алада баш эм бойсуннган кесеклерин белгилерге.

Юйге: 12-чи иш. Классда кёрген суратларын эсге тюшюре, кюз артын суратлагъан хапарчыкъ жазаргъа. Дерследен сора экскурсиягъа элтирге боллукъду.
4-чю дерс.
Дерсни темасы: бош айтым. Бош айтымны тинтиу.
Дерсни мураты: 1.Бош айтымны къайтарыу, тилде айтымла неге керек болгъанларын, аланы тюрлюлерин, айтылыу муратха кёре къаллайла болгъанларын. Бир туудукъ членлени, айланыуну эсге тюшюрюу эм тыйгъыч белгиле бла къалай айырылгъанларына эс бёлдюрюу. 2.Таулу халкъыбызны белгили адамларын айтыргъа эм аладан юлгю ала ёсерге юйретирге.

Дерсге хазырланыу.
1. Юй ишни тинтиу.

Кюз артында табийгъат бла байламлы къаллай сёз тутушла сайлагъанларына къараргъа эм аланы къошуп, кюз артын суратлагъан къаллай хапарчыкъла жарашдыргъанларына тынгыларгъа. 

2. Бош айтымны къайтарыу.

У. Сабийле тилде айтымла неге керекдиле?

С. Айтымланы болушлукълары бла биз оюмубузну, сезимлерибизни, халыбызны билдиребиз, бир бирге соруула сорабыз, бир затны буюрабыз, бир бирден бир затны тилейбиз, ушакъ бардырабыз.

У. Бош айтым къаллай членледен къуралыргъа боллукъду?

С. Бош айтым жаланда башчыдан бла хапарчыдан къуралады.

У. Сиз бош айтымланы къаллай тюрлюлерин билесиз?

С. Къуралыуларына кёре бош айтымла эки тюрлю боладыла :

1.) Бир баш членли айтымла-башчыдан, хапарчыдан бири болгъан айтымла: сууукъ къыш, жайда игиди д. б.

2.) Эки баш членли айтымла- башчысы, хапарчысы да болгъан айтымла: Анам келгенди. Сабийле жууунадыла. Аслан ишлейди д.б.

У. Бош айтымланы сансыз членлерини барлыкъларына бла жокълукъларына кёре тюрлюлери.

Жайылмагъан бош айтымла – сансыз членлери болмагъан бош айтымла:Къызла жырлайдыла. Окъуучу келди. Атам ишчиди. 
2.Жайылгъан бош айтымла.

Баш членлеринден сора, сансыз членлери да болгъан айтымла. Ахмат школгъа жюрюйдю.

У. Бош айтымланы ахырында къаллай тыйгъыч белгиле салынадыла? Аланы салыныулары не бла байламлыды?

С. Айтымланы ахырларына быллай тыйгъыч белгиле салынадыла: точка,кётюрюучю белги эм соруучу белги.Ала айтымланы тилде къуллукъларына кёре салынадыла, кеслери да быллайла боладыла.

1.Хапарлаучу айтымла- адамгъа бир затны билдирир ючюн хайыланылгъан айтымла: Къоншубуз бизге келди. Мени къарындашым студентди.

2.Соруучу айтымла - соруу интонация бла айтылып, соруучу сёзлери, соруучу кесеклери болгъан айтымла. Эшикге жауун жауамыды? Бюгюн сен къаллай белги алгъанса? Ананг тюкенчиди да?

3. Буйрукъчу айтымла - буйрукъну, тилекни, жалыныуну билдирген айтымла: Къалачларынгдан манга да берчи. Школгъа да бир келсегиз а.

4. Кётюрюучю айтымла - сёлешген адамны тюрлю-тюрлю ич сёзимлерин кёргюзтген, кётюрюу интонациялары болгъан айтымла: Бюгюн солуу кюндю! Анам келгенди!

У. Бир туудукъ членле деп къаллай членлеге айтадыла? Ала бир бирлеринден къаллай тыйгъыч белгиле бла айырыладыла?

С.Айтымны бир туудукъ членлери бир соруугъа жууап этедиле эм аны бир члени бла байлашадыла. Бизни терек бахчабызда алма, кертме, балли терекле ёседиле. Бир туудукъ членле бир бирлеринден запятой бла айырыладыла.

У. Айланыу неди, айтымда ол къаллай тыйгъыч белгиле бла айырылады?

С. Айтымда адамны кимге айланып сёлешгенин кёргюзтген бир неда талай сёзлеге айланыу дейдиле. Айланыула запятойла бла айырыладыла. Айланыу айтымны аллында болса айланыудан сора, ортасында болса эки  къыйырындан да, ахырында болса, айланыуну аллындан салынадыла запятойла.

Жашла, келигиз тепсейик! Мен бюгюн, Ибрахим, санга тюбеялмай кетгенме. Сен къайда эдинг, Таулан?

У. Биз бусагъатда бош айтымны къайтаргъанбыз, эсибизге тюшюрдюк, энди аны къалай тинтирге боллугъуна къарайыкъ.

У.тинтиуню планын дерс башланырдан алгъа къангагъа жазып хазырлайды, сабийлени эслерин анга бурады.

Айтып тинтиуню юлгюсю.

1. Айтылыу муратына кёре къаллай айтым болгъаны.

2. Айтымны грамматика мурдору (баш членлери).

3. Жайылгъан неда жайылмагъан айтым болгъаны.

4.Айтымны сансыз членлери (бар эселе).

5. Айтымны бир туудукъ членлери (бар эселе).

6.Айтымда айланыу (бар эсе).

Жазып тинтиуню юлгюсю.

Бизни орамда ариу терекле ёседиле.

 Айтып тинтиуню юлгюсю.

 Бизни орамда ариу терекле ёседиле. Бу бош хапарлаучу айтымды. Айтымны мурдору - терекле (башчы) ёседиле (хапарчы), сансыз членлери бардыла, аны себепли жайылгъан айтымды. Къаллай терекле?- Ариу терекле - айгъакълаучуду. Къайда ёседиле?  орамда – болумду, къайсы орамда? – бизни – айгъакълаучуду.
Китап бла ишлеу. 14-чю иш.

Текстге «Биринчи муслийман тиширыу устаз»- деп атаргъа боллукъду.д.б. айтымлары бош айтымладыла. Ала эшитирге боллукъ таулу жарыкъландырыучула - Абайланы Мисост, Абайланы Солтанбек, Урусбийланы юйюрлери, Шаханланы Басият эм башхала.

Бусагъатда жашауубузну хапарда айтылгъан заман бла тенглешдирсек, бусагъатда устазланы кёбюсю тиширыуладыла эм жашау иги да тюрленгенди. Белгили таулу алимле: Бёзюланы Ахмат, Рахайланы Анатолий, Мызыланы Исмайыл, Улакъланы Махти, д.б.

5-чи иш. Хапаргъа ат - «Табийгъатны сакъла!».

Айтымла кётюрюучю, соруучу эм хапарлаучудула, тыйгъыч белгилери да анга кёре салыннгандыла.

16-чы иш. Жайылгъан айтымла быладыла: 

 Китге окъуна чабады. – деген айтымдан къалгъанлары жайылгъан айтымладыла.

 Бу ишдеги айтымла бир туудукъ членли айтымладыла аны себепли ала бир бирлеринден запятой бла айырыладыла.

12-чи бетде иш. Сабийлени бири къангада къалгъанлары жерлеринде ишлейдиле.





          Къайсы?


                                        Не этилмейди?

 Халкъына жарагъан адам унутулмайды.

Бизни тауланы суулары ауругъаннга дармандыла.

Кязим белгили поэтлерибизни устазы болгъанды.

Дерсни бегитиу.

У. бюгюн дерсде не затланы эсибизге тюшюрдюк?

14-чю ишде сёз кимни юсюнден бара эди? Сиз а энтта да къайсы белгили адамларын билесиз? Аллай белгили адамларыбызны атларын хайырланып тюрлю-тюрлю: айтылыу муратларына кёре эм къуралыу жаны бла къауумларына айтымла къурагъыз.

С. Бизни белгили жазыучуларыбыз Шауаланы Хасан, Толгъурланы Зейтун, Токъумаланы Жагъафар сейирлик китапла жазгъандыла.

Залиханланы Михаил бизни къыралда угъай, тыш къыраллада окъуна белгилиди.

Моллаланы Шарафутдин – урунууну жигитиди.У Сабийле, сиз да сизни ызыгъыздан келген тёлюле (д. б.) сизни атларыгъыз бла кётюрюлюучю айтымла къурарча жашла, къызла болугъуз! Халкъыбызны атын айтдыргъан адамладан юлгюле ала ёсюгюз! Энди уа юйге ишни алыгъыз. 

Юй иш. Юйде аппаларыгъыздан, аммаларыгъыздан, аталарыгъыздан, аналарыгъыздан соруп кеси тукъумугъузну ёхтемленнген адамларыгъызны юслеринден билигиз. Эм аладан алгъан билимигизни хайырлана 17- чи ишни этигиз, андан сора 18- чи ишни да этериксиз, анда тыйгъыч белгилени сала, жазарыкъсыз, аланы нек салгъаныгъызны уа манга дерсде айтырыкъсыз. Ол ишни ишлерден алгъа айланыу, айтымны бир туудукъ членлери деп неге айтханыбызны эсигизге тюшюрюгюз. 

5-чи дерс.
Дерсни темасы: къош айтым.
Дерсни мураты: къош айтымны бош айтымдан башхалыгъын эсге тюшюртюу, сабийлеге аланы къаллайла болгъанларын айтыргъа.

Бизни къыралыбыз кёп миллетли болгъанын эм ала бир бирлери бла шуёхлукъда жашаргъа кереклерин билдириу.

Дерсни барыуу.

1. Дерсге хазырланыу. 

2. Орфографиядан къысха иш. Бу жорукъну эсге тюшюрюрге: малкъар тилде, сёзню аллында эки неда андан аслам къысыкъ бир бири ызларындан жазылмайдыла. Юлгюле: тирел, ушкок, ушхууур, ыспас, ыстауат, къырал, пиринч, эбизе.

Юйге берилген ишни тинтиу.

 Сабийле таматаладан соруп кимлени юслеринден билгенлерин айтадыла,айтымларын окъуйдула.

 18-чи ишни былай этерге керек эдиле:

Эски юйюм, къууанч да,

Жарсыу да кёрдюм сенде

Жылыуунгу къызгъанмай

Аямай турдунг менден.

Болду сенде, эски юйюм.

Тоюм да, жиляуум да.

Санга кирип кёрдюле

Шуёхум да, жауум да.

«Эски юйюм» деген сёзле айланыудула, андан сора запятой салынады. Къууанч да, жарсыу да; къызгъанмай, аямай, тоюм да, жиляуум да; шуёхум да, жауум да - была айтымны бир туудукъ членлеридиле.

Къайтарыу ишле. Къангада алгъадан жазылгъан айтымланы ахырларын табып тыйгъыч белгилерин сала дефтерлерине жазаргъа. Бизни къыралыбызны аты Россияды. Сен къайсы республикада жашайса? Мен таулу болгъаныма ёхтемленеме.

Бу сёзледе ненча ачыкъ, ненча къысыкъ таууш болгъанын, ненча харф, ненча таууш болгъанын айтыгъыз. Аття, топуракъ, чыракъ, ынна, къоюн, ысхарла. Жууабы: аття- 4х3 т, 2 а ,2 къ; топуракъ- 7х, 6т,4къ,3а; чыракъ- 5х,5т, 3къ, 2а; ынна- 4х,3т,2а,2къ; къоюн-4х,5т,3къ, 2а; ысхарла- 7х, 6т,4къ,2а. Эслерине салыргъа - тауушланы тинтебиз.

Къош айтым.

1.У. Къош айтымны бош айтымдан башхалыгъы недеди?

С. Бош айтым ол кеси бир айтымды, къош айтым а эки неда талай бош айтымдан къуралады.

 Кюн тийди - бош айтым. Кюн тийди да, жер жылынды. 

 2. У. Къош айтымны къурагъан бош айтымла къалай байланадыла?

С. Ала бир бирлери бла байламланы, интонацияны эм ол, бу деген кёргюзтюучю алмашланы болуш формалары неда иелик жалгъаула байланадыла.
3.У. Байламлы къош айтымны байламлы бир туудукъ членли бош айтымдан къалай айырыргъа боллукъду.

С.Китап бла ишлеу.

19-чу иш. Бош айтымла:

1. Тагы суула таркъаймайдыла.

2. Аланы кюз чапырагъы жабады.

3. Юслерине ауур къар жауады.
6-чы дерс.
Дерсни темасы: лексика.
Дерсни мураты: сабийлеге лексиканы ангылатыу. Сёз байлыкъларын ёсдюрюрге, таза, шатык сёлеширге итиндириу.

Дерсни барыуу. 

1. Орфографиядан къысха иш.

Бу жорукъну эслеринде тутаргъа: сёзню тамырыны ахыр бёлюмюнде базыкъ ачыкъланы (а, о, у, ы) бири болса, анга къошулгъан жалгъаулада да базыкъ ачыкъла, назик ачыкъланы бири болса уа, назик ачыкъла жазыладыла: 

 Тууарчы-ла-ны, къонакъ-ла-гъа, эт-ли-ди, ёгюз-ле-ге.

Эсгертиу. – ча, - ал, - лай, адам эм тукъум атлада уа-ла деген жалгъау да сингармонизмни жоругъуна бойсунмайдыла: мени-ча, юй-ча, кет-ал-май-ма, Ёзден-лары, Къулий-лары.

2. Бир къауум сёз эм сёз бёлюм бирде сингармонизмни жоругъуна бойсунуп, бирде уа бойсунмай, эки тюрлю жюрютюледиле. Жазыуда аланы сингармонизмни жоругъуна бойсуннган тюрлюсю хайырланылады. Сёз ючюн: бишлакъ, гыранча, сенлай, менлай, неллай, къыртыш, осуят, хыпыяр, чыракъ, чыран, чюуюлде, уя, уял, уян, таякъ, жаякъ д. а. к.

3. Юй ишге къарау. Сабийле къурап келген айтымларын окъуйдула. Юйде ангылаялмай келген затлары бар эсе аланы ангылатыргъа.

4.Къайтарыу ишле. Къангада жазылгъан айтымланы бош айтымлагъа бла къош айтымлагъа айырып башха-башха жазыгъыз.

Жел сызгъырады, гебенлени башларын чачады. Китапны окуъудум, алай иги ангыламадым. Тамбла ишге барлыкъла келдиле.

5. Лексика.

 У. Къайсы да болсун бир тилде неда диалектде жюрютюлген сёзлеге лексика дейдиле. Сёз нени белгилей эсе да, аны лексика магъанасы олду.

 Жашаугъа келишиу халына кёре, сёз тюз магъанада жюрютюлюрге болады (алтын къол, алтын жюзюк), бир магъаналы (китап, шинтик) эм кёп магъаналы да боладыла сёзле (баш, ат, сырт).

 а). Айтылыулары, жазылыулары да бирча болгъан сёзлеге омоним дейдиле; сёз ючюн: топ (ойнаучу топ)- топ (сауут), къаз (жерни къаз)- къаз (юй къанатлы).

б). Синонимле - магъаналары бирча неда бирге жууукъ сёзледиле; сёз ючюн: ахшы-иги, аша - ауузлан, гелля - ынна .

в). Магъана жаны бла бир бирге чюйре келген сёзлеге антонимле дейдиле. Сёз ючюн: акъ - къара, эртте - кеч д. а. к.

Лексикология - тилни юсюнден илмуну бёлюмюдю. Анда сёзню лексика магъанасы, жюрютюлюую тилге къалай (къайдан) келгени сюзюледи.

Сабийлеге сёзлюкле бла къалай ишлерге керек болгъанын юйретирге. Сёзлюкле кёп тюрлю болгъанларын айтыргъа, ала хар сабийни юйюнде болургъа кереклисин ангылатыргъа. 

Китап бла ишлеу. 22-чи иш.

Бу ишде белгиленнген сёзлени магъаналары башхадыла.Алагъа кёп магъаналы сёзле дерге боллукъду.

23-чю иш. Кёчюучю магъанада 2-чи, 4-чю, 6-чы эм 8-чи айтымла хайырланыладыла.

24-чю иш. Бир неда эки сабий къангада, къалгъанлары жерлеринде ишлейдиле,

25-чи иш. Белгиленнген сёзле омонимледиле. Аланы айтылгъанлары,жазылгъанлары да бирчады алай,магъаналары уа башхады.

26-чы иш. Бой ат энчи. Къумачны халылары узунуна созулгъан жаны. Къумачны бою.

Зыкъы-сыфат, къоркъакъ. Зыкъы адам.

Жазыу-ат. Къадар буйрукъ. Жазыу жардан атар,(н.с)

Гяхиник-ат. Жангы, жаш кырдык, Къойла гяхиникде отлайдыла.

Тепле-эт. къарач. Малта. Балчыкъны тепле.

Б-т. Аякъ бла айран ичдиле. Махмут аякъларын жылы суугъа сукъду. Жаннган отдан жилтинле учдула. Жанынгы къыйнагъан адамны кечерге юйрен. Адамны жюрек жарасы терк сау болмайды. Отун жара билек кючюн тас этди Мустафир. Къазланы этлери бек татыулуду. Кюз артында картофланы къаздыкъ.

27-чи иш. 1. Иш аламат, ахшы. 2. Аман, осал, болумсуз, жараусуз. 3. Уллу, деу, пелиуан, мазаллы.

Дерсни бегитиу.

 Лексика деп неге айтабыз? Лексика деген тил бёлюм неге къарайды? Омонимле деп неге айтабыз? Синонимле? Антонимле? Былагъа юлгюле келтиредиле.

 Юйде: 13-чю-14-чю бетледе жорукъну билирге. 14-чю бетде сабийле кеслери алларына сынарыкъ ишни ишлерге эм 28-чи ишни.

 Хар сабий келюнден нарт сёзле билип келирге эм магъаналарын ачыкъларгъа.
7-чи дерс.
Дерсни темасы: эркин жюрютюлген эм эркин жюрютюлмеген сёзле. 

Диалектле бла усталыкъны белгилеген сёзле.

Дерсни мураты: окъуучулагъа тилде битеу сёзлени эркин жюрютюлгенлеге бла жюрютюлмегенлеге юлеширге боллугъун айтыргъа, диалект сёзле бла усталыкъчы сёзлени ангылатыргъа.

Дерсни барыуу.

Дерсге хазырланыу.

1. Орфографиядан къысха иш. ачыкъ таууш бла бошалгъан сёзге ачыкъ таууш бла башланган сёз къошулуп, къош сёз къуралса, эки ачыкъ да жазыладыла: эчкиемчек, чиллеаякъ, ёреаякъ, къарааууз, къарааякъ, экиайлыкъ.

Тамырына иеликчи жалгъау къошулгъан сёзню ахыр бёлюмюню ачыкъ тауушу, айтханда эшитилмегенликге жазылгъан этеди: къоюн- къоюну, къарын- къарыны, бурун- буруну, эрин- эриним, аууз- ауузу.

2. Юй ишге къарау. Сабийлени жазгъан кёлденжазмаларына тынгыларгъа.

3.Эркин жюрютюлген эм эркин жюрютюлмеген сёзле. Диалектле бла усталыкъны белгилеген сёзле.

У. Малкъар тилде сёзлени бир къауумун битеу халкъ жюрютеди, башха къауумун а – халкъны жаланда бир кесеги. Анга кёре сёзле эки къауумгъа юлешинедиле:

1).Битеу халкъ жюрютген сёзле – ала халкъ барысы да жюрютген, суратлау, илму, чыгъармалада, газетледе тюбеген, жазгъанда, сёлешгенде да эркин хайырланнган сёзледиле. Халкъны бир кесеги жюрютген сёзле быллай къауумлагъа юлешинедиле: диалект сёзле, усталыкъчы сёзле, жаргон сёзле.

Диалект сёзле деп миллетни жаланда бир белгили жерледе жашагъан къаууму жюрютген сёзлеге айтадыла, сёз ючюн: бурчакъ, гефхин, итбурун.

Бир-бир сёзле уа адамны усталыгъы, хунери бла байламлы боладыла. Алагъа усталыкъчы сёзле дейдиле. Сёз ючюн, агъач устаны:сюрме, балта, быхчы д.а.к.

Адамланы бир къаууму кеслерини этген ишлерин билдирмез ючюн, литературада сёзлени орунларына синонимле жюрютедиле: телек (телевизор), 

Шпора (шпаргалка) д.б. Алагъа жаргон сёзле дейдиле.

4. Къайтарыу ишле. Соруула бла ишлерге.

Лексика деп неге айтабыз? Синонимлеге, антонимлеге, омонимлеге юлгюле келтиригиз.

Бир магъаналы эм кёп магъаналы деп къаллай сёзлеге айтабыз.

Китап бла ишлеу. 34-чю иш. Хау, боллукъду бу сёзлеге битеу халкъ жюрютген сёзле дерге, бу сёзлени халкъны барысы да ангылайды, аланы жашауда эркин хайырланады.

35-чи иш. Бу ишге кере, тил байлыкъларын ёсдюрюрге боллукъдула.

36-чы иш. Биз классыбыз бла агъачха жилек жыяргъа бардыкъ. Котурну мен бек сюйюп ашайма.

Ийнекни бузоуу къачан туууп, къачан уууз ашарыгъын билмейди Аминат.

38-чи иш. Мазан, тенгинге эслеп сёлеш. Тёшекде болгъан заманымда айтханымы да унутма, бек тилейме, ауруу къызыуумда айтмагъанма.

Гитче ишден ылыкъгъан уллу ишни эталмазлыкъча, гитче элин сюймеген уллу журтун сюерге амалы жокъду. Сен кёп сынагъан эсенг да, мен кёп кёргенме, сенден мен иги да таматама. «Халкъ бла кёрген байрамлыкъды»- дейдиле, не кюнюнгде да эллинг бла, халкъынг бла болургъа кюреш.

 Я къудурети, кючю кёп Аллах, къазауатда айланнган къулларынгы гюняхларын кеч, ийман бла жан алгъан къулларынгдан эт, жауланы жолларын кес, халкъгъа кюч – къарыу бер.

 Хайда, жаш улан, кетдик энди, Аллах жол берсин.

Дерсни бегитиу. Халкъда эркин жюрюген сёзлеге юлгюле келтиригиз.

Диалект сёзле деп къаллай сёзлеге айтабыз? Усталыкъчы, жаргон деп а?

Классдагъы окъуучуладан диалект тилде сёлешгенлерин билип, алагъа биз дерсде хайырланмагъан сёзлени айтдырыргъа .

Халкъда диалект бла байламлы жюрюген кюлкюлю хапарланы билген бар эсе айтдырыргъа.

Сёз ючюн: бир сабий устазгъа «Зазайым депми зазайым, огъесе зазайым депми зазайым» - деп соргъанды. Неда, чегемли малкъарлыгъа ц бла сёлешме деп тырман этгенден сора «центрге уа чентрми дерикме» - деп соргъанды д.а.к.

Юйге иш. 17-чи бетде жорукъну билирге, 37-чи ишни жазаргъа.

8-чи дерс.
Дерсни темасы: эскирген сёзле бла жангы сёзле.

Дерсни мураты: эскирген бла жангы сёзлени ангылатыргъа. Окъуучулагъа унутула баргъан сёзлени унутулмай эсде тутаргъа юйретиу, ала бла бизни кёп ашхы адетлерибиз, тёрелерибиз байламлы болгъанын билдирирге.

Дерсни барыуу.

 1.Дерсге хазырланыу.

 2.Орфографиядан къысха иш. Сёзню тамырында басымны аллындагъы биринчи ачыкъ бз, мч, мл, мж, мз, зм, зр, жр, ср, хр, тр, кър, пр, др,бр,ндр,гър дегенча (экинчи неда ючюнчю харфы р болгъан) къысыкъ тутушланы арасында иги эшитилмей неда жутулуп къалады, болса да жазыуда уа сакъланады: абызыра, эбизе, жамычы, тамычы, къамичи, асыра, топуракъ, чапыракъ, сапыран, татыран, чокъуракъ, Зухура, жыгыра, жандыракёз, тебире, абирек.

Энишге, эшит деген сёзледе – и - ачыкъ иги эшитилмегенликге жазыуда уа сакъланады.

3.Юй иш. Эркин жюрютюлмеген сёзле: гефхин, кифе, бел.

4. Къайтарыу ишле.

а).Диалект деп неге айтабыз? Къаллай диалектле билесиз? Усталыкъны белгилеген сёзле деп неге айтабыз?

б). Къангада диалект тилде жазылгъан сёзлени литература тилде жюрютюлген магъаналарын айтыгъыз.

Ушхол(чеги), кюштел(чыккыр), къыриу(зурнук), кезлеу(шаудан), итбурун(юлёкъу).

в). Глашланы Аланны «Чегемлиле бла малкъарлыла» деген чыгъармасын устаз окъуйду, сабийле анда тюбеген диалект сёзлени эслеринде тутуп устазгъа айтыргъа.

5.Эскирген сёзле бла жангы сёзле.

 Жашауда тюрлю – тюрлю затла, болумла хайырланылмай башласала, аланы атлары эскиредиле. Сёз ючюн: талкъы, тауат, дорласын, гоппан, чёмюч, кели, гён чарыкъ.

 Устаз хар айтылгъан затны суратын кёргюзте барса ол бек иги боллукъду, нек дегенде, сабийле алай эслеринде иги тутарыкъдыла.

 Тилде жангы къуралгъан сёзлеге жангы сёзле дейдиле: департамент, компьютер, принтер д.а.к.

6. Китап бла ишлеу. 39-чу иш. Чепкен, бой, чоллакъ, тауат, къоюн агъач.
41-чи иш. Айылла, ауузлукъ, ангырчакъ, билекликле, бурунлукъ, жауурлукъ, жаякълыкъ, жюген, ёзенги, ёзенги бау, ёшюнлюк, кепчек, къанжыгъа бау, къууушхан, мангылай къайиш, терлик.

У. Дерсни аллында айтханыбызча, тилде сёзле эски болгъанларыча тилибизге жангылары да келедиле. Сёз ючюн 42-чи ишге къарагъыз, бу сёзлеге эскирген сёзледиле дерге жарарыкъмыды?

Бу ишни, сабийле кезиу – кезиу чыгъып, къангада бирер- экишер айтым жазадыла, къалгъанлары жерлеринде ишлейдиле.

43-чю иш. Жангы сёзле: космос, станция, ракета, компьютер, техника, космонавт, астронавт, космодром.

Кеслери да бешишер жангы сёз жазадыла.

Дерсни бегитиу.

У.а) Сабийле, жангы сёзле деп къаллай сёзлеге айтадыла? Эскирген деп а? юлгюле келтиригиз. Юлгюге айтхан сёзлери бла айтымла къураргъа.

 Б). Мен сизге ата – бабаладан къалгъан адет – тёрелеге кёре айтыула айтырыкъма, сиз а манга ол айтыулада эскирген сёзлени табарыкъсыз эм магъаналарын ачыкъларыкъсыз.

1. «Намысы болгъан юйде тепсилени саны юч». Къайсы сёзю эскиргенди? С.-тепси.
 У. –тюздю, биз аны къайсы сёз бла жангыртханбыз?
 С.- стол.
 У. Ол сёз бла байламлы энтта бир айтыугъа тынгылагъыз.- Тепси таза болмаса, къонакъны кёлю аман этер.- Алай а нек айтылады?
 С. Хар заманда ашап бошагъандан сора да, ашагъынчы дери да, столну юсюн сыйпаргъа керекди.

У. Таулуну арбазында - юч агъачы, бир ташы. Неледиле ала деп сорсагъыз, жууабы- быкъы бла согъум таш, илгич эм узун шинтик.- Эскирген сёзле къайсылыдыла?

С. Быкъы, согъум таш, илгич.

У.Тюздю, быкъыны не болгъанын 40-чы ишде къарагъанбыз, ол арбазда эт, сауут д.а.к. башха зат тагъар ючюн урулгъан, бутакълы чыпынды. 

…согъум таш-ат. Юсюнде мал союучу.

илгич- ат. Кийимни тюймелеге кийдирилиучю, энчи оюлгъан тешик.

У.Таулула хар заманда да юслерине башларына да сакъ болгъандыла.

Аны бла байламлы быллай айтыу барды: «Чабырымы чыгы юзюлгенден эсе, боюнуму жиги юзюлсюн». Мында эскирген сёз къайсыды? С- чабыр.У.Тюздю, кёремисиз, къаллай бир эс бургъандыла эртте заманда окъуна кийген затларына. «Кийим тукъум сордурур» деп да аллай бир зат ючюн айтхандыла. «Ол чабырыны чыгы юзюлген кимланы тукъумданды?»- деп сорургъа да боллукъдула. Сиз а чурукъларыгъызны жуууп, сыйпап киемисиз? Алай болмаса сизни да: «Ол кимни жашыды, ол чуругъу жууулмагъанны тукъуму кимладанды? – деп сорлукъдула. Жангы быстыр кийсегиз а сизге не айтадыла? 

С. Алгъыш. Огъурлу болсун, сау кий, сау жюрют д.а.к. алгъышла.

У. Тюздю кийимни аяргъа керек болгъанын да билесиз да? Кийиминги бир кюн аясанг, минг кюнюнге жарар. (Дерсде хайырланырыкъ айтыуларын устаз дерс башланнгынчы къангагъа жазаргъа болады.)

Сиз да юйде таматаладан соруп адет – тёре бла байламлы эскирген сёзлери болгъан айтыула жазып алыгъыз, андан сора да 40-чы ишни ангылатма сёзлюклени хайырланып сёзлени магъаналарын ачыкълагъыз.

9-чу дерс.
Дерсни темасы: фразеологизмле.

Дерсни мураты: окъуучуланы фразеологизмле бла шагъырей этиу, аланы хайырлана билирге итиндириу.

Адет – къылыкъгъа эс бёлюу.

Дерсге хазырланыу.

1.Орфографиядан къысха иш. Бир къауум сёз зынгырдауукъ, тунакы къысыкъла бла да башланып, эки тюрлю айтыладыла. Жазыуда аладан бу тюрлюсю жюрютюледи: дефтер, доппан, тукъум, дукъур, дум къара, думп бол, дуппур, дуркъу, душман, галау, кюлте, гысты, герох, кешене, сех, зыраф.

2.Эсгертиу жаздырма.

Устазны сайлаууна кере.
3.Юй ишни тинтиу. 40-чы иш.

Балакъа – ат.ист. Терслиги болгъан адамны урур, тюер ючюн, алгъа заманда жюрютюлген таякъ, чыбыкъ.

Быкъы – ат. Къош аллында, арбазда эт, сауут д.а.к. башха зат тагъар ючюн урулгъан, бутакълы чыбыкъ.

Зарф –ат. Басма деген бла бир магъанада келеди.

Камил – ат. Ц. диалекде. Жаулукъну къулакълары.

Месле –ат. Жумушакъ олтанлы, табансыз, женгил, башлы аякъ кийим.

Мидел –ат. Ист. Чабыргъа салыннган салам, ууакъ бичен. 

Мулжар – ат. Къошда юсюне олтуруп, тешек зат салыр ючюн жайылгъан салам.

Сабан агъач – ат. Жер сюрюучю адыр.

Элифле - ат. Ист. Харфлыкъ деген бла бир магъанада.

Окъуучула бу сёзлени магъаналарын тюз - терс тапханларын тинтип, арталлы да ишлеялмагъан бар эсе анга да болушуп юй ишге къараргъа. 40-чы ишден сора бирси ишлерине да къараргъа. Ала быллай айтыула табаргъа боллукъ эдиле: 1).Биреу сормай биреуню артмагъын къармаса - «Артмагъымда тонгуз башы бар эсе уа?» - деп сорады. Эски сёз – артмакъ, юйретиу магъанасы - башха адамны сумкасын, хуржунун къармаргъа жарамайды.

…неда быллай айтыу жазып келирге боллукъдула.

Келечиле келселе, тыпыр къатында олтурт. Эскирген сёз – тыпыр-бусагъатда ол сёз жюрютюлмейди нек дегенде алгъын от жагъа болгъанды аны къатында юйде эм сыйлы жер тыпыр, тыпыр таш д.а.к. Шёндю заманда стол артында столну башы тёр- эм сыйлы жер.

«Тёрге ётюп олтур»- дейдиле.

4. Къайтарыу ишле.

1.) Жангы сёзле къалай къураладыла, тилге къалай киредиле?

2.) Сиз къаллай жангы сёзле билесиз?

3.) Эскирген сёзле не бла байламлыдыла?

4.) Жангы эм эски сёзле айтыгъыз, ала бла айтымла къурагъыз.

5. Жангы теманы ангылатыу.

У.Сабийле, аналарыгъыз, аппаларыгъыз урушсала сизге неда ариу айтсала, бир иш ючюн махтасала быллай сёз тутушла неда айтымла айтамыдыла:

айтхан сёзюмю жерге салмай эт. Къулакъ сал. Суу сурат кибик не ариу болдунг. Арт этегинги аллынга къапларма. Ол ишни сени боюнунга салама. Кёзню жумуп ачхынчы. Окъуугъа ал бур. Жаннган отдан юлюш алыргъа кюрешесе. Сёз къапчыкъ дегенча?

Аланы къангагъа жазаргъа. У.Ол эки неда юч сёзню бир бирден айырсакъ, ала айтхан затны магъанасын ангылаяллыкъбызмы?

Угъай, ма аллай сёзлени бир бирден айырылмай, къаты байланып, хазырлай, жюрютюлюучю тутушларына фразеологизм дейдиле.

Лексика магъанасы саулай фразеологизмден чыгъады. Фразеологизм бир сёзню къуллугъунда жюрютюледи, айтымны бир члени болады.

Фразеологизмлени магъаналары фразеология сёзлюкледе ачыкъланадыла. Сёзлюклени кёргюзтюп ала бла къалай ишлерге керек болгъанын ачыкъларгъа.

Фразеологизмле неле болгъанларын ангылагъан эсегиз 44-чю ишде аланы сёз тутушладан айырып айтыгъыз, окъуучула кезиу – кезиу окъуп, фразеологизмлени айтадыла: 1).арт бургъандан; 2).аякъ урдурмагъанда.
3).башы кёкге жетеди, 4).дырын этдиле.

45-чи иш. Не этерге керек болгъанын бир окъуучу окъуйду, сабийле кезиу-кезиу белгиленнген сёз бирлешлени магъаналарын бир сёз бла айтадыла:

1).Ал этеклерин арт этгенди- урушханды.

2).Ары оракъ,бери чалгъы-эки бетли адам.

3).Дыгъылыма къатылдыла - ачыуландырдыла.

4).Жаны чыкъды - къоркъду.

5).Жаннган отдан юлюш алгъан - ётгюр неда жигер.

6).Иегилерин санаргъа-тюерге.

7).Ит кюнюн кёрюп- къыйналып.

8).Кёз жаш тёкмейик - жилямайыкъ.

9)Кёлю такъыр болду - мудах болду.

46-чы иш. Айтымланы окъуп фразеологизмлени табаргъа:

1).Аягъы басханны кёзю кёрмей.

2).Элими къыйы от ийиси.

3).Къулду мени сёзюм.

4).Этин ашайды; кюн жокъ.

5).Бир - эки сёз айтайым; къулакъ салсын.

Дерсни бегитиу.

Фразеологизм деп неге айтабыз?

Сиз къаллай фразеологизмле билесиз?

47-чи ишде айтылгъанны этейик.

Сёз ючюн: къымсыз болду, кёлю кётюрюлдю, тёппеси кёкге жетди, шумсуз, болду, ахы кетди – айтымла къураргъа.

Къангада иш. Скобкалада сёзледен келишгенин сайлап, фразеологизмле къурап жазыгъыз.

 Суу (картоф, сурат), (башын, кёлюн) кётюрдю, (ахча, салам) берди, (юйден, терезеден, дуниядан) кетди, (къумач, чепкен) сокъгъанлай.

У. Сабийле, дерсни бошай мен сизге адет тёрелерибизни юсюнден эсгертирге сюеме. Хар биригизни эсинде болсун: отха, суугъа тюкюрме, адамла къатында тишинги, къулагъынгы къозгъама, эки адамны ортасы бла озма, адам бла ушакъ этсенг: ары бери жюрюме, эснеме, тюкюрме, жантайып сюелме, къабыргъагъа таянма, аркъангы бурма, къол булгъама, таматаны масхара этме.

 Энди уа юй ишигизни алыгъыз. 

Юйде 48-чи ишни жазарыкъсыз. Битеу жылны аллындан бери окъугъанларыбызны къайтарып келигиз.


10-чу, 11-чи дерсле.

Дерсни темасы: эсденжазма.

Дерсни мураты: окъуучуланы тил байлыкъларын ёсдюрюрге, тауланы ариулукъларын суратларгъа юйретирге.

Бизни тауларыбыз.

Бизни тауларыбызны кез алдагъан ариулукълары сау дуниягъа белгилиди. Кавказгъа жууукълашханлай, узакъда таракъ тишлеча, жютю теппели, сынжыр кибик кириш таула керюнедиле. Жай чилледе да аны бузларын, мингжыллыкъ чыранларын кюн эриталмайды. Августда, исси къайнатхан заманда да бизни тауланы теппелеринде бузла эримей жылтырап, сууукъ аяз къакъдыра турадыла. Езен ичлери къалын агъачдан толуду. Анда сиз чинар, эмен, къайын, тал, жерк, жабышмакъ, юрге кёрюрге боллукъсуз. Ол чегетлени ичинде, тюрлю - тюрлю чагъып, гокка хансла, терен биченликле бардыла. Кюн бетледе чалгъы кирмез тикледе, ташлыракъ жерледе, колхозланы къой сюрюулери жерни бетин жабадыла. 


Къара тенгизден чыкъгъан къоргъашин булутла дыгалас бла таулагъа къыбыла жанындан илинип, кюн ортадан ингирге дери бери салынып, жел этдиредиле. Ууакъ туман жауун, тауланы кючлеп, тохтаусуз кеп кюнлени жаууп, жерге сингеди.


Бир бирде, кек кюкюреп, жашнап, жауун, буз жауады. Бизни таулада наныкъ, дугъум, жилек, ишхилди кепдю. Езенледе гарала да чыгъадыла. Бизни къалын агъачларыбызны ариулукъларындан, саулукъгъа жарагъандан сора да, мекям ишлерге, къайнап чыкъгъан шаудан сууланы сакъларгъа уллу болушлукълары барды. Биз кесибизни тауларыбызны, ариулукъларын, байлыкъларын билип, хайырларныргъа керекбиз.
Къайтарыу.

Битеу окъулгъанны къайтарыргъа быллай сынау эм соруу ишле бардырыргъа боллукъду.

1-чи карточка.

1.Ачыкъ тауушланы бла къысыкъ тауушланы къуралыуларында башхалыкъны айт.

2.Лексика деп неге айтабыз?

3.Сёзню тамырындагъы к, къ, п, тунакланы орунларына аланы зынгырдауукъ нёгерлери не заманда жазыладыла?

2-чи карточка.

1.Экишер тауушну къайсы харфла белгилейдиле?

2.Кёп магъаналы сёзлеге юлгюле келтиригиз.

3.Сёзлени тюз жазылгъанларын айырып жаз:

бишлакъ-бишлякъ, менляй-менлай, гыранча-гирянча, нелляй - неллай, ийыкъ-ыйыкъ, осият-осуят, уя-юя, уян-юян, тыякъ-таякъ, таян-тыян.

3-чю карточка.

1. Нёгерли къысыкъла къайсыладыла?

2. Сёзню тюз магъанасы бла кёчюу магъанасыны башхалыгъын айтыгъыз. Юлгю келтиригиз.

3. Сёзлени тюз жазылгъанларын айырып жаз:

тиеди - тийеди, сюек-сюйек, шуёх-шуйох, бойун-боюн, тыйакъ-тыякъ-таякъ, уйан-уян.

4-чю карточка.

1. Ачыкъ тауушла къаллай тауушлагъа юлешинедиле эм ала къайсыладыла?

2. Омонимле, синонимле, антонимле деп нелеге айтабыз. Алагъа экишер юлгю келтиригиз.

3.: Сёзлени тюз жазылгъанларын айырып жаз

къараууз-къарааууз, буруну-бурну, эрним – эриним, илячин-лячин- илачин, хыли-хили.

5-чи карточка.

1. Нёгерсиз къысыкъланы жазыгъыз.

2. Диалект сёзлени литература сёзледен не башхасы барды? Юлгюле келтирип ангылатыгъыз.

3. Сёзлени тюз жазылгъанларын айырып жаз:

жамчы - жамычы, чокъуракъ - чокъракъ, принч - пиринч, чапракъ - чапыракъ, асра-асыра, Зухура - Зухра.

6-чы карточка.

1. Сёз къаллай кесекледен къуралады?

2. Усталыкъны билдирген сёзле къайсыладыла? Эскирген сёзле эм жангы сёзле деп къаллай сёзлеге айтабыз? Юлгюле келтиригиз.

3. Сёзлени тюз жазылгъанларын айырып жаз: 

тефтер - дефтер, дукъум-тукъум, тумп бол- думп бол, керох- герох, тушман – душман.

7-чи карточка.

1.Сёз къураучу эм сёз тюрлендириучю жалгъаула деп къаллай жалгъаулагъа айтабыз? Юлгюле келтиригиз.

2.Фразеологизмле деп неге айтабыз? Юлгюле келтиригиз.

3.Сёзлени тюз жазылгъанларын айырып жаз.

Жашайал-жашаял, кюйуу-кюйюу, туппур-дуппур, хийса-хыйса, о. тапсаашар-тапсашар, ереаякъ-ёреаякъ, седре-седире.

 Билимлерин тест халда соруула бла билирге да боллукъду.

8-чи карточка.

1.Сёзню фонетика жаны бла тинт: чапыракъ.

2.Сёзню къурамын тинт: кёчгюнчюлюкде.

3.Сёзлени тюз жазылгъанларын айырып жаз:




 уя-юя, шуёх- шуйох, эрним- эриним, чокъуракъ- чокъракъ, керох- герох.
12-чи дерс.
Морфология бла орфография. Сёлешиуню игилендириу.
Дерсни темасы: тилни энчи кесеклери.
Дерсни мураты: окъуучулагъа тилни энчи кесеклерин ангылатыу. Динни юсюнден билимлерин теренлеу.

Дерсни барыуу.

1. Халатла бла иш.

Сабийлени халатлары бла иш бардырыргъа. Къайсы сёзледе халат этген эселе да, ол сёзлени къангада жазадыла, алай нек жазылгъанын ангылатады устаз эм орфограммаланы сабийлени эслерине тюшюреди.

2.Сёзлюк жаздырма жазаргъа.

Ауана, аууз, аууш, басхыч, бёлюм, бууун, бауур, бюйрек, дауур, чертлеуюк, сюрюучю, жилян, жаныуар, жамычы, топуракъ, чапыракъ.

3.У. Сабийле, биз бюгюн дерсде тилни юсюнден илмуну – морфологияны - окъуп башларыкъбыз. Анда сёзле тилни кесеклерине бёлюнюп окъуладыла. 

Тилни сёзлери магъаналарына, айтымда къуллукъларына, жюрютюлюулерине кёре къауумлагъа юлешинедиле. Ол къауумлагъа тилни кесеклери дейдиле. Тилни кесеклери ондула: ат, сыфат, санау, этим, сёзлеу, алмаш, байламла, сонгурала, кесекчикле, междометия.

Тилни кесеклери эки къауум боладыла: 1) Тилни энчи кесеклери; 2) Тилни болушлукъчу кесеклери.

Междометие ол эки къауумдан бирине да къошулмайды.

Устаз бу затланы айтырдан алгъа тынгылы таблица жарашдырып, аны къангагъа тагъып, кёргюзте – кёргюзте алай ангылатыргъа керекди. Экинчи таблицасы да болургъа керекди, анда уа тилни энчи кесеклери юлгюлери бла бирге жазылып эм ала айтымда не къуллукъ толтургъанларын да эсгерип.

Тилни энчи кесеклери алтыдыла: ат, сыфат, санау, этим, сёзлеу, алмаш.

Ат. Атла затны аты боладыла: Ким? Не? Кимле? Неле? деген соруулагъа жууап этедиле: китап, шинтик, адам, устаз, окъуучула.

Атла болушлада жалгъанадыла, бетледе, санлада тюрленедиле.

Атла айтымда баш эм сансыз член да боладыла.

Сыфат. Сыфатла затны тюрлю-тюрлю шартларын кёргюзтедиле: къаллай? Нелляй? Къайсы?- деген соруулагъа жууап этедиле: акъ къагъыт, къара жаулукъ, суулу алма, насыплы сабий.

Сыфатла айтымда кёбюсюнде айгъакълаучу боладыла.

Санау. Санаула затланы санларын, тизгинде орунларын, къауумларын белгилейдиле: ненча? Ненчанчы? Ненчаулан? Ненчашар? – деген соруулагъа жууап этедиле: он къалам, бешинчи парта, алтышар кертме, тёртеулен оздула.

Санаула айтымда асламысында айгъакълаучу боладыла, айтымны башха члени болуп да тюбейдиле.

Этим. Этимле ишни халны кёргюзтедиле: не этеди? не этгенди? не этерикди? не этедиле? не этгендиле? не этерикдиле? – деген соруулагъа жууап этедиле: ишлегенди, оярыкъды, бишеди, озгъандыла, жууапларыкъдыла, чабышадыла. Бетледе, заманлада, санлада тюрленелиле.

Этимле айтымда кёбюсюнде хапарчы боладыла.

Сёзлеу. сёзлеуле ишни тюрлю-тюрлю шартларын белгилейдиле. Ала быллай соруулагъа жууап этедиле: къалай? къайры? къайда? къалайда? къачан? Сёз ючюн: тынч, школгъа, элде, кеч, эндиги жыл.

Сёзлеуле айтымда кёбюсюнде болум боладыла.

Алмаш. Алмаш айтымда атланы, сыфатланы, санауланы, сёзлеулени алышындырып жюрютюледиле. Алмашла нени алышындырып келгенлери айтымда белгили болады.

Алмашла болушлада жалгъанадыла, санлада тюрленедиле. Айтымда алмашла кёбюсюнде башчы, толтуруучу, айгъакълаучу боладыла.

 Китап бла ишлеу.

49-чу иш.

    Ат                             ат                            ат                                          ат                 ат           санау   ат
 Нальчик. А. П. Ермоловну буйругъуна кёре, Нальчик къала 1818 жылны 
Ат                      этим                              алм.       сыфат               ат                    ат                         ат
жаз башында орнатылгъанды. Аны оруслу солдатла Коцебу деген инженерни
        ат                                         этим                          санау      ат                    ат                          ат      ат                               
 башчылыгъы бла ишлегендиле. ХIХ ёмюрню ортасына Нальчикни аскер 
      ат                     этим            алмаш             этим                    ат                      этим                 санау                     
магъанасы кетеди. Ким да жашаргъа эркинлик бериледи. 1860-чы жылда 
   ат                  санау     ат           этим
Нальчикде 1588 адам жашагъанды. 

50-чи ишни тилни хар кесегине кирген сёзлени жазаргъа, сабийле кезиу – кезиу къангагъа чыгъып жазадыла. 

Атла: ана, эл, орам, школ, устаз, китап,окъуучу.

Сыфатла: огъурлу, бийик, жангы, къолан,билимли, акъсыл,адепли, онгсуз.

Санаула: алты, сегиз, алтмыш, онеки, жыйырма тогъуз.

Этимле: окъуду, къууанды, сеийрсинди, жаратды, келалыр, уруннганды.

Сёзлеуле: бюгече, узакъда, былтыр, жууукъда, эртте.

Алмашла: манга, сени, была,санга, анда, анга, муну.

51-чи иш.

 Сыф.          ат.         сезлеу.   этим .             сан.   ат             алмаш      ат 

Огъурлу адам, тюнене келгенди, беш къарындаш, мени къууанчым, 

Сыфат                 ат        сезл.      Этим             алмаш        этим          санау     ат    сыфат 

къаралдым туман, кечге къалгъанды, манга айтханды, онтёрт жыл, керекли 
      ат
китап.

1). Мени аппам бек огъурлу адамды. 2). Масхут Москвадан тюнене келгенди. 3). Аны атасыны беш къарындашы барды. 4). Таулу болгъаным мени къууанчымды.

Дерсни бегитиу.

Къангада сёзле жазып, алада тилни кесеклерин табаргъа.

53-чю ишге къарагъыз, окъугъуз.

Ислам динни юсюнден сиз не билесиз?

Ушакъ бардырыргъа.

Юйге: 52-чи иш, 23-24-чю бетледе жорукъну билирге. Динни юсюнден таматала бла ушакъ этерге, кюнден-кюннге динни юсюнден билимлерин теренлерге керекди.

13-чю дерс.
Дерсни темасы: тилни болушлукъчу кесеклери.
Дерсни мураты: окъуучулагъа тилни болушлукъчу кесеклерин билдирирге. Халкъыбызны белгили алимлерини атларын эсде тутаргъа ушакъ бардырыргъа.

Дерсни барыуу.

Дерсге хазырланыу.

1. Орфографиядан къысха иш. К, къ, тауушланы аллында н, нг-ча эшитилгенликге, тюрленмей жазыладыла: ёнкюч, къанкъылда, бызанк, жинк. Ч – тауушну аллында т, - ч-ча эшитилгенликге, тюрленмей, жазылады: гитче, житча, гутча, патчах.

 Сёзню тамырында эки – нг - эшитилгенликге, бир нг жазылады: жангыз, манга, тенгиз, къанга, дингил, сангырау.

2. Юй ишни тинтиу. Белгиленнген сёзле тилни бу кесеклеридиле: адамла(ат), алгъандыла(этимле), кёп(сёзлеу), тас болгъандыла(этим), къанатлыла(ат), жаныуарла(ат), къуругъандыла(этим), келля(ат), кирленнгендиле(этим), орамла(ат), къыргъандыла(этим), бусагъатда(сёзлеу).

3. Къайтарыу ишле.

Тилни ненча энчи кесеги барды? Ала къайсыладыла? Къаллай соруулагъа жууап этедиле?

Бир иш бардырыргъа.

4. Жангы теманы ангылатыу.

Сабийле, биз муну аллында дерсде тилни энчи кесеклерин окъугъанбыз, бюгюн а тилни болушлукъчу кесеклерине къарарыкъбыз эм аланы билликбиз. Таблицагъа къарагъыз (таблицаны алгъадан хазыр этип къояргъа).

Тилни болушлукъчу кесеклери быладыла: байламла, сонгурала, кесекчикле.

Байламла айтымны бир туудукъ членлерин неда къош айтымны къурагъан бош айтымланы бир бирлерине байлагъан болушлукъчу сёзледиле, сёз ючюн: тау да, тюз да, кёгет бахчала да жашил бет алгъандыла. Фатима бла Руслан эгеч бла къарындашдыла. Бу эки айтымда да, бла деген байламла бир туудукъ членлени байлап келедиле. Бир жауун жауады, бир кюн тиеди. Сен келирсе неда сабий иерсе. Бу юлгюледе байламла къош айтымланы къурагъан бош айтымланы байлап келедиле. 

Кесекчикле саулай айтымгъа неда аны бир сёзюне белгили магъана къошуучу болушлукъчу сёзледиле. Айтымда къуллукъларына бла магъаналарына кёре, быллай къауумлагъа юлешинедиле: кёргюзтюучю, кючлендириучю, хаулаучу, угъайлаучу, соруучу, айырыучу-чеклендириучю, тилекчи. Аслам жюрютюлюучю кесекчикле быладыла: - мы(-му,-ми,-мю), окъуна, да, тап, нечик, къаллай д. а. к. 

Сонгурала атланы неда атны магъанасында жюрютюлген сёзлени ызларындан келедиле, аланы болуш магъаналарын ачыкъларгъа болушадыла. Сонгураланы кеслерини энчи магъаналары жокъду: дери, таба, сайын, ючюн, бери д. а. к.

Китап бла ишлеу.

54-чю ишде белгиленнген сёзле айтымны бир туудукъ членлерин байлап келедиле.

56-чы иш. Белгиленнген сёзле тилни болушлукъчу кесеклеридиле, айтымда быллай магъаналары барды:

1. Бла – айтымда байлам болуп келеди

2. Да – байламды, бери – сонгурады

3. Окъуна – кесекчикди.

4. Ючюн – сонгура.

5. Дери - сонгура.

6. Бла, бла - байламла.

57-чи иш.

1) а-айырыучу

2) мы – соруучу кесекчик.

3) окъуна - айырыучу-чеклендириучю.

4) бютюнда-кючлендириучю.

5) да-…

6) Нечик - кючлендириучю

7) не – кючлендириучю

Окъулгъанны къайтарыугъа берилген иш.

Да; бла – байламла, бери – сонгура.

У. Сабийле, кесигиз билгенден биз аз санлы халкъны келечилерибиз. Алай болгъанлыкъгъа бизни таулу халкъыбызны бек кёп белгили, фахмулу алимлери къуру бизни республикада угъай, тыш къыраллада окъуна белгилидиле. Сиз аланы билирге керексиз. (Халкъыбызны белгили алимлерини суратлары болса ол бек иги боллукъду. Аланы кёргюзте хапар айтылса, сабийле эслеринде тута алагъа ушаргъа итине ёсерикдиле).

Энди уа китапны 27-чи бетинде къайтарыугъа берилген ишге къарагъыз. Окъугъуз. Окъуучуладан бири окъуйду. Бу хапарда уа къайсы алимлерибизни атлары сагъынылады? Хапаргъа ат атагъыз. Энчи атланы табыгъыз(Къабарты-Малкъар, Къарачай-Черкес, Къарачай-Малкъар, Сотталаны Адилгерий, Будайланы Ахмат, Бёзюланы Ахмат, Отарланы Исмаийл, Созайланы Борис, Жабелланы Люба) – ала уллу харф бла башланып жазыладыла. Белгиленнген сёзле байламладыла.

(Дерсде заманнга кёре, къоян деген сёзню фонетика жаны бла тинтирге).

Юйде 55-чи ишни жазаргъа, 26-чы бетде жорукъну билирге эм таматалагъа соруп неда библиотекада излеп таулу миллетни келечиси болгъан бир алимни юсюнден толу хапар айтыргъа.

14-чю дерс.
Дерсни темасы: ат. Атны ангылатыу.
Дерсни мураты: окъуучулагъа атны магъанасын эм грамматика ышанларын ангылатыу. Нарт сёзлени сёлешиуде хайырланыргъа юйретиу.

Дерсни барыуу.

Дерсге хазырланыу.

1. Орфографиядан къысха иш.1).Сёзлюклерине жаздырыргъа сёзле: гаммеш, кёхтюй, Азнауур, Адырахман, эркегырыу, къызыкку - бу сёзлени къалай жазылгъанларына эс бурургъа.

2. Къайтарыу ишле.

Морфологияда не окъулады? Тилни къаллай кесеклерин билесиз? Тилни энчи кесеклерин айтыгъыз. Болушлукъчу кесеклерин айтыгъыз.

Энди уа тилни болушлукъчу кесеклери къалай жазылгъанларына тынгылагъыз.

Сонгураланы жазылыулары.

Сонгурала эм сонгура атла алларындагъы сёзледен башха жазыладыла: аны ючюн, эшик аллы, юй маталлы, тау таба, юй жанында, тау башында, ингирге дери, тонна чакълы, стол юсюнде, эл аягъында, ингир ала, танг аласында д. а.к.

Байламланы эм байлам сёзлени жазылыулары.

1.) Байламла бирси сёзледен башха жазыладыла: жер а, ташны уа, къыш да, кёк бла жер, не сен, не ол, колхозда эм совхозда д.а.к.

2.) Неда, эмда, болсада деген байламлада да бирге жазылады.

3.) Дагъыда деген байламда да бирге жазылады.

4.) Эки – юч сёзден къуралгъан байлам сёзлени бла байламланы кесеклери бир бирден башха жазыладыла: ол себепден, аны себепли, аны ючюн, алай болгъанлыкъгъа, алай болгъаны ючюн, алай болса да, не ючюн десенг, неллай бир, аллай бир, не къадар д. а.к.

Кесекчиклени жазылыулары.

1.) Кесекчикле бирси сёзледен башха жазыладыла: 

: майна жол; тюз школну къатында; ма былайда, хы энтта келди, арабий, ол кимди?

2). Артыкъсызда, артыкъда, артыгъыракъда, игида, чыртда, чыртданда, бегирекда, бютюнда, айхайда, жаланда, бирда, ахырда, арталлыда, охода – деген кесекчикледе да бирге жазыладыла.

3. Юй ишни тинтиу.

4. Жангы теманы ангылатыу.

Хар тилни кесегин ангылатып башлагъанда, устаз кесини фахмусуна кёре не зат келишдиралса да, сёз ючюн: хар тилни кесегине бирер жаныуарны суратын неда жумушакъ илляуларындан бирин дерсге «къонакъгъа чакъырады» устаз аны нек келгенин ангылатады эм алгъадан кассетагъа жаздырып неда устаз кесини ауазын тюрлендирип атны не болгъанын бу формада ангылатады.

Атны ангылатханда атны неда айыуну сайларгъа боллукъду.

Ат - тилни кесеклерини ичинде эм уллу жерни алады. Тилибизни хар экинчи сезю атды. Ол грамматика жаны бла да алчыды, нек дегенде болушлада жалгъанады, санлада, бетледе тюрленеди.

Ат тилни бек магъаналы кесегиди. Жер башында бек биринчи жаратылгъан адамла тегерекге къарай, хар затха ат атагъандыла. Ол сезлени бир бирлерине тап байлар ючюн а болушла къуралгъандыла.

Сез Ким? Не? Кимле? Неле? деген сорууладан бирине жууап этсе, ат болады.Тегерекге къарачыгъыз, не затла кересиз? Аланы атлары къалайды? Къаллай соруулагъа жууап этедиле?

Алайды да, биз бюгюн сизни бла ат деген темагъа ишлерикбиз. Не болгъанын ангыладыгъызмы? Къайсыгъыз айтасыз?

5. Китап бла ишлеу. Окъуучуладан бири 28-чи бетде жорукъну кесгин, шатык окъуйду. Андан сора 58-чи ишни атланы сорууларын салып айтадыла. 

Ким?- ана, ынна, улан, устаз, къагъанакъ.

Не?- юй, юйюр, арбаз, къабакъ эшик, кирит, киштик, жазыу, бешик.

Кимле? - сабийле, эгечле, окъуучула.

Неле?- тауукъла, улакъла, китапла, дерсле.

59-чу иш. Ким? Кимле? – адам, аппа, ата, тиширыу, сабийле, къартла.

Не? Неле?- къочхар, къой, къозу, теке, эчки, улакъла, бугъа, ийнек, бузоу, ажир, атла, тайла.

60-чы иш. Усталыкъны белгилегенле: жазыучу,устаз, врач, шофёр,ишчи, инженер. Къанатлыланы белгилегенле: къарылгъач, къузгъун, булбул, къаргъа, къыртчыгъа, илячин.

Хайыуанланы белгилегенле: бузоу, ийнек, тана, къозу, эшек, гылыу, ат.

Жыртхыч жаныуарланы белгилегенле: къаплан, арслан, айыу, бёрю, сюлесин.

61-чи иш. Аппа, амма, ата, ынна, ана, эгеч, къарындаш, киеу, келин, сабийи, къызы, жашы.

63-чю ишни окъуйдула, магъанасын айтадыла.

Энчи атла: Къабарты - Малкъар, Къулийланы Къайсын, «Жаралы таш», «Жер китабы», Россей Федерация, М. Горький, СССР - ни Къырал саугъасын, Пушкин, Лермонтов, Кязим, Огъары Чегем.

64-чю иш. Аминат, Фатимат, Руслан, Минги тау, Казбек, Тыхтеннген, Бойнакъ, Къашха, Узункъулакъ, Черек, Чегем, Черек къобан, Булунгу, Къара-суу, Жемтала, Нальчик, Тырныаууз, Терек, «Заман», «Советская молодёжь», «Газета Юга», «Къая къызы къарылгъач», «Салам эрттенлик».

30-чу бетде къайтарыугъа берилген ишде сёзле алай нек жазылгъанларын себебин ангылатыр ючюн алгъа адам атла эм география атланы жазылыуларын эсге тюшюрюрге керекди. 

66-чы ишде энчи атла. Къабарты-Малкъар, Шимал Кавказ, Бетал Калмыков, Пятигорск.

6. Дерсни бегитиу. Ат деп неге айтабыз? Ол нени белгилейди?

Къаллай соруулагъа жууап этеди? Адамгъа къаллай соруула сорадыла?

Къангада нарт сёзле:

1).Ай орунуна кюн чыкъмаз.

2).Сютден аузу кюйген сууну юфгюрюп уртлар.

3).Иги ат къамичи излетмейди.

4).Ышаннган башны ит ашар.

5).Таякъ этден ётер, тил а сюекден ётер.

Окъуучула бирем – бирем нарт сёзлени окъуйдула, магъаналарын ачыкълайдыла,анда атланы табадыла. Хар нарт сёзде болгъан орфограммаланы белгилейдиле.

1).Ай, кюн, орфограмма орунуна - у.

2).Сют,аууз, суу.-орфограмма – сютден.

3).Ат, къамичи,- орфограмма - къамичи.

4).Баш, ит.-Орфограмма- ышаннган.

5).Таякъ, эт, сюек. 

Орфограммалары болгъан сёзледе ненча таууш, ненча харф барды.

Орунуна- 7х. 6т, сютден-6х. 6т, къамичи-6х. 5т, ышаннган-7х-6т, таякъ-4х-5т.

Юйде 62-чи ,65-чи ишле, 28-чи бетде жорукъну билирге.

15-чи дерс.
Дерсни темасы: атланы къуралыулары
Дерсни мураты: окъуучулагъа атланы къалай къуралгъанларын ангылатыргъа.

Сабийле бла иш усталыкъланы эм адамны иги шартларыны юслеринден ушакъ бардырыргъа.

Дерсни барыуу.

I. Сезлюк иш: ауана, аууз, аууш, басхыч, белюм, бууун, бауур, бюйрек, дауур, чертлеуюк, сюрюучю, жилян, жаныуар, жамычы, чапыракъ, топуракъ.

II. Юй ишни тинтиу.

III. Къайтарыу ишле.

1). Ат деп неге айтабыз?

2) Ким? Кимле? деген соруула кимге соруладыла?

3) Атла магъаналарына кере къаллай къауумлагъа юлешинедиле. Юлгюле келтиригиз.

4). Окъуучуланы бирине атла айтдырып, башхасына соруула салдырыргъа.

5) Устаз кергюзтген суратланы атларын айтдырып сорууларын салдырыргъа.

6). Айтымлада атланы табаргъа, алагъа къаллай соруула салгъанларын айтыргъа.

Исса алтынчы классда окъуйду. Ахматов окъуучуланы илму конференцияларында уллу жетишим этди. Мен хирург болургъа сюеме.

IV. Жангы теманы ангылатыу.

1. Жангы сезле быллай амалла бла къураладыла: сезге сез къураучу жалгъау къошулуп;

сезлеге сез къураучу жалгъау къошуп, жангы сёз къураугъа морфология мадар дейдиле,сез ючюн:

тау+лу, жаш + лыкъ, къобуз + чу.

Морфология мадар бла атла тилни ат кесеклеринден эм этимледен къураладыла.

Тилни ат кесеклеринден атла асламысында быллай сёз къураучу жалгъаула къошулуп къураладыла:

- лыкъ (-лик, - лукъ, - люк, бай+лыкъ, таукел + лик, тон+ лукъ, кёз + люк,

- чы (-чи, чу, - чю) жыр + ча, иш + чи, чурукъ + чу, ётюрюк + чю

- лы (-ли, - лу, - лю) малкъар+лы, эрмен + ли, къумукъ + лу, чюйют + лю;

- даш (деш): жол + даш, къарын + даш, кюн + деш;

- чакъ – чыкъ: оюн + чакъ, къап+чыкъ;

- ча: алты + ча, сезиз + ча;
 этимледен къуралгъан атланы жалгъаулары;

- у, (-ыу + иу, -уу, - юу) – окъу+у, жаз+ыу) билеу,

- чы (чи, чу, - чю) окъуу+чу, сюрюу+чю, алыу+чу

- къ (-к, - укъ, - юк, - ыкъ, - ик) буйр +укъ, елю+к, тара+къ, эле+к, къычыр+ыкъ;

- хыч, гъыч, - гич:+хыч, гъыч, - гич: ач+хыч, кес+гин, къыр+гъыч, кер+гич;

- ч; къууан+ч, иймен+ч;

- ым (им, -ум, -юм, айт+ым, бил+им, ёс+юм, тут+ум;

- ма (ме) – жат+ма, бас+ма, эш+ме, жар+ма;

- чакъ (-чек): кён+чек, эрин+чек;

- хы (-ги, - кю); ачыт+хы, ич+ги, кюл+кю;

- ш (ыш; - ши; - уш, - юш); тюй+юш, ур+уш, жюрю – ш.

V. Китап бла ишлеу.

67-чи иш жаш+лыкъ, спорт+чу, къалмукъ+лу, ех+тем+лик, темир+чи, тюрк+лю, арба+чы, зауукъ+лукъ, ешюн+люк, эсеп-чи, жут+лукъ, кёчгюн+чю, тууар+чы, тюз+люк, исси+лик, къабарты+лы.

68-чи иш. Иш усталыкъланы юслеринден ушакъ бардырыргъа. Бу ишде берилген сезле бла айтымла къуратыргъа.

1. Жазыучуну сезю ариуду. 2. Окъуучу дерслерин иги билирге керекди.

69-чу иш

а) жашлыкъ, къартлыкъ, кюзлюк, бийиклик, жаулу;

б) басханчы, кёнделенчи, малкъарлы, тырныаузчу, бызынгычы (биринчи харфларыны гитче бла жазылгъанларына сабийлени эслерин бурургъа);

в) сабанлыкъ, бахчачы, чюгюндюрчю, сюрюучю, бузоучу,

г) черкесли, эрменли, ногъайлы, къумукълю, чюйютлю.

70-чи иш

1. Мал-чы-гъа тюбеген: “Кёп болсун!” - дер. Жол - оу - чу - гъа тюбеген: “Жол болсун!” – дер. 2. Ач – лыкъ – да тутхан тенгинги токъ-лукъ-да унутма. 3. Тау-лу- ташха аркъасын таяндырмай тынчаймаз. 4. Таш-чы кетер, таш къалыр. 5. Киши – лик кичиден чыгъар. 6. Бай – лыкъ адамны сокъур этер. 7. Иги – лик этсенг, айтма, санга этселе уа, айт.

71-чи иш.

1. Малкъарлыла, черкеслиле, оруслула, къарачайлыла, къарындашлача, шуёхлукъда жашайдыла. 2. Жайлыкълада, къышлыкълада быйыл кёп мал кечинирикди. 3. Саулукъ сакълаугъа бизни къыралда уллу эс бурулады. 4.Сабанчы, малчы, къурулушчу да бир бирине болуша жашайдыла. 5.Къартлыкъ сормай келир. 6.Чурукъчуну чуругъу жыртыкъ.

73 – чю иш.

Окъуу, билиу, соруу, бёлюу, таракъ, элек, жыйгъыч, уручу, жазгъыч, тыйгъыч, къаплаууч, тырнаууч. Белюм, кёрюм, эшме, жарма, тартма, оюнчакъ, тюйюмчек, созукку, тутуш, сермеш – этимледен атла къуралгъандыла.

74-чю иш.

Жаз – ыу, ишле-у, боя-у, эге-у, тиле-к, къоркъ-уу, жиля-уукъ, къыр-гъыч, сюз-гюч, бузла-уукъ, сууут-уу, чакъ-гъыч, кий-им, атла-м, уртла-м, ур-уш, махтан-чакъ, эмиз-ик, тут-уш.

75-чи иш.
1. Жазыудан киши да къутулмаз. 2. Къоркъакъ ауанасындан къоркъур. 3. Ачхыч тапсанг, не кирит да ачылыр. 4. Къууанч бла жарсыу кезиудюле. 5. Тёзюм тёш ашатыр. 6. Аман къонакъ замансыз келир. 7. Алаша аууш жолоучугъа тынч. 8. Окъуу – билим азыгъы, билим а – ырысхы къазыгъы.

76-чы иш.

Николай Островский.
Николай Островский аламат орус жазыучуду. Ол ишчи юйюрде туугъанды. Сабий жыллары къыйын кезиуде ётгендиле. Жаш гитчеликден окъуна ишлеп башлагъанды. Кеси ыразылыгъы бла Къызыл аскерге кетгенди. Инсан урушдан сора ауруйду. Аны кёзлери сокъур боладыла, санлары тохтайдыла. Алай жигит жаш ауруугъа хорлатмайды. Жатып тургъанлай, “Къурч къалай къатханды” деген романны жазгъанды. Ол чыгъарманы жаш тёлю сюйюп окъугъанды.

VI. Дерсни бегитиу.

1. Жангы сёзле къаллай амалла бла къураладыла?

2. Морфология мадар бла къуралыуну юсюнден айтыгъыз.

3. Тилни ат кесеклеринден асламысында къайсы жалгъаула къошулуп къураладыла?

4. Этимледен асламысында атла къайсы жалгъауланы болушлукълары бла къураладыла?

5. Сёзлюклеригизни ачыгъыз. Мен сизге къангада жазгъан сёзлени жазылыуларына эс буругъуз, къалай жазылгъанларын эсигизде тутугъуз, сёзлюклеригизге жазыгъыз. Сёзле: хыличи, хыянатчы, ууурт, ууучлау, уюкъ, боюнчакъ, осуят, къалауур.

Хар сёзню магъанасын ангылатыргъа эм ала бла айтымла къуратыргъа.

VII. Юйге иш. Юйде 72-чи ишни бла 77-чи ишлени толтурургъа. Жорукъну кёлден билирге.

16-чы дерс.
Дерсни темасы: атланы сёз къураучу жалгъауларыны тюз жазылыулары.

Дерсни мураты: а) окъуучулагъа атланы сёз къураучу жалгъауларыны тюз жазылыуларын ангылатыргъа; 

б) нарт сёзле хар заманда аз айтылып, алай уллу магъананы тутхан акъыллы сёзле болгъанларын бу дерсде энтта да бир кере чертирге.

Дерсни барыуу:
I. Сайлама жаздырма.

Нарт сёзле

1.Билим къая тешер. 2. Ажалгъа дарман жокъду. 3. Жашлыкъда ишлесенг, къартлыкъда ашарса. 4. Малны халын малчы биледи. 5. Къууанч бла бушуу аякълашып жюрюйдле. 6. Отунчуну отуну къалыр, уучуну чакъгъычы къалыр. 7. Ётюрюкчюню жолу бир атлам. 8. Таулу тюзню махтар, тауну сайлар. 9. Жолдашынг иги болса, жолда къалмазса. 10. Чачынг болса, таракъ табылыр. 11. Босагъадан атлаялмагъан къартны жети аууш уаур кёлю болур. 12. Эринчек ауруу табар, ишлеген саулукъ табар.

II. Юйге берилген ишлени тинтиу.

а) 1-2 окъуучу жорукъну кёлден айтадыла.

б) 2-3 окъуучу юйде жазып келген хапарчыкъларын окъуйдула.

в) 77-чи ишде къуралгъан атла къайсыла болгъанларын айтадыла: кёчгюнчюлюкде, билимли, жырчыла, къобузчула, тойчула, тепсеучюлени, тепсеуюне, хыйлачыла.

III. Къайтарыу ишле.

1. а) Къангада жазылгъан атладан къуралгъанланы айырып айтыргъа. Къаллай амал бла къуралгъанларын чертирге.

Сёзле: уруш, къолла, малчылыкъ, сабанчыла, тырныауузчула, Къарачай, окъуучу, адамлыкъ, бызынгылы, Чирик кёл, Ахматлары, сюрюу, къарындашым.

б) Энчи атланы табып айтыргъа.

в) ким? деген соруугъа жууап этген сёзлени айтыргъа.

2. –чы, -даш, -ма, -уу, -лыкъ, -уш – бу жалгъаулары болгъан сёзле айтыгъыз.

IV. Жангы теманы ангылатыу.

Атланы сёз къураучу жалгъауларыны тюз жазылыуларына таблица жарашдырып къангагъа тагъаргъа эм анга кёре ангылатыргъа.

1. Атланы сёз къураучу жалгъауларыны ачыкъ тауушларыны жазылыулары ала къошуллукъ сёзню ахыр ачыкъ тауушуна кёре боладыла:

а) сёзню тамырыны ахыр ачыгъы базыкъ эринсиз (а,ы) болса, анга къошулгъан жалгъауланы ачыкълары да аллайла боладыла: баш+лыкъ, ана+лыкъ, жыр+чы;

б) сёзню тамырыны ахыр ачыгъы базыкъ эринли (о,у) болса, анга къошулгъан жалгъауланы ачыкълары да аллайла боладыла: он+лукъ, къарачай+лы, журт+ум, ур+уш;

в) сёзню тамырыны ахыр ачыгъы назик эринсиз (и,е) болса, анга къошулгъан жалгъауланы ачыкълары да аллайла боладыла: бир+лик, эрмен+ли, кич+иу;

г) сёзню тамырыны ахыр ачыгъы назик эринли (ё,ю) болса, анга къошулгъан жалгъауланы ачыкълары да аллайла боладыла: кёз+люк, ётюрюк+чю, ёс+юм, чюйют+лю.

2. Этимден –у (-ыу, -иу, -уу, -юу), -м(-ым, -ум, -им, -юм), -ш(-ыш, -уш, -иш, -юш) жалгъауланы бирин болушлугъу бла ат къуралгъанда, ачыкъ тауушха бошалгъан этимге –у (къысха у), -м, -ш жалгъаула къошуладыла: окъу+у, юлю+ш; ол жалгъауланы бирси тюрлюлери уа къысыкъгъа бошалгъан этимни ахыр ачыкъ тауушуна кёре къошуладыла: жаз+ыу, кют+юу, эт+им, айт+ым.

3. Этимден ат къуралгъанда, сёзню тамыры тунакы къысыкъгъа бошалып, аны аллындагъы ачыкъ таууш базыкъ болса, эшитилгенича «х» бла башланнган жалгъау къошулады: ач+хыч, къап+хан, бас+хыч.

V. Китап бла ишлеу.

78-чи иш. Жорукъгъа таяна алай ангылатыргъа.

79-чу иш.

Айгъакълаучу, сагъатчы, налогчу, нартюхчю, гюржюлю, асыулу, мирзуелюк, ауурлукъ, деулюк, кютюу, къоркъуу, басхыч, кётюргюч, атлаууч, ёсюм, жутум.

80-чи иш.

Базман+чы, айыр+ыу+чу, уял+чакъ, ёлче+м, бол+ум, кюбюр+чек, кёзбау+чу, банк+чы, баш+лыкъ, оноу+чу+лукъ, ангыла+у, ёс+юу, акъса+къ, жырт+хыч, къыр+гъыч, ёлче+у, бил+иу, къагъыт+чы, сат+ыу+чу, арап+лы, къоркъ+акъ, жюре+к, кётюр+гюч, къуй+гъуч, къууан+ч, бас+ым, бег+им, къара+м, ау+ма, эм+чек.

81-чи иш. Жемтала+чы, бичен+чи, бокс+чу, жиля+у, аууз+лукъ, къон+акъ, жарсы+у, кичи+у, къап+хан, айыр+ма, махтан+чакъ, кий+им, излеу+чю, къыс+хыч, сат+хыч, баскетбол+чу, къул+лукъ, байла+у, къанат+лы.

VI. Дерсни бегитиу.

1. Бир-эки окъуучугъа жорукъну кесгин, шатык окъутургъа.

2. Тукъузгю, ылыбыта, осуят, къалауур деген сёзлени сёзлюклерине жаздырыргъа, ала бла айтымла къуратыргъа. Айтымладан бирин синтаксис жаны бла тинтирге.

3. Сатыучу деген сёзню фонетика жаны бла тинтирге.

VII. Юйге иш. Жорукъну билирге. 82-чи ишни жазып тындырыргъа.

17-чи дерс.
Дерсни темасы: къош атланы къуралыулары эм тюз жазыулары.

Дерсни мураты: а) окъуучулагъа къош атланы къуралыуларын эм тюз жазыуларын ангылатыргъа.б)малкъарлы алимледен кимлени юслеринден билгенлеринден хапар сорургъа эм ала айтмагъан алимлени юслеринден ушакъ бардырыргъа, аладан юлгю ала ол окъуучуланы да алимле болургъа итиниулерин ёсдюрюрге.

Дерсни барыуу:

I. Юй ишге къарау:

а) Окъуучуладан 1-2-си жорукъну айтадыла.

б) 82-чи ишни къалай этгенлерин айтадыла.

II. Къайтырыу ишле.

Къангагъа сурат тагъаргъа. Сабийле, анга къарап гитче хапарчыкъ жарашдырып жазадыла. Анда къаллай атла тюбегенлерин эм къалай къуралгъанларын айтадыла.

III. Жангы тема.

Къош атланы къуралыуларыны эм тюз жазылыуларыны таблицасын жарашдырып къангагъа тагъаргъа. Къош атла асламысында эки тамыр бирге къошулуп къураладыла. Къош атланы къурагъан кесеклери атла, сыфатла, санаула, этимле да боладыла: бойнакъ, юшчапыракъ,итбурун,Бекмырза,жан жаулукъ ,ал бота .Къош сёзлени жазылыулары басым къайсы кесегине тюшгенине, къурам кесеклерини магъаналарына, аланы бир бирлери бла байламлыкъларына кёре болады.

 Къош атланы кесеклери юч тюрлю жазыладыла:

1) басым экинчи кесегине тюшсе, бирге жазыладыла, сёз ючюн: акътуякъ, жаланбаш, къаракъаш, уллуаякъ, Къашхатау, Жемтала;

2) басым биринчи кесегине тюшсе, башха жазыладыла, сёз ючюн: от жагъа, таш макъа, сын таш;

3) дефис бла уа бу кезиуледе  жазыладыла:

а) кесеклерини магъаналары бир бирлерине чюйре келселе: ата-ана, жаш-къыз;
б) кесеклерини магъаналары бир бирлерине жууукъ болсала: къой-эчки, тукъум-жууукъ, жууукъ-тенг;

в) кесеклерини бирини магъанасы болмаса, ол кеси аллына сёз болуп жюрютюлмесе: жюн-мюн, къой-мой, тери-мери;

г) Энчи атланы эки кесеклери да кеслери алларына энчи атла болсала: Хажи-Мурат, Хажи-Осман;

д) Энчи атланы экинчи кесеги тюз магъанасында келмесе: Акъ-Суу (элни аты), Сукан-Суу (элни аты) "Минги-Тау"-журналны аты;

IV. Китап бла ишлеу.

83-чю иш. 

Акъбаш, аманаууз, базыкъбоюн, баш кюн, къол къап, бал туз, балаууз, бешатар, кёз жаз, баш бау, бал таракъ, бал чибин, бёрюкез, кёгет бахча, къаратон, жалбауур, къош уууч, нохтабау.

85-чи иш.

Къош сёзлени алай нек жазылгъанларын жорукъгъа таяна ачыкъларгъа эм ол сёзле бла айтымла къураргъа.

86-чы иш.

Акъмыйыкъ, жаланбыдыр, жаш-къуш, бел бау, жаным-тиним, къаратабан, юсю-башы, накъут-налмас, тебен жан, кюлтыпыс, тийре-къоншу.

87-чи иш.

Айыучач – лекарственное растение, акътерек-осина и тополь, берюагъач-хмелеграб, кёгагъач-граб кавказский, айыры-чёп-башы-, эчкиагъач- .

90-чы иш.

Таулу алимлени юслеринден ушакъ. 

1) Энчи атла: Энейланы Тимур, СССР - ни Илмула академиясы, ЗалийханланМихаил, Россия, Социалист Урунууну Жигити, "Алтын Жулдуз".

2) морфология мадар бла къуралгъан тукъум атла: билимлери, таулуладан, таулу, билим, жетишимлери. 

Бел-юм, буу-ун, сюрюу-чю, шуёх-лукъ, тон-лукъ, тюз-люк, ёс-юм сууукъ-лукъ, къууан-ч, тау-лу, орус-лу, буз-ла-уукъ.

V. Дерсни бегитиу.

1) 1-3 окъуучу жорукъну кесгин, шатык окъуйдула.

2) Сёзлюк жаздырма жазаргъа.

 Кюнчыгъыш, тилбургъуч, жан-жаныуар, аш-суу, окъ-топ, къол-бет, кёз жаш, къош уууч, тёбен жан, орта илик, Къыралхан, Къурманбий, Кичибатыр, Солтан-Мурат.

3) Окъуучуланы тюз жазгъанларына къараргъа, алай нек жазгъанларын ачыкълатдырыргъа

VI. Юйге иш. 

а) Жорукъну кёлден билирге;
б) 88-чи ишни, - жазаргъа;
2-чи четверть.
1-чи дерс.

Дерсни темасы: атланы санлары.
Дерсни мураты: атланы кёплюк санларын къурагъан –ла-ле- жалгъаула болгъанларын, алай атланы бир бирлери дайым кюплюк санны формасында эм дайым бирлик санда жюрютюлген атла да болгъанларын окъуучулагъа ангылатыргъа .

 Халкъ жырлагъа сюймекликлерин теренлеу эм таулу жырчыланы юслеринден ушакъ бардырыргъа. Миллетни культурасын сюймеген – кесини анасын сюймеген кибикди деген сёзлени магъанасын ачыкълау.

Дерсни барыуу.

1. Сёзлюк жаздырма.

Кюнчыгъыш ,тилбургъуч, жан – жаныуар, аш – суу, окъ - топ,

къол – бет, кёз – къаш, къош уууч, тёбен жан, орта илик,

Къыралхан, Къурманбий, Кичибатыр, Солтан – Мурат.

2. Юй ишни тинтиу.

а) Окъуучуладан 1-2 жорукъну кёлден айтадыла.

б) 88 – чи ишни къалай толтургъанларын, айтадыла.

в) «Малкъар тилни окъуу орфография сёзлюгюнден» къайсы къош сёзлени сайлагъанларын эм жазып келген текстлерин окъуйдула.

3. Къайтарыу ишле.

1)юч къош сёз табыгъыз, аланы къошуп айтымла къурагъыз.

 Къош сёзле деп къаллай сезлеге айтабыз?

2)къангада сёзлени бирге къошуп, къош сёзле къуратыргъа, къалай жазарыкъларын айтдырыргъа, таш (жюрек) кёк (кёз) узун (мыйыкъ) бара (бара) уллу (бурун)  Азрет (Алий) къара (къаш) ойнай (ойнай).

Тюзю: ташжюрек, кёккез, узунмыйыкъ, бара – бара, уллу – бурун, Солтан – Мурат, Азрет – Алий, къаракъаш, ойнай – ойнай.

3) бу сёзлени къошуп айтымла къураргъа, берилген сёзледе къаллай экиленнген къысыкъла тюбегенлерин айтыргъа, атланы айырып жазаргъа:

дуппур, исси, жокку, жуттай, теммек, ання, уллу.

4) Малкъар тилде тауушланы юлешиниулерин къайтарыргъа (ачыкъла – базыкъла, назикле; эринлиле – эринсизле; кенгле – тарла;

къысыкъла – зынгырдауукъла, тунакыла; нёгерлиле – нёгерсизле).

4. Жангы тема:

Теманы ачыкълап башлагъынчы, ачыкъ харфланы базыкълагъа бла назиклеге юлешиниулерин сабийлени эслерине энтта да бир кере тюшюрюрге.

а) Алгъа тамырыны ахыр ачыкъ тауушу базыкъ, андан сора уа назик болгъан бирлик сандагъы атладан кёплюк санны кёргюзтген атла къурап къангагъа жазаргъа.

жугар – жугар + ла  бёрю – бёрю + ле

чарыкъ – чарыкъ + ла  сибиртги – сибиртги + ле

бузоу – бузоу +ла  шинтик – шинтик + ле

Ол юлгелени юсю бла окъуучулагъа ангылатыргъа: сёзню тамырыны ахыр ачыкъ харфы базыкъ ачыкъ болса: ол сёзден кёплюк санны кёргюзтген ат къурар ючюн – ла жалгъау къошулады, тамырыны ахыры – ачыкъ харфы назик болгъан атладан кёплюк санны кёргюзтген ат къурар ючюн – ле -жалгъау къошулгъанын.

Устаз кёплюк санда болгъан бир бёлек атны къангагъа жазады, сабийле ол сёзлеге – ла -неда – ле- жалгъау нек къошулгъанын айтадыла: китапла, терезеле, кюнле, аякъла, айтымла, сюрюуле.

б) Атланы бир бирлери дайым кёплюк санны формасында жюрютюледиле: айырыула, кесекле, Жетегейле, Сарайгъанла.

в) Дайым бирлик санда жюрюген атла да бардыла. Ала быллай затланы белгилейдиле:

1)энчи атланы: Аслийжан, Ташлы – Тала, Къара къая, Акъ суу, «Минги тау».

2) илмуланы атлары: биология, анатомия, математика.

3) – лыкъ ( - лик, - лукъ, - люк) жалгъауну болушлугъу бла къуралып, адамны сезимин, жыл санын, болушун белгилеген сёзле, сёз ючюн: жашлыкъ, къартлыкъ, жазыучулукъ.

5. Китап бла ишлеу.

91 – чи иш.

а) саулукъ, Хасанья, алгебра, ариулукъ, байлыкъ, Айшат, Акъ – Суу, ырахатлыкъ, Омар.

б) айырыула, ботаника, акъла.

в) окъуучу, китап, ай, жулдуз, дерс, кюн, жырчы.

92 – чи иш, 94 – чю ишле.

Бу ишлени ишилерден алгъа окъуучула бла ушакъны былай айтып башларгъа болукъду: «Миллетни культурасын сюймеген – кесини анасын сюймеген кибикди. Бу сёзлени магъанасын къалай ангъылагъанлары бла андан сора таулу жырчыланы, халкъ жырланы, «Балкария» ансамбльни, таулу тепсеулени билгенлерин – билмегенлерини юслеринден, кеслерини къаллай жырлагъа, тепсеулеге усталыкълары болгъанларын билирге.

Устаз кесини ушагъы бла окъуучуланы халкъыбызны культурасын айнытыугъа кеслерини юлюшлерин къошаргъа кереклерин ангылатыргъа керекди.

Андан сора ишде айтылгъан затланы этерге.

92 – чи иш.

Энчи атла: Отарланы Омар – бир. сан, Малкъарда – бир сан, Къабарты – Малкъарны – бир сан, Къарачай – бир сан, тукъум атла: халкъ, культура, юлюш, сёз, ат, халкъ, уста, жыр, жашау, макъам, иш, къонакъ, тюз, тау, жырчы, адам – бирлик санда;

жырла, жерле, поэтле, назмула, адамла, жюрекле, элле, шахарла, концертле - кеплюк санда.
94 – чю иш. Атла: «Балкария», ансамбль, халкъ, культура, жашау, магъана, иш, Къудайланы Мухтар, хайыр. жыйын, аякъ, юс, Уллубашланы Мутай, Россия – бирлик санда;

Жюрекле, тыш къыраллада, концертле, фестивальла – кёплюк санда.

Къош сёзлени бирге, башха, эм дефис бла нек жазылгъанларын айтыргъа: 

Къош уууч, тейри къылыч, тёбен жан – бу къош сёзледе басым биринчи кесегине тюшеди, аны себепли башха жазыладыла;

Тёртмюйюш, къошунбаш, тюкбут, узунбоюн, уллукъулакъ бу къош сёзледе басым экинчи кесегине тюшеди, аны ючюн бирге жазыладыла;

Адет – намыс – кесеклерини магъаналары бир бирлерине жууукъду, аны ючюн дефис бла жазылады.

Жаным – тиним, бурху – чурху – кесеклерини бирини магъанасы болмаса, ол кеси аллына сёз болуп жюрютюлмесе дефис бла жазыладыла, бу сёзле аны ючюн дефис бла жазыладыла.

Бош сёзледен къош сёзле къурал жазаргъа

Аш (суу) – аш – суу, акъ (суу) – Акъ суу, Акъ – Суу, акъсуу, базыкъ (эрин) – базыгъерин, кёк (агъач) – кёгагъач, патрон (таш) – патронташ, чилле (аякъ) – чиллеаякъ, ит (тил) (чапыракъ), ит – тил – чапыракъ, кёз (къаш) – кёз – къаш, кёз (жаш) – кёз жаш.

6. Дерсни бегитиу.

1. Кёплюк санны къурагъан жалгъаула къайсыладыла?

2. – ла – жалгъаунуму эм – ле – жалгъаунуму къошарыгъызны къайдан билликсиз?

3. Дайым кёплюк санда жюрюген атла къайсыладыла?

4. Дайым бирлик санда жюрюген атла къайсыладыла?

5. Окъуучуладан бирлери бирлик санда атла къурайдыла, бирселири кёплюк саннга саладыла.

6. Сёзлюклеригизни ачыгъыз, бу сёзлени алгъа магъаналарын къалай ангылагъныгъызны айтыгъыз, андан сора сёзлюклеге жазыгъыз, жазылыуларын эсигизде тутугъуз: ууаз, ыстауат, куудуш, ушхууур, хантус, уубет, эчкиаякъ, уюкъ.

7. Юйге иш.

Жорукъну кёлден билирге эм 93 – чю ишни жазаргъа. Хар окъуучу кеси сайлагъан, халкъыбызны культурасына юлюш къошханладан бир адамны юсюнден билдириу (сообщение) жазып келирге.

2-чи дерс.
Дерсни темасы: иели атла.
Дерсни мураты: окъуучулагъа бир зат башханыкъы болгъанын белгилеген атла иели болгъанларын ангылатыргъа. Аланы къалай къуралгъанларын билдирирге. Окъуучуланы адет къылыкъгъа юйретиу.

Дерсни барыуу.

I. Орфографиядан къысха иш.

Байрамланы эм унутулмазлыкъ кюнлени атларыны биринчи сёзю, тарых бла неда уллу деген сёз бла башланса уа – экинчи сёзлери да уллу харф бла башланып жазыладыла: Биринчи май, 1 Май, Жангы жыл, Тиширыуланы халкъла аралы кюню, Уллу Ата журт уруш д.а.к.

II. Сайлама жаздырма.

Къара тенгизни жагъасында Къырым деген айырыкам барды. Алайны хауасы саулукъгъа игиди. Анда Артек деген сабий лагерь барды. Ол лагерьде Къабарты-Малкъарны школларындан окъуучула да барып тургъандыла. Бусагъатда Къырым Украинаны жерине саналады.

III. Юйге берилген ишни сюзюу. Окъуучула къалай этгенлерин айтадыла. Устаз а терс этген жерлери бар эсе къалай тюз боллугъун ангылатады. Кёлден соруулагъа жууап этедиле.

IV. Жангы теманы ангылатыу.

Устаз кеси кёп тюрлю суратла хазырлайды, ала бла эм китапны 43-чю бетинде суратла бла ишлетеди сабийлени. Окъуучуланы эслерин бу затха бурургъа керекди: къайсы зат къайсыныкъы болгъанын неда сёз ючюн атасы бла жашыны сураты болса, ким кимники болгъанына. Ол затланы айтып бошагъандан сора сабийлеге билдирирге: иели атла бир зат башханыкъы болгъанын белгилегенлерин. Ала атлагъа бирлик неда кёплюк санлада энчи жалгъаула къошулуп къуралгъанларын:

	Санла
	Бетле

	
	Биринчи
	Экинчи
	Ючюнчю

	Бирлик сан
	-м(-ым, -ум, -им, -юм)
	-нг(-ынг, -унг, -инг,

-юнг)
	-ы(-у, -и, -ю);

-сы(-су, -си, -сю)

	Кёплюк сан
	-быз(-буз, -биз, -бюз);

-ыбыз(-убуз, ибиз, -юбюз)
	-гъыз (-гъуз, -гиз, -гюз);

-ыгъыз(-угъуз, -игиз, -югюз)
	-лары(-лери)


Сёз ючюн бирлик санда: къызы-м; чюй-юм, чана-нг, тил-инг, жел-и, къозу-су;

Кёплюк санда: къызы-быз, чюй-югюз, чана-гъыз, тил-игиз, жел-лери, къозу-лары. 

Затны иесин кёргюзтюр ючюн, аны белгилеген сёзню аллында иеликчи болушдагъы сёз келирге болады: мени ыннам (къарындашым), сени ыннанг (къарындашынг), аланы ынналары (къарындашлары), аны ыннасы (къарындашы), аппаны чарыгъы (чуругъу). Иели атланы алларында бизни, сизни, аланы деген алмашла келселе, атланы иеликчи жалгъаулары айтылмай къалыргъа да болады: бизни стол, сизни шинтик. Аланы юй. Иели атла кимим? Нем? Киминг? Ненг? Кими? Неси? Кимники? Неники? деген соруулагъа жууап этедиле, сёз ючюн: жууугъум (кимим?) келди, негеринг (киминг?) болушду, окъууубуз (небиз?) башланды, окъуучулары (кимлери?) жыйылдыла, тюкенчини (кимни?) тюкени, сууланы (нелени?) жагъалары.

V. Китап бла ишлеу 95-чи иш. Бу сёз тутушлада иели атла къаллай жалгъауланы болушлукълары бла къуралгъанларын белгилерге.

Кюн-юм къууанчлыды, умут-ум толду, иш-инг махталады, насыб-ы толду, окъуу-убуз аламатды, юй-югюз ариуду, сабий-лери адеплидиле, иш-ни магъанасы, жашау-ну къолайлыгъы, кюз-ню тирлиги, жара-сы ашланды.

96-чы иш. Бу иесиз атладан бирлик санда юч бетни формасында болгъан иели атла къураргъа. Аланы барысында магъаналарын жыйышдыргъан сёзню табаргъа.

Бёрк – бёркюм, бёркюнг, бёркю; къалпакъ – къалпагъым, кълпагъынг, къалпагъы; кёлек – кёлегим, кёлегинг, кёлеги; кёнчек – кёнчегим кёнчегинг, кёнчеги; чындайла – чындайларым, чындайларынг, чындайлары; чурукъла – чурукъларым, чурукъларынг, чурукълары; къаптал – къапталым, къапталынг, къапталы; тон – тонум, тоунунг, тону. Быланы барсыны да магъаналарын жыйышдыргъан бир сёз – кийим.

97-чи иш. Берилген иесиз атладан кеплюк санда юч бетни формасында болгъан иели атла къураргъа. Ол сёзлени магъаналарын бир сёз бла айтыргъа. Гыржын – гыржыныбыз, гыржыныгъыз, гыржынлары; ётмек – ётмегибиз, ётмегигиз, ётмеклери; къалач – къалачыбыз, къалачлары; хатлама – хатламабыз, хатламагъыз, хатламалары; локъум – локъумубуз, локъумугъуз, локъумлары; хычин – хычинибиз, хычинигиз, хычинлери; бёрек – бёрегибиз, бёрегигиз, бёреклери.

Бу сёзлени магъаналарын бир сёз бла айтханда – тылы азыкъла.

98-чи иш. Окъургъа Хапарда айтылгъан математикадан сизни билимигиз бла келишгенин-келишмегенин айтыргъа. Иели атланы табаргъа. Бетлерин айтыргъа.

Бизни математикада жюрютюлген «плюс» бла «минус» деген белгиле Европагъа араплыладан келгендиле.

Араплыланы тауушлукъ хыйсаплары (III-чю бет) былай болгъанды: плюс бла плюс, плюс болады, эсе да мени шуёхуму (I-чи бет) шуёху (III-чю бет) мени шуёхумду: минус бла минус плюс болады, эсе да мени шуёхуму (I-чи бет) душманы (III-чю бет) мени душманымды; плюс бла минус – минус береди, эсе да мени душманымы (I-чи бет) шуёху (III-чю бет) мени душманымды.

( Бу сёзлени алай нек жазаргъа кереклисин ачыкъларгъа.

«Заман», «Минги-Тау», Къашхатау, Ташлы-Тала, Айжаякъ, чакъгъыч, оюн – кюлкю, къарыу – кюч, жан жаулукъ, бал туз.

«Заман» – газетны атыды, «Минги – Тау» - журналны, Къашхатау – элни, Ташлы – Тала – элни, Айжаякъ – ийнекни атыды, басым эки сёзню экинчи ксегине тюшсе, бирге жазыладыла, чакъгъыч деген сёз да; оюн- кюлкю, къарыу-кюч – бу сёзледе кесеклерини магъаналары бир бирлерине жууукъдула ол себепден ала дефис бла жазыладыла, жан жаулукъ, бал туз – бу сёзледе басым биринчи кесегине тюшеди ол себепден, бу сёзле башха жазыладыла.

Сёзлюклерине жаздырыргъа: чунгур, къую.

Ол сёзле бла кёлден айтымла къураргъа.

VI. Дерсни бегитиу.

1. Иели атла не затны белгилейдиле?

2. Ала къалай къураладыла?
3. Бирлик эм кёплюк санда иели атлагъа юлгюле келтиригиз.

Къангада жазылгъан айтымла сизни неге юйретедиле?

Алада иели атланы табыгъыз.

1. Адамны осалы терезеден къарар.

2. Жатып тургъан адамны юсю бла атлама.

3. Эки адамны ортасы бла озма.

4. Къызгъанчны кёлю – терен уру.

5. Адамны адамлыгъы къыйын кюнде билинир.

6. Мюлкюнг, тас болса да, табылыр. Намысынг тас болса – къабылыр.

7. Аш бергенде – онг къолунг бла, алгъанда да – онг къолунг бла, бирлик эм кёплюк санлада.

VII. Юйге иш: энчи жалгъауланы бирлик эм кёплюк санлада кёлден билирге 99-чу ишни тамамларгъа.
3-чю дерс.
Дерсни темасы: атланы болушлада жалгъаныулары, иесиз атланы болуш жалгъаулары.

Дерсни мураты: атланы болушлада жалгъаныуларын ангылатыргъа, болушланы эм аланы сорууларын окъуучулагъа юйретирге. Малкъарны ариу жерлерини юслеринден ушакъ бардырыргъа. 

Дерсни барыуу.

I. Орфографиядан къысха иш. 

Бетленнген сёзледе иеликчи эм тамамлаучу болушлада –мм-,- нгнг- эшитилгенликге, -м-,- нг- жазыладыла: атамы, столунгу, кесими, ишинги д.а.к.

II. Сёзлюк жаздырма.

 Жашауум, сууум, сютюм, сюрюуюм, кюнюм, жюзюгюнг, ёнкючюнг, сёзюнг, атанг, кёзю, юйю, оюму, чоюну, бёркю, акъжаягъым, кёккёзчюгюм, акътуягъым, ёрекъулагъым, бурмабашым.

III. Юйге берилген ишге къарау.

а) 1-2 окъуучу, юйде билген бирлик эм кёплюк санлада энчи жалгъауланы кёлден айтадыла. Алагъа юлгюле келтиредиле.

б) Къарчаны ким болгъаныны юсюнден ушакъ бардырыргъа, тыйгъыч белгилени 99-чу ишде, къалайда салгъанларын эм иели атла къайсыла болгъанларын айтадыла.

IV. Къатырыу ишле.

1) Устаз окъугъан айтымлада къош сёзлени къуралгъанларын айтыргъа. Къош сёзлени къалай жазылгъанларын ангылатыргъа.

 1. Хажи-Мурат биринчи къурсну студентиди. 2. Асланны аппасыны акътуякъ аты барды.3. Къойланы алларында ёремюйюз теке отлай-отлай келеди. 4. Кёккёз бла Аскербий гитче заманларындан бери шуёхлукъ жюрютедиле.5. Биз хар жылдан "Заман" газетни жаздырмай къоймайбыз.


2) Сёзлени тамырларын, жалгъауларын табаргъа: тюзлюкню, тауда, кёчгюнчюлюкде, малчылыкъда, къыралгъа.-къалгъанларында былай эте барадыла.
V. Жангы теманы ангылатыу.

 Теманы ангылатыр ючюн, болушлада тюрленнген атны къошуп

айтымла къурагъа.

1) Азрет аламат окъуйду 4) Азретни билими теренди.

2)Азретни тенглери бек сюедиле. 5)Азретде Ахматны китабы барды.

3) Тюкенчи Азретге ётмек сатды. 6) Ариу къылыкъла Азретден алыргъа боллукъду.

 Азрет деген сёзню хар айтымда тамырын эм жалгъауун табаргъа. Ол жалгъауланы айтымны къурауда (сёзлени бир бири бла байлауда) не магъаналары болгъанын ачыкъларгъа. 

Атланы болушлада тюрленнгенлери айтылады. Болушланы атлары эм соруулары болгъан таблица жазылады:

Баш болуш Ким? Не? Кимле? Неле?

Иеликчи болуш Кимни? Нени? Кимлени? Нелени?

Бериучю болуш Кимге? Неге? Кимлеге? Нелеге?

Тамамлаучу болуш Кимни? Нени? Кимлени? Нелени? Кимин? Несин?

Орунлаучу болуш Кимде? Неде? Кимледе? Неледе? Кимлерин? Нелерин?

Башлаучу болуш Кимден? Неден? Кимледен? Неледен? 

 Иесиз атланы болуш жалгъаулары. 
	Бетленнген атла ахыр ачыкъларына кёре, болушлада былай жалгъанадыла

	Болушланы атлары.
	Базыкъ ачыкъла
	Назик ачыкъла

	
	Эринлиле.
	Эринсизле
	Эринлиле.
	Эринсизле

	Б. б.
	Буз
	Жаш
	Кёз
	Жер

	И. б.
	Буз-ну
	Жаш-ны
	Кёз-ню
	Жер-ни

	Бер. б.
	Буз-гъа
	Жаш-ха
	Кёз-ге
	Жер-ге

	Т. б.
	Буз-ну
	Жаш-ны
	Кёз-ню
	Жер-ни

	О. б.
	Буз-да
	Жаш-да
	Кёз-де
	Жер-де

	Башл. б.
	Буз-дан
	Жаш-дан
	Кёз-ден
	Жер-ден


Иесиз атланы кёплюк санлары -ла/-ле жалгъауну болушлугъу бла къураладыла. Аны себепли ахыр ачыкъ тауушлары эринсизле боладыла. Алагъа къошулгъан болуш жалгъауланы ачыкъ тауушлары да эринсиздиле: 

Баш болуш. Баш болушну белгилеген энчи жалгъау жокъду, ол болушдагъы сёз айтымда асламысында хапарчы бла байланып, башчы болуп келеди, алай айгъакълаучу, хапарчы болургъа да болады, сёз ючюн. Терек терк ёседи. Терек тамыр теренди. Сен-терек, мен-кёгетинг. Алай бла, баш болушдагъы, айтымны къайсы члени бла байланып жюрютюлгенине кере, башчы, хапарчы, айгъакълаучу болургъа болады.

VI. Китап бла ишлеу.

101-чи иш.

Назмуну окъургъа. Нени юсюнден айтылгъанын, ол не заманда болгъаныны юсюнден ушакъ бардырыргъа.

Белгиленнген сёзлени болушларын айтыргъа. Басхан тардан-башлаучу болуш, Тебердиге-бериучю болуш, Уллу Тебердиде-орунлаучу болуш, Мухуну-иеликчи болуш, Басханда-орунлаучу болуш, Тебердини-тамамлаучу болуш.

Сёз тутушланы магъаналарын ачыкъларгъа: къан жаугъанды, ныгъыш сакълагъан къартла, Тебердини къуу этди.

102-чи иш.

Нарт сёзлени магъаналарын ачыкъларгъа. Ала не тема бла байламлы болгъанларын айтыргъа, белгиленнген сёзлени болушларын скобкалада кёргюзте жазаргъа.

Бу нарт сёзлени темасы жерди 

1) Жерине (бер.б.) кере жиляны. 2)Жер (баш.б.) болса, мал да болур.3) Жерни (иел.б.) бетин адам чыгъарыр.

4) Жерге (бер.б.) не салсанг, аны алырса.5) Гелеу кёрсенг, жерни (там.б.) сорма. 6) Жерде (о.б.) битмеген кёкден тюшмез. 7) Жеринден (башл.б.) айырылгъан жыл жиляр
104-чю иш.

Назмуну окъургъа. Белгиленнген сёзле къайсы болушда болгъанларын тохташдырыргъа Айтымны башчысын, болушун айтыргъа.

Къанат(баш б) къагъып кетедиле,

Кетедиле ыйыкъла(баш б).

Сур заманны желинде (о. б.) 

Агъаралла мыйыкъла (баш. б.)

Юркюп баргъан жылкъы(баш б)кибик, 

Озадыла жылларым (баш б)

Кюн сайын къысха бола

Барадыла жолларым(баш б)

Созайланы А.
Айтымланы башчылары баш болушдадыла.

Бош сезледен къош сёзле къурап жазаргъа. Къалай жазылгъанларын айтыргъа.

Берютут, ёреаякъ, жаным-тиним, ючмюйюш, ачыуташ, ётген-сётген, от жагъа, юй бийче, къой-мой.

105-чи иш.

Кёплюк санда берилген сёзлени болушлада тюрлендирирге.

Баш б. таула, жарла, къаяла, тёшле, тюзле

И. б. тауланы, жарланы, къаяланы, тёшлени, тюзлени

Бер.б. таулагъа, жарлагъа, къаялагъа, тёшлеге, тюзлеге

Т. б. тауланы, жарланы, къаяланы, тёшлени, тюзлени

О.б. таулада, жарлада, къаялада, тёшледе. тюзледе

Башл.б. тауладан, жарладан, къаяладан, тёшледен, тюзледен

106-чы иш

Кеплюк сандагъы болушланы табып, болушларын скобкалада белгилей жазаргъа.

1) Кюз артында малчыланы (иел.б.), сабанчыланы (иел.б.) да ишлери аслам болады (иел.б.) (Г.Б.).2.Таулагъа(Бер.б.)тюзлеге (Бер.б.)да жай жылыуу жетгенди. Жашла(баш б), къартла (баш.б.) гырмык бурадыла (Г.Б.) 4) Бизни таулада (о.б.) хауа аламатды. 5)Ауур машиналаны (там.б.)баргъанлары терезелени (иел.б.) миялаларын зынгыртады. 6) Китапладан (башл.б.) алмагъан билиминги башхадан тапмазса.

107-чи иш.

Назмуну окъургъа, баш болушдагъы атланы табаргъа. Ала айтымны къайсы члени болгъанын ызлап белгилерге.

Энтта жаз келир,               Чагъып жолла, къозла,

Жерибиз кёгерир,               Ойнарла къозула.

Кырдыкла чыгъарла,          Кёгерирле тёшле,

Терекле чагъарла,               Тоярла гаммешле,

Сюрюлюп сабанла,              Суула аз бара,

Ийнекле сауула,                   Къарла да агъара.

Къулийланы Къ.

Дерсни бегитиу.

Дерсде не окъулгъанын къысха къайтарыргъа.

Юйге иш: Болушланы иги билирге, сёзлени жангызлыкъ эм кёплюк санлада жалгъай юйренирге.

103-чю эм 108-чи ишлени тамамларгъа.

4-чю дерс.

Дерсни темасы: атланы ноль болуш жалгъаулары.

Дерсни мураты: атланы ноль болуш жалгъауларыны айтым болушларын тохташдырыргъа, ала айтымны къайсы члени бла байланып, къаллай магъанада жюрютюлгенлери бла байламлы болгъанын ангылатыргъа. Нарт сёзлени хайырлана тил байлыкъларын ёсдюрюрге.

Дерсни барыуу.

I Орфографиядан къысха иш

Бу къош сёзлеулени кесеклери бирге жазыладыла: бюгече, олсагъат, бираз, бираздан, бусагъат, бусагъатда, олсагъатда, бюрсюкюн, тамбла, эрттенбла, эрттенблагъа, энтта.

II Эсгертиу жаздырма.

1. Жюгенден тутхан атдан кетмез. (Н.С.) 2. Атха минсенг, жюген сал. (Н.С.) 3. Адам ишден къоркъмайды, иш адамдан къоркъады. (Н.С.) 4. Нартюхге къараргъа комиссия келди. 5 Ю. Лермонтовну «Бизни заманны жигити» деген китабын малкъар тилге кёчюргендиле. (Т.С.) 6. Жинден, шайтандан да къоркъмайды. (Т.С.) 7. Тенгнге тенглик эте билген адамды. 8. Къойла къаудандан тоймайдыла. (Т.С.)

III Юй ишни тинтиу.
а) Белгиленнген сёзлени болушларын эм айтымны къайсы члени болгъанын ачыкъларгъа керек эдиле.

1. Сабий (баш. б.) кёргенин этер. 2. Сабий да (баш.б.) – сабий, къарт да сабий (баш.б.). 3. Къонакъ (баш.б.) сюйгенин ашамаз, бергенин ашар. 4. Юйюнге келген бары къонакъ (баш.б.). 5. Тау (баш.б.) – жерни айбаты. 6. Тау (баш.б.) жайлыкъны кырдыгы татымлыды.

б) Жорукъланы кёлден бир – эки сабий айтады.

IV Къайтарыу ишле.

Къангада эм дефтерлеринде тамырларында эринли ачыкълары болгъан сёзлени болушлада тюрлендириу: кюл, орун, кёк.

- Чы, -чи, -чу, -чю, -лыкъ, -лик, -лукъ, -люк, -даш, -деш жалгъауланы къошуп, сёзле къурагъыз. Жалгъауланы ачыкъ харфлары сёзледе башха тюрлю болгъанына эслерин бурдурургъа.

Жангы материалны ангылатыу.

- Атланы ноль болуш жалгъаулары да болады. Аллай жалгъаулу атланы болушларын тохташдырыу башха жалгъаулу атладан къыйынды. Нек десенг, аллай атланы болумлары бла айтымны къайсы члени бла байланнганы къаллай магъанада жюрютюлгенлери бла байламлыды. Аны иги ангылар ючюн бу затлагъа къарагъыз.

1. Ат аны ызындан келген атха ноль жалгъаулу формада жалгъанып неден этилгенин кёргюзтюп келсе, баш болушда болады: алтын жюзюк, темир сенек, мияла табакъ. Бу юлгюлени биринчи сёзлери алтын, темир, мияла экинчи кесеклерини жюзюкню, сенекни, табакъны неден этилгенлерин кёргюзтедиле. Ол сёзле къаллай? деген соруугъа жууап этедиле, кеслери да сёз тутушда айгъакълаучу боладыла. Алтын (къаллай?) жюзюк омакълыкъгъа салынады. Темир (къаллай?) сенек бла дырын жыядыла. Мияла (къаллай?) табакъ сынды.

2. Ат аны ызындан келген атха ноль жалгъаулу формада къошулуп, ол сёз кёргюзтген затны иеси болуп келсе, иеликчи болушда болады: къой эт, тууар тери, стол аякъ. Быллай сёз тутушланы биринчи сёзлерине иеликчи жалгъау къошулургъа къошулмазгъа да болады: къой эт – къойну эти, тууар тери – тууарны териси, стол аякъ – столну аягъы.

Иеликчи болушдагъы сёзле айтымда иеликни белгилеген айгъакълаучула боладыла, - сёз ючюн: ашаргъа къой (къаллай?) эт татыулуду. Ахмадияны тону тууар (къаллай?) териден этилгенди.

3. Ноль жалгъаулу формадагъы ат хапарчыгъа къарап, андан берилген соруугъа жууап этип, айтымда уа толтуруучу болса, тамамлаучу болушда болады, сёз ючюн: гыржын салды, бичакъ биледи, азыкъ биширди. Быллай сёз тутушлагъа тамамлаучу болушну жалгъауу къошулуп жюрютюлюрге да болады: гыржынны салды, бичакъны биледи, азыкъны биширди.

Айтымда къарагъыз: Анам столгъа гыржынны (нени?) салды. Аслан бичакъны (нени?) биледи.

V Китап бла ишлеу.
Китап бла ишлеп башлардан алгъа окъуучула бла быллай ушакъ бардырыргъа боллукъду.

- Сабийле, сиз кесигиз билгенден сиз дерследе, ушакъ этгенде нарт сёзлени аслам хайырланабыз. Ма бюгюн да дерсде биз хар ишлерик ишибиз ала бла байламлыды.

Къарачай – Малкъар нарт сёзле халкъны узакъ ёмюрледен бери къуралгъан жашау къарамларын къысха, жютю, айбат халда ачыкълайдыла. Ала жашауну жан – жанындан белгилейдиле, инсанны турмушуна, халине, этген ишине, ниетине багъа бередиле. «Нарт сёз» дегенде, бу чыгъармаланы бек эрттегилиле къурагъанлары ачыкъланады. «Нарт сёзле», нартладан келген сёзле дейбиз биз. Бир-бир тюрк тилледе нарт сёзлеге «атала сёзю» дейдиле. Бу сёз тутушлада халкъ ёмюрлюк жашау сынауун нарт сёзледе баямлагъанын айтадыла. Нарт сёзлени ёмюрлюк магъаналарын ангылап, халкъыбыз алагъа быллай нарт сёзле къурагъанды: «Нарт сёз – сёзню анасы»; «Нарт сёз – къарт болмаз»; «Нарт сёз – къарт сёз, акъыл сёз».

Нарт сёзле халкъны жашауунда бек уллу жерни аладыла. Нарт сёз къошмай, хазна ушакъ бармайды, бир ишни юсюнде, не бир оюмну тынгылы сюзер ючюн нарт сёз келтирилмей болмайды. Къарачай – малкъар нарт сёзле магъаналарына, жашауну хар жанындан ачыкълагъанларына кёре, бек уллу байлыкъ болуп келедиле. Адамланы арасында келишиуле, жашауда тюбеген бир зат къалмай, нарт сёзледе багъа табаргъа боллукъдула. Жашауну хар бети нарт сёзледе къысха эм толу ачыкъланады. Тюзлюк бла терслик, къууанч бла мудахлыкъ, акъыллылыкъ бла оюмсузлукъ, басымлыкъ бла женгиллик, керти бла ётюрюк, кертичилик бла сатхычлыкъ, бийик ниетле бла къара акъыл, жашау магъанасы болгъан затла бла чам, лакъырда – барысы да нарт сёзлеге сыйынадыла, инсанны харкюнлюк жашаууну суратларын саладыла.

109-чу иш Нарт сёзлени белгиленнген сёзлери баш болушну формасындадыла дерге боллукъмуду. Нек? Ала айтымны къайсы членидиле?

1. Елмеген алтын (баш.б.) аякъ бла суу ичер. 2. Темир (баш.б.) юйге да керекди темир чюй. 3. Егюз (баш.б.) арба тынч-тынч бара, ат арбаны озар. 4. Алма (баш.б.) терегинден кери кетмез. 5. Кийиз (баш.б.) къында алтын ушкок да болады. 6. Бир жылгъа къоян (баш.б.) тери да чыдайды. 7. Темирчиге темир (баш.б.) тогъай къурур. 8. Агъач (баш.б.) къашыкъ кюйдюрмез.

110-чу иш Нарт ёзлени окъургъа. Белгиленнген сёзлени болушларын тохташдырыргъа. Айтымны къайсы члени болгъанын ызлап белгилерге.

1. Сабыр (там.б.) тюбю сары алтын. 2. Эр (там.б.) ахшысы эл бла кенгешир, къатын ахшысы эри бла кенгешир. 3. Тауукъ (там.б.) тюшюнде тары бюртюк. 4. От (иел.б.) жарыкъгъа барма, ит юргенден къалма. 5. Къылыч (иел.б.) жара сау болур, тил жара сау болмаз.

111-чи иш. Нарт сёзлени окъургъа, магъаналарын ачыкъларгъа. Белгиленнген сёзле тамамлаучу болушну формасындадыла дерге боллукъмуду?

1. Мал (там.б.) бермей, жууукъ болмаз. 2. Чабакъ (там.б.) тутаргъа сюе эсенг, суу-гъа кир. 3. Таш (там.б.) ата билмеген, башына урур. 4. Чычхан бала тулукъ (там.б.) тешер. 5. Ауузу бла къуш (там.б.) тутхан. 6. Сохан (там.б.) ашамагъанны ийиси чыкъмаз. 7. Тамычы таш (там.б.) тешер. 8. Будай (там.б.) кёргюзтюп арпа (там.б.) сатханлай. 9. Эртте тургъанны эркек аты тай (баш.б.) табар.

VI. Дерсни бегитиу.

1. Биз бюгюн дерсде не жангы затха юйрендик?

2. Айтымлада атланы ноль болуш жалгъауланы болушларын къалай тохташдырыргъа боллукъду.

3. Нарт сёзлени юслеринден не айталлыкъсыз?

4. Кесигиз билген нарт сёзледен айтыгъыз.

5. Бу нарт сёзледе болушларын белгилегиз.

Аманнга тынгылагъан иги жууап тапмаз.

Алтын юйден да жан татлы

Алтынны алма да, акъылны ал.

6. Ючюнчю нарт сёзде атла къайсы болушдадыла? (тамамлау б.). Жалгъаусуз айтыргъа боллукъмуду? Хау. Алтын алма да, акъыл ал. Биз былайда нени кёребиз? Ноль жалгъаулу формадагъы ат хапарчыгъа къарап, андан берилген соруугъа жууап этип, айтымда уа толтуруучу болса, тамамлаучу болушда болады.

Тюздю.

VII. Юйге иш. Жорукъну билирге, 112-чи ишни толтурургъа.

5-чи дерс.
Дерсни темасы: иеликчи бла тамамлаучу болушла.

Дерсни мураты: окъуучулагъа иеликчи бла тамамлаучу болушланы соруулары бир болгъаны себепли аланы бир бирден айырыуну юйретирге эм жалгъауларыны тюз жазылыуларын ангылатыргъа. Нарт сёзлени кючю бла тил байлыкъларын ёсюдюрюуню андан ары бардырыргъа.

I. Эсгертиу жаздырма.

1. Къабарты-Малкъардан биринчи Совет Союзну Жигити Байсолтанланы Алим болгъанды. Республиканы устазларыны арасында уа Ленинни орденин биринчи Шахмырзаланы Саид алгъанды. социалист Урушну Жигити деген атха тийишли болгъанланы санында биринчиге Аттоланы Салихни айтыргъа боллукъду. 2. Уллу Ата журт урушну жылларында Къызыл Байракъны орденин кепле алгъандыла. Къызыл Жулдузну орденине тийишли болгъанла да асламдыла. «Жигит ана» орден эм «Алтын Жулдуз» майдал берилгенле да бардыла. 3. Чалгъычыла Агъач-Башына чыкъдыла. Колхозну маллары Къош-Дорбун жайлыкъдан къайтмагъандыла. 4. Акъ сууну боюнунда Акъ-Суу деген таулу эл барды.

II. Юй ишни тинтиу.

Бир-эки сабий жорукъну кёлден айтадыла 112-чи ишни къалай этгенлери тинтиледи.

1) Баш болушдагъы сёз тутушла: алтын жюзюк, къанжал табакъ, агъач къашыкъ, темир сенек, къыл аркъан, таш юй.

2) Иеликчи болушдагъы сёз тутушла: халкъ жыр, тау адет, сабий къылыкъ, чоюн баш, китап чапыракъ, терек къабукъ.

3) Тамамлаучу болушдагъы сёз тутушла: адам сюйген, ат тутхан, туз орун, ит юргени, ёгюз ёкюргени.

III. Къайтарыу ишле.

Атланы болушларын табыгъыз.

Ахшы тенг жолгъа салыр.

Аман тенг жолдан шашдырыр. Гаккы бла таш сындырмазса. Гаккыда тюк излегенлей. Жукъу къарын тайдырмаз. Киши къолу бла мурса жыртма.

IV. Жангы теманы ангылатыу.

Иеликчи болушда бла тамамлаучу болушда иесиз атла бирча формалада, бирча болуш жалгъаула къошулуп жюрютюледиле. Алай болгъанлыкъгъа, ала бир бирлеринден башхадыла. Ол башхалыкъны ангылар ючюн, бу энчиликлерине эс буругъуз. Ала магъана жаны бла башхадыла.

Иеликчи болушдагъы сёз атха жалгъанады, ол ат кёргюзтген затха ие болады, юйюню арбазы, сабийни игиси, сютню къалыны д.а.к.б.

Иеликчи болушдагъы атла айтымда айгъакълаучуну къуллугъун толтурадыла: столну аягъы сынды. Столну деген сёз иеликчи болушдады нек десенг  аягъы деген сёз иесин кёргюзтеди. Айтымда айгъакълаучу болады. 

Тамамлаучу болушдагъы атла айтымны хапарчысы бла байламлыдыла, андан берилген соруугъа жууап этедиле: чыракъны (нени?) ёчюлт, шорпаны (нени?) бишир, китапны (нени?) окъу.

Тамамлаучу болушдагъы атла айтымда толтуруучу боладыла. Сёз ючюн: Атабийлары къурманлыкъны (нени?) тамбла этерге айтадыла. Ыннабыз менден эсе Фатиманы (кимни?) бек сюеди.

V. Китап бла ишлеу.

113-чю иш. Нарт сёзлени окъургъа. Аланы магъаналарын ачыкъларгъа. Белгиленнген сёзлени болушларын тохташдырыргъа. Иеликчи болушдагъы ат нени белгилегенин, айтымны къайсы члени болгъанын айтыргъа.

1. Тюзню (иел. б.) къыйыны тас болмаз. 2. Уруннганны (иел. б.) юйю къуру болмаз. 3. Хунерлини (иел. б.) къолу уста, жырчыны ауазы алтын. 4. Малны (иел. б.) халын бакъгъан билир, отунну (иел. б.) халын жакъгъан билир. 5. Къоркъакъны (иел. б.) кёзю уллу, телини (иел. б.) сёзю уллу. 6. Къазанны (иел. б.) къуруму жагъылыр аманны (иел. б.) къайгъысы тагъылыр.

114-чю иш. Нарт сёзлени окъургъа. Тамамлаучу болушдагъы атланы табаргъа айтымны къайсы члени болгъанын белгилерге.

1. Малны малчыгъа бакъдыр, отну отунчугъа жакъдыр. 2. Татлы тилли къозу эки ананы эмер. 3. Тауну  махта, тюзню ал. 4. Къанны къан бла жуума, аманны аман бла къуума. 5. Бушууну кёрмеген къууанчны билмез. 6. Къой кюте билмеген къойну сюрюп айланыр. 7. Къонакъ къонакъны сюймез. 8. Аманлыкъны излеген аманлыкъгъа тюбер.

115-чи иш. Нарт сёзлени окъургъа. Аланы магъаналарын къалай ангылагъанларын айтыргъа. Белгиленнген сёзлени болушларын тохташдырыргъа.

Жигитни (иел.б.) жолдашы – таукеллик. 2. Адамны (иел.б.) адамлыгъы ишде билинеди. 3. Адамны (там.б.) ташада сёкме, туурада махтама. 4. Тамычы таш (там.б.) тешер. 5. Билмезни (иел.б.) кезю кермез. 6. Кёп сёзлю намыс (иел.б.) тапмаз. 7. Байны (иел.б.) кёзю малдан тоймаз. 8. Бушуу (там.б.) кермеген къууанчны (там.б.) билмез.

116-чы иш. Бу сёз тутушладан иеликчи болушдагъыларын айырып жазаргъа, аланы къошуп, кёлден айтымла къураргъа.

Адамны къадары, ишни хайыры, ишни магъанасы, тауну хауасы, ийнекни сютю, ийнек мюйюз, ийнек тери, ийнек орун – была бла кёлден айтымла къураргъа.

Устаз ангылатады.

Иеликчи эм тамамлаучу болушладагъы иесиз атланы жалгъауларыны тюз жазылыулары.

Иесиз атланы иеликчи бла тамамлаучу болушлада къошулгъан жалгъауларыны (ноль жалгъауну санамай) ачыкъ тауушларыны терт тюрлю вариантлары барды: -ны(-ну, -ни, -ню). Къаллай ачыкъ тауушлу жалгъау къошуллугъу сёзню тамырыны ахыр ачыкъ та-уушуна кёре болады:

1) Сёзню тамырыны ахыр ачыгъы базыкъ эринсиз болса, -ны къошулады: агъач-ны, устаз-ны, жамычы-ны, жылкъы-ны:

2) Сёзню тамырыны ахыр ачыгъы назик эринсиз болса, -ни къошулады: терек-ни, эл-ни, жер-ни, жигит-ни.

3) Сёзню тамырыны ахыр ачыгъы базыкъ эринли неда къысха «у» болса, -ну къошулады: отун-ну, жол-ну, стол-ну.

4) Сёзню тамырыны ахыр ачыгъы назик эринли болса, -ню жазылады: сюрюу-ню, бёрю-ню, кюн-ню.

118-чи иш. Бу сёзлени болум жалгъауларыны ачыкъ тауушларын алай жазаргъа нек кереклисин айтыргъа.

1) Кюз-ню, теш-ню, кёк-ню – сёзлени тамырларыны ахыр ачыкълары назик эринлидиле. 

2) Кече-ни, иш-ни, тиш-ни, тил-ни – сёзлени тамырларыны ахыр ачыкълары назик эринлидиле.

3) Сагъат-ны, такъыйкъа-ны – сёзлени тамырларыны ахыр ачыкълары базыкъ эринлиледиле.

4) Улоу-ну, ун-ну, бау-ну – сезлени тамырларыны ахыр ачыкълары базыкъ эринлиледиле.

121-чи иш. Точкаланы орунларына керекли жалгъауланы къошуп жазаргъа. Жалгъауланы ачыкъ тауушларын алай нек жазылгъаныны себебин ачыкъларгъа.

Тюзлюк-ню сакъларгъа керекди (Г.С.) 2. Сууну къатында ёсген жюзюучю болур. 3. Уруш-ну бошалгъаны бла байламлы жыйылыуда къууанч, жиляу да бар эди (Г.С.) 4. Сюрюу-ню аллында уллу мюйюзлю теке барады (Ш.М.) 5. Тюлкю-ню териси башына жау (Н.С.) 6. Къош-ну суу-ну къатында салдыла (Т.С.)

Дерсни бегитиу.

1. Иеликчи бла тамамлаучу болушланы бир бирден къалай айырыргъа боллукъду?
2. Иесиз атланы иеликчи бла тамамлаучу болушлада къошулгъан жалгъауларыны вариантларын айтыгъыз (-ны, -ну, -ни, -ню).

3. Аланы къаллай ачыкълы жалгъау къошуллугъу неге кёре болады?

4. Назмуну окъугъуз. Иеликчи эм тамамлаучу болушладагъы атланы табыгъыз. Ноль жалгъауу къайсы болушланы болады:

Жаным, жаным, Жамболат!          

Къыйнама сен ыннаны;

Айт сёзюнгю, ангылат!                 


Къууандыр кёп жылланы.

Агъызма жилямукъну,


                  Тиймей жашау таягъы,

Ич сен сют билямукъну!               


Бол ахшыла ийнагъы!










                                  Зумакъулланы Т.

Юйге иш. Жорукъланы келден, 117чи эм 119-чу ишлени жазаргъа.

6-чы дерс.
Дерсни темасы: бериучю болушдагъы иесиз атланы жалгъауларыны тюз жазылыулары.
Дерсни мураты: окъуучулгъа бериучю болушдагъы иесиз атланы жалгъауларыны тюз жазылыуларын юйретирге. Тау адетле таулуланы жашауларында уллу магъананы тутханларын ангылатыргъа.

Дерсни барыуу.

I. Сёзлюк жаздырма.

Жууугъубуз, дауубуз, ёнкючюбюз, ёлчеуюбюз, оноуугъуз, жюзюмюгюз, жууабыгъыз, кёлсюзлюкню, окъуучуланыкъы, бёрюнюкю, ёсюмлери, къыйынлары.

II. Сайлама жаздырма.

1. Дерсибизни хазырлап бошагъандан къалгъан заманыбызны бошуна жибермейбиз. 2. Адилгерийни, жаралары сау болгъунчугъа дери, лазаретге салдыла. 3. Ыннаны юй аллында тырхыкга олтургъанында кёрсенг, зулму дунияны уулары къууургъан санлары суу, келтире келип, эрикгенден сора чыгъарып бир жанына атхан агъачха ушай эди. (Х.С.) 4. Сафарны халине къарап турсанг, аны иш къылыгъын билгенине сукъланып турлукъса. 5. Тенгиз алгъынча шыбырдай эди, жел аны ауазын аулакъгъа жая эди. Кёкге басыннган булутла, кюзню алайлай да къарангы кечесин андан да бек къарангы эте эдиле (М.Т.) 6. Эринчекге от этдирме, аман къарынлыгъа аш этдирме (Н.С.)

III. Юй ишни тинтиу. Бир-эки сабий жорукъланы кёлден айтадыла.

117-чи иш тинтиледи. Жазаргъа. Иеликчи бла тамамлаучу болушдагъы атланы табаргъа. Ала айтымны къайсы членлери болгъанларын ызлап белгилерге.

Киштикни макъырыучусу чычхан тутмаз. 2 Къартны намысын унутма, жашны жюрегин къыйнама (Н.С.) 3. Мюлк-ырысхыны юлешиуде тохташдырылгъан низамны магъанасы уллуду. 4. Малкъар халкъ ёмюрден бери сабан сюрюп, мал кютюп, уугъа жюрюп баш кечиндире келгенди (Т.А.) 5. Зумакъулланы Танзиля дуниягъа таулу тиширыу кёзю бла къарагъанды. Жашауну кёп тюрлю шартларына эс бургъанды.

119-чу иш. Сёз тутушлада точкаланы орунларына иеликчи неда тамамлаучу болушланы жалгъауларын къошуп жазаргъа. Сиз сайлагъан юч сёз тутушну къошуп айтымла къураргъа. Сиз къарагъан айтымланы баш эм сансыз членлерини тюплерин кереклисича ызларгъа.

Жашауну магъанасы, билим-ни хайыры, юй-ню ишледи, кюн-ню таякълары, арбаз-ны сыйпады, кече-ни ортасы, къонгуроу-ну тауушу, къобуз-ну сокъду, тёш-ню бийиклиги, жюзюм-ню сууу.

1. Азрет кесине юйню ишледи. 2. Кюнню таякълары жерни жылытды. 3. Жюзюмню сууу саулукъгъа игиди.

IV. Къайтарыу ишле.

120-чы ишни жазаргъа. Бу ишни этер ючюн 119-чу ишге къараргъа керекди. Ол ишде берилген сёз тутушлада тамамлаучу болушланы формасында келген атланы табып, аланы къалай тохташдырылгъанын ачыкъларгъа.

1. Юйню ишледи, арбазны сыйпады, къобузну сокъду, - бу сёз тутушла бла айтымла къурасанг, ала атны хапарчысы бла байланадыла, андан берилген соруугъа жууап этедиле.

2. Къангада атланы болушларын белгилегиз. Магъаналарына эс буругъуз.

а) Бёрюню ашы жолда.

б) Жилянны башын эзгинчи ёлген сунуп кетме

в) Биреуню мюлкюн бошама, биреуню хакъын ашама.

Ёлгенлени санагъан; ётмекге бичакъны чанчып къойгъан; мирзеуню, ашны, ётмекни аягъы бла басхан – ырысды.

Кир отунну отха салма.

Терекни ёсдюрген адамны ёсдюрген кибикди.

V. Жангы теманы ангылатыу

Бериучю болушдагъы иесиз атланы жалгъауларыны тюз жазылыуларыны таблицасын жарашдырып къангагъа тагъаргъа.

Бериучю болушдагъы ат хапарчы бла байланып келеди, айтымда болумну неда толтуруучуну къуллугъун тамамлайды, сёз ючюн: 1. Сабийле (къайры?) агъачха барадыла. 2. (Неге?) Терекге минип алмала жыйыгъыз.

Бериучю болушну жалгъаулары бирси болушланы жалгъауларындан эсе аслам тюрлюдюле: -гъа (-ге, -ха, -нга, -нге). Аланы тюз жаза билир ючюн, бу затланы эсде тутаргъа керекди:

1) Сёз тунакы къысыкъгъа бошалып, аны аллында базыкъ ачыкъ таууш келсе, эшитилгенича –ха жалгъау жазылады: - Жаш-ха, баш-ха, жумуш-ха.

2. Сёзню тамыры «нг» неда «н»-гъа бошалып, аны аллында базыкъ ачыкъ таууш келсе, -нга, назик ачыкъ болса уа, - нге жазылады: сан-нга, жилян-нга, танг-нга, кюн-нге.

3) Сёзню тамыры тунакы неда «н» тауушдан башхагъа бошалып, ачыкъ тауушу базыкъ болса –гъа жалгъау къошулады: жол-гъа, окъуу-гъа, тау-гъа.

4) Сёзню тамыры «н» – дан башха тауушха бошалып, ахыр ачыкъ тауушу назик болса, - ге жазылады: жер-ге, кёл-ге, бел-ге. Эсгертиу: сёзню тамыры «къ» тунакъыгъа бошалса, -гъа жалгъау жазылады: таракъ-гъа, чурукъ-гъа, тамакъ-гъа.

Китап бла ишлеу.

122-чи иш. Нарт сёзлени окъургъа, аланы магъаналарын къалай ангылагъанларын айтыргъа. Бериучю болушдагъы сёзлени табып, аланы болуш жалгъаулары алай нек жазылгъанларын ачыкъларгъа.

1. Бал ашаргъа сюе эсенг, чибин къапханнга (неге? бер.б.) тёз. 2. Билмегеннге (кимге? бер.б.) соргъан да заран тюйюлдю. 3. Бир башха (неге? бер.б.) эки бёркню киймезсе. 4. Жанмагъан чыракъгъа (неге? бер.б.) гебенек кесин урмайды. 5. Киштикге (неге? бер.б.) – оюн, чычханнга (неге? бер.б.) – ёлюм. 6. Къагъытха (неге? бер.б.) тюшген тас болмаз. 7. Сабийни жумушха (неге? бер.б.) жиберсенг, ызындан барырса. Суугъа (неге? бер.б.) кёп къарасанг ёрге баргъанча кёрюнюр. 

Жалгъауланы жазылыуларын жорукъгъа таяна ангылатыргъа.

123-чю иш. Сёз тутушланы, точкаланы орунуна бериучю болушну жалгъауларын къошуп жазаргъа. Жалгъауланы къайсысын эм нек жазгъанларын айтыргъа.

Автобус-ха мин, таш-ха абын, терек-ге такъ, дин-нге табын, кюн-нге чыкъ, окъуу-гъа берил, къарт-ха болуш, боран-нга тюш, жюрек-ге асыуду, кюз-ге хазырлан, чач-ха такъ, китап-ха къара – Жалгъауланы къайсысын эм нек жазгъанларын жорукъгъа таяна айтыргъа.

Дерсни бегитиу.

1. Бюгюн дерсде не жангы зат билдигиз?

2. Бериучю болушну жалгъаулары бирси болушланы жалгъауларындан эсе аслам тюрлю болгъанларын юлггюледе кёргюзтюгюз.

3. Берилген айтымладан кесигизге не алыргъа боллукъсуз? Бериучю болушда атланы табыгъыз.

а) Биреуге танг ата, биреуге кюн бата. 

б) Терслигине ийилмеген, тобагъа къайтмайды.

в) Эслиге сездирсенг да ангылар, телиге кёргюзтсенг да тынгылар.

г) Ингирликде – бешикге, эрттенликде – эшикге.

д) Эр кишиге тёрт айып, быдыры женнген, аякъ кийими седиреген, тырнагъы узун, желкеси жетген.

е) тиширыугъа терт айып: чачы тозурагъан, тырнагъы узун, этеклери шимир, аякъ кийими кир.

ё) адамлыгъын ташлагъан аманлыкъгъа батылыр.

Юйге иш: жорукъну кёлден билирге. «Мени тенгим» деген кёлденжазма жазып келирге.

Къалай жазаргъа керклисин ангылатыргъа (китапны 132-чи бетине къара).

7-чи дерс.
Дерсни темасы: орунлаучу бла башлаучу болушла.
Дерсни мураты: орунлаучу бла башлаучу болушланы айтымда къуллукъларын эм жалгъауларын ангъылатыргъа. Саулукъларын сакъларгъа юйретирге.

I. Орфографиядан къысха иш.

Бу жорукъну жазаргъа эм кёлден билирге: -лы/-ли жалгъаулу сыфатладан къош сыфатланы араларында дефис салынады: аязлы-желли, ташлы-агъачлы, къарлы-бузлу д.б.

II. Юй ишни тинтиу.

а) Бир-эки окъуучу жорукъну кёлден айтадыла.

б) Сабийле жазып келген кёлденжазмаларын окъуйдула.

III. Къайтарыу ишле.

1) Келден бу сёзлени болушлада тюрлендирирге: къушла, бичен.

2) Бу сёзлени жазыгъыз, дефис бла нек жазылгъанларын айтыгъыз: бирем-бирем, бара-бара, акъырын-акъырын, къарай-къарай.

3) Атланы иеликчи бла тамамлаучу болушдан къайсында болгъанын кёргюзтюрге. Ол болушлада атланы магъаналарында не башхалыкъ болгъанын айтыргъа: аппаны уюкълары, Мухтарны чакъырды, къойну сойду, жерни байлыгъы, жерни къаздыла, юйню иеси, арбазны къабагъы, адамны аты.

4) Айтымланы скобкада берилген атларын керекли болушну формасына салып жазаргъа, къайсы болушда болгъанын айтыргъа.

1) Айтылгъан (жер) игилик. 2) Эки эбизе беш (эчки) кюте эдиле. 3) (Хуна) таш керек, (оноу) баш керек. 4) Кюлме (жаш) келир башха. 5) Оюнчу жаш (эл) кюлдюрюр, масхарачы кесин тюйдюрюр. 6) (Адам) саламын алмагъан – адамлыкъдан кери. 7) (Къонакъ) ашатмай – ичирмей хапар соргъан адет жокъду. 8) Къагынг болмагъан (къазан) къалагъынгы сукъма.

IV. Жангы теманы ангылатыу.

Таблица этип къангагъа тагъаргъа.

Орунлаучу эм башлаучу болушладагъы атлы хапарчы бла байланып келедиле, ала айтымда болумну неда толтуруучуну къуллугъун тамамлайдыла, сёз ючюн: 1. Кийик жаныуарла (къайда?) агъачда жашайдыла. 2. Гюлменди жаулукъ таулу (кимде?) къызда болмай амалы жокъду. 3. Атам (къайдан?) ишден арып келди.

Орунлаучу болушну жалгъаулары –да, -де; башлаучу болушну уа –дан, -ден, боладыла.

Бу болушдагъы сёзню тамырыны ахыр ачыкъ тауушу назик эринли, эринсиз болса, -де, -ден жалгъаула къошулады, сёзню тамырыны ахыр ачыкъ тауушу базыкъ, эринли, эринсиз болса уа, -да, -дан къошулады сёз ючюн: сёз-де, сёз-ден, иш-де, иш-ден; буз-да, буз-дан, бала-да, бала-дан.

Китап бла ишлеу.

124-чю иш. Бу сёз тутушлада атланы болушларын айтыргъа.

Элде (орун. б.) жашайма, къошда (орун.б.) ишлейме, дерсден (башл.б.) чыкъды, школдан (башл.б.) келеди; эгечимде (орунл.б.) барды, Алимден (башл.б.) алды, окъуучудан (башл.б.) эшитди, къангадан (башл.б.), дефтерде (орунл.б.) жаз, терекде (орунл.б.) битеди, эшикде (орунл.б.) айланады – болуш жалгъауланы ачыкъ тауушларыны назик неда базыкъ болуучуларыны себебин жорукъгъа таяна ачыкъларгъа.

125-чи иш. Орунлаучу, башлаучу болушдагъы атланы табаргъа. Ол атла айтымны къаллай членлери болгъанларын айтыргъа.

1. Халкъда болмаса, сенде да болмаз. 2. Учхан къушдан тюк алгъан. 3. Бир тамычыдан кёл болмаз, бир терекден юй болмаз. 4. Орундан чыкъгъан къойну бёрю ашар. 5. Тауда кийикден ёзенде къоян ахшы. 6. Аман сабийден эсе болмай къалсын. 7. Тауда ишлеген тюзде махталыр.

126-чы иш. Бу сёзлени болушлада жалгъаргъа. Биринчи сёзню хар болуш формасына биришер айтым къурагъыз:

Къол, аякъ, сёз, тиш, таш.

Б. б.

 къол, 

аякъ,

 сёз,  

тиш,

 таш.

И.б. 

къол-ну
, аякъ-ны, 
сёз-ню, 

тиш-ни, 
таш-ны

Бер.б. 
къол-гъа
, аякъ-гъа
, сёз-ге

, тиш-ге, 

таш-ха

Т.б. 

къол-ну, 
аякъ-ны
, сёз-ню, 

тиш-ни, 
таш-ны

О.б. 

къол-да, 
аякъ-да, 
сёз-де

, тиш-де, 
таш-да

Башл.б.
 къол-дан, 
аякъ-дан, 
сёз-ден, 
тиш-ден, 
таш-дан

Айтымла.

1. Адамны санларында бек керекли затладан бири къолду.

2. Онг къолну бармакълары уллуракъ кёрюнедиле. 3. Къолгъа жара тюшсе бек ачытады. 4. Сол къолну къошмай иш эталлыкъса, алай онг къолну болушдурмай хазна иш эталлыкъ тюйюлсе. 5. Къолда билезикле ариу кёрюнедиле. 6. Къолдан уста адамла хар заманда махтаугъа тийишли болгъанлай турадыла.

127-чи иш. Текстде белгиленнген сёзлени къайсы болушда болгъанларын айтыргъа. Саулукълу болур ючюн, окъуучула не зат этгенлерин билирге эм ала бла саулукъну юсюнден ушакъ бардырыргъа.

Лев Николаевич Толстой – баш.б.; ракеталаны (иеликчи б.) спортха (бериучю б.) бийикликден (башлаучу б.); спортсменнге (бериучю б.)

129-чу иш. Нарт сёзлени окъургъа. Аланы магъаналарын къалай ангылагъанларын айтыргъа. Точкаланы орунларына керекли болуш жалгъуланы къошаргъа. Ол сёзле къайсы болушну формасындадыла.

1. Менден (башл.б.) кетсин, айтханнга (бер.б.) жетсин. 2. Сютден (башл.б.) ауузу кюйген сууну (там.б.) юфгюрюп уртлар. 3. Адам ишден (башл.б.) къоркъмайды, иш адамдан (башл.б.) къоркъады. 4. Балтаны кётюрсенг, агъачха (бер.б.) жарсыу. 5. Семизлик жаланда хайыуаннга (бер.б.) жарашады. 6. Атанга, ананга (иел.б.) къалай болсанг, балаларынгдан (башл.б.) аны кёрюрсе. 7. Бюгюннгю (иел.б.) ишни тамблагъа (бер.б.) къойма.

Дерсни бегитиу.

1. Бюгюн къайсы болушладагъы атланы билдик?

2. Ала айтамда нелени къуллукъларын тамамлайдыла?

3. Болуш жалгъауларыны юсюнден а не айталлыкъсыз?

4. 130-чу ишге къарачыгъыз. Хапарны окъуп, ат атагъыз.

Итни халаллыгъыны юсюнден билгенигизни айтыгъыз. Белгиленнген сезлени болушларын тохташдырыгъыз, аланы жалгъауларыны жазылыуларын ачыкълагъыз.

Хапаргъа ат – Хурта

Къошха – бер.б., сыртха – бер.б., берюню – там.б., жыртхычны – там.б., шуёхум – баш.б., Хуртагъа – бер.б.

131-чи иш. Хапарны окъургъа. Керти шуёх деп къаллайгъа айтыргъа боллукъду? Белгиленнген сёзлени болуш жалгъауларын айтыргъа, ноль жалгъауу болгъан сёзле къайсыладыла?

Суу – баш болуш, суу – иеликчи болуш, боюнуна – бериучю болуш, сууну – иеликчи болуш, гумулжукну – тамамлаучу болуш, суугъа – бериучю болуш, чыбыкъчыкъ – баш болуш, халын – баш болуш, кёгюрчюнню – тамамлаучу болуш, ау – тамамлаучу болуш.

Ноль жалгъауу болгъан сёзле суу (боюнуна) – сууну боюнуна, ау (салып) – ауну салып.

Юйге иш. 128-чи ишни жазаргъа, жорукъну кёлден билирге.

8-чи дерс.
Дерсни темасы: иели атланы жалгъаныулары.
Дерсни мураты: иели атланы иесиз атланы жалгъаныуларындан башха болгъанын окъуучулагъа ангылатыргъа. Таблицала жарашдырып ол таблицалада иеликчи, бериучю тамамлаучу болушланы жалгъаларыны башхалыкъларын кёргюзтюрге. Туугъан журтха сюймекликлерин теренлерге.

Дерсни барыуу.

I. Орфографиядан къысха иш. Бу жорукъну жазыгъыз эм эсде тутугъуз. Эниш, эшит, айымыса деген сёзле и, ы, ачыкъласыз жазылмайдыла.

II. Юй ишни тинтиу.

Юйге берилген жорукъну бир-эки сабий келден айтадыла.

128-чи ишни къалай этгенлерине къаралады.

Хапаргъа ат: Разведчик Александр Иванович.

Бийсолтан (баш.б.) тирменде (орун.б.) разведчик (баш.б.) нени ююнден эсе да ушакъ (баш.б.) эте турады. Асхат (баш.б.) отунла (баш.б.) келтирирге, тышына чыкъды. Тирмен (баш.б.) таба эки немецли (баш.б.) автоматлары (баш.б.) бла келедиле. Асхат (баш.б.) артха тирменнге (бер.б.) къайтды. «Келе турадыла» – деди. «Бийсолтан» (баш.б.) – деди разведчик Александр Иванович (баш.б.), - «Сен тирмен таш (баш.б.) бла кюреш, сен а Асхат (баш.б.), анга болушхан кибик эте тур». Асхат (баш.б.), тынгысыз болуп, Александр Ивановичге (бер.б.): «Кесинг а!» - деп сорду. «Манга къоркъмагъыз, мен кесими бермем», - деп разведчик (баш.б.) тирмен (там.б.) артына къутулду, чынар (баш.б.) терекни (там.б.) артына букъду. Фашистле (баш.б.) тёгерекни къармап, жукъ тапмай чыкъдыла. Александр Иванович (баш.б.) а керохун (баш.б.) къабына (бер.б.) сала, тирменнге (бер.б.) кирди. Ол ишин (баш.б.) тамамлап кетди.

III. Къайтарыу ишле.

1. Бу сёзлени бирлик эм кёплюк санда болушлада кёлден тюрлендиригиз: сабий, юйюр, ёмюр.

2. Айтымланы скобкада берилген атларын керекли болушну формасына салып жазаргъа, къайсы болушла болгъанын жазаргъа.

1. Кюлме (жаш) – келир башха. 2. (Къоркъакъ) кёзю уллу, (тели) сёзю уллу. 3. Экеу (кенгеш) барма, ючеу (кенгеш) къалма. 4. Жигит (юй) тууар, тюзде ёлюр. 5. (Жипле) бир бирге къаты къысдыла.

IV. Жангы теманы ангылатыу.

Иели атланы жалгъаныулары иесиз атланы жалгъаныуларындан, энчиди. Иеликчи, бериучю, тамамлаучу болушланы жалгъаулары башхадыла.

Ючюнчю бетдеги иели атланы иеликчи бла тамамлаучу болушларыны жалгъаулары да бирча тюйюлдюле: тамамлаучу болушну жалгъауу «н» – ды.

Иели атланы жалгъаныулары. 

Таблицала жарашдырып къангагъа тагъаргъа.

Бирлик сан

I-чи бет.

	Болушла
	Базыкъ ачыкълыла
	Назик ачыкълыла

	
	Эринсизле
	Эринлиле
	Эринсизле
	Эринлиле

	Б.б.

И.б.

Бер.б.

Т.б.

О.б.

Башл.б.
	Къаламым

Къаламым-ы

Къаламым-а

Къаламым-ы

Къаламым-да

Къаламым-дан
	Къолум

Къолум-у

Къолум-а

Къолум-у

Къолум-да

Къолум-дан
	Жерим

Жерим-и

Жерим-е

Жерим-и

Жерим-де

Жерим-ден
	Тёшюм

Тёшюм-ю

Тёшюм-е

Тёшюм-ю

Тёшюм-де

Тёшюм-ден


II-чи бет

	Болушла
	Базыкъ ачыкълыла
	Назик ачыкълыла

	
	Эринсизле
	Эринлиле
	Эринсизле
	Эринлиле

	Б.б.

И.б.

Бер.б.

Т.б.

О.б.

Башл.б.
	Къаламынг

Къаламынг-ы

Къаламынг-а

Къаламынг-ы

Къаламынг-да

Къаламынг-дан
	Къолун

Къолун-у

Къолун-а

Къолун-у

Къолун-да

Къолун-дан
	Жеринг

Жеринг-и

Жеринг-е

Жеринг-и

Жеринг-де

Жеринг-ден
	Тёшюнг

Тёшюнг-ю

Тёшюнг-е

Тёшюнг-ю

Тёшюнг-де

Тёшюнг-ден


III-чю бет

	Болушла
	Базыкъ ачыкълыла
	Назик ачыкълыла

	Б.б.

И.б.

Бер.б.

Т.б.

О.б.

Башл.б.
	Къаламы

Къаламы-ны

Къаламы-на

Къаламы-н

Къаламы-н-да

Къаламы-н-дан
	Къолу

Къолу-ну

Къолу-на

Къолу-ну

Къолу-н-да

Къолу-н-дан
	Жери

Жери-ни

Жери-не

Жери-н

Жери-н-де

Жери-н-ден
	Тёшю

Тёшю-ню

Тёшю-не

Тёшю-н

Тёшю-н-де

Тёшю-н-ден


Кёплюк сан

I-чи бет

	Болушла
	Базыкъ ачыкълыла
	Назик ачыкълыла

	Баш б.

Иел б.

Бер.б.

Т.б.

О.б.

Башл.б.
	Къаламларыбыз

Къаламларыбыз-ны

Къаламларыбыз-гъа

Къаламларыбыз-ны

Къаламларыбыз-да

Къаламларыбыз-дан
	Жерибиз

Жерибиз-ни

Жерибиз-ге

Жерибиз-ни

Жерибиз-де

Жерибиз-ден


II-чи бет

	Болушла
	Базыкъ ачыкълыла
	Назик ачыкълыла

	Б. б.

И. б.

Бер.б.

Т.б.

О.б.

Башл.б.
	Къаламларыгъыз

Къаламларыгъыз-ны

Къаламларыгъыз-гъа

Къаламларыгъыз-ны

Къаламларыгъыз-да

Къаламларыгъыз-дан
	Жеригиз

Жеригиз-ни

Жеригиз-ге

Жеригиз-ни

Жеригиз-де

Жеригиз-ден


III-чю бет

	Болушла
	Базыкъ ачыкълыла
	Назик ачыкълыла

	Б. б.

И. б.

Бер.б.

Т.б.

О.б.

Башл.б.
	Къаламлары

Къаламлары-ны

Къаламлары-на

Къаламлары-н

Къаламлары-нда

Къаламлары-ндан
	Жерлери

Жерлери-ни

Жерлери-не

Жерлери-н

Жерлери-нде

Жерлери-нден


Атланы болуш жалгъаулары.

	Болушланы атлары
	Иесиз атланы болуш жалгъаулары
	Иели атланы болуш жалгъаулары

	Б. б.

И. б.

Бер.б.

Т.б.

О.б.

Башл.б.
	-

-ны, -ну, -ни, -ню[о]

-гъа, -ге, -ха, -нга, -нге

-ны, -ну, -ни, -ню[о]

-да, -де

-дан, -ден
	-

-ы, -у, -ю, -ны, -ну, -ни, -ню

-а, -е, -на, -не

-ы, -у, -и, -ю, -н, -ны, -ну, -ни, -ню

-нда, -нде

-ндан, -нден


Китап бла ишлеу

132-чи иш. Биринчи, экинчи бетдеги атланы кёлден болушлада жалгъаргъа. 

Китабым, къолум, тишим, бёркюм, къаламынг, отоуунг, эшигинг, кюнюнг.

133-чю иш. Сёз тутушланы иели атларыны болушларын тохташдырыргъа. Сабийинден (башл.б.) къууанды, жерими (иел.б.) байлыгъы, жолун (там.б.) ачды, эшигинден (башл.б.) къарадынг, анамы (там.б.) сюеме, эгечими (иел.б.) аты, къарындашымы (там.б.) кёрдюм, юсюне (бер.б.) барды, башын (там.б.) ачды, кёзюне (бер.б.) урунду, къолуна (бер.б.) берди, эсинге (бер.б.) алма, кёзюнде (ор.б.) тур.

135-чи иш. Нарт сёзледе белгиленнген сёзлени болушларын тохташдырыргъа. Алагъа иели атладыла дерге боллукъмуду? Тыйгъыч белгилерин сала, жетмеген харфларын къоша жазаргъа.

1. Иесин (там.б.) сюйсенг, итине (бер.б.) сюек бер. 2. Бир атны кючюнден (башл.б.) минг ат суу ичер. 3. Адам жерине (бер.б.) жетгинчи тынчаймаз. 4. «Бал-бал» – дегенликге ауузунг (баш.б.) татлы болмаз. 5. Бир адамны хатасындан (башл.б.) сау эл уялыр. 6. Бёрю тюгюн (там.б.) алышса да къылыгъын (там.б.) алышмаз. 7. Аягъы (баш.б.) киргинчи таягъы (баш.б.)

Дерсни бегитиу.

1. Иели атланы бла иесиз атланы жалгъаныуларында не башхалыкъ барды.

2. Атланы болуш жалгъауларын айтыгъыз.

3. 136-чы ишде берилген иели атланы болушлада жалгъагъыз

Б.б 
журтубуз, 
жеригиз
, сюргюлери, 

тирликлери

И.б
 журтубузну, 

жеригизни, 
сюргюлерини
, тирликлерини

Бер.б
 журтубузгъа, 
жеригизге
, сюргюлерине, 
тирликлерине

Т.б
 журтубузну, 

жеригизни
, сюргюлерини, 
тирликлерин

О.б
 журтубузда

, жеригизде
, сюргюлеринде
, тирликлеринде

Башл.б
  журтубуздан, 
жеригизден,
  сюргюлеринден, 
тирликлеринден

Юйге иш 134-чю эм 137-чи ишлени жазаргъа, иесиз атланы бла иели атланы болуш жалгъауларын кёлден билирге.

9-чу дерс.
Дерсни темасы: иели атланы болуш жалгъауларыны тюз жазылыулары.

Дерсни мураты: окъуучулагъа иели атланы болуш жалгъауларын тюз жазаргъа юйретирге. Малкъар халкъны белгили адамларындан юлгю ала ёсерге итиндириу.

Дерсни барыуу.

I. Сёзлюк жаздырма.

Жашауум, сууум, сюрюуюм, жюзюгюнг, юйю, оюму, чоюну, акъжаягъым, кёккёзчюгюм, акътуягъым, ёрекъулагъым, бурмабашым.

II. Юй ишни тинтиу.

134-чю ишде къурагъан айтымларын окъуйдула, иели атланы болушларын айтадыла.

1) Анамы (иел.б.), элинги (иел.б.) жашауунгу (иел.б.) башымда (о.б.) къолундан (башл.б.)

137-чи ишни къалай этгенлерин айтадыла.

Сыфатын (там.б.) къанатын (там.б.) къоюнуна (бер.б.) къучагъын (там.б.) болуш жалгъауланы жазылыуларын ангылатадыла.

III. Къайтарыу ишле.

1) Бу сёзлени жалгъауларыны ачыкъ тауушлары назикле некдиле?

Билимге, сёзню, эрттенликде, кечени, терезени, эшикге – болушларын айтыгъыз.

2) Бу сёзлеге тамамлаучу болушну жалгъауун къошуп айтыгъыз: хапарым, жырынг, къошу, ийнегибиз, жазыучугъуз, назмулары.

3) Окъуучула кеслери алларына, скобкада берилген сёзлеге иеликчи (тамамлаучу) болушланы жалгъауларын къошуп, айтымланы жазадыла, -ни, -ню, аффикследен къайсын эм нек къошханларын айтадыла.

1. Хызир (эшик) жапды, (кирит) этди. 2. (Ит) сюегин сыйыргъанлай. 3. Эринчек (адам) малы болмаз. 4. Ол (сёз) иеси айтхылыкъ назмучубузду. 5. Тюненеги (кече) жарыкълыгъы (адамла) къууандырды.

IV. Жангы теманы ангылатыу.

Иели атланы болуш жалгъауларыны тюз жазылыуларына таблица жарашдырып къангагъа тагъаргъа.

Иели атлагъа бирлик санда биринчи, экинчи бетледе быллай болуш жалгъаула къошуладыла:

1. Иеликчи бла тамамлаучу болушлада сёзню тамырыны ахыр ачыкъ тауушуна кёре, бу жалгъаула жазыладыла:

а) сёзню тамырыны ахыр ачыкъ тауушу базыкъ эринсиз (а, ы) болса, -ы: атам-ы, атанг-ы, жырым-ы, жырынг-ы;

б) сёзню тамырыны ахыр ачыкъ тауушу назик эринсиз (и,е) болса, -и: терегим-и, тёппем-и, жюрегинг-и, тёппенг-и;

в) сёзню тамырыны ахъыр ачыкъ тауушу базыкъ эринли (о,у) болса, -у: сууум-у, жолум-у, суунг-у, жолунг-у;

г) сёзню тамырыны ахыр ачыкъ тауушу назик эринли (ё,ю) болса, -ю: бёркюм-ю, юркюнюм-ю, бёркюнг-ю, юркюнюнг-ю.

Иеликчи, тамамлаучу болушлада «м», «нг» бла бошалгъан сёзледе ол тауушла экиленип эшитилгенликге, жазылгъан бир этедиле: башым-ы, саным-ы, бетинг-и, аягъынг-ы.

2. Бериучю болушда сёзню тамырыны ахыр ачыкъ тауушу базыкъ болса, -а, назик болса уа, -е къошулады: къаным-а, ундуругъум-а, къанынг-а, ундуругъунг-а, киштигим-е, киштигинг-е.

3. Орунлаучу, башлаучу болушлада базыкъ ачыкълы сёзлеге –да, -дан, назик ачыкълылагъа уа –де, -ден къошуладалы: чачым-да, чачым-дан, бетим-де, бетим-ден, чачынг-дан, бетинг-ден.

Иели атлагъа бирлик санда ючюнчю бетде быллай болуш жалгъаула къошуладыла.

1) Иеликчи болушда иели, иесиз атланы болуш жалгъаулары эм аланы жюрютюлюулери бирчады: шорпа-ны, шорпасыны, гыржын-ны, гыржыны-ны;

2) Бериучю болушда базыкъ ачыкъла сёзлеге –на, назиклеге уа –не къошулады: шахары-на, орамы-на, сууу-на, юйю-не, эшиги-не;

3) Тамамлаучу болушда дайым «н» жалгъау къошулады: бети-н, саны-н, къолу-н, аягъы-н.

4) Орунлаучу бла башлаучу болушлада –да, -де, -даш, -ден биринчи, экинчи бетледеча жюрютюледи, ючюнчю бетде аланы араларына «н» къошулады табагъы-нда, пиринчи-нде, къошагъы-ндан, юйю-нден.

Китап бла ишлеу.

138-чи иш. Берилген сёз тутушланы болуш жалгъауларын алай жазаргъа нек тийишли болгъанларын жорукъгъа таяна тохташдырыргъа.

139-чу иш. Хапарны окъургъа. Энчи атланы табаргъа. Белгиленнген сёзлени болушларын тохташдырыргъа. Хапарда нени жаратханларыны юсюнден ушакъ бардырыргъа.

Энчи атла: Малкъарукъланы Дадаш, Чегем, Нальчик, Малкъар.

Белгиленнген сёзлени болушлары: сабийлени (там.б.), школну (там.б.) билимин (там.б.) халкъыны (иел.б.) жашаууна (бер.б.), ёмюрню (иел.б.), сыфатын (там.б.), сёзлерин (там.б.) оюмларын (там.б.) оноуларын (там.б.) тёлюден (башл.б.) тёлюге (бер.б.).

а) Хапарда нени жаратханларын сорургъа.

б) Малкъарукъланы Дадашдан сора халкъыбызны къаллай белгили адамларын билесиз?

в) Малкъарны "жулдузларыны" атларын билемисиз?

Совет Союзну Жигитлери: Байсолтанланы Алим бла Уммайланы Мухажир. Социалист Урунууну Жигитлери: Келеметланы Шохайып, Аттоланы Салих, Чыгырланы Шамкъыз, Залийханланы Михаил, Тетууланы Шамшудин, Езденланы Мариям, Мамайланы Фазика, Моллаланы Шарафутдин, Жангоразланы Ибрагим.

Дерсни бегитиу.

1) Бюгюн сиз дерсде не зат билдигиз?

2) Бу атланы болушларын билигиз.

Сёзюнгю, китабынгы, бузоуунга, арбазынгдан, къанатына, билегинден, жырчыларында, чархлары, сууларында.

3) Бу сёзлени келден болушлада тюрлендиригиз: ташлары, чабагъым, къолларыгъыз.

Юйге иш. Илму тилигизни айнытыр ючюн, тилни кесегине, «Ат» деген темагъа кёлден хапарчыкъ жарашдырып келигиз. Иели атланы болуш жалгъауларыны тюз жазылыуларын билирге.

10-11-чи дерсле.
Дерсни темасы: эсденжазма.
Дерсни мураты: окъуучуланы тил байлыкъларын ёсдюрюрге.

Эсденжазма текст.

Чынтты жигит.

Хусей бла Ахмат элни ичи бла баргъан черекде ыргъакъла бла чабакъ тута тура эдиле. Хусей, алайдан узакъ болмай, суу жагъада ойнай тургъан къызчыкъладан бири, ташны юсюнден жыгъылып, черекге тюшгенин эследи. Черекге сабий жыгъылгъанын Ахматха айтды. Сабийчикни тутаргъа Хусей, кийимлерин да тешмей, арсарсыз, жаз башы сууукъ суугъа секиреди. Алай ол жетгинчи суу къызчыкъны алайдан энишге алып кетеди. Хусей, алайдан чыгъып, суу жагъа бла къызчыкъны ызындан чабып жетди. Ол суугъа кирирге къоркъуп, чабып айланнган Ахматны да бир жанына тюртюп, кесин биягъы черекге атды. Бу жол жигит жашчыкъны къолуна къызчыкъны жыйрыгъыны этекчиги илинди. Хусей бирси къолу бла аны чашчыгъындан тутуп, артха тартды. Алай терк баргъан суу Хусейни хорлап, аны да ычхындырмай, суу арасында бир жютю ташдан тутуп тохтады. Суудан къызчыкъны да алып чыгъалмазлыгъын билип, Ахматны бирлени чакъырыргъа жиберди.

Сууукъ суу Хусейни жилигине дери ётгенди, къоллары сынтыл болгъандыла. Алай ол, битеу кючюн салып, къолун къызчыкъны чачындан ычхындырмай тутады.

Эки киши чабып жетгенлеринде, Хусейни кезлери къарангы этип, ала кимле болгъанларын окъуна танымады. Экисин да суудан чыгъарып, чепкен юсюне салгъанларында, бир кесекден Хусейге эс кирди.

Кёгерип, солуусуз болуп тургъан къызчыкъны ичине кирген сууну тышына саркъдырып, къолчукъларын къымылдатып, ёпкелерине хауа барырча этдиле. Къызчыкъ солуй башлады, алай аны саулугъу осал болгъаны себепли, терк окъуна больницагъа элтдиле.

Жашчыкъла къызчыкъны ёлюмден сакълагъанларына болмагъанча къууандыла.

 (А. Узденовдан.)

12-чи дерс.
Дерсни темасы: атны морфология жаны бла тинтиу. Атны къайтарыу. 

Дерсни мураты: окъуучулагъа атны морфология жаны бла кёлден айтып эм жазып тинтиуню юйретирге. Ат деген теманы саулай къайтарыргъа.

Халкъыбызны белгили адамларыны юлгюлеринде окъуучуланы тюз ниетли, ариу къылыкълы болургъа юйретирге.

Дерсни барыуу.

Дерсге хазырланыу.

1 Орфографиядан къысха иш.

Сёзлюк жаздырма: гаммеш, кёхтюй, Азнауур, Адырахман, эркегырыу, къызыкку, хыличи, хыянатчы, ууурт, ууучлау, уюкъ, боюнчакъ, тукъузгю, ылыбыта, осуят, къалауур, уубет, ууаз, ыстаууат, куудуш, ушхууур, чунгур.

Орфограммаланы тюплерин ызларгъа.

3.Юй ишни тинтиу. Окъуучуладан бири-экиси юйге берилген жорукъну кёлден айтадыла.

139-чу ишни къалай этгенлерине къаралады. Энчи атла: Малкъарукъланы Дадаш, Чегем, Нальчик, Малкъар.

Белгиленнген сёзле: сабийлени, школну, билимни, сыфатын, оюмларын, оноуларын - тамамлаучу болушдадыла; халкъыны-иеликчи 


болушда; жашаууна, тёлюге-бериучю болушда; тёлюден-башлаучу болушда.

4. Къайтарыу ишле.

1.Морфолгияда не окъулады ,ол дегенибиз неди?

Морфология тилни юсюнден илмуну бёлюмюдю. Морфологияда сёзле тилни кесеклерине бёлюнюп окъуладыла.

2.Тилни кесеклери деп неге айтабыз?

Тилни сёзлери магъаналарына, айтымда къуллукъларына, жюрютюлюулерине кёре, къауумлагъа юлешинедиле. Ол къауумлагъа тилни кесеклери дейдиле.

3.Тилни кесеклери ненчадыла ала къайсыладыла?

Тилни кесеклери ондула: ат, сыфат, санау, этим, сёзлеу, алмаш, байламла, сонгурала, кесекчикле, междометие.

4.Ала ненча къауумгъа юлешинедиле?

Тилни кесеклери эки къауум боладыла: а) тилни энчи кесеклери;б) тилни болушлукъчу кесеклери.

Междометие ол эки къауумдан бирине да кирмейди.

5.Тилни энчи кесеклери ненчадыла, ала къайсыладыла? 

Тилни энчи кесеклери алтыдыла: ат, сыфат, этим, алмаш, сёзлеу, санау.

6.Тилни кесеклерин къалай биле эсегиз да бир кёрейим. Къангагъа къарагъыз, анда жазылгъан сёзле тилни къайсы кесегине киргенин тохташдырыгъыз, сора партагъызны юсюнде тилни кесеклери жазылгъан карточкаланы тизигиз да,мен къайсы сёзню айтсамда ол сёзню карточкасын кёргюзтюгюз. Мен а къарап кимни къалай билгенин кёрлюкме. Сёзлени бирем-бирем окъуйма сабийле уа тилни кесеклери жазылгъан карточкаларындан ол сёз къайсы кесегине киргенин кёргюзтедиле. Сёз ючюн: уллу деген сёзге-сыфат деп кёргюзтедиле.

Сёзле: уллу, китап, терк, келтир, мен, къызыл, терек, чал, ариу, окъуу, сен, эски, адам, бюгюн, кёзлюкле, киштик.

7.Тилни болушлукъчу кесеклери уа къайсыладыла?

Байламла, сонгурала, кесекчикле.

8.Бусагъатда уа мен сизге элберле сорлукъма, жууабын ким алгъа билир!

а) Таууш этмей сёлешген, халкъгъа акъыл юлешген (китап)

б) Билимни ачхычы неди? (окъуу)

в) Анасындан мыйыкълары бла туугъан,

Бетин - къолун сапынсыз-суусуз жуугъан.(киштик)

г) Кёрген кёзню ау этер,

Кёрмегенни сау этер. (кёзлюкле).

9. Ол сиз жууапларын билген сёзле тилни къайсы кесегине киредиле?

Ала тилни ат деген кесегине киредиле.
10.Ат деп биз неге айтабыз?

Ат - тилни энчи кесегиди. Ол жаны болгъан эм жансыз затланы атларын белгилейди. Ким? Не? Кимле? Неле? деген соруулагъа жууап этеди: адам, челек, киштик, чюйле.

Мен сизге кёргюзтген затланы суратларына соруула салыгъыз.

Кезиу-кезиу тюрлю-тюрлю затланы суратларын кёргюзтеме, сабийле сорууларын айтадыла. 

Бир-бир атла дайым бирлик санны формасында жюрюйдюле эм дайым кёплюк санда жюрютюлген атла да бардыла.

11. Энди уа биягъы къангагъа къарагъыз, бу былайда жазылгъан сёзледе халат бар эсе тюз жазыгъыз: суу, нальчик, шахар, чегем, заман газет, акъсуу эл, орам, ахмат, басханчыла, малкъарлыла, малкъарлары.

12.Ол сёзле алай нек жазыладыла?

Атла магъаналарына кёре, эки уллу къауумгъа юлешинедиле: тукъум атла бла энчи атла.

Бирча затланы атларын белгилегенлеге тукъум атла дейдиле: эгеч, тенг, юй.

Бир затны кесине аталгъан атха энчи ат дейдиле: Ахмат, Марина, Бабугент, Минги тау. Энчи атла айтымны къалайында да уллу харф бла жазыладыла. Тукъум атла уллу харф бла айтымны аллында жазыладыла.

13.Жангы сёзле уа къалай къураладыла?

Жангы сёзле кёп тюрлю амал бла къураладыла: сёзге сёз къураучу жалгъау къошулуп: окъу-у, бил - им;

Эки тамыр бирге къошулуп: акъсакъал, ючаякъ.

Къангада сёзлени бир сабий къурамларын тинтеди, къалгъанла жерлеринде.

Сёзле: ачлыкъдан, окъуу, игиликлени, ачхычданды.

15.Къош атла уа къалай къураладыла?

Къош атла асламысында эки тамыр бирге къошулуп къураладыла: башкес, бешжыллыкъ, акътерек д.а.к.
Ол къош атланы бирлери бирге, бирлери башха, бирсилери уа дефис бла жазыладыла. Сиз а тюз жаза билемисиз ол сёзлени? Мен сизге айтхан къош ат бирге жазыла эсе сиз аллыгъызда тургъан карточкаладан + дегенигизни кёргюзтюрюксюз, башха жазыла эсе - карточкагъызны, дефис бла жазыла эсе уа-.  
Сёзле: жууукъ - тенг, къол жаулукъ, акъсакъал, жан жаулукъ, сабий -балий.

Тюзге - терсге къаралады.

Иели атла деп а къаллай атлагъа айтабыз?

Иели атла бир зат башханыкъы болгъанын белгилейдиле кимим? нем? киминг? ненг? кими? неси? кимники? неники? деген соруулагъа жууап этедиле: ананг айтды, чуругъу жыртылды, ишинг бошалды.

Келсенг сен эски юйюмю кёрюрсе,

Мени эски гюрбежиме кирирсе.- Бу сёзле кимни сёзлеридиле? Кязимни.

Иели атланы табыгъыз.

Юйюмю, гюрбежиме.

Атланы жалгъаныулары деп а неге айтабыз?

Атланы болушлада тюрлениулерине аланы жалгъаныулары дейдиле.

Окъуучуладан бири болушланы соруулары бла айтады. Андан сора къангада жазылгъан сёзледен бирин эм иели атладан бирин болушлада тюрлендиредиле, иеликчи бла тамамлаучу болушланы энчиликлерин ангылатадыла.

Жангы теманы ангылатыу.

Энди уа ма бюгюн биз дерсде къайтаргъан затла бизни бюгюннгю темабызгъа къалай жарарыгъын кёрлюксюз.

Бюгюн, биз атны морфология жаны бла тинтирге юйренирикбиз. Аны къалай этилгенини юлгюлерине къарагъыз. Къангада алгъадан тагъылгъан таблицагъа эслерин буруп атны морфология жаны бла тинтиуню планын ангылатыргъа, андан сора кёлден эм жазып къалай тинтилгенин кёргюзтюрге. Ангылатып бошагъандан сора бир окъуучу айтым къурайды (суратха кёре неда кёлден). Ол айтымда атны табып, аны морфология жаны бла тинтирге (алгъа айтып, артда жазып).

Китап бла ишлеу.

Китапларын ачдырып, сорууладан сора келген ишге къаратыргъа.

"Бушуулу таулу" - ушакъ бардырыргъа, ишлерге.

Заманны къалгъанына кёре дерсни бегитирге.

Юйге иш: Кесигиз жашауда кёрген бир сейир затны юсюнден жазыгъыз, энчи атланы кёбюрек хайырланыгъыз, бир айтымны сайлап, анда атны табып, морфология жаны бла жазып тинтигиз.

13-чю дерс.
Дерсни темасы: сыфат. Магъанасы эм грамматика ышанлары.
Дерсни мураты: окъуучулагъа сыфатны магъанасын эм грамматика ышанларын ангылатыргъа. Жаныуарланы юслеринден ушакъ бардырыргъа. 

Дерсни барыуу.

I. Юйге берилген ишни тинтиу.

II.Эсгертиу жаздырма.

Жюгенден тутхан атдан кетмез. (Н.с.) Атха минсенг, жюген сал. Адам ишден къоркъмайды, иш адамдан къоркъады. Нартюхге къараргъа комиссия келди. Жинден шайтандан да къоркъмайды. Тенгнге тенглик эте билген адамды. Къойла къаудандан тоймайдыла.

III.Сыфат. Магъанасын ангылатыу.

У. Сабийле, кёз аллыгъызгъа машинала жюрюучю жолну эм жайда агъач ичи бла баргъан жаяу жолчукъну келтирчигиз, кёзюгюзге къайсы жол ариу кёрюнеди?

С. Агъачда жаяу жолчукъ.

У. Тюздю. Къаллай ариу затла къууандырадыла жюрегинги ол жолну жанында ёсген жашил, узун, къысха терекле, къызыл, сары, акъ гюлле, татыулу кёгетле эм кёп тюрлю башха затла. Ол ариулукъну биз тилни кесеги сыфатны кючю бла билдиребиз. Ала этедиле бизни тилибизни ариу. Сёз ючюннге сорчугъуз кырдык къаллайды, неда къар? Кече?

Кырдык жашилди. Къар акъды. Къарангы кече. Не уа бу алмагъа къарачыгъыз. (Устаз алманы кесин кёргюзтюп). Бу къаллайды? Къызыл, тёгерек. Тийип кёрсек - къаты, къапсанг суулу, татыулу. Жангыз алманы къаллай болгъанын - кёргюзтюр ючюн окъуна къаллай бир сыфатны хайырландыкъ!

Андан ары дерсни бардыра сабийлени эслерин къангада тагъылгъан быллай сёз тутушланы таблицасына бурургъа:

къызыл жыйрыкъ       татлы эрик

акъ келек                      ачы дарман

къара чурукъ                къарт адам

жашил кырдык            уллу терек

Бу юлгюледе атланы алларында келген сёзле аланы бетлерин (къызыл, акъ, къара, жашил), татыуларын (татлы, ачы), къарт, уллу болгъанларын кёргюзтюп келедиле. Ол сёзле барысы да(къаллай?) деген соруугъа жууап этедиле. Таблицада сезлени сюзюп бошагъандан сора, устаз бир къауум сыфатла айтады, окъуучула аланы магъаналарын, сорууларын сюзюп, сыфатла болгъанларын тохташдырадыла.

У.Жорукъну кёлден айтады.

Сыфат тилни энги кесегиди, затланы тюрлю, тюрлю шартларын кёргюзтеди, къаллай? неллай? деген соруулагъа жууап этеди: семиз къой, акъыллы сабий, къызыл гюл, къарт терек. Сыфат, атны айгъакълап келсе, болушлада, санлада тюрленмейди - къуру челек, къуру челекни, къуру челекге; ачыкъ адам, ачыкъ адамла.

Сыфат айтымда айгъакълаучу, хапарчы болады. У. Къангада сыфатланы тилни башха кесеклеринден сёзле бла къатыш жазады, сабийле сыфатланы

табып айтадыла: юй, къая, терен, китап, береди, жаз, чарыкъ, ариу, акъ, келтир, мор, жукъа, жер, жангы. Китап бла ишлеу. Сабийледен бири жорукъну кесгин, шатык окъуйду.

140-чы ишде белгиленнген сёзле къаллай? неллай? деген соруулагъа жууап этедиле.

141-чи ишде да алай, затланы тюрлю-тюрлю шартларын кёргюзтедиле. Тилни кесеги – сыфат.

142-чи иш. Къой эт, жаулу жерме, уллу сохта, узун къыйма, татыулу жалбауур, тузлу шишлик, гитче катлет, базар мантыла.

2.Жумушакъ гыржын, тертгюл етмек, ючгюл локъум, жаулу чырлама, этли берек, къаты хатлама, къалын как, пиринчли баста, татыусуз хынкял, жукъа худур.

3.Акъ сют, жангы айран, къалын жууурт, жукъа акъсуу, тешикли бишлакъ, къош сюзме, къалын сют баш, тартылгъан къаймакъ, сары жау.

143-чю иш. Аяз. (алай атаргъа болады).

Кенг ёзенлеге, сейирлик хычыуун аязчыкъ, салкъын аязчыкъ, шош аяз, къаты желге, къаты сызгъыргъан тауушу, эски эшиклени, терезелени,тынгысыз жюреклерине,тар орамланы.

144-чю иш. Адепли адам адепсизге эришмез. Чыммакъ ариу акъ къайын тереземе тиеди. Ол, къар жаугъаны сайын, кюмюш кийим киеди. Келеди, къууандырып, нюрлю, сюйдюмлю жаз. Арыкъ малны татымсыз шорпасы. Жарыкъ къууанч жашау келеди халкъыма. Къарангы бауда акъ къозула.

.Чоюн уллуду, табала жылтырайдыла, чолпу узункъулакъды, табакъ мияладанды, кружка темирденди, къашыкъ кюмюшдю, иши, къысхады, бичакъ жютюдю. Была барысы да адырладыла.

146-чы иш. «Волга» алыкъа жангыды. Арбазны жарытхан чыракъ жарыкъды. Юсюм-башым тазады. Быйыл кюз арты жылыды. Тюненеден бюгюн сууукъду. Тау жоллада машина бла айланнган къыйынды. Башхагъа оноу этген тынчды.

147-чи ишде жомакъны кёлден къурап айтыргъа.

IV. Дерсни бегитиу.

1) Устаз айтхан атлагъа окъуучула сыфатла къошуп айтадыла: окъуучу, китап, кюн, кече, жулдуз.

2)Сыфат деп неге айтабыз? къаллай соруулагъа жууап этеди? Айтымны къайсы члени болуп жюрюйдю? Болушлада, санлада тюрленемиди?

3) У.Сёзлюклеригизни агыгъыз къангада жазылгъан бу эки сёзню жазыгъыз: кюлтыпыс, акъсуу. Жазылыуларына эс буругъуз эм жазыгъыз. Ол сёзлени магъаналарын ачыкъларгъа эм ала бла айтымла къураргъа.

4) 148-чи ишни заманнга кёре жаздырыргъа. Жаныуарланы атларын эсге тюшюрюрге эм аланы юслеринден ушакъ бардырыргъа.

Юйге иш 145-чи ишни жазаргъа. Бирер гитче текстчик къурап анда сыфатланы жазмай (кетерип) келирге.

Жорукъну кёлден билирге. 

3-чю четверть.
1-чи дерс.
Дерсни темасы: сыфатланы къуралыулары.
Дерсни мураты: окъуучулагъа сыфатланы къуралыуларын ангылатыу. Ахшы адамладан юлгюле алыргъа юйретиу.

 Дерсни барыуу.

I. Бу жорукъну жаздырыргъа эм эслеринде тутаргъа кереклисин ангылатыргъа.

Жалгъауланы алларында к,къ,т,п,тауушланы орунларына аланы зынгырдауукъ нёгерлери жазыладыла: эс-гер, челек-ге, теп-ген, кет-ген, такъ-гъан, от-да, къош-да, кюч-ден, кюф-ден, къыс-дырыкъ, кеп-бюз, тап-быз, д.а.к.

II. Сёзлюк жаздырма.

Къызыл, къолан, жашил, бийик, алаша, ауур, къысха, эриши, аламат, женгил, къургъакъ.

III. Юй ишни тинтиу.

 Юйге 145-чи иш берилгенди.

 а) анга къарардан алгъа сыфатны жоругъун 1-2 окъуучугъа кёлден айтдырыргъа. 
б) ишлени къалай тындыргъанларыиа къараргъа. «Тау эл»-деп атаргъа боллукъду.

Акъ таула, къара гаммеш, кёк кырдык, сары чёплеу, къонгур таш, акъ къарла, къызыл къошунлу, акъ, къара къойла.
 в) мен айтханча сыфатлары болмагъан текст жазып келгенмисиз? Энди сиз бир биригизге ол жазгъанларыгъызны кёргюзтюгюз. Хар биригиз бирер сыфат айтыгъыз бир окъуучуну текстине уа ол «тюшюрген» сыфатланы орунларына болсун. Сёз ючюн бир сабий быллай текст къурагъанды. Бюгюн…къар жауду. Мен… пальтому эм чурукъларымы кийдим…къол къапларымы да унутмадым. Сабийле уа быллай сыфатла айтадыла: жашил, жаулу, суулу. Ол сыфатланы бу текстге салсакъ кюлкюлю боллукъду. Бюгюн жашил къар жауду. Жаулу пальтому эм чурукъларымы кийдим. Суулу къол къапларымы да унутмадым. Алай этип бир эки окъуучуну текстлерин окъургъа боллукъду.

IV. Къайтарыу ишле.

1. Скобкада берилген сёзню орунлаучу болушну формасына салып, элберни окъургъа.

1).Кенг (ёзен) акъ жабыу. 2). Юй (башын) ала кийиз. Жол (жанын) жаулу къайиш.

2.Тенг деген атха ким кёп сыфат табаллыкъды деп эришдириу (халал, жигит, батыр, аман, къоркъакъ, къарыусуз, билимли, сюйдюмлю, кенг жауурунлу, ёсюмлю, къысха эм д.а.к.)

3.Айтымланы жазаргъа,атланы бла сыфатланы табаргъа.

Атны къайсы болушда болгъанын башында жазаргъа, сыфатланы тюплерин ызларгъа.

 башл. бол б.б. т.б. б.б. т.б.

Акъыллы адамдан (башл. б.) ариу сёз (б.б.) эшитирсе. Иги сёзню (т.б.) бичакъ (б.б.) кесмез. Узун жилян (б.б.) жолну (т.б.) сюркелип барады.

V. Жангы теманы ангылатыу.
У.Сабийле, эсигизге тюшюрчюгюз малкъар тилде къаллай жалгъаула бардыла?

С.Сёз къураучу эм сёз тюрлендириучю жалгъаула.

У.Бу таблицагъа къарачыгъыз.

Атла не?    Сыфатла къаллай?

билим         билимли, билимсиз 

иш                ишли,  ишсиз

акъыл           акъыллы,  акъылсыз

жай                 жайгъы 

кече                 кечеги 

Билим деген сёз атды, не? деген соруугъа жууап этеди, алай анга - лы; неда -сыз деген жалгъауладан бири къошулса, ол къаллай? деген соруугъа жууап этеди, сыфат болады. Таблицаны къалгъан юлгюлери да алай сюзюледиле.

2.Быллай сыфатла айтыргъа, окъуучула аланы тамырлары, жалгъауларын табадыла, тамыр тилни къайсы кесегинден болгъанын, сыфат къалай къуралгъанын айтадыла: насып-лы, къар-лы, суу-суз, татыу-лу, мюйюз-сюз, окъуу-чу, къыш-хы.

3.Окъуучула, кеслери сайлагъан атлагъа - лы, -сюз жалгъауланы къошуп, сыфатла къурайдыла.

Сыфатла эки тамыр бирге къошулуп, къош сыфатла да къураладыла: биржыллыкъ, акъсакъал, малкёз.

Алайды да сыфатла, къуралыуларына кёре, эки къауумгъа юлешинедиле: къуралгъанлагъа бла къуралмагъанлагъа. 

Къуралмагъан сыфатланы тамырдан сора башха къошакълары жокъдула: бурма, толу, къызыл.

Къуралгъан сыфатла морфология мадар бла эм синтаксис мадар бла къураладыла.

Морфология мадар бла сыфатла атладан асламысында бу жалгъаула къошулуп къураладыла:

-лы (-лу, - ли, - лю) адепли, багъалы, суулу, жюнлю.

-сыз (-суз, - сиз, - сюз) - тузсуз, тапсыз, ишсиз, кёзсюз.

-гъы (-ги, хы, - нгу,- нгю) - кечеги, къышхы, бюгюннгю, буруннгу.

-лыкъ, (-лик, - лукъ, - люк) - айлыкъ, кюнлюк, кюзлюк, жыллыкъ д.б.

-чы ( - чи, - чу, - чю)-тырманчы, хыличи, жукъучу, ётюрюкчю.

Этимледен асламысында бу жалгъаула къошулуп къураладыла.

-ыкъ (-ик,-акъ,-ек,-къ,-к) -чирик, ачыкъ, жабыкъ, жаншакъ

-чакъ (-чек) - уялчакъ, юйренчек

-ма - бурма, керли, айырма

-ч -айланч, къызгъанч, тынч.

Синтаксис мадар бла эки тамыр бирге къошулуп къош сыфатла къураладыла. Къош сыфатланы къурагъан сёзлени экиси да сыфатла, атла, сыфат бла ат неда санау бла ат боладыла: къызыл -къолан, узунетек, ючайлыкъ, тюз ниетли.

VI. Китап бла ишлеу.

Жорукъну окъуучуладан бирине кесгин,шатык окъутургъа. 

149-чу иш. Къуралгъан сыфатла: жашлыкъ, окъуулу, чырайлы, жайгъы, магъаналы, къарачайлы, тузсуз, жарашыулу, таулу морфология мадар бла къуралгъандыла.

150-чи иш. Къош сыфатла: акътуякъ, баш кюн, къылбоюн, къара-къолан, къаранёз, ташжюрек, ючмюйюш, ючайлыкъ, акъылсыз-билимсиз.

151-чи иш. Акъбаш, базыгъерин, ёрекъулакъ, кёккёз, 

сарычач, узунбут, ашсыз-суусуз, къара-мор.

152-чи иш. Айтымла къураргъа.

154-чю иш. Хапарны андан арысын къураргъа. Тамата къарындашым, кийик уугъа, бийик таулагъа, къалын агъачлада, терек чатлада, ыранлада…

VII. Дерсин бегитиу. Окъуучуладан дерсде не билгенлерин сорургъа. Сыфатла къаллай мадарла бла къуралгъанларын эм алагъа юлгюле айтдырыргъа. Ахшы адамлагъа къаллай ышанла келишгенлерин сорургъа, аланы ким кёп айтырыкъды ол сёзлени кёбюсю къайсы окъуучугъа тийишли болгъанын айтдырыргъа. Кеслери таныгъан ахшы адамланы атларын билирге. Аладан юлгю алыргъа эслерине салыргъа.

Юйге иш. 153-чю. Жорукъну кёлден. Сёзлюкге сёзле ереаякъ, жаланаякъ, къарааякъ.

2-чи дерс.
Дерсни темасы: кемлик даража.
Дерсни мураты: окъуучулагъа сыфатны даражаларын ангылатыу. Кемлик даражаны юсюнден терен билим бериу.Керексиз жерде сёлешмезге, марданы билирге юйретиу.

Дерсни барыуу.

I. Орфографиядан къысха иш.Жаздырыргъа.Эслеринде тутаргъа. Н, нг тунакыла бла бошалгъан тамырдан сора -г- бла угъай, эшитилгенича, -нг- бла башланнган жалгъаула жазыладыла. Алгъын-нгы, бурун-нгу, алын-нган, жон-нгунчу, сын-нганлы, женг-нген, синг-нген, онг-нганды, танг-нга д.а.к.

II. Сайлама жаздырма. 

Жаз.

Ариу жаз эрттенлик эди. Къызыу кюн тиеди.Кекде женгил акъ туманчыкъ жюзеди. Биз, бийик, терек кырдыкны ичинде сюелип, узакъгъа къарайбыз. Къатыбызда кёлню кёребиз. Кёлден кийик баппушла кётюрюлдюле. Ала кёл таба учдула. Билмей тургъанлай, ачы ушкок атылды. Уллу баппуш жерге тюшдю. Къалгъан баппушла, къанат таууш этип, агъач таба учдула.

III. Юй ишни тинтиу.

Юйге 153-чю ши эм жорукъну кёлден билирге берилген эди. 1-2 окъуучу жорукъну келден айтады.

153-чю иш: чыммакъ, аппа-акъ, жанлы, жюйрюк, токъбет, кёккез, къошкъулакъ, къара-тор, къап-къара синтаксис мадар бла къуралгъан сыфатладыла, къош сёзледиле айтымда айгъакълаучуладыла.

IV. Къайтарыу ишле:

1. Берилген сёз тутушланы келден болушлада тюрлендирирге: суулу алма, жылы кюнле, битимсиз жер. Скобкада берилген атланы сыфатла этип, айтымланы жазаргъа:

1). (Татыу) ашха туз жарар, тели башха ау не жарар?

2). (Ангылау) адам эринлеринги къымылдатсанг да ангылар.

3). (Бет) адамдан бет къууанмаз.

V. Жангы теманы ангылатыу.

 Сабийле, сыфатланы тенглешдириу даражалары болады. Ала бир затны шарты башха затладан эсе аслам неда кем болгъанын кёргюзтедиле: акъ, акъсыл, агъыракъ, чыммакъ, къараракъ, къап-къара.

Сыфатны юч тенглешдириу даражасы барды:

1) Кемлик даража: къаралдым, саргъылдым.

2) Тенглешдириу даража: игирек, уллуракъ, къараракъ. 

3) Айырма даража: сап-сары, чипе-чий, эм къарыулу, бек уллу.

 Бюгюн биз дерсде кемлик даражаны шартларын теренирек билликбиз.

 Сыфатны кемлик даражасы затны шарты тохташдырылгъан нормасына жетмегенин, андан аз болгъанын кёргюзтеди. Сыфатланы бу даражалары тюрсюнню белгилеген сезлеге –сыл, -гъыл, -сылдым, -гъылдым деген жалгъаула къошулуп къураладыла: акъ-сыл, акъ-сылдым, къызыл-дым, кексюлдюм.

VI. Китап бла ишлеу.

155-чи иш. Къаралдым къаптал, акъсыл жабыу, кексюлдюм жаз, жашилдим жаулукъ. 

156-чы иш. Мени атамы юсюне къаралдым къапталы бек ушайды. Бизни ундуругъубузну юсюнде акъсыл жабу барды. Сууукъ къыш кетгенлей, кексюлдюм жаз келликди. Тенг къызымы туугъан кюнюне саугъагъа жашилдим жаулукъ бердим.

157-чи иш. Кюз артында терекледе тюрлениуле боладыла: ала саргъылдым, къызгъылдым бет аладыла. Сууукъдан сууукъ бола барады, кекню уа къаралдым булутла жаба башлайдыла. Аллай кюнледе кек алаша эм акъсыл керюнеди. Ууакъ тамычылы сууукъ жауун себелейди, шулпу этеди. Жауун къатыш къар жауады. Келледе суула сууугъуракъ боладыла. Бир-бирде аланы башлары къабырчакъланады. Буз жукъады, терк сынады.

Жангыз - къуралмагъан сыфат. Тау, уллу, тар, кек, тайпакъ.

Состар – къуралмагъан сыфатла тау- лу- морфология мадар бла къуралгъан сыфат.

159-чу иш элпегирек, кегюрек, жангыракъ, ариууракъ, азыракъ, тазаракъ, кебюрек, игирек, бир затны шарты, башха затдан эсе толуракъ, асламыракъ болурларын сюеди адам.

VII. Бегитиу: Сыфатланы къаллай даражаларын билдик?

 Кемлик даража нени кёргюзтеди?

 Ол къалай къуралады? Кемлик даражаны къаллай жалгъаула къурайдыла? Юлгюле келтиригиз.

Адамла жыйылгъан жерде кеслерин къалай жюрютюрге керек болгъанларыны юсюнден ушакъ бардырыргъа. 

Оюн. Оюнну бардыргъан сёзле береди сёз ючюн: сюйдюмлю, уллу, жигит дегенча, бирсиле уа синонимле эм антонимле табаргъа керекдиле. Бек алгъа ким терк табып эм ариу жазса ол хорлайды. 

Кече аякъ-гитче аякълы, акътуякъ-акътуякълы, бутукъ бурун-буттукъ бурунлу, женгилаякъ-женгил аякълы, къысхаакъыл-къысха акъыллы, уллуаууз-уллу ауузну, узунчач-узун чачлы.

Юйге 158-чи иш. Жорукъну келден.

Къарап жазаргъа жаздырма. 

3-чю дерс.
Дерсни темасы: тенглешдириу даража.
Дерсни мураты: окъуучулагъа тенглешдириу даражаны ангылатыргъа. Сёз байлыкъларын байыкъландырыргъа. 

Дерсни барыуу. 

1. Орфографиядан къысха иш. 

 Сыфатлада ышанны толу жетишилгенин кёргюзтген - гъылдым -, -сылдым жалгъаула, сингармонизмни жоругъуна бойсунуп, тёрт тюрлю жазыладыла: бозгъулдум, къызгъылдым, моргъулдум, саргъылдым, акъсылдым чийсилдим. 

2. Творчестволу жаздырма. Скобкалада берилген сёзлеге керекли жалгъаула къошугъуз. 
Чал (сакъал) къарт кишини манга тийишли кердюле. Къалын (агъач) къолну ёрге айланды. (Таш) жерде нартюх иги битмейди. (Кюз) будайны себиуню бюгюн бошадыкъ. (Бюгюн) кюн тюненеги кюнден иги боллукъду. (Эрин) ишден къууанмаз. 
3. Юй ишни тинтиу 158-чи иш. Жорукъну кёлден айтдырыргъа. Былай жазаргъа керек эдиле: къызгъылдым къагъыт, саргъылдым топуракъ, моргъул кёз, акъсыл чач. 

4. Къайтарыу ишле. Мен окъугъан хапарчыкъдан къайсыгъыз кёп сыфатны эсигизде тутарыкъсыз. 
 Тилбилгич болуу.

Аппа бла Илияс кеслери алларына къалсала, кёп тюрлю оюн ойнаучудула … Бюгюннгю оюнлары адамны ышанларын кёргюзтген сёзлени ким кёп айтсадады. 

-Къоркъакъны юсюнден айтсам, - деп башлады аппа: ётсюз, кёлсюз, жансыз, суужюрек, зыкъы, мыкъ – мыкъ, зип –зип, женгилкъач, урупкъач, элгенчек, мытыр, манткъыр, базынмаз … 

-Батыр быллай болады, - деп башлады Илияс: жигит, тулпар, эржюрек, элгенмез, къоркъмаз, таукел … 

Жаншакъны айтайым: бошаууз, хырсыз, базарсез, ишкъалдыр, сёз къапчыкъ, доп – доп … 

-Тилчиге уа не дейдиле .

- Тилбаракъ,. сёзчю, элбуз, элкъурт, жашыртын къабыучу, къышхыр элек, тюпсюз челек … 

Аман къарынлыгъа: жуттай, аштапар, мухор, саугыржын, къазанкъыр, ушхууурчу, жаламиш, тилемиш, кёзютоймаз… Эринчекни ышанларын санап башлады: чийбел, жаншат, мытыр, тыт – мыт, жукъу – кёз, жалкъау .

У Къайсыгъыз кёп сыфатны эсигизде тутдугъуз? Ким аз тутхан эсе да ол эринчекди. Ол мыйыларын ишлетирге сюймегенди. Сиз а къоркъакъла, жаншакъла, тилчиле, аман къарынлыла, эринчекле болуучумусуз? Аллайлагъа къалай айтылгъанын эшитдигиз да? Сиз аллайла болмагъыз. 
Жангы  тема. 
 У Окъуучуланы ичлеринден экишер – экишер айтып къангагъа чыгъарады: бири узун, башхасы алаша, бири иги окъугъан башхасы осал окъугъан, узун чачлы эм къысха чачлы. Алай - алай чыгъарып устаз сорады? Сёз ючюн (Ахмат узунуракъ жашды Асландан) Ахмат къаллайды Асланны къатында? 
С. Узунуракъ, Аминат игирек окъуйду Исламдан, Фатиманы чачы узунуракъды Лязиматныкъындан. 
Аллай шартланы суратлада да кёргюзтюрге боллукъду. 
У. Бу биз бусагъатда айтхан сыфатла тенглешдириу даражаны сыфатларыдыла. Тенглишдириу даража бир затны шарты башха затдан эсе асламыракъ, толуракъ болгъанын кёргюзтеди. Тенглешдириу даража сыфатха - - ракъ (-рек, -уракъ, -ыракъ –ирек, - юрек), жалгъау къошулуп къуралады: къарыулуракъ, игирек кёбюрек, ариууракъ. 
 Китап бла ишлеу. 160 – чы иш – жорукъну айтдырыргъа. 
161-чи иш Жарашыулуракъ адам, чёрчегирек сабий, семизирек мал, къалыныракъ сют, къызыууракъ шорпа, уллуракъ юй, ариууракъ машина, игирек китап, теренирек къую, бийигирек тау. 162-чи иш. Къарыусузуракъ жери, къарыулуракъ чалгъычыны, эркинирек мекям, багъалыракъ машина, Ахмат таматаракъ, Минги тау бийигирекди. 
3. Цехни ачаргъа мындан эркинирек мекям керекди. 
165 –чи иш. Булутчукъ. 
Дунияда - орун .бол., кёзюмю там. б, бизни там. б, журтларыма - бер. б. пелиуанны - иел. б ., къоюнуна бер. б ., бийиклеринден – башл. болуш. Акъсыл - кемлик даража, ариууракъ – тенглешдириу даража 

У. Сёзлюклеригизни ачыгъыз, бу сезлени сёзлюклеригизге жазыгъыз, жазылыуларын эсигизде тутугъуз, чыммакъ, дум къара, ёппе – ётюрюк. Ала бла айтымла къураргъа. 
Бегитиу. 

 а) тенглешдириу даража нени кергюзтеди ?

Ол къалай къуралады: 
 б) акъыллыгъа бир айт, акъылсызгъа эки айт .

( Нарт сёзде сыфатланы табыгъыз, аланы тенгленшдириу даражагъа салыгъыз ,. магъанасын ангылатыгъыз ). 

 в) атдан сыфат къаллай жалгъауланы болушлугъу бла къуралгъанын, ол жалгъауланы – тюз жазылыуларын къайтарыргъа. 
 г) кючлю – фонетика жаны бла тинтирге .

Юйге иш: 163-чю эм 164-чю ишле жазаргъа. Жорукъну кёлден билирге. 

4-чю дерс.

Дерсни темасы: айырма даража.
Дерсни мураты: айырма даражаны ангылатыу, аны тилде жюрютюрге юйретиу. Миллетибизде жюрюген адет – къылыкъгъа юйретиу. 
Дерсни барыуу. 

1. Орфографиядан къысха иш.

 Сыфатлада тенглешдириу даражаны тамыры базыкъ ачыкъ тауушха бошалса, - ракъ бла, назик ачыкъ тауушха бошалса - рек бла жазылады: уллуракъ, толуракъ, гитчерек д.а.к. Алай болмай, тамыр, (мурдор) къысыкъ тауушлагъа бошалса, аладагъы ачыкъланы халларына кёре, тенглешдириу даража форма - ыракъ (- уракъ, - ирек) – юрек деген жалгъаула бла жазылады: жарыгъыракъ, асламыракъ, моруракъ, бийигирек, семизирек, кёбюрек 

2. Сёзлюк жаздырма. 
 Жарашыулу, ангылаусуз, къарангы, кючлю жууукъсуз, сёзсюз, къышхы, къарыулу, эрттеннги, учхалауукъ, кюндюзгю .

3. Къайтарыу ишле.

 1) Тенглешдириу даража нени кергюзтеди? Кемлик даража уа? Юлгюле келтиригиз. 
2) Айтымны тинтигиз. 
Макъырыучу киштик чычхан тутмаз (Хапарлаучу, жайылгъан, бош, эки баш членли айтым ). 
3) Бу сезледе сыфатланы табаргъа - къалын, ишчи, келеди, терен, чапыракълы, терек, къагъыт, жырчы, къолан, хыйлачы, жаусуз, татыулу, олтур. 
 ЖАНГЫ ТЕМА. 
У. Сабииле, биз сизни бла сыфатны кемлик даражасын эм тенглешдириу даражасын билгенбиз, бюгюн а айырма даражагъа къарарыкъбыз. Айырма даража бир зат кесини ышаны бла башха затланы барысын да озгъанын кёргюзтеди: топпа- толу, эм терен, бек бийик, эм къарыулу. Айырма даража эки тюрлю къуралады: 
а) сыфатны баш формасыны аллына - эм, -бек, -чынг деген кючлеучю кесекчикле салынып: эм уллу, эм багъалы, бек къызыу, чынг болушсуз къошулуп. 
Китап бла ишлеу.

 166-чы иш. 1) кючлеучю кесекчикле къошулуп: эм бийик тау, бек терен кёл, чынг уллу океан. 2) сыфатны баш формасыны аллына къап -, -сап, -чым дегенча жалгъаула къошулуп: къап- къара бояу, къаппа - къарангы кече, саппа - сау адам, кеппе - керти хапар, жап - жангы кийим, чыммакъ жаулукъ, чиппе – чий гыржын. 
 167 – чи иш. Къып – къызыл, бек къызыл; жап - жашил, эм жашил, чым тюз; сып – сыйдам, суппа суу, бек суу, - къуппа - къургъакъ, бек къургъакъ. 168 – чи иш. Кемлик даража: къаралдым чепкен, кексюл кёрпе, саргъылдым халы; тенглешдириу даража: жютюрек бичакъ, татлыракъ чай, къатыракъ агъач; айырма даража: эм къаты темир, къап –къара бояу, къып –къызыл къатапа, эм уллу китап, бек бийик тау, жап-жангы машина. 
169-чу иш. Анам манга къып-къызыл къатападан жыйрыкъ тикди. Европпаны бек бийик тауу Къабарты – Малкъардады. Асият Айшатдан татлыракъ чай ичеди. Мен тюнене тюкенден саргъылдым халы алдым. 
КЪАЛАДАН КЪАРАСАНГ.
Къалагъа (бер.б) минип къарагъаннга уллу жашил дуния ачылады. Къала тюбюнден ол суу ызгъа дери тигелейди. Бусагъатда суу ыз кёрюнмейди: кырдык жабып ёзен этгенди. Андан ары биягъы жашил бетле(баш.б), тешле(баш.б) бири бошалыргъа экинчиси башланады. Бек узакъда уа акъбаш таула, таракъ-таракъ болуп, кёкге (бер.б) тиреледиле .Ханс баш къусхан заманда, аргъы - берги бетледе(ор.б), сыртлада(ор.б) гюлле, ертенлеча къызарып шош чайкъаладыла .

171-чи иш. кёк- кёксюл – кёксюлюрек – бек кёк, къолан- къоланыракъ – эм къолан, чий-чийсилдим – чийсилирек- бек чий, жарты- жартыракъ, эм жарты. 

Дерсни бегитиу.
1) Айырма даража нени кёргюзтеди? 2) Ол къалай къуралады. Юлгюле келтиригиз.
2)Билген - фонетика жаны бла тинтигиз 4) акъ къагъыт, ариу адам деген сёз тутушланы болушлада тюрлендиригиз. Миллетибизде жюрюген адет-къылыкъланы юслеринден ушакъ бардырыргъа.
Юйге иш 170 чи иш. Жорукъну кёлден билирге. 

5-чи дерс.
Дерсни темасы: тюз эм болжаллы сыфатла .
Дерсни мураты: окъуучулагъа сыфатны магъанасын терен ангылатыу. Тюз эм болжаллы сыфатланы билдириу. Ол сёзлени тилде хайырланыргъа юйретиу. Дерсде хайырланнган айтымланы кючю бла бизни жерибизни табийгъатыны ариулугъуна эс бурургъа, аны сакълаугъа итинирге юйретиу. 
Дерсни барыуу. 
1. Орфографиядан къысха иш.

 К, къ, б тунакыла, а байламны эм кесекчикни аллында эшитилгенлерича, кеслерини зынгырдауукъ нёгерлерине ётюп эм апостраф бла бёлюнюп жазыладыла: кючюк а, къонагъ а, келсег а, айтсагъ а, китаба а, айтыб а. 
2. Сайлама жаздырма. 
1) Жаланаякъ жашчыкъ, жолну букъусун кётюре, Зулийхатлары таба тебиреди. 2) Мустафир, акътуякъ ажирни башын ёрге тутдуруп, барысыны да алларында келеди. 3) Къара къолан киштик, мени да тон тюбюне къой деп жалыннганча, мур – мур эте, Мустафирни юсюне минди. 4) Зурум къызыл - ала жаулукъ бла башын къаты къысды. 5) Саматны тузсуз-мыстысыз хапарларына къулакъ салып турмай, жашла, ишни къолгъа алайыкъ. 
3. Юй ишни тинтиу. Жорукъну кёлден айтадыла. 
 170 –чи иш. 1) Саргъылдым къум юсюбюзге къонады. 2) Чиппе -чий бауурну къаны бара ашады. 3) Къайын терек наратдан къатыракъды. 4) Тегерегибизни кём - кёк суу алып кёзкёргенде жер эсленмейди. 5) Къаралдым блулутла кёкню жапхандыла. Алаша акъсылдым туманны ичинден самолет таууш чыкъды. 

4. Къайтарыу ишле.

 1) Къангада сёзлени жазыгъыз. Алада кемлик даражаны кергюзтген морфемаланы жашил ызлыкъ бла, айырма даражаны кергюзтген морфемаланы мор ызлыкъ бла ызлагъыз. Уллуракъ, кёксюл, аппакъ, жашилдим, жашилирек, жап - жашил, моруракъ, моргъулдум, моргъул, къызгъыл, къызылыракъ, къып - къызыл, къаралдым, дум къара, теппе - тели, сарыракъ, сап - сары, саргъылдым, къарангыракъ, къаппа - къарангы. 2) Бу атладан сыфатла къурап жазаргъа: намыс, билим, юй, окъуу.

5. Жангы темадан ангылам. Магъаналарына эм формаларына кёре, сыфатла эки къауумгъа юлешинедиле: тюз эм болжаллы сыфатлагъа. Тюз сыфатла шарты кёп неда аз болургъа боллукъ затланы белгилейдиле. Ол сыфатланы даражалары болады: къызылдым, къызылыракъ, къып- къызыл: кёбюсюню антоним паралары барды: иги - аман, бийик- алаша, тузлу - тузсуз; къош сыфатла къурайдыла: къаратор, къаралдым- кёк .

Болжаллы сыфатла шарты аз неда кеп болургъа унамагъан затланы белгилейдиле. Ол сыфатла затны заманын, къайдагъысын, неден болгъанын белгилейдиле: тюненеги жауун, къышхы кюн, огъаргъы къош, суусун аш. Болжаллы сыфатланы тенглешдириу даражалары болмайды .

6. Китап бла ишлеу. Окъуучуладан бири жорукъну окъуйду. 172 –чи иш. 1) жайгъы ишинги 2) жылы кийим, ахшы сёз 3) иги негер 4) керти сез, ётюрюк сёз. 5) татлы аш, ачы аш 6) умутсуз жашау 7) эрттеннги къонакъ .

 174 – чю иш. 
Тюз сыфатла: акъ, тор, хор, кёсюл, жангы. 
 Болжаллы. сир, чалбаш, 

Дерсни бегитиу. Бизни жерибизни табийгъатыны ариулугъун кёргюзтген суратланы сабийлеге кёргюзтюрге. Ол ариулукъну суратларгъа хайырланнган сыфатланы айтдыртыргъа. Бир суратха план жарашдырыргъа. Ол план бла юйде кёлденжазма жазаргъа. 
 173 – чю иш. 
6-чы дерс.
Дерсни темасы: сыфатланы тюз жазылыулары.
Дерсни мураты: окъуучулагъа сыфатланы тюз жазаргъа юйретирге. Нёгерлерин, тенг къызларын сыфатларгъа юйрете, тил байлыкъларын ёсдюрюрге. 
Дерсни барыуу. 
1. Орфографиядан къысха иш. Этимден къуралгъан атлада тамырны ачыгъы а, ы, эсе - ыу; е, и, эсе – иу; о, у эсе -юу жазыладыла: алыу, салыу, келиу, солуу, буруу, билиу д. а. к. 
2. Эсгертиу жаздырма. 
1) Эшта, бийиктабан чурукъла бла таш жолда баргъан къыйын болур. Къыз, сумкасындан алашатабан чурукъла чыгъарып, аягъындагъыларын алышындырды. 2) Бир кесекден акъ халаты бла бир сарычач кирди. Стол тюрлю - тюрлю ашарыкъладан толду. 3) Акъбутакъ къайын алаша тереклени ортасында аламат ариу кёрюнеди. Сууну тюз къатында кёккез гюлле къарайдыла. 4) Мени къарындашым шахарда тюплю - башлы юйде фатар алгъанды. 5) Уллу къаражух парий аллыбызгъа чыкъды. 
3. Юй ишни тинтиу. 
Хар бири кеслерини келденжазмаларын окъуйдула. Халатларын тюзетедиле, устазны болушлугъу бла. 
173 – чю ишге къарайдыла, къурагъан айтымларын окъуйдула. 
4. Къайтарыу ишле. 
1) атны сыфатдан не башхалыгъы барды? Юлгюле келтиригиз.

2)сыфат хар заманда атны аллында жюрюгенине юлгюле айтыгъыз 

3) болушлада тюрлендиригиз бу сёз тутушланы: кечеги жауун, акъсылдым жаулукъла. 
4) сыфатны ненча даражасы барды? Ала къайсыладыла? 
5) тюз сыфатланы бла болжаллы сыфатланы къуралыуларын айтыгъыз. Къангада иш. Тюз сыфатланы хар бирини даражаларын жазып кёргюзтюгюз. Ариу, аман, жашил, иги, алаша, тёгерек 

 Жангы тема. Таблица этип къангагъа тагъаргъа эм устаз кёлюнден тюрлю - тюрлю юлгюле бла ангылатыргъа. Сыфатланы тюз жазар ючюн, бу затланы эсде тутаргъа керекди. 
1) Сыфатланы морфология мадар бла къураучу жалгъауларыны бла тенглешдириу, кемлик даражаланы жалгъауларыны ачыкъларыны жазылыулары сёзню тамырыны ахыр ачыкъ тауушуна кёре болады, сингармонизмге бойсунадыла: эсли, акъылсыз, игирек, жашилдим. 
2) Айырма даражаны къураучу къап -, сап -, кём -, чиппе -, дегенча кесекчикле дефис бла жазыладыла: бек иги, эм уллу, сап - сары, къап - къара, кём - кёк чиппе-чии эсгертиу: чыммакъ бирге жазылады: дум башха жазылады дум къара 

3) Къош сыфатла бирге, дефис бла да жазыладыла. Басым экинчи кесегине тюшсе, къош сыфатла бирге жазыладыла къаракёз, жаланбаш, узунетек. Къош сыфатла дефис бла жазыладыла: а) сыфатладан къуралып, затны тюрсюнюн белгилемеселе: кёк - ала, къызыл - къолан. б) эки кесеги къуралгъан сыфатла болсала сансыз - санаусуз, оюнчу- кюлкючю. 

5. Китап бла ишлеу .

 175- чи ишни ишлегенде жорукъну хайрланыргъа. Кеслери айтымла къураргъа 

 176 - чы иш. Акъмангылай, базыкъбоюн, жашилкёз, экибаш, къызылбурун, къысхаакъыл, толубет, ашсыз - суусуз, къызыл – къолан 

177-чи иш. 1) Сёзсюз адам сыйсыз болур. 2) Кече киштикле барысы да къап – къара кёрюнедиле. Къара-къолан киштик мени да тон тюбюне къой деп жалыннганча, мур-мур эте, Мустафирни юсюне минди. 3) Бозгъулдум туман суу боюну бла кирип келеди. 4) Жугъурбет тиширыу къуру челеклери бла аллыбызгъа чыкъды. 5) Узункъуйрукъ пари й суппа - суу болуп келди. 
Дерсни бегитиу. 
У Сыфатланы тюз жазар ючюн, не затланы эсигизде тутаргъа керексиз? У Сёзлюклеригизни ачыгъыз - аманаууз, къызыл - ала деген сёзлени жазыгъыз. Кёлден ала бла айтымла къурагъыз. У. Энди уа мен сизге аллай жумуш береме: хар биригизни бирер сюйген тенгигиз эм тенг къызыгъыз барды. Сиз аланы башхаракъ, энчирек нек кёргенигизни юсюнден айтыгъыз. Сёз ючюн: Фатима бла Анжеланы бир бирден айырылып хазна кёрлюк тюйюлсе, аланы ол халлерин къалай ангылатыргъа боллукъду. С. Фатима бла Анжела къоншуда жашайдыла. Ала гитчеликлеринден бери тюйюшмей бирге ойнайдыла, школгъа да бирге жюрюйдюле, дерследен сора заманларын да бирге ётдюредиле. Ол бу затла бла байламлыды. Ала экиси да: ышаннгылы, ёпкелемеучю, хар заманда бир бирге болушуучу, тасхаларын бир бирге айтыучу, ётгюр, жашауну сюйген жарыкъ, билимли, жарашыулу къызчыкъладыла. Алай этип сиз хар биригиз кесигизни негерлеригизни юсюнден айтыгъыз. 
Юйге иш. Бусагъатда окъуй тургъан китабыгъыздан неда окъугъан чыгъармаларыгъыздан адамны неда жаныуарны,  сыфатын суратлагъан жерин жазып алып келигиз дефтерлеригизге. Андан сора да жаздырма жазарыкъбыз. Биз окъугъан жорукъланы битеу къайтарып келигиз.
7-чи дерс.
Дерсни темасы: сынау жаздырма.
Дерсни мураты: окъуучула сыфатны ангылагъанларын, ангыламагъанларын тинтиу. 
Дерсни барыуу.

Табийгъат уянды.

Агъачны жазгъы эрттенлиги къалай аламатды! Бийик къарлы тауланы башларындан къызаргъан кюн чыкъды. Тик тёшню башында битген деменгили тереклени тёппелерин эрттеннги кюнню таякълары жарытды. 
Сууукъ алыкъа кечеги жукъусундан уянмагъанды. Кюнню таякълары къалын туманнга сингдиле. Туман саргъылдым бет алды, жукъарады, жокъ болду, уллу сууну юсю ачылды. Мазаллы нарат терекле суугъа къарайдыла. Агъачны ичи тюрлю- тюрлю чыпчыкъланы жырларындан толду. Хар затха жан кирди. Къалын кёк кырдыкда эрттеннги чыкъ инжи бюртюклеча жылтырайды. Биз бир аламат талачыкъгъа чыгъабыз. Алайны ариулугъун адам суратлаялмазчады. Кызыл, кём-кёк, сап-сары, акъ гюлле эрттеннги кюннге ышарадыла. Табийгъат асыры ариудан, адамны жырларыгъы келеди. Аллай жерде жырламай тёзген къыйынды. 
Методикасы: Жазардан алгъа саулай шатык окъургъа керекди, андан сора уа, айтымларын, керекли паузаларын да эслей, айтып жаздырыргъа. 
Сынау жаздырманы ахыр айтымын жазып бошагъандан сора текстни саулай окъургъа. Окъуучула жиберген халатларын табаргъа онглары болурча, ашыкъмай окъургъа керекди.
 Бу жаздырмада жазылыуу окъуучулагъа къыйын боллукъ сёзле. Эрттеннги, суратлаялмазчады. Жаздырманы бардырырдан алгъа бу сёзлени жазылыуларын эсге тюшюрюрге эм къангагъа жазаргъа керекди. 
2. Бериллик ишле:
а) текстде тюбеген сыфатланы табыгъыз.

б) таякъ деген сёзню фонетика жаны бла тинтигиз. 

Таякъ - та - йакъ 

Т- [ т ] - тун, нёг [ д ], къаты къысыкъ. 
А- [ а ] - базыкъ, эринсиз, кенг, басымсыз ачыкъ .

 Я- [ й ] - зынгъырдауукъ, нёгерсиз, къаты къысыкъ. 
 [а ] - базыкъ, эринсиз, кенг, басымлы ачыкъ. 
 КЪ < 

 
 [ къ ] - тунакы, негерли, (гъ) къаты къысыкъ. 
 










 4-х., 5-т..
8-чи дерс.

Дерсни темасы: сыфатланы айтымда жюрютюлюулери.
Дерсни мураты: окъуучулагъа сыфат айтымда кёбюсюнде айгъакълаучу, хапарчы болгъанын, алай башчы, толтуруучу болуп тюберге да боллугъун ангылатыу. 
Дерсни барыуу. 

1. Орфографиядан къысха иш. 
1) Сёзлени тизгинден тизгиннге кёчюрюуню жорукълары. Тизгинден тизгиннге ачыгъы, къысыгъы да болгъан толу бёлюм кёчюрюледи: бел-ги-ли, ан- ня, къа-рыл-гъач, си-бирт-ги. 
2) Сёзню бёлюм къуралмагъан кесегин не тизгинни ахырында къояргъа не башха тизгиннге кёчюрюрге жарамайды. Сёз ючюн, былай кёчюрюрге жарамайды: кёргю - зт, тр – акторда. 
3) Жангыз харфны, бёлюм къурай эсе да, не тизгинни ахырында къояргъа, не башха тизгиннге кёчюрюрге жарамайды. Аны ючюн, былай кёчюрюрге жарамайды: а - дам, э - рик, къа – я д .а. к. 
4) ь, ъ харфланы алларындагъы къысыкъдан айырып кёчюрюрге жарамайды. Терси: бол - ьница, пал - ьто, тюзю.: боль - ница, паль - то. 
5) Тамырда эм къуралгъан сёзде эки къысыкъ юлешинип кёчюрюледиле: мал - лыкъ, жюл - гюч, ат - тя, быт - тыр. 
 6) Тамырда эм къуралгъан сёзде къысыкъланы ючюнчюсю экинчи бёлюмге кёчюрюледи: мырт - ты, эрт - те, керт - ме, экинчи белюмге кёчюрюледи: мырт - ты, эрт -те, керт - ме. 
2. Сезлюк жаздырма. 
Акъчач, базыкъбоюн, бурушакъыл, къарабаш, къоянерин, къынгырбут, назикбоюн, суужилик, токъбет, узунбут, ашсыз - суусуз, жууукъсуз, ачыкъкъол, доппанбаш, къынгырбут, кёксюл, топпа - толу, зыккыл - мыккыл, къызылкез, назикбел, узунетек, саргъылдым, сарычач, сап - сары, кёккез, уллубаш, тузсуз - мыстысыз. 
З. Халатла бла иш. Сабийлени кебюсю къайсы сезледе халат этген эселе да, ол сёзлени жазылыуларыны жорукъларын къайтарыу. 
4. Теманы ангылатыу.

Къангада юлгюлени жазып, ол юлгюлеге кере теманы ангылатыргъа. Сыфатла асламысында айтымда айгъакълаучу боладыла: Жылы кийим эт жылытыр, ахшы сёз а бет жылытыр. Алай ала башчы, хапарчы, толтуруучу болуп да жюрюйдюле. Сез ючюн, бу айтымда. Кызылла акъланы хорлагъан эдиле - къызылла - (кимле?) башчы болады: Эринчекден, хомухдан юлгю алсанг, жарамаз. - кимден? Эринчекден, хомухдан - была толтуруучу боладыла; Мен батырма, сен къоркъакъса, ол а эринчекди. деген айтымда батырма, къоркъакъса, эринчекди деген сёзле  хапарчы болуп келедиле. Сыфат кёбюсюнде айтханыбызча атны аллында келеди, аны айгъакълайды: уллу таш, татылыу шаптал. Сыфат ол айгъакълагъан ат бла бирге келсе, болушлада жалгъанмайды, санда, бетде тюрленмейди: Сыфатла, айтымда атсыз келип, атны къуллугъун толтурса, сыфат атны ышанларын алады: болушлада жалгъанады, бетде, санда тюрленеди. 
Къангагъа таблицаны тагъып, къалай жалгъаннганын эм тюрленнгенин айтыргъа. 
Таблицаны ангылатып бошагъандан сора, тюрлю - тюрлю сыфатланы болушлада жалгъаргъа, эм бетледе, санлада тюрлендирирге. 
Болушла     санла 

        Жангыз.  кёплюк

Б .б уллу         уллула

 И б уллуну      уллуланы 

Бер б уллугъа   уллулагъа

Т б уллуну         уллуланы 

О б уллуда          уллулада 

Баш б уллудан    уллуладан 

БЕТЛЕ 

1 - ЧИ БЕТ   2 - ЧИ БЕТ        3 - ЧЮ БЕТ 

уллум                уллунг         улусу 

уллуму              уллунгу       уллусуну 

уллума              уллунга         уллусуна 

уллуму               уллунгу         уллусуну 

уллумда             уллунгда         уллусунда

уллумдан          уллунгдан         уллусундан 

Баш болушну формасындагъы бир къауум ат затны неден этилгенин кёргюзтедиле: темир сенек, агъач адыр. Аллай атла сёз тутушда бла айтымда айгъакълаучу болуп келедиле. Ол сёзле сыфатха кёчмейдиле, атлай къаладыла. Сёз ючюн, алтын жюзюк кирпич юй. Бу сёз тутушланы айгъакълаучулары (алтын, кирпич) атладыла. 
Китап бла ишлеу. Окъуучула къангада кезиу - кезиу ишлейдиле. 179-чу иш. Алтын сыргъа, темир таякъ, агъач челек, мияла табакъ, нартюх гыржын, будай ун, къагъыт машок - бу сёз тутушлада айгъакълагъан сезлери атладан къуралгъандыла. 
180 –чи иш. 
НЕФТЬНИ ХАЙЫРЫ
            Сыфат                         сыфат                           
Нефть жарыкъ неда къаралдым - мор суусун затды. Ол жерден чыгъады.
                                                                            Сыфат                               ат
 Аны заводлагъа жибередиле. Нефтьден жукъа отлукъла, машина жаула
 жарашдырадыла. Къалгъанын да хайырланадыла: резин, пластмасс, 
этим
жууучу порошокла этедиле. 
       Ат                                                                                                                   сыфат
Полиэтилен жюнню ким да биледи. Андан тюрлю – тюрлю къумачла,
                                                   ат 
жабыула да этедиле. Синтетика къумачладан кийим тигедиле. Дерсни бегитиу. 
У. Сыфат айтымда къаллай къуллукъ толтурады.? Затны неден этилгенин кёргюзтген атла сыфат боламыдыла.? 
Сыфат атны къуллугъун толтурса ,къалай тюрленеди? Сыфат ат бла бирге келсе уа? Сыфатлары болгъан айтымла къурагъыз. 
ЮЙГЕ ИШ. 181- чи жазаргъа, Кязимни назмуларын эслерине тюшюрюрге. Жорукъну кёлден билирге. 
9-чу дерс.
Дерсни темасы: сыфатны морфология жаны бла тинтиу.
Сыфатны къайтарыу. 
Дерсни мураты: окъуучулагъа сыфатны морфология жаны бла тинтиуню планын, жазып эм айтып тинтиуню юлгюлерин кергюзтюрге эм юйретирге. Битеу сыфат деген темада окъулгъанны къайтарып, сабийлени билимлерин теренлеге. 
Дерсни барыуу. 
 1. Орфографиядан къысха иш. Сезлени тизгиннге кечюрюуню жорукълары. 
а). Аббревиатураланы (КЪМКЪУ, КЗОТ, ИЛ-10 ), белюп, бир тизгинден башха тизгиннге кечюрюрге жарамайды. 
б). Къысхартылгъан елчеу белгилени алларындагъы тарыхладан айырын кечюрюрге жарамайды: 1919 ж, 53 км, 71 м 2. 

в). Тарыхлагъа къошулгъан жалгъаула башха тизгиннге тарыхсыз кёчюрюлмейдиле: 2 -ге, 5- ден, 10 - чу, 5- шер д. а. к. 
 2. Сезлюк жаздырма. 
 Акъбаш, узунчач, жютюкез, бурмабаш. къарамыйыкъ, узунбоюн, гитчеаякъ, акъсылдым - кек, къара –мор, керюмдюлю, сюйдюмлю, жууукъсуз, тюненеги, жаланжюрек, жарты - къурту, чиппе - чий. 
3. Юй ишни тинтиу. 
а) Сабийледен Кязимни чыгъармаларын сорургъа.
б) Жорукъну  айтадыла. 
в) Назмуда сыфатланы айтымда къуллукълары - ариу - болум, къууатлы - айгъакълаучу атдан къуралгъан, кенг - айгъакълаучу .

4. Жангы теманы ангылатыу. Къангагъа тинтиуню планын жазаргъа.
1. Тилни кесеги. Баш магъанасы. 

2. Морфология шартлары. 

а) Баш формасы (баш болушда, жангызлыкъ санда).

б) Дайым шартлары: тюз сыфат, болжаллы сыфат. 
в) Тюрлениучю: тюз сыфатланы тенглешдириу даражалары. 
3. Синтаксис къуллугъу. 
Тинтиуню юлгюсюне таблицала жарашдырыргъа эм алагъа кере окъуучулагъа айтып тинтирге сыфатны морфология жаны бла эм жазып тинтирге. 
Тинтиуню юлгюсю. 
Ариу къызчыкъ школ таба озду. 
Айтып тинтиу 

Ариу (къызчыкъ) - сыфат 

Биринчиден, ол затны шартын белгилейди: ариу (къаллай?) къызчыкъ. Баш формасы - ариу. Экинчиден, дайым морфология шарты барды: тюз сыфатды. Тюрлениучю шарты баш болушда, жангызлыкъ сандады. Ючюнчюден, айтымда айгъакълаучуду. 
Жазып тинтиу. 
Ариу (къызчыкъ) - сыфат 

1. Ариу (къаллай?) къызчыкъ .

Б. ф. - ариу 

2. Д. ш - тюз сыф: 

Т. ш - баш. б. ж. сан. 
3. Къызчыкъ (къаллай?) ариу. 
Китап бла ишлеу. 182 – чи иш. 
 1. Хар миллетни сыйлы адетлери барды. 
Сыйлы (адетлери) - сыфат. Биринчиден, ол затланы шартын белгилейди: сыйлы (къаллай?) адетлери. Баш формасы - сый. Экинчиден, дайым морфология шарты барды: къуралгъан сыфатды сый - не? сыйлы - къаллай? Тюрлениучю шарты: баш болушда, жангызлыкъ сандады. Ючюнчюден, айтымда айгъакълаучуду. 
Жазып тинтиу.

Сыйлы (адетлери) - сыфат.

1. Сыйлы (къаллай?) адетлери Б. ф - сый.

2. Д. ш - къуралгъан сыф. 
Т. ш – баш. б, ж. сан. 
3. Чал сакъаллы къарт кишини манга тийишли кёрдюле. 
Айтып тинтиу.

Сакъаллы (киши) – сыфат. Биринчиден, ол затны шартын белгилейди: сакъаллы (къаллай?) киши. Баш формасы - сакъал. Экинчиден, дайым морфология шарты барды: морфология мадар бла къуралгъан тюз сыфатды. Тюрлениучю шарты баш болушда, жангызлыкъ сандады. Ючюнчюден, айтымда айгъакълаучуду. 
Жазып тинтиу.

Сакъаллы (киши) - сыфат. 
1. Сакъаллы (къаллай?) киши. Б. ф - сакъал. 

2. Д. ш. - морф. мадар бла къуралгъан тюз сыф, 

Т. ш - баш. б., ж. сан. 
Киши (къаллай?) сакъаллы. Сыфатны къайтарыу. Хар сабийге бирер зат берирге. кимине гинжи, кимине жумушакъ илляу, алма, мандарин, сурат. Аллай жумуш айтыргъа: хар биригиз къолугъузда затланы битеу шартларын табыгъыз эм дефтерлеригизге жазыгъыз. 
Къангада жазылгъан сез тутушладан белгиленнген сезледе къайсылары сыфатла эселе да, аланы жазып алыгъыз. Бир сабий къангада ишлейди. Ариу къыз, алтын жюзюк, уллу жилян, кючлю туз, кирпич юй, чомарт адам, таш хуна. 

С. Сыфатла - ариу, уллу, кючлю. чомарт. 

У. Энди уа соруулагъа жууап этигиз. 
1) Сыфатла деп неге айтабыз?

2) Сыфатла къалай къураладыла? 
а) морфология мадар, аслам жюрютюлген жалгъаулары; 
б) синтаксис мадар. 
3.) Къош сыфатла деп къаллай сыфатлагъа айтадыла? Къош сыфатла къалай жазыладыла?

4.) Сыфат ат бла келсе, жюрютюлюую эм къуллугъу. 

5) Сыфат атсыз келсе, жюрютюлюую, айтымда къуллугъу? 
6) Сыфатланы тенглешдириу даражалары. 
а) кемлик даражаны магъанасы эм къуралыуу; 
б) тенглешдириу даражаны магъанасы эм къуралыуу; 
в) айырма даражаны магъанасы эм къуралыуу; 
7.) Тюз сыфатланы бла болжаллы сыфатланы башхалыкълары. 
8.) Сыфатны айтымда къуллугъу. 
Китап бла ишлеуню андан ары бардыра дерсни бегитиу. 
183 - чю иш. 
Къыш кеп жерледе терен къар жауады. Ол жаныуарланы жюрюулерине уллу чырмау болады. Терк жюрюр ючюн, ала не гитче онгну да хайырланадыла. Аланы бир - бирлери тешчюкледен окъуна атлап тюшмейдиле. Жанларындан неда бауур тебен жатып, энишге учхалайдыла. Тюз жерде бир бирде чапхан, секирген да этедиле. Буула, тизилип, бир аякъ ызларын басып жюрюйдюле. Къоянны уа къышда табанларын къалын узун тюк басады. Секиргенден сора ол бир кесекге къаты къарны юсюнде саржеледеча учады. 

184- чю иш. Белгиленнген сыфатланы юслеринден не билесиз? 

Къышха, жайгъа, чалбаш, акъсылдым- кек, кем – кек. Къышха - болжаллы сыфат, - экисида морфология мадар бла къуралгъандыла. Чалбаш - къош сыфат синтаксис мадар бла къуралгъан. Басым экинчи сёзге тюшеди, бирге жазылады. Акъсылдым - кек - тюз сыфат, кемлик даражада. Кем - кек - тюз сыфат, айырма даражада.

Юйде иш эсденжазмагъа хазырланып келирге. 
10-11-чи дерсле.
Дерсни темасы: эсденжазма

Дерсни мураты: окъуучуланы эсденжазма жазаргъа хазырлау, тил байлыкъларын ёсдюрюу, тенглик, шуёхлукъ жюрютюуню юсюнден ушакъ бардырыу.

Эсденжаздырма жазаргъа хазырланыу.

1. Текстге тынгыла, темасын тохташдыр.

2. Текстни аты алай нек аталгъаныны юсюнден оюм эт.

3. Текстни жангыдан окъуп, ангыламагъан сёзлеринги магъаналарын ачыкъла.

4. План жарашдыр, ол планнга кёре, текстни магъанасын айт.

Орфограммаланы жазылыуларын, тыйгъыч белгилени салыныуларын тохташдыр.

Текстни ненча абзацдан къуралгъанына эс бур. 

Эсденжазмагъа текст.

Къоркъакъ тенг.

Нальчикге барабыз. 

Агъачда чертлеуюк асыры кёпден, биз аланы жыяргъа къаныкъдыкъ. Гылыуну да отларгъа бошлап, къалпакъларыбызны чертлуеюкден толтурдукъ. Жолда, тохтай, ойнай барабыз. Артда ашыгъыргъа кюрешсек да, ингир къарангысы бизден теркирек болду. Агъачдан чыгъалмадыкъ. Гылыугъа хата болур деп, къоркъуп башладым. Насыпха, дорбун табып, ары жыйылдыкъ.

Дорбунну ичи къургъакъ. Биченчиги, отунла да бар. Ким эссе да, сау къаллыкъ, бизге хазырлап кетгенди. Кече алайда къалыргъа келишдик. Тюз да ол кезиуде бёрю улугъан таууш эшитилди. Бёрюле бир угъай, эки-юч да болдула. Биз сагъайдыкъ. Мен гылыууму боюнундан къучакълагъанлай турама. Бёрю улугъан тауушла уа жууукъдан жууукъ эшитиледиле.

Нёгерим чынар терекге минейик деди, мен гылыучугъуму къоюп кетерге унамадым. Дорбунда къалыргъа кереклисин айтдым. Алай Сагъыт, къоркъуп, бизни къоюп, чынар терекге ёрледи, бир айыры бутагъына кесин жарашдырып тохтады.

Бёрюле тюз къатыбызда улугъанча алайдыла.

Мен дорбунну аллында от этдим. Тёгерек жылыды. Бёрюле дорбуннга келирге базынмадыла. Мен да отунла салгъанлай, от кече узуну жаннганлай турду. Сагъыт Терек башында, гылыу бла мен да дорбунда кечени ашырдыкъ.

Танг белги бере башлады. Гылыучукъ да, мен да хатасыз къутулгъаныбызгъа къууандым…(156 сёз)

Къулийланы Къ 

12-чи дерс.
Дерсни темасы: санау. Санауну магъанасы. Санчы санау .
Дерсни мураты: окъуучуланы тилни энчи кесеги санау бла шагъырей этиу, магъанасын ангъылатыу. бегирек да санчы санаугъа эс буруу. Эслерин теренлер деген мурат бла тюрлю - тюрлю санау элберлени жууапларын таба билирге юйретиу. 

Дерсни барыуу.

1. Эсденжазмадагъы халатлары бла ишлеу.
2. Къайтарыу ишле бардырыу.

Ат деп неге айтабыз? Сыфат деп а? Юлгюле келтиригиз. Къаллай соруулагъа жууап этедиле? Бир бирден не башхалыкълары барды? 

У. - Къангада сезледе не сыфат, не ат болмагъан сезле бармыдыла? Къайсыладыла? 
Сабий, уллу, гитче, онеки, китап, акъ, мор, беш, камыш, жюз, жыйырма биринчи.

С. - онеки, беш, жюз, жыйырма биринчи - была не атла не сыфатла тюйюлдюле. 
У. Тюздю, ала, мен сизге айтайым, санауладыла. Санау дегенибиз неди? Тегерегигизге къарачыгъыз, отоуда ненча окъуучу олтурады? Ненчашар олтурасыз? Ненчанчы партада олтурасыз хар биригиз? Юйге бара туруп а ненчаулан бирге барасыз? Сабийле хар соруугъа жууап этедиле. Биз санны билмесек, бусагъатда соруулагъа жууап эталлыкъмы эдик? - Угъай. Алайды да санауну да билирге керекди. Келигиз, аны бла да шуёх болайыкъ. 186 - чы ишге къарачыгъыз, анда энчи атланы къайсыгъыз табасыз. Сабийледен бири, текстни окъуй, энчи атланы айта барады. Къабарты – Малкъар, Терек, Гюржю, Каспий, Малка, Кавказ, Баксан, Минги тау, Азау, Терскъол, Чегем, Малкъар, Бызынгы, Бабугент. Санауланы табып сорууларын салыгъыз ненчады? 623, 210, 3250, 169, 102, 79.

У. Сиз санауланы тюз тапдыгъыз. Санау тилни энчи кесегиди. Ол затланы санларын, тизгинде орунларын, юлешиниулерин эм къауумларын белгилейди. Санаула ненча? ненчанчы? ненчашар? ненчау? ненчаулан? деген соруулагъа жууап этедиле, сез ючюн: ненча? алты. ненчанчы? алтынчы, ненчашар? алтышар? ненчау? алтау, ненчаулан? алтаулан. Санаула магъаналарына эм къуралыуларына кере, терт къауумгъа юлешинедиле: санчы санаула, тизгинчи санаула, юлюшчю санаула, къауумчу санаула. Санаула атла бла байланып келселе, болушлада жалгъанмайдыла. алты чыпчыкъ, алты чыпчыкъны, алты чыпчыкъгъа, алты чыпчыкъдан, бетледе неда санлада тюрленмейдиле: алты чыпчыгъым, алты чыпчыгъынг, алты чыпчыкълары. Ат бла бирге жюрюген санау, ат бла бирге айтымны бир члени болады: Бу терекге беш чыпчыкъ къоннганды. 

Санау, ат бла байланып келмей, кеси келсе, атны къуллугъун толтурады: болушлада жалгъанады, бетледе, санлада тюрленеди, айтымны баш эм сансыз члени да болады. Бюгюннгю дерсибизде уа санчы санаугъа бегирек эс беллюкбюз. Санчы санау бир затны санын неда санны кесин белгилейди, ненча? деген соруугъа жууап этеди: беш жастыкъ, оналты сабий, беш жюз алты къой. Кесекчи санаула да санчы санауну къауумуна киредиле. Айтхан заманда кесекчи санауланы алгъа знаминатели андан сора уа числители айтыладыла: 2 / 5 - бешден экиси; 2 / 10 - ондан экиси. Къатыш кесекчи санауну алгъа сау кесеги айтылады; 7. 3 / 4 - жети сау бла тертден ючюсю. Къуралыуларына кере, санчы санаула эки къауумгъа юлешинедиле: бош санчы санаула, жыйымдыкъ санчы санаула. Бош санчы санаула бир сезден къураладыла: он, жыйырма, минг; 11- 19 дери санаула да бош санауланы санына киредиле. Жыйымдыкъ санчы санаула эки эм андан кеп сезден къураладыла, кесеклери башха жазыладыла: жыйырма жети, беш жюз жети, сегиз минг тогъуз жюз алтмыш юч. Санчы санау атсыз келсе, атны къуллугъун толтурады. Китап бла ишлеу 

188-чи ишни келден ишлерге. 
Эм уллу терекле. 
Ненча? 300, 3000, 3000, 7000, 11, 800 - санчы санаула. 
189 - чу иш Санчы санауланы сезле бла жазаргъа. 
8848 - сегиз минг сегиз жюз къыркъ сегиз, 7495- жети минг терт жюз токъсан беш, 7782 - жети минг жети жюз сексен эки; 7 300 - жети минг юч жюз, 109 - жюз тогъуз. 
190 - чы иш. Ат атаргъа. Санчы санауланы табып сезле бла жазаргъа. Къылыч чабакъ. 1945 - бир минг тогъуз жюз къыркъ беш; 060 - алты жюз алтмыш, 6 - алты, 82- сексен эки; 70 - жетмиш, 1944- бир минг тогъуз жюз къыркъ терт. 
191- чи иш сезле бла айтылгъан кесекчи эм къатыш санауланы тарихле бла жазаргъа. тертден ючюнчю 3 /4, бешге – 5, экиден бир 1 /2; ондан жетиси - 7 /10, ючден экиси 2 /3; тертден бири ¼; алты килограмм бла эки жюз грамм 6 кг 200г; эки сам бла жарым - 2 ½ 

Дерсни бегитиу.
Санау деп неге айтабыз? Неии белгилейди? Къаллай къауумлагъа юлешинеди? Болушлада жалгъанамыды? Не заманда жалгъанады? Бетледе, санлада уа тюрленемиди? Санчы санау нени керчюзтеди? къаллай соруугъа жууап этеди? Кесекчи санаулагъа юлгюле келтиригиз. Къуралыуларына кере, санчы санаула ненча къауумгъа юлешинедиле? Юлгюле келтиригиз. 
Юйде 187 –чи ишни жазаргъа, жорукъланы келден билирге. 
13-чю дерс.

Дерсни темасы: санчы санау. Бегитиу.
Дерсни мураты: окъуучуланы санчы санаудан билимлерин теренлеу, кесекчи санауланы тюз окъургъа юйретиу. 
Дерсни барыуу.
1. Орфографиядан къысха иш. Сезлени башха жазылыулары. 
1.) Эки сезден къуралгъан география атланы кесеклери, экинчилери гитче харф бла жазыла эсе, башха жазыладыла. Акъ суу, Минги тау, Къара тенгиз. 
2.) Къош сезлени кесеклери, басым экисинде да сакъланса, башха жазылады: от жагъа, ал бота, таш макъа, сын таш, бел бау д. а. к. 
3.) Бирге жазылгъан къош атлагъа бла сыфатлагъа - ла жалгъау къошулса, аланы кесеклери башха жазыладыла: жюз аякълы, юч чапыракълы, акъ сакъаллы, юч аякълы, кек кезлю, сары чачлы д. а. к. 

4.) Къош междометияланы кесеклери башха жазыладыла, араларына тыйгъыч белги да салынмайды: ы маржа! о хахай! оу кюнюм! ай медет! ма санга! бар алай! д. а. к. 
2. Сайлама жаздырма. 
Жулдузла.
Кезюлдюреуюкню неда телескопну хайырланмай, адам, жерден къарап, 5776 жулдузну кереди. Аладан бек уллугъа Бетельгейзе бла  Эта Киля саналады. Бетельгейзени диаметри 700 миллион километрди. Ол кюнню диаметринден 500 кере уллуду. Эта Киля жулдуз Кюнден эсе 200 кере ауурду 65 00000 кере жарыкъды. Эм жарыкъ жулдуз Сириусду. Жерге бек жууукъ жулдуз Проксимады. Жерде жашагъанлагъа 89 жулдуз жыйын белгилиди. Жулдуз жыйынладан бек уллусу Тидрады. Ол 68 жулдуздан къуралгъанды. 
3. Юй ишни тинтиу.
187-чи иш. Останкино. Москвадагъы телецентрни. жюреги темир эм бетон бла ишленнген башняды. Аны бийиклиги (ненча?) 533 метрди. Башняды адамла тегерекге къараучу (ненча?) 4 площадкасы барды. Ол площадкалагъа (ненча ?) 600-800 адам сыйынады. Башняны ресторанында уа (ненча?) 300 адам олтурадыла. Бек башдагъы площадкагъа лифт (ненча?) 56 адамны (ненча?) 60 секундха чыгъарады. Башняны тюбюню 60 лифт башны уа (ненча?) 8, 1 метр болады. Башняны къабыргъаларыны тюбюнде къалынлыгъы (ненча?) 50 сантиметр, бек башында уа (ненча?) 30 сантиметрге жетеди. Къаты боран болгъан заманда, башняны башы ары бла бери (ненча?) 10-11 метрге ауушады. 
Окъуучуладан 1-2 жорукъланы келден айтадыла. 
192-чи иш. Санчы санауланы сезле бла жазаргъа. 1.) 20-жыйырма; 40 - къыркъ; 50- элли; 90- токъсан; 1991 – бир минг тогъуз жюз токъсан бир; 2001 - эки минг бир. 2.) ½ - экиден бири; 2 /5 – бешден экиси; 5/6 - алтыдан бешиси, 1/10 - ондан бири; 3 7/8 - юч сау бла сегизден жетиси. 6 ¾ - алты сау бла тертден ючюсю. 193 - чю иш. Алгъа бош санауланы, аны ызындан жыйымдыкъ санчы санауланы ала байланнган атла бла бирге жазаргъа. 
1. 4 секунд, 30 минг тонна, 6 сагъат. 
2. 23 сагъат, 56 минут, 8848 метр, 6448 километр. У. Сабийле, бош санчы санау атсыз кеси аллына, санны белгилеп келсе, болушлада атча жалгъанады. Аллай санау айтымны баш эм сансыз члени да болады. Кесекчи санауну болушлада жалгъанады, знаменатели уа тюрленмей къалады Таблицаны кёргюзтюрге. Кесекчи санауланы болуш жалгъаулары иели атланы ючюнчю бети бла бирчады. Жыйымдыкъ санауланы болушлада ахыр сёзю жалгъанады: жети жюз он, жети жюз онну, жети жюз ондан … Къатыш кесекчи санчы санауну сау кесеги болушлада жалгъанмайды: 7 3/5 - жети сау бла бешден ючюсю. 
194 - чю иш. 
Баш. б. жюз жыйырма тогъуз Т.б. жюз жыйырма тогъузну.
И .б. жюз жыйырма тогъузну О. б. жюз жыйырма тогъузда.
Бер. б. жюз жыйырма тогъузгъа Башл. б. жюз жыйырма тогъуздан.
Баш. алтмыш жети,  тертден ючюсю,  жетиден бешиси 

И алтмыш жетини,  тертден ючюсюню,  жетиден бешисини

Бер. алтмыш жетиге,  тертден ючюсюне,  жетиден бешисине 

Т алтмыш жетини,  тертден ючюсюню,  жетиден бешисини 

О. алтмыш жетиде,  тертден ючюсюнде,  жетиден бешисинде 

Башл алтмыш жетиден , тертден ючюсюнден,  жетиден бешисинден 

Кесекчи санауланы къошуп айтымла къураргъа. ½, 1/3 2/5 3/7 

1. Бюгюн дерсге окъуучуланы экиден бири келгенди .2. Базардан алгъан алмаларыбызны ючден бири чирип эдиле. 3. Быйыл жауарыкъ къарны бешден экиси жаугъанды. 4. Армиягъа барлыкъ жашланы жетиден ючюсю ауруулуладыла 

Сомну ондан бири он капек болады. Килограмны ондан бири - 100 грамм болады, тоннаны ондан бири - 100 кг болады. 1) 2 ½; 3 1/10; 2/10; 6 2/3, 1 кг, 200 гр, 1 т 500 кг. 197 - чи иш. Санчы санауланы табаргъа 5 ½, 5642, 2, 1 /3, 150, 10, ½ Кесекчи санаула 5 ½; 1/3, ½ Жыйымдыкъ санаула 5642, 150. Бош санаула: 2, 10.
 198 –чи иш. 5776- беш минг жети жюз жетимиш алты, 700 - жети жюз, 500 - беш жюз, 200- эки жюз, 650 000-алты жюз элли минг. 89- сексен тогъуз. 68- алтмыш сегиз - Бош санчы санау тюбемейди.
 199 - чу ишде - берилген сезлени хайырлана хапарчыкъ къураргъа. Жылны терт кезиую болады. Сууукъ къыш. Жауунлу жаз башы. Къызыу жай эм туманлы кюз арты. Хар бирине 3- шер ай киреди. Барысы бирге 12 ай болады. Ол онеки айгъа 365 кюн алышындырады бир бирлерин. 
Дерсни бегитиу. 
Биз бюгюн дерсде не билдик? Санау деп неге айтабыз? Санчы санауну къаллай къауумлары барды? Кесекчи санаулагъа юлгюле келтиригиз. Беш жыл - бетледе тюрлендиригиз. 
Юйде 195- чи эм 196 –чы ишлени тындырыргъа эм жорукъланы къайтарыргъа.
14-чю дерс.
Дерсни темасы: тизгинчи санау.
Дерсни мураты: окъуучулагъа тизгинчи санауланы къураргъа, тюз окъургъа юйретиу. Заманланы теренинден келген халкъны фахмусу бла окъуучуланы шагъырей этиу. 
Дерсни барыуу 

1. Орфографиядан къысха иш. 
а) Къысхартылгъан къош сезле, гитче харф бла башланып бирге жазыладыла. пединститут (педагогика институт, профсоюз, профессионая союз) д.а.к. 

б) Аббревиатурала, энчи атла болмасала, гитче харф бла жазыладыла: вуз, дзот дот д.а.к.

в) Харфладан къуралгъан аббревиатурала, энчи атла болсала, уллу харфла жазыладыла: КЪМР, ФРГ, АБШ, ТАСС, ООН д.а.к.
г) Графика къысхартыула былай жазыладыла: а.д. - алай дегенлик, , б- бет, д.а.к. – дагъыда аны кибик (анга кере) ж.-жыл, ж ж. - жылла. 
2. Сезлюк жаздырма. Онбир, онеки, онбеш, жыйырма, отуз, къыркъ, элли, алтмыш, жетмиш, сексен, токъсан, минг къыркъ жети, сексен сегиз, минг тогъуз жюз токъсан алты.
3. Юй ишни тинтирге. 195 – чи иш.
Б. ючден бири,  бешден экиси, тогъуздан тертюсю
И. ючден бирини, бешден экисини,  тогъуздан тертюсюню
Бер. ючден бирине,  бешден экисине,  тогъуздан тертюсюне
Т. ючден бирини,  бешден экисини,  тогъуздан тертюсюню

О. ючден биринде,  бешден экисине,  тогъуздан тертюсюнде

Башл. ючден биринден,  бешден экисинден,  тогъуздан тертюсюнден
сегизден жетиси 

сегизден жетисини 

сегизден жетисине 

сегизден жетисини 

сегизден жетисинде 

сегизден жетисинден. 
Жорукъланы айтадыла. 
4. Къайтарыу ишле. 
1) Тергеу соруула. Жууабын бил эм санчы санауланы тап. 
а) Беш алманы беш адамгъа юлешип бер. Бир алма четенде къалсын. Жууабы (бешинчи адам алмасын четен бла бирге алады)
 б) Кече сагъат онекиде, жауун башланса, жетимиш эки сагъатдан сора кюн тиерге боллукъмуду? (72 сагъатдан энттада кече болллукъду. Кюн не аязса да кюн тиерик тюйюлдю. 
в) Жарым сомгъа жарты харбыз чыгъа эсе, эки харбызны багъасы ненча сом боллукъду? (ЭКИ) 
2) Къангада жазылгъан санауланы тюз окъугъуз. 2005, 73, 3/5, 4 2/3, 2/10, 773, 3 1/5. 
3) Санчы санауну жоругъун кёлден айтадыла. 
 200-чю иш. Санчы санаудан башха тюрлю санаула ненчанчы деген соруугъа жууап этедиле. Ненча? - 800 минг, ненчанчы? - 27 - чи, 1938 - чи, 6 – чы. Алайды да, санагъанда затланы тизгинде орунларын белгилеп, ненчанчы? деген соруугъа жууап этген сезлеге тизгинчи санаула дейдиле бешинчи дерс, 19-чу ёмюр, 12-чи кюн. Тизгинчи санауну къурар ючюн, санчы санауну ахырына – нга жалгъауну тюрлюлеринден бири къошулады. Санчы санауну ахыры ачыкъгъа бошалса, - нчы (-нчи, -нчу, -нчю) къошулады: къысыкъгъа бошалса уа, ынчы, (инчи, унчу; - юнчю ): алты нчы, беш - инчи, он - унчу. Тизгинчи санаула да, санчы санаулача, бош эм эыйымдыкъ боладыла: беш жюз сексен тогъузунчу. Тизгинчи санаула ат бла келселе, болушлада да, санлада да, бетледе да тюрленмейдиле, онбешинчи жыл, онбешинчи жылны, онбешинчи жылдан. Ала айгъакълагъан санаула атсыз келселе, атны къуллугъун толтурадыла бетледе, санлада, болушлада тюрленедиле: экинчиле, экинчилени, экинчиледе. 
Китап бла ишлеу. 201 - чи иш. Тизгинчи санауланы айырып, алгъа бошларын, аладан сора уа жыйымдыкъларын жазыгъыз. 
1. Бешинчи кюн, онбиринчи кюн, онбиринчи жыл, экинчи дерс

 2. отуз ючюнчю жылла, къыркъ бешинчи километр, отуз бешинчи номер, жыйырма биринчи этап 

202 - чи иш. Санчы санауладан тизгинчи санаула къураргъа аладан тертюсю бла айтымла къураргъа. Биринчи, онунчу, жыйырманчы, отузунчу, къыркъынчы, эллинчи, алтмышынчы, жетмишинчи, сексенчи, токъсанчы. жюзюнчю мингинчи. 
204 - чю иш. тизгинчи санауладыла. 
 205 - чи иш. Алгъа санчы ызы бла тизгинчи санауланы сезле бла жазаргъа. 
1 .26 - жыйырма алты, 3-юч.
 2. 1934- бир минг тогъуз жюз отуз тертюнчю, 1961 -бир минг тогъуз жюз алтмыш биринчи, 1970 - бир минг тогъуз жюз жетмишинчи, 1991- бир минг тогъуз жюз токъсан биринчи. 
Дерсни бегитиу. 
Тизгинчи санау деп неге айтабыз? 
Аны соруулары, магъанасы.

Бош санаулагъа, къуралгъан санаулагъа юлгюле келтиригиз. Тизгинчи санау бла айтымла къурагъыз.

Къайры, нелляй бир?
Бир хан бир жигит жалчыгъа: «Алгъан ахчангы не этесе? », - деп соргъанды. Жалчы уа анга: « Биразын суугъа атама, биразын борчума, бир кесегин да ёнкючге береме», - дегенди. 
Алай демеклик неди? Биразын билямукъгъа атаргъа тузгъа, биразын атасына - анасына, биразын сабийлерине. 
Юйге иш 203-чю иш. Жорукъну келден. 
15-чи дерс.
Дерсни темасы: юлюшчю санау.
Дерсни мураты: окъуучулагъа юлюшчю санауну ангылатыу. Сабийлени тил байлыкъларын ёсдюру, шатык сёлеширге юйретиу. 

Дерсни барыуу. 
1. Сайлама жаздырма. 1) Малкъар халкъда аты айтылгъан биринчи назмучу Мёчюланы Кязим минг сегиз жюз тогъузунчу жылда Шыкъыда туугъанды. Ол къыркъ бешинчи жылда Къазахстанда елгенди. Кязим назмула жазып онтогъузунчу емюрню ахырында башлагъанды. «Тарыгъыу» деген назмусун минг сегиз жюз токъсан сегизинчи жылда жазгъанды. Минг тогъуз жюз онсегизинчи жылда Солтан – Хамитни юсюнден жыр этгенди. 
2. Юй ишни тинтиу 203 –чю ишни къалай толтургъанларына къараргъа. Жууаплары быллай санаула болургъа керекдиле. 1 - тизгинчи 2- санчы, 3 - тизгинчи, 4- тизгинчи, 5-санчы, 6 - тизгинчи. 
Жорукъну 1-2 сабий келден айтадыла .3. Къайтарыу ишле. 
а) Тизгинчи санауланы жазылыуларына сёзлюк жаздырма. 
Биринчи, ючюнчю, тертюнчю, алтынчы, тогъузунчу, онунчу, жыйырманчы, къыркъынчы, сексенинчи, токъсанынчы, эки жюз элли ючюнсю. 
б) Туугъан кюнюнгю, айынгы, жылынгы керекли болушлагъа салып айт. 
в) Тизгинчи санаула нени кергюзтедиле? 
г) Тизгинчи санаула къалай къураладыла? 

4. Юлюшчю санаула. 15 алманы 3- еуленнге юлешсегиз, ненчашар алма жетеди? Хар биригизни ненчашар китабыгъыз барды? Ненчашар къолугъуз, аягъыгъыз барды? Ол сиз бусагъатда жууап этген сёзлеригиз нени кергюзтедиле, ангылаялдыгъызмы? Ала затны тенг кесеклеге юлешиннгенин белгилеп, ненчашар? деген соруугъа жууап этедиле. Аллай санаулагъа юлюшчю санаула дейдиле бешишер алма, биршер китап, экишер къол, аякъ. Юлюшчю санаула санчы санаулагъа - шар - жалгъау неда аны вариантларындан бири къошулуп къураладыла. Санчы санауну ахыры ачыкъгъа бошалса - шар (-шер ), къысыкъгъа бошалса уа аны аллында ачыкъ тауушну къаллай болгъанына кере - ышар (- ишер, - ушар, - юшер) жалгъау къошулады: бешишер кертме, тертюшер шинтик, тогъузушар дефтер. Юлюшчю санаула да, санчы, тизгинчи санаулача, ол айгъакълагъан ат бла келселе, болушлада, бетледе, санлада тюрленмейдиле; кеслери болсала уа, аланы барында да тюрленедиле.
3.Китап бла ишлеу. 206 – чы иш. Санчы бла тизгинчи санауладан башха санаула ненчашар? деген соруугъа жууап этедиле. Ненчашар? экишер, ючюшер, тертюшер, онушар. 
207 - чи иш. Санауланы соруулары ненчашар? Ала юлюшчю санауладыла 

208 - чи иш. Бош санчы санаула: онбир, жыйымдыкъ санчы санаула: жюз, он; Жыйымдыкъ тизгинчи санаула: жыйырма экинчи, къыркъ бешинчи юч жюз алтмыш биринчи; Бош юлюшчю санаула: тогъузушар, онсегизишер, жюзюшер; жыйымдыкъ юлюшчю санаула: жюз жыйырмашар, отуз биришер, къыркъ алтышар, экишер минг.
 208 - чи иш. Хар бирибиз бир жылгъа тогъузушар китап окъудукъ. Жай солуулада совхозну бахчасында ишлеп экишер минг сом ахча алдыкъ. Ишчилени хар бирне солургъа къыркъ алтышар кюн бердиле. Сабий садны хар группасында онсегизишер сабий барды. 
210 - чу иш. Сабийле, сиз малкъар халкъны жарыкъландырыргъа жол салгъанладан кимлени билесиз? 
С. Орусбийланы Мырзакъул эм жашлары Исмаил, Магомет, Хамзат - ала битеу Шимал Кавказда, андан тышында да айтылгъандыла. Исмаилны жашлары - Науруз, Сафар - Али, Абайланы Мисост, Абайланы Солтанбек, Шаханланы Басият, Абайланы Ханифа-Ханум, Шаханланы Абай. 
У. Сизге берилген 210 - чу ишде уа Шаханланы Абайны юсюнден жазылады. Ол хапарны окъугъуз. Санаулары къаллайла болгъанларын айтыгъыз. Ызланнган сезлени болушларын белгилегиз, точкаланы орунларына керекли харфланы къошуп жазыгъыз.

Шаханланы Абай

Шаханланы Абай 1850 (тизгинчи) жылда Мухолда туугъанды. Ставрополь (там. болуш) гимназияны 18- чи (тизгинчи) жылында бошагъанды. 1869 (тизгинчи) жылдан 1876 (тизгинчи) жылгъа дери Петербургда медицина Академияда окъугъанды. Орус - тюрк (тамам.б.) урушну кезиуюнде белгили орус хирург Пирагов бла бирге къуллукъ этгенди. Уруш бошалгъанды сора, аскер госпитальда ишлегенди. Усталыгъы, иши ючюн, генерал берилгенди. Муратына толу жетерча халкъына болушурча ол заманда онг тапмагъанды. Жашаууну 46- чы (тизгинчи) жылында елгенди. 
212 - чи иш. тогъуз - унчу, тогъуз - ушар., онжети - онжети - нчи, онжети - шер. Жыйырма бир - жыйырма бир - инчи, жыйырма бир - ишер, жюз- жюз - юнчю, жюз-юшер, алтмыш эки - жюз алтмыш эки - нчи, жюз алтмыш эки - шер. 
Дерсни бегитиу. 
1. Юлюшчю санау нени кергюзтеди? 
2. Сорууу къаллайды? 
3. Юлюшчю санау къалай къуралады? 
4. Юлюшчю санау сау жюзле, сау мингле болсала, жалгъау къайсы сезге къошулады. Юч жюз - ючюшер жюз, беш минг - бешишер минг? 
5. Бизни класс - деген хапарчыкъ къурагъыз. Хапарда юлюшчю санаула болсунла. 
Эсеп этигиз: Бир сюрюу къаргъа къазыкълагъа къоннганды. 
Хар къазыкъгъа экишер къаргъа къоннганында, 
Биз къазыкъ артыкъ къалгъанды 

Хар къазыкъгъа бирер къаргъа къоннганда 

Бир къаргъа артыкъ болгъанды. 
Къаргъала ненча, къазыкъла ненча болгъандыла 

(къаргъала 4) 
(къазыкъла 3) 
Юй иш Жорукъну келден билирге эм 211- чи ишни жазаргъа. 

16-чы дерс.
Дерсни темасы: къауумчу санаула.
Дерсни мураты окъуучулагъа къауумчу санауну магъанасын, къуралыуун ангылатыу. 
Сабийлени тюз неитли болургъа, санаула бла байламлы къарачай - малкъар халкъ оюнланы эслерине тюшюртюрге эм биллмегенлерин юйретирге. 
1. Орфографиядан къысха иш. 
Малкъар тилни сезлерини эм адам атланы ахырларында б, д угъай, п, т къысыкъла жазыладыла топ, тюп, кесип, алып, къап, сеп, чёп, Юсюп ,Хамит, Мухаммат. 
3. Творчество жаздырма. 
4. Бирилген санауланы юлюшчю санаула этип жазыгъыз. Бир, онеки, элли юч, токъсан тогъуз, жюз алтмыш, юч жюз, къыркъ терт.
3. Юй ишни тинтиу 211 - чи иш. 
Жай солууланы кезиуюнде.

Жай жетди, окъуу жыл бошалды. Алтынчы (ненчанчы?) классны окъуучулары Чирик кёлге бир (ненча?) ыйыкъ турургъа барадыла. Хар сабий рюкзакларына биришер (ненчашар) табакъ, къашыкъ, кружка салгъандыла. Жол азыкъ алгъандыла Тогъуз (ненча?) сагъатда школну аллында жыйылдыла. Экишер (ненчашар?) адам сыйыннган он (ненча?) чатырны, эки (ненча?) челекни, юч (ненча?) машок картофну машинагъа салдыла да миндиле. Машинаны узун шинтиклерине бешишер (ненчашар?) адам олтурдула, жолгъа атландыла, жыр башланды. Чирик келге жетдиле, чатырланы къурдула. От этерге отун жыяргъа экишер - экишер (ненчашар?) болуп жайылдыла. 
Соруула:
Бу ишде къаллай санаула тюбедиле? Санчы, тизгинчи, юлюшчю. Тыйгъыч белгилени салгъан айтымларыгъыз къаллайладыла? Къош айтымла эм бир туудукъ членлери болгъан айтымла. (Аланы жорукъларын эсге тюшюртюрге боллукъду.)
Къайтарыу ишле. 
1. Юлюшчю санау деп неге айтабыз? 
2. Юлюшчю санаула къалай къуралгъандыла? 
3. Чам чотха эсигизни буругъуз, жууабын билигиз. Ненчашар оюн?
4. Юлюшчю санаула къалай къураладыла, тюз жазылыуларын айтыгъыз.
Юч адам шахмат ойнагъандыла оюнла ючдюле. Адамланы хар бири ненчашар оюн ойнагъанды? (Экишер) 
У. Билген жуубыгъызгъа къаллай соруу салыргъа болуукъду? 
С. Экишер (ненчашар?) 
Къангада жазылгъан айтымлада юлюшчю санауланы табыгъыз. Окъуучу сайын бешишер китап, жыйырмашар дефтер бердиле. Хар звенода онекишер адам барды. 
Жангы теманы ангылатыу. Тюрлю -тюрлю суратла кергюзтюрге. Сез ючюн экеулен жолда бара, ючеулен чабакъ тута, бешеуленни солуй тургъан кезиулерин. Сора сабийлеге сорургъа, хар суратда ненчаулан болгъанын эм не эте тургъанларын. 
Ала айтхан жууапладан санауланы къангагъа жазаргъа. Экеулен, ючеулен, бешеулен. Сорууларын салдырыргъа. 
Ненчаулан тюздю. Алайды да адамланы къауум - къауум болгъанларын белгилеп ненчау? ненчаулан? деген соруугъа жууап этген санаугъа къауумчу санау дейдиле. экеу ненчау? Экеулен ненчаулан? тогъузоу ненчау тогъузоулан ненчаулан? Къауумчу санаула санчы санаугъа - ау (-еу, - оу ), -аулан (-еулен, -оулан) деген жалгъауланы келишгени къошулуп къураладыла. Къауумчу санауну къурагъан санчы санауну ахыр тауушу ачыкъ болса, къауумчу санауда ол жазылмай къалады: эки - еулен - экеулен, юч - ючеулен, Он - оноулан. Къауумчу санаула адамланы эм аланы санларын белгилеп жюрютюледиле, сез ючюн экеулен десек, адамла эки болгъанларын ангылайбыз. Къауумчу санаула болушлада, бетледе, санлада атча тюрленедиле., бешеулен бешеуленни, бешеуленнге, бешеуленибиз. 
Китап бла ишлеу. Бир окъуучу жорукъну кесгин, шатык окъуйду.

213- чю иш. Беш  (ненча?) такъыйкъа, он (ненча?) минут, экинчи (ненчанчы?) дерс, онунчу (ненчанчы?) юй, бешишер (ненчашар?) китап, тогъузушар (ненчашар?) сагъат, экеу (ненчау?) сюеледи, бешеулен (ненчаулан?) келеди, оноулан (ненчаулан?) кенгешедиле. 

214 - чю иш къауумчу санаула экеулен кенгешедиле, жетеулан тохтадыла, тогъузоулан къошулдула, оноулан олтурдула. 
216 - чы иш. Биреу чапыракъ тюбюнде ынычхай, биреу а топуракъ тюбюнде ынычхай. 2. Экеулен биреуленни хорлар. 3. Экеу кенгешге барма, ючеу кенгешден къалма. Биреу экеуню сюймез. 
217- чи ишге эслерин бурургъа.

Дерсни бегитиу. 1.Къауумчу санаула деп неге айтадыла? 2. Ала къалай къураладыла? 3.Къауумчу санаула ат бла жюрюймюдюле? 4.Ала айтымны къайсы члени болургъа боллукъдула? 5.Къауумчу санаула бла айтымла къурагъыз. 
б) Сабийле, сиз окъугъандан сора да, ойнаргъа да бек сюйгенигиз кимге да баямды. Къарачай - Малкъар халкъ оюнланы биз эсге тюшюре - тюшюре туруучубуз. Алайды да мен сизге бусагъатда оюнланы къалай ойналгъанларын айтама, сиз а алагъа да тынгылай къаллай санаула тюбегенине эс буругъуз. 
Къол бюгюу.
Таулуланы бир сынашхан оюнларыны аты «Къол бюгюудю» Экеу эки жанындан тутуп, къолларыны жингириклерин столгъа тиреп ич жанына бюгюп салыргъа керекдиле. Алгъын заманда тюз ташны эки жанында, ол халда бюгюшюп болгъандыла. Бюгюшгенде, жингирикни таяннган жеринден айырмай, ерге кетюрюлмей, экинчи къолун да къошмазгъа керекди. 
Алан - Билек.
Оюнну барыуу: биреу чолпуну сабыны къыйырындан тутуп тургъанлай, эгенни болушлукъчусу жумуртхаладан уллу болмагъан тегерек, зугул ташланы чолпугъа салады. Ол ненчаны кетюралса да, аллай бирни жашла барысы да кетюрюп керюрге керекдиле. Андан сора, къошуп кетюредиле да, ойнагъанла кеп кетюргенлеге эм аз кетюргенлеге юлешинедиле. Кеп кетюргенлени арасында эришиу бирден оннга дери санау бла бардырылады. Оюнну жоругъу: билекни бюкмейдиле, бир къолу бла сапны къыйырындан тутады, экинчи къолу бла болушмайды. Эгенни оноууна киши сез къошмайды. Саугъаны да ол береди. 
Сабийле, сиз да юйде абаданладан соруп, кесигиз билмеген оюнланы, атларын эм къалай ойнагъанларын билип келигиз.

215-чи ишни ишлегиз, анда санчы санауладан къауумчу санаула къурагъыз. Ачыкъ тауушлары жазылмай къалгъан къауумчу санауланы белгилегиз. Къауумчу санауланы белгилегиз.Къауумчу санауладан юч - терт айтым къурагъыз. Жорукъну келден билигиз. 
17-чи дерс.
Дерсни темасы: санауланы тюз жазылыулары. Санауну къайтарыу.

Дерсни мураты: окъуучулагъа санаула, къуралыуларына, жюрютюлюулерине кере тюрлю – тюрлю жазылгъанларын ангылатыргъа. Санау бла байламлы элберлени, оюнланы, тилбургъучланы эслерине тюшюртюрге. 
Дерсни барыуу.
1. Сезлюк жаздырма. Биреу, экеу, отузунчу, тертеулен, сексен, токъсанынчы, бешеулен, сегизеулен, онушар, жетишер, алтмышышар, ючюшер минг, эки жюз элли ючюнчю, эллинчи.

2. Юй ишни тинтиу 

215 - чи иш. Бир – биреу, биреулен; терт - тертеу, тертеулен; алты - алтау, алтаулан; жети - жетеу, жетеулен; сегиз - сегизеу, сегизеулен. Къурагъан айтымларын окъуйдула. Ачыкъ тауушлары жазылмай къалгъан къауумчу санаула боладыла: алты, жети. 
3. Къайтарыу ишле. Мен сизге энтта да юйде абаданладан соруп оюнла билип келигиз дегенме. Сабийледен хар бири не билгенин аитады. Дерсни андан ары оюнла, элберле, тилбургъучла айта, алада тюбеген санауланы белгилей эм къаллай санау болгъанын, соруууп айта барыргъа. 1. Ойнап башлардан алгъа къалай санаучусуз?
С. Бир, эки, юч, терт, беш,
Бар да, бузну сен теш,
Тешмесенг а кетебиз,

Сенсиз оюн этебиз.

У Къаллай санаула тюбедиле?

С Санчы санаула, соруулары ненча?

У. Къаллай тилбургъучла билесиз?
С. Бирде-бешик, экиде-эшик, ючде- ючлеп, тертде- тертлеп, бешде- келек, алтыда- ашыкъ, жетиде- къашыкъ, сегизде- сен.
У. Къаллай санаула тюбедиле? 

С. Санчы санаула.

У. Къайсы болушда?
С. Орун.б.

С. Апельсинни биз бёлебиз. 
Бир болгъанын да билебиз. 
Бир белюмю киштикге, экинчиси - кирпиге, 
Ючюнчюсю – къояннга,

Тертюнчюсю - кючюкге, 

Бешинчиси - чыпчыкъгъа ,

Алтынчысы - тюлкючюге, 
Къабугъу уа - бёрюге. 
У.Къаллай санаула тюбедиле?

С. санчы эм тизгинчи санаула. Къайсы бетдедиле тизгинчи санаула?

С. ючюнчю бетдедиле.
Биреу - биреу, экеу - экеу, ауур олтан, сары тай, тору тай, абал тай, чабан тай, чыкъ, тотай. 
Тюбеген санаула къауумчу санаула болгъанларын тохташдарыргъа. Санауланы уа энтта да къаллайларын билесиз? 
1.) Бир - деген башды, эки - деген - къашды. Юч деген - атам, анам, мен. Улакъчыкъны терт аягъы, Кокачыкъны беш бармагъы. 
2.) Бирде- билеу, экиде - эгеу, ючде - ючгюг, тертде - теммек, алтыда - ашыкъ, жетиде - къашыкъ, сегизде - сенек, тогъузда - токъмакъ, онда - оймакъ, абил - билим, Чыкъсын тилинг. У. Тюбеген санаула къаллай санауладыла? С. Санчы санауладыла. У. Къайсы болушдадыла? Орунлаучу болушда. Энди уа мен сизге чам чотла берликме. Сиз а биягъы жууабын билликсиз эм тюбеген санауланы къаллайла болгъанларын айтырыкъсыз. Къайсы къаиры бара эди?

Биреулен мотоцикл бла шахаргъа бара болгъанды. Анга бир машина тюбейди. Машинада алтаулан олтура эдиле. Хар адамны артмагъында экишер харбыз, экинчисини уа эки баш хобустасы болгъанды. Базаргъа ненча адам бара болгъанды.

С. Биреулен.

Тюбеген санаула: биреулен, алтаулан - къауумчу санаула; бир, эки - санчы санаула; экишер - юлюшчю санау; экинчисини тизгинчи санау. 
У. Сабийле, сиз санауланы иги ангылагъаныгъызны кердюм, бек иги ишледигиз. Энди уа ол санауланы тюз жазылыуларыны жоругъуна тынгылагъыз. Устаз къангагъа санауланы тюз жазылыууну таблицасын тагъады
Санаула, къуралыуларына, жюрютюлюулерине кере, юч тюрлю жазыладыла бирге, башха эм дефис бла. 
1. Бош санаула (онбирден - онтогъузгъа дери да ары киредиле) бирге жазыладыла: сегиз, онеки, онтогъуз, токъсан, минг, миллион. 
2. Жыйымдыкъ санаула (эки эм андан аслам сезден къураладыла) башха жазыладыла: къыркъ юч, жюз элли экинчи, отуз беш. 
3. Ачыкъ белгили болмагъан санны белгилеп, къайтарылып жюрютюлюучю санаула дефис бла жазыладыла: беш - жети челек, отуз - отуз эки сабий, беш жюз - беш жюз къыркъ. 
4. Юлюшчю, къауумчу, санаула бир бири ызларындан къайтарылып келселе, дефис бла жазыладыла: ючеу - ючеу кетдиле, бешишер - бешишер барадыла, онушар - онушар келтирдиле. 

5. Тарих (цифра) бла белгиленнген санаугъа тизгинчи, юлюшчю д.а.к. жалгъау къошулса, дефис бла жазылады: 1-чи; 3-чю, 8-чи, 812-чи, 500- шер. 
6. Жалгъауланы ачыкъ тауушларыны жазылыулары сингармонизмге бойсунадыла. 
У. Сингармонизм деп неге айтабыз? С. Сезню тамырыны ахыр ачыгъыны анга къошулгъан жалгъауланы ачыкъларын базыкълыкъ, назиклик жаны бла кесине бойсундуруууна( ушатыууна) сингармонизм дейдиле. 
Китап бла ишлеу. 
218- чи ишни санауланы тюз жазылыуларыны жоругъуна таяна ишлерге. 
219 - чу иш. Жаныуарланы жашау жыллары. 18 -20 онсегиз-жыйырма, 39- отуз тогъуз, 50- элли, 200- эки жюз.

220-чы иш 

Биринчи космонавт.
Ю. А. Гагарин космосха биринчи чыкъгъан адамды. Ол минг тогъуз жюз алтмыш биринчи жылда онекинчи апрельде, Москваны заманы бла тогъуз сагъат жети минутда Байконурда космодромдан учханды. Жюз сегиз минутха жерни тегерегине айланып, Саратов областьда къоннганды. Бусагъатда космонавтланы санлары жюзден атлайды .

222- чи иш. 
1. Россияда минг тогъуз жюз онючюнчю (тизгинчи) жылда токъсан тогъуз миллион экземпляр китап чыкъгъанды. Минг тогъуз жюз алтмыш ючюнчю (тизгинчи) жылда миллиард эки жюз алтмыш эки миллион(санчы) экземпляр басмаланнганды. 
2. Обь сууну узунлугъу терт минг жетимиш ,Амурну терт минг терт жюз сексен, Енисейни юч минг беш жюз элли, Волганы юч минг жети жюз километрди. 
3. Каспии тенгизни юсю терт жюз жыйырма юч минг юч жюз квадрат километрди. Къабарты - Малкъарны жери онеки минг беш жюз квадрат километрди. 
222- чи иш. Енисей, Амур, Волга - сууланы атлары. Къабарты - Малкъар - республиканы аты. 
Дерсни бегитиу. 
а) 1. Онбирден онтогъузгъа дери санаула къалай жазыладыла? 
2. Жыйымдыкъ санаула къалай жазыладыла.? 
3. Дефис бла санаула не заманда жазыладыла? 
б) Ючеу - фонетика тинтиу этигиз. 
Юйде 221- чи ишни жазыгъыз. Санауладан айтымла къурагъыз. Жорукъну келден билигиз. Сыфатланы къайтарыгъыз. 
18-чи дерс.
Дерсни темасы: сынау жаздырма.
Дерсни мураты: окъуучуланы санаудан билимлерин тинтирге сынау жаздырма бардырыргъа. 
Дерсни барыуу. 
1. Текстни аты - Къубати Карданов. 
2. Текстде ангыламазла деген сезлерин ангылатыргъа. 
3. Текстни окъургъа. 
Къубати Карданов белгили летчикди. 1939 жылда аскерге чакъырылгъанды .1940 жылда, летчик истребитель болуп, Ата журтубузну сакълап башлагъанды. 1943 жылны ортасына Карданов 550 уруш учуу этгенди. 73 хауа сермешиуде немислени 19 самолетларын агъызгъанды, 141 автомашинасын, 2 танкасын, 38 тобун, бир паровозун кюйдюргенди. Къубати мингден аслам жау солдатны бла офицерни къыргъанды. Уруш бошалыргъа 23 немисли самолетну кюйдюргенди. Ол, кесини эскадрильясына уста башчылыкъ эте, фашистле бда батыр сермешгенди. Аны ючюн 24 августда 1943 жылда Къубати Локъманович Кардановха Совет Союзну Жигити деген атны бергендиле (100 сез) 
Сабийле ангыламагъан сезлерин сорадыла. Ол сёзлени ангылатыргъа, жаздырыргъа. 
19-чу дерс.

Дерсни темасы: санауну морфология жаны бла тинтиу. 
Санауну къайтарыу. 
Дерсни мураты: окъуучулагъа санауну келден тинтиуню, жазып тинтиуню планларын, юлгюлерин кергюзтюрге эм юйретирге. Санауну къалай ангылагъанларын билирге, карточкала бла ишлетирге .

Дерсни барыуу. 
1. Халатла бла иш бардырыу. 
2. Аны аллында юйге берилген ишни сюзюу. Окъуучула къурагъан айтымларын окъуйдула. 
3. Къайтарыу ишле. Санау деп неге айтабыз? Санауну къаллай къауумларын билесиз? Бош санауланы жыйымдыкъ санауладан не башхалыгъы барды? Мен сизге энтта да бир оюнну юсюнден айтыргъа сюеме. Бу оюн тап къуралса, бек хычыуун болады. 
Эки - терт.

Топуракъда, майданда болса да, сегиз тертгюлню ызлагъандан сора, оюнну этип башларгъа болады. Сол жанындан башлап, онг жанында бошаргъа керекди.

Ойнагъанда, бу назмуну терт тизгинини сезлерин жангылмай айтып, хар сезню айтхандан сора бир тертгюлге кириге керекди.

Тертгюлден тертгюлге секиргенде, назмуну сезлерин унутмагъанлайын, бир бири ызларындан айтып, эки аякъны да бирден аладыла. Сол жанындан башлап, онг жанында бошагъандан сора, назмуну ахыр сезюнден башлап, оюнну да алайда тохтатадыла.

Ойнагъанланы къайсы жангылмай, секиргенде ажашмай эталса да, ол хорлайды. 

Бу халда айта ойнаргъа керекди: 

Алты - алты, эки - терт

Келип, бизни керюп кет 

Айда - Айда тенгли сай

Кимди энди бизде бай.
Сегиз тертгюлде назмуну ал харфларын салма: сол жаныдан башлап, онг жанына тюшерге керекди. Назмуну энди артын аллына жазама: 
Бай энди бизде кимди

Сай тенгли айда айда

Кет керюп бизни келип 

Терт эки, алты - алты.

Ол халда ойналады. Назмуну артындан аллына ким окъуй билмесе, бу оюнну ойнаяллыкъ тюйюлдю.

2. Къаллай санаула тюбедиле? 

С. Эки - терт, сегиз, терт, эки, алты - алты.

У. Ол санауладан тизгинчи, юлюшчю, къауумчу санаула къурагъыз.

IV. Жангы темадан ангылам.

Санауну морфология жаны бла тинтиу.

1.Тилни кесеги. Баш магъанасы.

2. Морфология шартлары.


а) Баш болуш


б) Дайым шартлары: бош неда жыйымдыкъ, санчы, тизгинчи, юлюшчю, къауумчу болгъаны. 


в)Тюрлениучю шартлары: болуш, сан.

Тинтиуню планы.

Махмут онбеш китап окъугъанды.

Келден тинтиу.

Онбеш - санау,

Биринчиден, санчы санауну белгилейди. Окъугъанды (неча?) онбеш (китапны). Баш формасы онбеш.


Экинчиден, дайым морфология шартлары барды.

Тюрлениучю шарты баш болушдады.

Ючюнчюден, айтымда толтуруучу къауумгъа киреди, - онбеш китапны.



Жазып тинтиу.

Онбеш - санау. 1. Окъугъанды (ненча?) онбеш. 

Б. Ф. - Онбеш.

2.Д.Ш: Бош, санчы, сау;

 Т.Ш.; Баш болуш. 3. Нени? - онбеш китапны.

226 чы иш.
3 - 4, 7 - 8 ачыкъ белгили болмагъан санны белгилеп. Къайтарылып жюрютулюучю санаула дефис бла жазыладыа.

227 - чи иш сезлюк жаздырма жаздырыргъа.


 Битеу окъугъан дерслени бегитирге карточкала.

Юйге: «Мени юйюрюм» деген гитче хапарчыкъ жарашдырып келирге. Санауну къайтарыргъа.

20-чы дерс.
 Дерсни темасы: сезлеуню магъанасы 

Дерсни мураты: окъуучулагъа сезлеуню магъанасын, синтаксис къуллугъун ангылатыу. Ата журтха сюймекликлерин теренлеу. 

Дерсни барыуу. 

 1. Орфографиядан къысха иш. Бу жорукъну жазыгъыз эм эсде тутугъуз. Атла бла сыфатла н неда нг тауушха бошалсала, бериучу болушда ол сезлеге нг жалгъау къошулады: Жан – жаннга, къалын - къалыннга, тенг - тенгнге, танг - тангнга, женг - женгнге. 

2. Юйге берилген ишни соруу эм тинтиу. Окъуучула жазгъан хапарларын окъуйдула. Тюбеген санаула къаллайла болгъанларын айтадыла. 

3. Къайтарыу ишле. Къангада айтымла.
 Сабийле чаналары бла тешден учадыла. Аслижанны акъсылдым гинжиси барды. Бешишер кюн солурукъларын билдирдиле.

 Белгиленнген сезлени келден морфология жаны бла тинтирге.

1) Тешден – атды. Биринчиден, затны атыды (не?) Баш формасы - теш. Экинчиден, дайым морфология шартлары барды: тукъум атды, жансызды. Орунлаучу болушну, жангызлыкъ санны формасында хайырланылгъанды, ол тюрлениучю шартыды.  Ючюнчюсю, айтымда толтуруучуду. 
2) Акъсылдым - сыфат. Биринчиден ол затны шартын белгилейди: акъсылдым (къаллай?) гинжи. Баш формасы – акъ, экинчиден, дайым морфология шарты барды: тюз сыфатды. Тюрлениучю шарты: кемлик даражада, баш болушда, жангызлыкъ сандады. Ючюнчюден, айтымда айгъакълаучуду. 
3) Бешишер - санау. Биринчиден, юлюшчю санауну белгилейди: (ненчашар?) бешишер (кюн) Баш формасы - беш. Экинчиден, дайым морфология шартлары барды: бошду, юлюшчюдю, айтымда болумду. Юлюшчю санаула айтымны болумдан къуралгъан членлерини къуллукъларында жюрютюледиле - бешишер кюн.
 Окъуучула бу жумушну тынгылы этселе, тилни кесеклери атны сыфаты, санауну иги ангылагъанларын тиртирге боллукъду эм бюгюн дерсде жангы тема, тилни кесеги - сезлеу окъуллугъу окъуучулагъа билдириледи. Китапда 101 - чи бетде ишни ишлерге къангада.

Устаз. Сезлеу - тилни энчи кесегиди . Сезлеуле ишни, халны, шартны ышанын кергюзтюучю болумну къууллугъун толтуруучу, тюрленмеучю энчи сезледиле. Сезлеу башха сезледен да къуралады. Ол да бошдан тюйюлдю. Сезлеуле кеп да кеч къуралгъандыла, ала жаратылыргъа уа тилни бирси кесеклери битеу сезлени кеслерине чакъырып тура эдиле. Сезлеу тилни энчи кесегиди, ишни шартын не заманда, къалайда, къалай, не мурат бла этилгенин белгилейди. Сезлеу быллай соруулагъа жууап этеди: къалай? шош, акъырын, тынч, къайда? къалайда? къайры? къайдан? алайда, ерге, башындан, тамблагъа дери, къаллай бир? кеп, аз, нек? не ючюн? бошуна. Тилни бирси кесеклери тюрлениучюча, сезлеу тюрленмейди: не бетледе, не санлада, не болушлада. Айтымда кебюсюне сезлеу болум болады. Ахмадия тамбла келликди

 Китап бла ишлеу. Окъуучулада 1-2 жорукъну кесегин шатык окъуйдула. 228-чи иш. къыстау - (къалай), онг жаны (къайсы) сол жаны: (къайсы) бирча (къалай) бегирек (къалай) эртте - эртте (къачан) былайда (къалайда) кеп (къаллай бир) - была барысыда сезлеуледиле.
229- чу ишни сабийле кезиу къангада жазадыла 
Сен бираз сют келтирирсе (къаллай бир?) бираз. Быйыл къыш бек сууукъ болгъанды. Къачан) эртте Масхут энтта бизге келликди.

102 - чи бет Б т. Мен эрттен бла эртте уяндым. Эрлай, эринмей ундурукъдан тюшдюм, жыйдым. Къолларымы, аякъларымы сол жанына, онг жанына, артха, алгъа эте жарау этдим. Бетими - къолуму ариу жуудум, сора школгъа келдим. Тынч олтурдум, дерслерими тынгылы ангыладым.
 231 - чи иш. 1 Жер суудан къаннгынчы ичди. 2) Таулу тиширыула кийизле, чепкенле эрттеден бери этедиле. 3) Эрттеге жашауну эсгерсенг, жангыдан сагъышланаса. 4) Бир кесек солугъандан сора, геологла алгъыннгы жол бла тебиредиле. 5) Солугъан заманда кезиу - кезиу жукъладыкъ. Эки - юч жылдан былайлары башха тюрлю боллукъдула. 7) Трактор тешге кючден чыкъды. 8) Октябрьде кюнле къысха боладыла. Кюзню сууукъ кючюнде, алашада, туманда жюзедиле, ууакъ, сууукъ жауунла терк - терк себелейдиле. 232 - чи иш. Аямай зынгырдатады, аны ичинде, кезиу тийип, кенг жаяды, буруну ауа, былайда букъдургъанды, энишге абына - сюелип, эки жанына къарай. 

Дерсни бегитиу. Сезлеу деп неге айтабыз? Ол нени кергюзтеди? Айтымда къуллугъу. Сезлеулери болгъан айтымла къурагъыз. 
Сезлюк иш. Сезлюклерине бу сезлени жазадыла. бираз, быйыл, эртте, энтта. Къалай жазылгъанларын эсде тутадыла.
 Къайтарыу. Агъашчыкъ фонетика тинтиу этерге.
 Юйге иш. Жорукъну келден. 230-чу ишни жазаргъа. 

21-чи дерс.
Дерсни темасы: Сезлеулени къуралыулары. 
Дерсни мураты: окъуучулагъа сезлеулени къуралгъанларын ангылатыргъа. Низамлыкъгъа юйретирге. 

Дерсни барыуу. 

1. Орфографиядан къысха иш. Бу жорукъну жазыгъыз эм эсде тутугъуз. Н тауушха бошалгъан сезге л бла башланнган жалгъау къошулса, н л-ча эшитиледи, болсада тюрленмей жазылады: къан - къанлы, кюн - кюнлюм, келген - келгенле, жан - жанлы, д. а. к. 

2. Эсгертиу жаздырма. Эрттенбла эртте тау башында кече къалгъан аскерчиле, ауур сауутларын кетюрюп, бары да бирден энишге, Къобан жагъасына, тюшюп башладыла. Энишге эннген да тынч тюйюл эди: жол къыйын, кийимлери, жюклери да ауур. Жаяу жолчукъ бла бара - барып, къол эриннге тирелип къалгъаны да бола эди. Неда энишге бармай, ерге бурулгъаны, неда, башха жерден башланып, энишге тюшмей, къайры эсе да кенделенине кетип къалады. Тапсыз эдиле кюз артыны тау жоллары. Къыйын эди ала бла жюрюген. 

3. Юй ишни тинтиу.
 1) Юйге озгъан дерсде берилген жоруукъну окъуучулагъа соруу.
 230 - чу ишни къалай тындыргъанларына къарау. Тамбла (къачан?) халкъ бла тынчайырса. 3) Элге терк (къалай?) къайтырны орунуна (къачан?) эртенликде эртте Исси - Суугъа кетди. 4) Былайда (къалайда?) мени энчи жауум болгъанын айтайым 5) Мазан туугъан эллине терк - терк (къалай?) келе туруучу эди. 6) Кюз артыны сууукъ туманлары жауунну акъырын (къалай?) себелейдиле. 7) Узакъ да (къайда?) жаннган отну жарыгъын эследик 8) Аманнга сезюнгю бошуна (къалай?) къоратма . 9) Ариубат, жаным мен бусагъат (къачан?) ызынгдан жетеме; - деп, Ханифа, артха (къайры?) айланып, терк (къалай?) окъуна атасыны къапталын сыйпап башладыла. 

 Къангада сезле. 

4. Къайтарыу ишле. 

Сезню къурамын тинтигиз. Ингир-лик-де, мал-чы-лыкъ-да, отун-чу-ла-гъа, насып-лы-лыкъ-ды, жыйрык-ълык-ъгъа. 
1. Малкъар тилде сезле къалай къураладыла? 

5. Алайда да сезлеуле да алай къураладыла:
 а) тамырлагъа сезлеу къураучу жалгъау къошулуп; б) тамырла бир бирлерине къошулуп. Сезлеулени кеп къураучу жалгъауларыны таблицасын жарашдырып къангагъа тагъаргъа. 

1) -ча: тау- ча, эски - ча, алгъын - ча; 

2) - лай - тин: жангы - лай, кирсиз - лей, билген - лей; 

3) -тын –тин: жашыр – тын, алай- тын, ёре-тин, 

4) -на –не: онгу –на, жери –не. 

Айтымланы( устаз къангада жазаргъа) окъугъуз. Сезлеулени табыгъыз, аланы жалгъауларын белгилегиз . 1) Кесин тап жюрютюп, адамча жашагъан сокъуранмаз. 2) Асият орусча, черкесча, тауча да жырлады. 3) Ишни саулай бошагъынчы, солугъан болмады. 4) Ташлы жолну акъыртын барады ёгюз арба. 5) Мала, къошха келмей, терсине кетип барадыла. 

Тилни бир къауум болуш формалары, болушну къуллугъунда жюрютюле кетип, сезлеуге кечгенлерин. Ала болуш формаларын тас этип, сезлеуню ышанларын алгъанларын, сез ючюн: алгъа, артха, онгнга, солгъа, заманында, андан, узакъдан д.а.к.окъуучулагъа билдирирге, эм къош сезлеуле къалай къуралгъанларыны таблицасын жарашдырып къангагъа тагъаргъа. 
1) Эки тамыр бирге къошулуп, ол тамырланы хар бирини энчи магъаналары барды, сез ючюн, быйыл (бу + жыл) бираз (бир +аз _
 2) магъаналы сезге сонгура къошулуп: эрттен бла эки кере къайтарылып: терк - терк, башха - башха, бирем - бирем, ёмюр - ёмюрге. 
Китап бла ишлеу. 
233- чю иш. Айтымлада сезлеулени табып, аланы къурам кесеклерин айырыргъа. 

1. Ахмат къартха къарт –ча, жашха жаш –ча селеше билген адамды. 

2. Адам, бошу – на жаншап турмай, ишин эте билирге керекди. 

3. Тасхачыла, жашыр – тын къарай, сынчы - лай айланадыла. 

4. Малланы къоранчлары болмайын, сау – лай табылдыла. Тауда къалын туман баса, малчы жаяу жолдан шашып, терси – не кетерге да болады.
 234 - чю иш. 1) Ал-гъа, арт-ха, ер-ге, заман – ында, къол –гъа атха жалгъаула къошулуп сезлеуле къуралгъандыла, ала болуш формаладыла.
 235 - чи иш. Бу ишни келден ишлерге.
 Б. т Хапарын андан ары хар бири кеслери къурай жазадыла. Артда сезлеулери болсала, къалай къуралгъанларын айтадыла. 

236-чы иш къангада ишлерге. 

1 Сенича адепли къызларыбыз кеп болсунла. 

2 Тюнене мында сеийрлик той- оюн болгъанды. 

3 Табмла анда таугъа ерлерикдиле. 

4 Абдуллах шахаргъа бошуна барып къайтады. 

5 Ол кюн ингирге къаты жауун жауду. 

237- чи иш. келден ишлерге.1) Бюгюн (бу + кюн) эки тамыр бирге къошулуп быйыл (бу-жыл) (бир – аз) - бираз. 2) кепге дери, кюн сайын - магъаналы сезге сонгура къошулуп. 3) Бир – бирде, анда - санда бир тамыр эки кере къайтарылып.
 239 - чу иш. Сезлюклерине жвзадыла. бусагъат, олсагъат, эрттенбла, кепден бери, быйылгъа дери, ингир сайын, кючден- бутдан, анда- мында. Бу сезлеге дагъыда быланы къошаргъа: къуруда, дагъыда бюгече. Сезлеулени жазылыуларына эс бурадыла эм аны бла айтымла къурайдыла 9 келден) 

 Дерсни бегитиу. 1. Сезлеуле къалай къураладыла? 

2. Сезлеулени къурап, аслам жюрютюлюучю жалгъаула къайсыладыла. 

3. Къош сезлеуле къалай къураладыла? 

4. Болуш формаларын тас этип сезлеунюча ышанларын алгъан сезлеге юлгюле келтиригиз. 

5. Къош сезлеулени болгъан айтымла къурагъыз. 

Юйге иш. 

Жорукъланы келден билирге. 238-чи ишни жазаргъа. 

4-чю четверть.
1-чи дерс.
Дерсни темасы: къош сезлеулени тюз жазылыулары.

Дерсни мураты: Къош сезлеулени бирге, дефис бла эм башха жазылыуларын эм къалай жазылыуларын окъуучулагъа ангылатыргъа.

Нарт сезледен хар заманда акъыл алыргъа юйретирге. 
Дерсни барыуу. 

1. Сайлама жаздырма. 
Нарт сезле.
1. Кюн хар кимге да бирча жарымайды. 2. Кюн кермеген кюн керсе, кюндюз чыракъ жандырыр. 3. Къарыулуну къатында къарыусуз да болады. 4. Сен болгъанча, санга да болурла. 5.Тели батыр терк елюр. 6. Тюз адам тынч жукълар. 7. Узакъ болса да, иги жолну барсанг, эртте барырса, жууукъ болса да, осал жолну барсанг, кечге къалырса. 8. Узакъда жууугъунгдан жууукъда къоншунг игиди. 9. Халкъ къопхан ишден артха тартынма. 10. Эртте тургъан эр болур, ахшылагъа тенг болур. 11. Алгъа кесинги ур, ачымаса, башханы ур. 12. Анда да бол, мында да бол, балдыражюзде юйде бол. 13. Ауузунг айта билгенча, къолунг да ишлей билсин. 14. Жашлыгъында етюрюкчюге къартлыгъында да ийнанмазла. 15. Иш бла кесин кертюзтмеген, сез бла башха чыкъмаз. 
2. Юй ишни тинтиу. 1) Окъуучуладан юйге берилген жорукъланы келден сорургъа. 

238- чи ишни къалай этгенлерине къараргъа 1. Бош сезлеуле: терк, эрттенликде, артда, бюгюн, ингирде, кюндюз, узакъда. 2. Къош сезлеуле: ойнай - кюле, анда - мында, акъырын - акъырын, школ таба, терк - терк. Тюненеден бираз сууугъуракъды бюгюн. Бусагъатда сабийлени саулукълары осалды. 2) Бизни ыннабыз эрттеден бери келмей турады. Кюн сайын жарау этерге керекди. 3) Бир бирде агъачда айланыргъа бек сюйюучюме. Къартла тынч - тынч атлайдыла. 
3) Кесигиз кересиз юйде жазгъан ишигизде къош сезлеуле тюрлю жазыладыла, ол аланы къуралыуларына эм басымларына кере жазыладыла. Таблицаны жарашдырып, юлгюлери бла окъуучулагъа ангылатыргъа.
 1. Къош сезлеуню къурагъан сезлени басымы жангыз биринде сакълана эсе, ала бирге жазыладыла: бюгюн, бираз, быйыл, бусагъат. 2. Къош сезлеуню къурагъан бош сезлени араларында дефис бу заманда салынады: а) къош сезлеу бир сез эки кере къайтарылып къуралса: тынч - тынч, кезиу - кезиу, бирем - бирем, теркден - терк, бетден - бетге б) къош сезлеуню къурагъан бош сезлени магъаналары жууукъ болсала: тынч - ырахат, сау - саламат, абына - сюрюне, в) къош сёзлени къурагъан сезлени магъаналары бир бирлерине чюйре (антоним) болсала: анда - мында, эрттен - ингир, ауа – къоба. 3. Басымлары эки кесегинде да сакъланнган сезлеуле башха жазыладыла: ингирге дери, кюн сайын, танг аласында. 
4. Китап бла ишлеу. Бир, эки окъуучу жорукъну кесгин, шатык окъуйду. Ол жорукъгъа кере 240 - чы ишни жазадыла. Келден тинтедиле сезлеулени бири, башха эм дефис - бла нек жазылгъанларын.

241 - чи иш. Окъуучула кезиу - кезиу къангада ишлейдиле. 1. Ишни былай боллугъун билсем кече - кюн демей жетер эдим 2. Дыхтауну бузлары жым - жым жылтырайдыла. 3. Андан - мындан аны - муну жазгъан кибик эте келип, муратын ахырында айтды. 4. Почтачы жаш керюннгенлей олсагъат бары да тегерегин аладыла, алайда окъуна ким письмосун окъуйду, ким газетге къарайды. 5. Юч - терт атламны экиси да терт - терт атлап, сора акъырындан акъырын чыгъа башладыла. Эринчек тюшге дери жатар, ингирге дери эснер.

242 - чи иш. 1. Асыралгъан артха асыу. 2. Заманында кечгинлик берген адепликни шартыды. 3. Къарагъанла барысы да бирча кермедиле .4. Танг аласында тасхачыла бирем - бирем агъачха ташайып кетдиле. 5. Башха мадарым болмагъандан, амалсыздан келгенме. 6. Быйыл тирлик байды. 

243- чю иш. Къангада бир окъуучу бош сезлеулени, бирси уа къош сезлеулени жазадыла эм къалай къуралгъанларын айтадыла. Къош сезлеуле: бир талай заман мындан алгъа, бир тау элде, танг аласына, ары - бери, акъырын - акъырын,бюгюн, эртте окъуна. Бош сезлеуле: уллу, жууукъда, эртте, биягъыча, узакъда, артха артда.

245 - чи иш. Бу сезлени сезлюклерине жазадыла: бюгюн - тамбла, аз - маз, алай - былай, акъырын - акъырын, сау - эсен. Ала бла келлеринден айтымла къурайдыла. 

Дерсни бегитиу. 

1. Къош сезлеуле, къуралыуларына эм басымларына кере къалай жазыладыла? 

2. Къош сезлеуле бирге не заманда жазыладыла ?

3. Къош сезлеуню къурагъан бош сезлени араларында дефис не заманда салынады? 

4. Къош сезлеуле башха не заманда жазыладыла? 

5. Къош сезлеулери болгъан айтымла къурагъыз. 

Юйге иш: жорукъну келден билирге 244- чю ишни жазаргъа. 

2-чи дерс.
Дерсни темасы: сезлеулени къауумлары.
Дерсни мураты: окъуучуланы сезлеулени къауумлары бла шагъырей этиу. 

Терек адамны жашауунда не магъананы тутханын ачыкъларгъа. 

Дерсни барыуу. 

1. Сезлюк жаздырма. 

Бюгюн, тамбла, бусагъатда, олсагъатлай, бюрсюкюн акъыртын - акъыртын, былай - алай, бюгюн - тамбла, абына - сюрюне, ауа - сауа, ёрге - энишге, алай - былай, бир арада, бир аууздан, башдан -аякъ, кючден - бутдан, кепден бери, ингир ала, буруннгу жыл, кюн сайын, тангнга дери, бусагъатха дери. 

2. Юйге берилген ишни тинтиу. 

1. Жорукъну келден бир эки сабий айтады. 

2. 244- чю ишни къалай этгенлерине къараргъа, къурагъан айтымларын окъуйдула. 

3. 3. Къайтарыу ишле. 

а) 1) Сезлеу деп неге айтабыз? 2.Ол къаллай соруулагъа жууап этеди? Аны айтымда къуллугъу.4. Къош сезлеуле къалай къураладыла? Жазылыуларын айтыгъыз.

б) Устаз хазырлагъан суратлагъа кере окъуучула сезлеулени хайырлана айтымла къурайдыла. 

в) Къангада жазылгъан айтымлада сезлеулени табадыла ала нении кергюзтгенлерин айтадыла. 

1) Къуш – кючден- бутдан (къалай?) тауну башына чыгъады (халчы) 2) Тауну онг жанында(къалайда?) уллу терек сюеледи (орунчу) 3) Бюгюн(къачан?) къуш ары жетерге керекди (заманчы) 

4. Ачыудан (нек?) къушну кезлерине къан чапханды. (сылтаучу) 

5. Къуш балаларына кеп (къаллай бир?) азыкъ келтиргенди. (мардачы) 

Устаз сабийлеге кергюзтюрге таблица жарашдырады. Сезлеулени къауумларын таблицада чертеди. Сезлеуню хар къауумуну сорууун эм нени кергюзтгенин айтады. 

Магъаналарына кёре сёзлеуле быллай къауумлагъа юлешинедиле: орунчу, заманчы, сылтаучу, муратчы, халчы, ёлчемчи сёзлеуле.

Орунлаучу сёзлеуле ишни къалайда этилгенин, баргъанын, болгъанын кёргюзтедиле. Ала Къайда? Къалайда? Къайры? Къайдан? деген соруулагъа жууап этедиле, сёз ючюн: анда, алгъа, артха.

Заманчы сёзлеуле ишни не заманда этилгенин неда къачан башланып не заманда болгъанын кёргюзтедиле. Заманчы сёзлеуле Къачан? Къачаннга дери? Къачандан бери? Не заманда? деген соруулагъа жууап этедиле, сёз ючюн: былтыр, ол жыл,тюненеден бери.

Сылтаучу эм муратчы сёзлеуле ишни сылтауун, себебин не мурат бла этилгенин ачыкълайдыла. Сылтаучу бла муратчы сёзлеуле Нек? Не ючюн? Неге? деген соруулагъа жууап этедиле, сёз ючюн: амалсыздан, аны ючюн.

Халчы сёзлеуле ишни къалай этилгенин ачыкълайдыла. Ала къалай? деген соруугъа жууап этедиле, сёз ючюн: жашыртын, ойнай-кюле.

Мардачы сёзлеуле ишни мардасын, чегин, даражасын кёргюзтедиле. Ала ненча? Къаллай бир? деген соруулагъа жууап этедиле, сёз ючюн битеу, аз, кёп, бир кесек, саулай.

Китап бла ишлеу

246-чы иш Сёзлеуле: 1. Сакъ, терк - халчы сёзлеуле

2. Аз, кёп - мардачы сёзлеуле

3. Бусагъатда - заманчы сёзлеу

4. Ачыкъ, къарча - халчы сёзлеуле
5. Тёбен, аны аллында - орунчу сёзлеуле

6. Бери - орунчу, амалсыздан - сылтаучу.

7. Эмен тюкгюшча-халчы, бир талайны - мардачы, ортасында-орунчу 

сёзлеу.

Къош сёзлеуле:- бусагъатда- эки тамыр бирге къошулуп, къарча - сёзню тамырына - ча- жалгъау къошулуп.

247-чи иш. 1. Къолундан келсе, олсагъат окъуна юйге къайтырыкъ эди. 2. Кюн ортагъа жууукълаша башлагъанды. 3. Гитче заманымда кёрген затларым бюгюннге дери эсимде турадыла. Аланы, тамбладан башлап, хар дерсде къалай окъугъанларын бирем-бирем билирге керекди. 5. Аллына къагъыт бла къалам салсанг, тюрт-мюрт эте, сурат ишлей, эрттенден ингирге дери кюрешеди. 6. Харун бюрсюкюн окъуна аланы дингиллерини орунуна кесини дингилин берген эди. 7. Ингирде неда тамбла аллыбызгъа къарагъыз. 8. Мен хар заманда эртте турама, зарядка этеме. Жаз башында терекле ариу чакъгъандыла. Атам бюгюн келди.

Къош сёзлеуле: Бюгюн окъуна, кюн орта, бюгюннге дери, бирем-бирем, тюрт-мюрт, эрттенден ингирге дери, бюрсюкюн, бюгюн, жаз башында.

Къуралыулары:

1. Эки тамырдан - кюн орта, бюрсюкюн, бюгюн, жаз башында.

2. Магъаналы сёзге сонгура къошулуп: бюгюн окъуна, бюгюннге дери, эрттенден ингирге дери.

3. Бир сёз эки кере къайтарылып - бирем-бирем.

4. Къош сёзлеуню къурагъан бош сёзлени кесеклерини бирини магъанасы болмаса, ол кеси аллына сёз болуп жюрютюлмесе: тюрт-мюрт.

248-чи иш. 1.Аз сёлеш, кёп ишле. 2. Бираз ишлеп, алай солурбуз. 3. Анам къайгъы этме, биз бош алай келгенбиз, сени саулугъунгу сорургъа. 4. Бизни къыралны жауларына ачыугъа, барыбыз да бешлеге окъурбуз. 5. Сагъат чакълы сакъладыкъ, келмединг.

249-чу иш. 

Кюз арты.

Исси жай кюнле кетдиле, кюз келди. «Алтын кюз» деп хар нени ариу саргъалгъаны ючюн айта болурла. Чегетни ичинде уа хауа тазады, тауушла узакъгъа эшитиледиле. Бу кезиуде анда берекет уллуду. Хар къалайгъа къарасанг да алма, кертме, чертлеуюк, тюртю дагъыда башха затла. Ыйых кюн окъуучула устазлары бла чегетге экскурсиягъа бардыла. Ала анда кёгет жыйдыла, Кюз чегетни битимлери къалай тюрленнгенине къарадыла. Ол кезиуде чегетни ичи къууанчлы сабий тауушдан толду.

250-чи иш. Битеу, кюн сайын, тюрслеп, бирде, алгъадан, былайтын, сансыз-санаусуз, терк-терк, аз-аз, биле - биле, бир талай, бир къауум, бир жол. 

Жаз башы.

Сууукъ къыш кетди. Битеу жерни башында адамла жаз башын бек сюедиле. Нек дегенде, жаз башында сансыз-санаусуз бир къууанч келеди. Сёз ючюн, эрттенликде, сен кёзлеринги ачхынчы, чыпчыкъланы ариу жырлары къулакъларынга хычыуун эшитиледиле. Къобуп, терезеден тюрслеп къарасанг, арбазда ариулукъ кесине чакъырады. Терк-терк атлай эшикге чыгъаса, анда биле - биле кесинги халынгы тюрленнгенин кёресе. Тюрленмей а къаллай ариу, таза хауады! Къарны хорлап, къар тюбюнден чыгъып келген жашил кырдыкны ийиси уа…!

252-чи иш. Былайда, Бу кёнделен ёзенни ичинде, бек алгъа юй салгъан къартланы айтыуларына кёре, сууну боюнунда уллу агъач ёсгенди. Алай, эл орнала баргъаны сайын, юй агъач кёпден-кёп керек болгъаны себепли, былайны агъачын къыра, аны бла аз этгендиле. Болсада, озгъан заманны шагъатларыча, анда-мында, эски илипинлени боюнларында, уллу жери, тал терекле бардыла. Бир бирлерини тамырлары, илипин индикге сыйынмай, тышына чыгъып, къочхар мюйюзлери кибик, тогъай айланып, суугъа окъуна ташайдыла. Терекле кеслери уа уллу сууну сериуюнюнде бир тюрлю шууулдайдыла. Адам сезалмаз кибик, алай аз аязчыкъ окъуна болса да, тереклени чапыракълары, суу жырлагъанча, жумушакъ шууулдайдыла.

Дерсни бегитиу.

Сёзлеуню къаллай къауумларын билдигиз?

Сорууларын айтыгъыз хар къауумуна биришер юлгю келтиригиз.

Фонетика жаны бла тинтигиз: бюгече.

Юйге иш: Жорукъну кёлден билирге эм 251-чи ишни жазаргъа. 

3-чю дерс.
Дерсни темасы: сезлеулени даражалары.
Дерсни мураты: окъуучулагъа сезлеулени даражаларын ангылатыргъа эм тау адетлени юлгюлеринде сезлеулени къайтарыргъа.

Дерсни барыуу.

1. Орфографиядан къысха иш. а) Графика къысхартыуланы (д.а.к.,а.д.), бир биринден айырып, башха кечюрюрге жарамайды. б) Адамны тукъум атын, аны кесини эм атасыны атларын белгилеген харфладан айырып, башха тизгиннге кечюрюрге жарамайды.

2. Юйге берилген ишни тинтиу.

3. Къайтарыу ишле. 

Къангада жазылгъан адетле не бла байламлы болгъанларын айтыргъа эм алада сезлеулени табып къайсы къауумгъа киргенлерин жазаргъа. 

а) Къонакъ адам аз турса да кеп сынар.

б) Къонакъ кеси жангыз ашамаз.

в) Иги къонакъ алгъа сыйлар.

г) Баргъан элингде жууугъунг бар эсе башха адамда къалма.

а) аз, кеп – мардачы сезлеуле;

б) кеси жангыз – халчы сезлеу;

в) алгъа – заманчы сезлеу;

г)баргъан элингде – орунчу сезлеу.

4. Жангы темадан ангылам. Къангада таблица жарашдырып тагъаргъа эм анга кере жангы теманы ангылатыргъа.

Сезлеулени да сыфатланыча юч даражалары барды:

1.) Тенгилишдириу даража –ракъ (-рек, -ыракъ, -уракъ, -ирек, -юрек,). жалгъауланы болушлугъу бла къуралады: игирек, акъырыныракъ, кебюрек, толуракъ.

2.) Айырма даража эки тюрлю къуралады. а) Биринчи тюрлюсю: сезню аллына боп -, суп-, -теп, -дегенча белюмле къуралады: боппа – бошуна, суппа – суулай, д.б. б) Экинчи тюрлюсю: сезлеуню аллына эм, бек деген кючлендириучю кесекчикле салынып къуралады: бек акъырын, эм артда, бек осал д.б.

3.) Кемлик даража –чыкъ, - чик, деген жалгъауну болушлугъу бла къуралады: азчыкъ, акъыртынчыкъ, тыншчыкъ, жашыртынчыкъ д.б. Эсгертиу: дирсликде берилген жорукъда эки даража бериледи, алай сезлеуню да юч жаражасын ангылатыргъа керекди.

5. Китап бла ишлеу.

 253 –чю иш. Тынчыракъ барады, теркирек къымылдаргъа, алгъаракъ жыйылдыла, эрттерек чыкъгъандыла, асламыракъ жыйылгъанды, игирек окъуйду, ариуракъ жазады.

254 – чю иш. Библиотекадан китапла алып кебюрек окъу. Юй ишлеринги ариууракъ жаз. Адамла жыйылгъан жерледе тынчыракъ селеш. Ашыгъышлы жумуш берилсе женгилирек къымылда. Эрттенликде жукъу татлы болады, алай сен азыракъ жукъла. 

Къош сезлеу бир сез эки кере къайтарылып къоралса дефис бла жазылады: бетден – бетге, кезиу – кезиу, неда къош сезлеуню къурагъан бош сезлени магъаналары жууукъ болсала эм чюйре болсала: тынч – ырахат, жыгъылы – къоба. Басымлары эки кесегинде да сакъланып сезле башха жазыладыла: тюшге дери, кече сайын.

1. Мен анамы къарындашы бла бетден – бетге тюбедим. 2. Школчу сабийле кезиу – кезиу къартланы юйлерине барып болушадыла. 3. Россейни халкъары тынч – ырахат жашарха сюедиле. 4. Солдат жараларына да къарамай, жыгъыла – къоба анга буюрулгъан ишни тамамлады. 5. дырынчыла тюшге – дери битеу дырынлыкъны жыйдыла. 6. Эл клубда кече сайын тау макъамла эшитиледиле.

256 – чы иш. 1. Махмуд кесини ишин эм алгъа бошады. 2. Кечгюнчюлюкде таулу халкъ бек кеп къыйынлыкъ сынагъанды. 3. Асыры ачыудан, не этерими билмей, не айтырымы билмей къалдым. 4. Кюнню узуну Аслангерий боппа – бошуна олтуруп турду. 5. Фазилят тюнене бек аламат жырлады. 6. Сен чабышыуда эм артда да келиучюледен болма. 

257 – чи иш.

Тенглешдириу даражадагъы сезлеуле. 

1. Эрттерек. 2. Акъырыныракъ. 3. Теберлакъ. 4. Берлакъ.

Бегирек, бирси айтымлада тенглишдириу даражада сезлеуле жокъдула.

6. Дерсни бегитиу. 

1. Сыфатны ненча даражасы барды? Сыфатны юч даражасы барды.

2. Ала нени кергюзтедиле? Сыфатны даражалары затны ышаныны кемлигин неда кеплюгюн кергюзтедиле.

3. Сезлеуню уа ненча даражасы барды? Аны да юч.

4. Сезлеулени даражалары уа нени кергюзтедиле? Сезлеулени даражалары нени болса да этилиу халын ачыкълайдыла.

5. Окъуучуладан бири къангагъа чыгъып таблицагъа кере сезлеуню даражаларыны къуралыуларын айтыргъа. 

7. Юйге иш. Жорукъну келден билирге эм 258 – чи ишни этерге. Анда сёзлеулени тенглишдириу эм айырма даражада да эки айтым къурап жазарыкъларын айтыргъа керекди. 

4-чю дерс.
Дерсни темасы: сезлеуню къайтарыу эм морфология жаны бла тинтиу.
Дерсни мураты: окъуучуланы тилни энчи кесеги сезлеуден билимлерин теренлеу эм бегитиу. Тюз сезлеуню морфология жаны бла тинтиуню ангылатыргъа.

Дерсни барыуу.

1. Орфографиядан къысха иш. Баснялада эм башха суратлау  чыгъармалада адамланы, малланы, жаныуарланы атлары болуп жюрюген энчи атла уллу харф бла башланып жазыладыла: Берю, Тюлкю, Тана, Аслан, Теке, Эчки, Улакъ д.а.к.

2. Юйге берилген ишни къалай этгенлерин айтадыла. Эки – юч сабий кеслерини айтымларын окъуйдула. Хар сабий алтышар айтым жазаргъа керек эди.

3. Къайтарыу ишле. а) Берилген уллуракъ, акъыртынчыкъ, арлакъ, асыры ариудан, бек алда, эрттерек. б) Бу этимлеге тюпдеги сезлеулени келишдирип жазыгъыз. Барлыкъбыз; окъуйду; келеди; учады; ёрледиле. Сезлеуле: узакъда, тамбла, терк, тебентин, ерге.

4. Жангы теманы ангылатыу. Къангагъа сезлеулени морфология жаны бла айтып эм жазып тинтиуню планларыны таблицаларын тагъаргъа. 

Тинтиуню планы: 

1. Тилни кесеги. Баш магъанасы. 2. Морфология шартлары: а) тюрленмеучю; б) тенглешдириу даражасы (бар, эсе). 3. Синтаксис къуллугъу. 

Тинтиуню юлгюсю.

	Айтып тинтиу.

Тынч – сезлеу.

Биринчиден, ол этилгенни шартын кергюзтеди: бара (къалай?) тынч.

Экинчиден, бу сез тюрленмейди.

Ючюнчюсю, айтымда болушду.
	Жазып тинтиу.

Тынч сезлеу.

1.Бара (къалай?) тынч; ишни шартыды.

2.Тюрленмейди.

3.Бара (къалай?) тынч.


Ёгюз арба, тынч бара, къоян тутар (н.с.) 

5. Китап бла ишлеу. 259 – чу иш. 1 – чи айтым. Бюгюн халкъны къууанч кюнюдю. 

	Айтып тинтиу.

Бюгюн – сезлеу.

Биринчиден, ол заманны кергюзтеди: (къачан?) бюгюн.

Экинчиден, бу сез тюрленмейди.

Ючюнчюсю, айтымда болушду.
	Жазып тинтиу.

1.Бюгюн (къачан?) заманны кергюзтеди.

2.Тюрленмейди.

3.(Къачан?) бюгюн.


Окъуучула китапларын жабадыла. 

260 – чы ишде берилген сезлюк жаздырманы жазадыла.

Жаяулай, тюненеча, терсине, былайлай, тюлкюча, эрттерек, теркирек, алайракъ, бийигирек, суппа – суулай, чппе – чийлей, бусагъатда, былай – алай, ёрге – энишге, танг аласында, сагъат сайын.

Бу башында берилген ишле дерсни бир жарымында этиледиле, дерсни экинчи жарымын былай бардырыргъа боллукъду: китапда сезлеуню къайтарыугъа соруула бла ишле берилликдиле, аладан алгъадан карточкала жарашдырып окъуучуланы билимлерин билирге келден айтдырыргъа.

Юлгюге быллай карточкала:

№1

1. Сезлеу деп тилни къаллай кесегине айтабыз? Аны тилни бирси кесеклеринден не башхалыгъы барды?

2. Бу айтымлада сезлеулени тап, къалай къуралгъанларын айт. Сезлеуле къайсы сезле бла байланып келедиле? 1.Дерследе орусча, малкъарча да окъуйбуз. 2.Алгъа келген къонакъ, артда келгенни сюймез. 3.Хапаргъа болуп, орамда бираз мычыдыкъ.

3. Сезлеулени жазылыуларын ачыкъла. Айтымны къайсы члени болгъанын айт. Бюгюн – тамбла демей ишни терк башларгъа керекди.

№2

1. Сезлеуню айтымда къуллугъу неди, ол къаллай соруулагъа жууап этеди?

2. Скобкаланы орунуна керекли сезлеулени сал, аланы къалай къуралгъанларын айт. 1. (…) сагъышлары бла (…), къойланы да аллына эте, къарт къойчу арбаздан чыкъды. 2. (…) къойчукъларын да сюрюп, арбазгъа кирди. 3. Орус ишчиле – устала, кеслерине негерликге Мазанны алып, аны (…) жарты – къурту селеширге кюрешгенине кюле айландыла. Хайырланыргъа керекли сёзле: ингирде, быллай, орусча, эрттенликде.

3. Сёзлеулени жазылыуларын ачыкъла, айтымны къайсы члени болгъанын айт. Сенича къарыуум болса, бюгюн атымы айтдырыр эдим.

№3

1. Сезлеу ненча къауумгъа юлешинеди? Аланы сорууларын айт, юлгюле келтир.

2. Сезлеулени тап, къалай къуралгъанларын айт.Сёзлеуле къайсы сезле байланып келедиле? 1.тюнене берген сезюбюзню бюгюн жутсакъ, биз инсан тюйюлбюз. 2.Мазан эрттеден бери элге келмей турады. 3.Ингир ала басды туман тауланы.

3. Сезлеуню жазыуун ачыкъла; айтымны къайсы члени болгъанын айт. Хатасы болмагъан жашыртын айланмаз.

№4

1. Сезлеуле тилни кесеклеринден эм къалай къураладыла? Юлгюле келтир.

2. Нарт сезлени магъанасын къалай ангылагъанынгы кеси сезлеринг бла айт. Аланы тюбеген сезлеуле къалай къуралгъанларын сюз. 1.Адамны ташада сёкме, туурада махтама. 2.Аманлыкъны сюрген кече жукъламаз. 3.Алгъа чыкъгъан къулакъланы артда чыкъгъан мюйюз озар.

3. Сезлеулени жазылыуларын ачыкъла, айтымны къайсы членлери болгъанын айт. Кюн сайын болмаса да, бир – бирде тюбей турурбуз.

№5

1. Сезлеуню къурагъан къаллай жалгъаула билесе?

2. Бу сезледен жалгъауланы болушлукълары бла сезлеуле къура. Къурагъан сезлеулеринги къошуп айтымла жарашдыр. Мен, ингир, узакъ, терк.

3. Сезлеуню жазылыуун ачыкъла. Айтымны къайсы члени болгъанын айт. Аманнга тагъылгъан терсине айланыр.

№6

1. Къуралгъан сезлеуню тамыр сезлеуден башхалыгъын юлгюле келтирип ачыкъла.

2. Нарт сезлени магъанасын къалай ангылагъанынгы кеси сезлеринг бла айт. Алада тюбеген сезлеуле къалай къуралгъанларын сюз. 1. Аманнга игилик этсенг, юйюнге сау бармазса. 2. Бирикген иш артха къалмаз. 3. Кюн хар кимге да бирча жарыйды.

3. Бу сезледен жалгъауланы болушлукълары бла сезлеуле къура: къумач, бу, бийик.

№7

1. Терт – беш къош сезлеу тап, аланы къалай къуралгъанларын айт.

2. Сезлеуню ненча даражасы барды эм ала къалай къураладыла?

3. Нарт сезлени магъаналарын къалай ангылагъанынгча кеси сезлеринг бла айт. Алада тюбеген сезлеуле къалай къуралгъанларын сюз. 1.Кечеги жауун кепге барып, кечеги къонакъ юйде къалыр. 2.Къууанч бла бушуу аякълашханлай жюрюйдюле. 3.Ненча тилни билсенг, анча адамгъа саналырса.

№8

1. Сезлеуле бирге, башха эм дифис бла не заманда жазыладыла?

2. Скобкаланы орунуна керекли сезлеулени сала жаз. Аланы къалай къуралгъанларын айт. 1. Федор кесиме да (…) айтханды да, тюзюнлей салып бери келгенме, (…) заводну ишлеп башларгъа къайтырбыз дейди. 2. Акъыллыны мураты (…) болур. 3. Сууукъ желден таш жанына къысылып, Зулкъарний (…) сакъ къарайды. Хайырланыргъа керекли сезле: жаз башында, таукел, бюгюн, тегеркге.

3. Нарт сезлени магъанасын къалай ангылагъанынгы кеси сезлеринг бла айт. Алада тюбеген сезлеуле къалай къуралгъанларын сюз.1.Къарыулу жашыртын айланмаз. 2.Тамбла тауукъдан бюгюн жумуртха игиди.

Юйге иш 259-чу иш.

5-чи дерс.
Дерсни темасы: сынау жаздырма.
Дерсни мураты: окъуучула сезлеуню къалай билгенлерин тохташдырыу.

Дерсни барыуу.

Сынау жаздырма жазаргъа.

Агъачда тюбешиу.

Солургъа эм Темирбаш ийген саугъагъа энтта бир къараргъа Ахмат жолдан арлакъгъа кетди. Ууакъ чырпыланы артында тынч – ырахат олтурду. Ол къапчыкъны башын ача башлагъан кезиуде аны артындан ким эсе да терк – терк атлап келген аякъ тауушун эшитди. Олсагъат артына къарады. Аны къатында бир тюрлю хурметсиз адам керюндю: алаша эм гуппур эди. Башында чырпа беркю, къолунда ушкогу бар эди. Ахмат, ташдан акъырын къобуп, гуппурну алында сюелди. Гуппур ачы – ачы сызгъырады. Чырпыладан созула – созула, ушкогу бла дагъыда бир адам чыкъды. Ала, хыны – суну этип, Ахматны алларына сюрюп кетдиле…

Ахмат эм аны сюргенле, узакъ бармай, атлыланы къатларына жетдиле. Жаш акъланы къоларына тюшгенин ангылады.

Иш: къош сезлеуню тюплерин ызларгъа.

6-чы дерс.
Дерсни темасы: алмаш. магъанасы.
Дерсни мураты: окъуучулагъа алмашны магъанасын аныглатыргъа.

Дерсни барыуу.

1. Сынау жаздырмада этген халатлары бла иш бардырыу.

2. Жангы теманы ангылатыу. 

У. Сабийле, эртте – эртте бир жерде огъурлу эм оюнну- кюлкюню сюйген адамла жашагъандыла. Аладан узакъ бармай а бир обур къатын болгъанды. Анга ол адамланы иги жашаулары тынчлыкъ бермей эди. Сора ол алагъа бир бек огъурсуз дерт жетдиргенди, кесини таякъчыгъын алып жерге ургъанды да айтханды: 

Бу насыплы адамла кеслерини атларын унутсунла; сабийле аналарыны – аталарыны атларын, ана – атала сабийлерини атларын; битеу тегереклеринде болгъан затланы да атларын унутсунла.

Алайлыкъ бла бу жерледе къара – къатышлыкъ башланды, адамла мудах болдула, айтыргъа сюйгенлерин бир бирге ангылаталмай башладыла. Кеслерини эмда тегерекдеги затланы атларын къалай къайтарыргъа билмей тургъанлай ары бир акъылман къарт келди. Адамла анга чабып болгъан палахны юсюнден хапарладыла. 

Ол обурну терк хорлап келалмазлыгъын билдирди. Кеси къайтхынчы бир бирни ангыларгъа атланы орунларына башха сезле бла хайырлана турурча сезле берип, алай ангылатды: мен сизге берген сезле бетлеге кёргюзтюрюкдюле эм атлагъа.

Аланы хайырлана сиз бири биригиз бла сёлешаллыкъсыз эм бири биригизни ангылаяллыкъсыз. Сез ючюннге, хар биригиз кесигизни юсюгюзден айтханда мен, кеп болсагъыз биз, бир башха адамгъа бир зат айтабыз десегиз сен, ала бир ненча адам болсала сиз, бир адамны юсюнден айтабыз десегиз ол, кеп болсала – ала дерсиз.

«Мен къайтхынчы сиз сау къалыгъыз!» - деп кетди ол акъсакъал къарт.

Акъылман къарт кючден тапды обурну, нек келгенин ангылатды. Ол атланы къайтарыргъа айтды, алай быллай соруулагъа жууап этмесе уа бермезге дегенди. Соруулагъа жууап этерге къарт аппа сизден болушлукъ тилейди. 

Алайды да биринчи соруу.

· Дунияда бек бийик не затды? (Кёк).

· Алтындан багъалы неди? (Акъыл).

· Адамны къанаты неди? (Билим).

· Адамны адамлыгъын не зат танытады? (Иш).

· Тил жарасына жарагъан къайсы жаныуарды? (Ит).

· Дунияда бек жарыкъ неди? (Кюн).

· Ананы кез жарыгъы неди? (Бала).

· Билимни ачхычы неди? (Окъуу).

Сизни болушлугъуз бла акъылман ол адамлагъа атларын эм затланы атларын къайтарды, хар зат жерин тапды, алай ол адамла ол къарт аппа саугъагъа берген сезлерин бек жаратхандыла эм аладан айырылыргъа сюймегендиле. Ол сезлени кеслерине къоюп, бир затны атын алышындыргъанлары ючюн «алмаш» деп атап кеслерине къойгъандыла.

Алайды да сабийле, бюгюн бизни темабыз алмашды. Ол тилни кесегиди. Алмаш затны атын, сыфатын эм санын айтмай, аланы орунунда жюрюген сез болгъанын билирге керексиз. Алмаш кеси жангыз бир магъананы ангылатмайды. Ол айтымны башчы членлери бла келсе, толу магъананы ангылатады. Сез ючюн: Сизни байрамгъа чакъырдыла. деген айтымда сизни деген алмаш башха сезледен айырмай айтылса, бир магъананы да ангылатмайды. 

Алмаш тилде кёбюсюнде атны алмашдырады эм атча бетледе, санлада, болушлада тюрленеди.

Алмашла айтымда кебюсюнде башчы, толтуруучу айгъакълаучу болады.

3. Китап бла ишлеу. Ж – ишге къараргъа. 

265 – чи иш. Сатанай нартланы анасыды. Андан ариу, акъыллы жан болмагъанды. Ол сау дуниягъа акъыл, намыс юлешгенди. Кеси да, кёкде туугъанды. Жер юсюнде аны Суу анасы ёсдюргенди. Сатанайны ким ёсдюргенин мен да билеме. Сен Сатанайны юсюнден не окъугъанса?

Мен, сен деген алмашдан бирсилери Сатанай деген сезню алышындырадыла. 

266 – чы иш. 1 – чи айтымда атны, 2 – чи айтымда, 3 – чюде да, 4 – айтымда уа – сыфатны, 5 – чиде атны, 6 – чыда – санауну.

4. Дерсни бегитиу.

· Тилни ненча энчи кесеги барды? 

· Биз тилни къайсы энчи кесеклерин окъугъанбыз?

· Бюгюннгю дерсни темабызны аты къалай эди?

· Алмаш деп неге айтылады?

· Алмаш тилни къайсы кесеклерин алышындырады?

· Алмашла бла айтымла къурагъыз.

267 – чи ишни юйде ишлерге эм жорукъну келден билирге.

7-чи дерс.
Дерсни темасы: алмашланы къауумлары, бетлеучю алмашла.
Дерсни мураты: окъуучулагъа алмашла магъаналарына эм грамматика энчиликлерине кере къауумлагъа юлешиннгенлерин ангылатыргъа, бетлеучю алмашланы жалгъаныуларын юйретирге.

Дерсни барыуу.

1. Сайлама жаздырма жаздырыргъа.

 1.Неллай бир эсе да, бу багъаларына да къарамай, Алим китапладан тертюсюн алды. 2. Атам, ким эсе да сени излейди. 3. Кимни болса да, биреуню жумушха чапдыр. 4. Ким эсе да бир айтханлай, айтхылыкъ болуп къала эдик. 5. Болгъанны тауушха алдырып, не эсе да келеди. 6. Кеп адам керюнедиле, къаллай бир эселе да билмейме. 7. Манга кепле болушадыла, алай бир болушур адамы болмагъанла къалай жашайдыла!

2. Юй ишлерин тинтиу.

3. Къайтарыу ишле. Къангада айтымла.

Анам тюкеннге кетгенди.

Анам тюкенден гыржын аллыкъды.

Асиятха къызыл гюлле бердиле.

Айшатны да къызыл гюлле бла саугъаларыкъдыла.

Тогъуз экиге саулай юлешинмейди.

Тогъуз жангыз ючге бла тогъузгъа юлешинеди.

Айтымланы окъуп, тюз къуралгъанлары бла къуралмагъанларына къарагъыз. Биринчи айтымланы тюрлендирмей, экинчи айтымлада къайсы сезле тюрленселе тап боллугъуна къарайды.

Анам тюкенден гыржын аллыкъды, деген айтымда анам деген сезню, ол деген, тюкенден деген сезню, андан деген сёз бла алышындырадыла. Эшитилиу да магъанасы да алай жазылса, тюз болгъанын кередиле. Тертюнчю эм алтынчы айтымлада да аллай ишле бардырыладыла. Аланы тюрлендирип бошагъандан сора, къайсы сезлени къайсы сезле бла тюрлендиргенлерине окъуучуланы эслерин бурургъа. Тюрленнген сёзле тилни къайсы кесеклери болгъанларына къарайдыла.

Тюрленнген сёзле ат, сыфат эм санау болгъанларын ангылатыргъа.

4. Жангы теманы ангылатыу.

Магъаналарына эм грамматика энчиликлерине кёре, алмашла быллай къауумлагъа юлешинедиле:

1. Бетлеучю алмашла: мен, сен, ол, биз, сиз, ала.

2. Кесимлеучю алмашла: кесим, кесинг, кеси, кесибиз, кесигиз, кеслери.

3. Соруучу алмашла: ким? не? къаллай? неллай? къайсы? ненча? ненчанчы? ненчашар? ненчаулан? къаллай бир? къалай? къачан? нек? 

4. Кергюзтюучю алмашла: бу, ол, была, ала, быллай, аллай, былай, алай.

5. Белгилеучю алмашла: ким да, не да, къайсы да, къалай да, хар ким, хар не, хар къайсы, башха, бирси, биягъы.

6. Белгисиз алмашла: ким эсе да, не эсе да, не эсе да бир, къайсы эсе бир, не болса да, не болсада бир, бир бирле.

7. Угъайлаучу алмашла: бир киши, бир жукъ.

Бюгюннгю дерсде бетлеучю алмашла бла кёбюрек ишлерикбиз, алайды да къарагъыз къангада бетлеучю алмашланы таблицасы тагъылып турады.

	Бет \ Сан.
	1 – чи бет
	2-чи бет
	3 – чю бет

	Бирлик сан
	Мен 
	Сен
	Ол

	Кёплюк сан 
	Биз
	Сиз
	Ала 


Бетлеучю алмашла тилде бирси алмашладан аслам жюрютюледиле. Ала санлада тюрленедиле, болушлада жалгъандыла, тамырлары тюрленирге болады.

Бетлеучю алмашланы жалгъаулары.

(таблица этип къангагъа тагъаргъа).

	Болушла 
	1 – чи бет
	2 - бет
	3 – чю бет

	Б.б.
	Мен, биз
	Сен, сиз
	Ол, ала

	И.б.
	Мени, бизни
	Сени, сизни
	Аны, аланы

	Бер.б.
	Манга, бизге
	Санга, сизге
	Анга, алагъа

	Т.б.
	Мени, бизни
	Сени, сизни
	Аны, аланы

	О.б.
	Менде, бизде
	Сенде, сизде
	Анда, алада

	Башл.б.
	Менден, бизден
	Сенден, сизден
	Андан, аладан


5. Китап бла ишлеу.

268 – чи иш.

 Мен кесим кёзюм бла кёрмесем, киши айтханнга да ийнанырыкъ тюйюлме. Дуния бирча турмайды, къаллай жашау къуралгъанын Аллах билсин. Ала алтынчы классда окъуйдула, сен а  къайсы классха жюрюйсе? Бу таулада, ол элледе ёмюрден бери да таулула жашайдыла. Биреуню къолуна къарамай, хар ким да кесини къол къыйыны бла жашаргъа керекди. Халкъы ючюн кюрешген ким эсе да, ол сау болсун. Туман къалындан, малла бла кесим чыкъдым.

Мен, сен, ала – бетлеучю алмашла. Кесим, кесини – кесимлеучю алмашла, къаллай, къайсы – соруучу алмашла; бу, ол – кёргюзтюучю алмашла, хар ким да – белгилеучю алмаш, ким эсе да – белгисиз алмаш.

269 – чу иш.

 Аланы – бетлеучю, аны – бетлеучю, была – кёргюзтюучю, ким – соруучу, аны – бетлеучю, бу – кёргюзтюучю, ол – кёргюзтюучю, кесин – кесимлеучю, сенден – бетлеучю алмашладыла.

271 – чи иш.

1.Сен (2 – чи бет, бир.сан., баш болуш) ишни излеме, иш сени (2 – чи бет, бир.сан., там. болуш) излесин. 2. Къызым, санга (2 – чи бет, бир.сан, бериуюч.болуш.) айтама, келиним сен (2 – чи бет, бир.сан, баш.болуш.эшит. 3. Кеси (3 – чю бет, баш. болуш, бир. сан) юйюмде мен (1 – чи бет, 1 сан, баш.бол) да ханма. 4. Уясында не керсе учханында аны (3-чю бет, 1 сан, там.бол.) этер. 5. Алма тюшсенг, мени (1 – чи бет, 1 сан, иел.бол.) ауузума тюш. 6. Кимни (3 – чю бет, 1 сан. там.болуш) къазаны къайнаса, анга (3-чю бет,бирл.сан, бер.бол) къул. 7. Элни орамы тюз тюйюл, аны (3 – чю бет, бир.сан, там.бол.) тюзетир биз (1 – чи бет, кёп.сан, баш бол) тюйюл.

272 – чи иш.

Къулийланы Къайсын.
Къулийланы Къайсын белгили поэтди. Ол, (баш б) Огъары Чегемде туугъанды. Аны (иел.бол) чыгъармалары къыркъ чакълы тыш къыраллы тилге кёчюрюлюп басмаланнгандыла. Анга (бер.бол) кёп тюрлю саугъа берилгенди. Къулийланы Къайсынны «Адам. Къанатлы терек» деген китабын мен (баш.бол) бек жаратама. Мени (иел.бол) сёзюмю къулакъгъа алсагъыз, санга (бер.бол) да ол китапны окъургъа тежейме.

6. Дерсни бегитиу.

1.Алмашланы къаллай къауумларын билесиз?

2.Бетлеучю алмашла къаллайладыла? Бетледе эм санлада тюрлендиригиз бетлеучю алмашланы.(кёлден)

3.Бетлеучю алмашланы болушлада тюрлендиригиз.(кёлден)

7. Юйге иш 270 – чи эм 273 – чю ишлени жазаргъа, жорукъну келден билирге.

8-чи дерс.
Дерсни темасы: кесимлеучю алмашла.
Дерсни мураты: окъуучулагъа кесимлеучю алмашланы ангылатыргъа. Тау адет – къылыкъны юсюнден ушакъ этиу.

Дерсни барыуу:

1. Орфографиядан къысха.

Юч неда андан кёп сёзден къуралгъан къош атла дефис бла жазыладыла: ит-тили – чапыракъ, айры-чёп – башы, огъары – арба жол – башы, Чегет – Къара. Башы д.а.к.

2. Сёзлюк жаздырма.

Анга, манга, санга, мынга, андан, кесинг, быллай, мынча, ким да, къайсы да, хар бары, битеу бары, хар нени, ким эсе да, не эсе да, не да болсун, къаллай эсе да бир, ким да.

3. Юйге берилген ишге къарау. Окъуучула къурагъан айтымларын окъуйдула. Айтымла устаз бла бирге сюзюледиле.

4. Къйтарыу ишле.

Къангада жазылады: Бир айтдырып этсенг – сен этесе, эки айтдырып этсенг – кесим этеме.

Сабийле бла ушакъ бардырыу: бу сёзле къаллай адамгъа айтыладыла? Сизге буюрулгъан жумушну сиз къалай этесиз? Ол эки кере, юч кере айтдырып этгенлеге ыспас берилемиди? Энди жумушну къалай этерге керек болгъанын билдигизми?

Бу айтымлада санаула бармыдыла? Ала къайсы къауумгъа киредиле? Алмашланы тапчыгъыз. Ала уа къаллай алмашладыла? Тюздю; ала бетлеучю эм кесимлеучю алмашладыла. Алайды да, озгъан дерсде кесигиз билгенликден биз бетлеучю алмашланы окъугъанбыз, ала къалай жалгъанадыла? Юлгюле келтиригиз. Бюгюн а, кесимлеучю алмашла деген темагъа къарарыкъбыз. Биз бусагъатда къангада окъугъан айтымлада кесимлеучю алмаш къайсы эди?

Кесим. Тюздю. Ол сёзню тамыры къайсыды? Кес. Хау, алайды, кесимлеучю алмашла кес деген тамыргъа бетлеучю жалгъаула къошулуп къураладыла: кес-им. Кес-инг, кес-и, кес-игиз, кес-лери.

Кесимлеучю алмашла тилни бирси кесеклерин алышындырмайдыла, ала ишни бир белгили адам этгенин кёргюзтедиле: Кесим айтдым, кесинг келтирдинг, кеси берди. Кесимлеучю алмашла болушлада жалгъанадыла.

Таблицаны къангагъа тагъып, окъуучулагъа ангылатыргъа. Кесимлеучю алмашланы жалгъаныулары.

Бирлик сан

	Болушла
	1-чи бет
	2-чи бет
	3-чю бет

	Баш.б

И.б

Бер.б

Т.б

О.б

Башл.б
	Кесим

Кесим-и

Кесим-е

Кесим-и

Кесим-де

Кеси-ден
	Кесинг

Кесинг-и

Кесинг-е

Кесинг-и

Кесинг-де

Кесинг-ден
	Кеси

Кеси-ни

Кеси-не

Кеси-н

Кеси-нде

Кеси-нден


Кёплюк сан

	Болушла
	1-чи бет
	2-чи бет
	3-чю бет

	Баш.б

И.б

Бер.б

Т.б

О.б

Башл.б
	Кесибиз

Кесибиз-ни

Кесибиз-ге

Кесибиз-ни

Кесибиз-де

Кесибиз-ден
	Кесигиз

Кесигиз-ни

Кесигиз-ге

Кесигиз-ни

Кесигиз-де

Кесигиз-ден
	Кеслери

Кеслери-ни

Кеслери-не

Кеслери-ни

Кеслери-нде

Кеслери-нден


6. Китап бла ишлеу. 274-чю иш. кесимлеучю алмашланы табып, болушларын тохташдырыргъа.

1. Хар кимни да кеси (баш.б.) сабийи кесине (бер.б.) айча кёрюнюр (н.с.)

2. Ашхы иш кеси (баш.б.) кесин (там.б.) махтар (Н.с.) 3. Кесим (баш.б.) дегенни эки эрини бирге жетер (Н.с.) 4. Кесингде (О.б.) болмагъан багъалы болур (Н.с.) 5. Кеслеринден (башл.б.) башханы эсге алмагъан адамла бардыла (З.Ж.) 6. Биз кесибизге (бер.б.) керекли ишни этебиз (Г.Б.)

276-чы иш. Кесимлеучю алмаш бетлеучю алмаш бла бирге келген айтымланы айырып жазаргъа.

1. Биз кесибизни оноуубузну кесибиз толтурургъа керекбиз (Т.А.) 2. Сиз кесигиз билгенликден, таулула ишни сюйген халкъдыла (Къ. Н.) 3. Ала кеслерине ушамагъан ишни этмезле: акъыллы, адетли сабийледиле.

277-чи иш. Кесим деген алмашны келишген формасын хайырлана, аны болушун да белгилей, бу айтымланы жазаргъа.

1. Кесинги (там.б.) махтама, башхала махтасынла. 2. Кеси (баш.б.) кесин махта-гъан айыпды. 3. Ала кеслерини (иел.б.) ишлерин этедиле, сиз да кесигизге (бер.б.) буюрулгъанын этигиз. 4. Сен кесингден (башл.б.) башханы зат ангыламагъан сунма. 5. Кесими (иел.б.) билимими, кючюмю, къыралымдан аямам.

7. Дерсни бегитиу.
1. Кесимлеучю алмашла къалай къураладыла?

2. Бир-эки кесимлеучю алмашны кёлден жалгъаргъа

3. Къангада жазылгъан айтымла сизни неге юйретедиле эм ол айтымлада тюбеген кесимлеучю алмашланы табып болушларын айтыгъыз.

а) Ишни эбин тапхан, кесине гыржын табар.

б) Кесине ышанмагъан, биреуге да ышанмаз.

в) Кесин сюйген итлик этер, элин сюйген жигитлик этер.

8. Юйге иш. Жорукъну келден билирге эм 275-чи ишни жазаргъа.

9-чу дерс.
Дерсни темасы: кёргюзтюучю алмашла.
Дерсни мураты: окъуучулагъа кёргюзтюучю алмашланы ангылатыргъа. Билим алыуну кереклилигин ангылатыргъа. Билимли адамны халкъына, жууугъуна да хайырлылыгъын чертирге. Окъуучуланы билимге итиндириу.

I. Сайлама жаздырма. Нарт сёзле.

1. Кеси окъугъандан башханы окъутхан къыйынды. 2. Кимни сабаны иги битсе, аны чыпчыгъы. 3. Кесинги кийим бла омакълагъандан эсе, билим бла омакъла. 4. Къушну баласы уясында не кёрсе, учханында аны этер. 5. Сен болгъанча, санга да болурла. 6. Устагъа не зат да тынч болур. 7. Хар кимни да кеси къозусу кесине къочхар кёрюнюр. 8. Биреуге кёр къазсанг, кесинг тюшерсе.

II. Юй ишни тинтиу. Сабийле 275-чи ишни къалай этгенлерин айтадыла, къурагъан айтымларын окъуйдула, жорукъну айтадыла.

III. Къайтарыу ишле.

Окъуучула къангада айтымланы жазадыла, синтаксис жаны бла тинтедиле, алмашланы табадыла, аланы айтымда къуллукъларын чертедиле. (Бир окъуучу къангада ишлейди).

1. Аминат жаратхан буду. 2. Азамат бахчада быллай терекле орнатханды. 3. Азиза тереклеге былай къарайды. 
IV. Жангы теманы ангылатыу

Берилген айтымлада тюбеген алмашла къаллай алмашладыла: кёргюзтюучю алмашла. Тюздю. Бюгюн бизни темабыз да, кёргюзтюучю алмашладыла. Ала тилни къайсы кесеклерин алышындырадыла? 1-чи айтымда этимни; 2-чи айтымда сыфатны, ючюнчю айтымда сёзлеуню. Тюз айтхансыз. Алайды да тынгылагъыз, кёргюзтюучю алмашланы кёп жюрютюлюучюлери быладыла: бу, ол, была, ала.

Селешген адам аны къатындагъы, анга жууукъдагъы затны кёргюзтсе, бу, была, арлакъдагъын, узакъдагъын кёргюзтсе, ол, ала деген алмашланы хайырланады.

Тилни кесеклерин алышындырып жюрютюлюулерине кёре, кёргюзтюучю алмашла былай юлешинедиле:

1) атланы алышындыргъанла: бу, ол, была, ала;

2) сыфатланы алышындыргъанла: быллай, аллай, быллайла, аллайла;

3) санауну алышындыргъанла: мынча, анча, мынчаулан, анчаулан, мынчашар, анчашар, мынчанчы, анчанчы;

4) сёзлеулени алышындыргъанла: былай, алай, мунуча, аныча.

Кёргюзтюучю алмашланы жалгъаныуларыны таблицасы:

	Б.б

И.б

Бер.б

Т.б

О.б

Башл.б
	Бу

муну

мынга

муну

мында

мындан
	Ол

аны

анга

аны

анда

андан
	Аллай

Аллайны

Аллайгъа

Аллайны

Аллайда

Аллайдан
	Анча

анчаны

анчагъа

анчаны

анчада

анчадан


Окъуучуланы эслерин бу, ол деген алмашланы ал формалары баш болушдан бирсиледе къалай тюрленнгенине бурургъа керекди.

V. Китап бла ишлеу. Китапны 122-чи бетинде ишге къараргъа. Окъуп, белгиленнген сёзле тилни къайсы кесеклерини орунларына хайырланылгъанларын айтыргъа.

Ары – сёзлеуню, анда – сёзлеуню, аллай – сыфатны, аны – атны, ары – сёзлеуню, анча – санауну орунларына хайырланылгъандыла.

278-чи иш. кёргюзтюучю алмашлы айтымланы айырып жазаргъа.

1. Бу дуния хар кимге да бирчады. 2. Анча жылны кюрешдинг, иги жашау къурар ючюн. 3. Аллайла аслам болсунла. 4. Ахмат адепли, намыслы жашды, сен да аныча бол.

279-чу иш. Окъуп, алмашланы окъулгъан къауумларын табаргъа 

эм скобкалада аланы болушларын белгилей жазаргъа.

Мени (иеликчи б.) жашым университетде окъуйду. Андан (башл.б.) къагъыт келмей тургъанлы ай болду, кесими (там.б.) жеримде тыялмайма. 2. Кесинг (баш.б.) кимни жаратсанг, белгини анга (бер.б.) берирсе (жом.) 3. Кесеуню ким тутса, аны (иел.б.) къолу кюер (Н.с.) 4. Сени (иел.б.) бёркюнгю тюбюнде сенден (башл.б.) жигит жокъду (жом.) 5. Окъууну сюйген сабийле асламдыла. Аллай (баш.б.) сабийлени устаз бек сюеди.

Бу деген кёргюзтюучю алмашны хар болуш формасына биришер айтым къураргъа.

VI. Дерсни бегитиу.

а) Бу затха сен иги къара – айтымны синтаксис жаны бла тинтирге. Алмашланы табаргъа, ала къайсы къауумлагъа киредиле? Кёргюзтюучю эм бетлеучю алмашланы къауумларына. Ол тизгинле кимни назмусундандыла? Мёчюланы Кязимни.

Къарангыны кюню къара,

Ишинде болур ауара,

Билмез исполкомгъа бара

Бу затха сен иги къара.
б) Не затны юсюнден айтылады ол назмуда? Билимни.

в) Тюздю. Окъууну, билимни юсюнден бизни халкъны акъыллы адамлары не айтхандыла тынгылачыгъыз:

1. Окъугъан – тёрде, окъумагъан - кёрде

2. Окъугъан – озар, окъумагъан – тозар.

3. Акъыл кёчмез, билим кетмез.

4. Билгенинг къуру тогъуз, билмегенинг – токъсан тогъуз

5. Билгенни билген эслер

6. Алгъа тынгыла, артда ангыла, артда таны.

7. Биле барсанг сора бар.

8. Кёрмеген билмез, билмеген кёрмез.

9. Билимин айта билген эл ичинде бет табар.

10. Билеги кючлю бирни жыгъар, билими кючлю мингни жыгъар.

Хар айтыуну окъуучула бла сюзерге, окъуугъа, билимге итиндирирге.

г) окъуучула – фонетика тинтиу этерге.

VII. Юйге иш. Кёргюзтюучю алмашланы окъургъа, билирге эм 280-чи ишни жазаргъа.

10-чу дерс.
Дерсни темасы: соруучу эм белгилеучю алмашла.
Дерсни мураты: сабийлеге соруучу эм белгилеучю алмашланы ангылатыу. Адам заманнга кёре жашаугъа къарамын эм жашауун тюрлендире билирге кереклисин, тюрлендириулени тюз ангылай билирге тийишлисин ангылатыу.

Дерсни барыуу.

I. Сёзлюк жаздырма жазыу.

Аллай, быллай, была, анча, быллай бир, хар не, хар бары, къаллай эсе да, къайсы эсе да, ким эсе да бир, ненча эсе да бир, къайсы да.

II. Юй ишни тинтиу.

а) 280-чи ишни къалай этилгенине къараргъа эм окъуучуланы къурагъан айтымларына тынгыларгъа. б) Кёргюзтюучю алмашланы къауумлары. в) Бу, ол деген алмашланы келден болушлада тюрлендириу.

III. Къайтарыу ишле.

1) Айтымны тинт. Магъанасын ангылат.

Он тюмен тюшмез жерде сом жоймайды.
2. Сёзню къуралыууна кёре тинт. Бы-ла-ны-къы-ла-ды-ла.
IV. Жангы темаланы ангылатыу.
Къангагъа сурат тагъаргъа. (Устазны сайлаууна кёре). Соруучу алмашланы хайырлана окъуучулагъа тюрлю – тюрлю соруула берирге. (Сорууланы алгъадан къангагъа жазаргъа). Юлгю: Суратда кимни кёресиз? Андан сора не эслейсиз? Бек уллу терек ненчанчыды? Жашчыкъ суудан къалай ётдю? Къызчыкъ къайдан келеди? д.а.к.

Бу айтымлагъа соруу магъананы къайсы сёзле бередиле? Ким? Кимле? деген соруула адамладан башха затлагъа соруламыдыла?

Алайды да, соруучу алмашла быладыла: ким? не? кимле? неле? къаллай? нелляй? къайсы? ненча? ненчанчы? ненчашар? ненчаулан? къалай? нечик? къалай? къайры? къайдан?

Соруучу алмашла бетледе, болушлада, санлада да тюрленедиле, сёз ючюн: ким? кимлерим? киминг? кимлеринг? кими? нем? нени неси? ненчады? ненчанг? ненчасы?

Белгилеучю алмашла уа быладыла: ким да, не да, къайсы да, хар ким, хар не, къайсы, хар бары д.а.к.

Белгилеучю алмашла болушлада, бетледе тюрленедиле.

Окъуучуланы эслерин белгилеучю алмашланы жалгъаныуларыны таблицасына бурдурургъа. Белгилеучю алмашланы болушлада магъаналы кесеклери тюрленедиле.

	Б.б

И.б

Бер.б

Т.б

О.б

Башл.б
	Ким да

Кимни да

Кимге да

Кимни да

Кимде да

Кимден да
	Хар къайсы

Хар къайсыны

Хар къайсына

Хар къайсыны

Хар къайсында

Хар къайсындан
	Хар не

Хар нени

Хар неге

Хар нени

Хар неде

Хар неден


V. Китап бла ишлеу.

281-чи иш. Айтымланы окъургъа, соруучу алмашланы табаргъа, берилген соруулагъа жууап этерге. Сен кимни жашыса, къайда жашайса? Мен Атабийланы Масхутну жашыма, Нальчик шахарда жашайма. 2. Сен жашагъан жерни аты къалайды? Мен Къабарты-Малкъар Республикада жашайма. 3. Сизни республикада ненча шахар барды? Бизни республикада сегиз шахар барды. 4. Сен аладан къайсыларында болгъанса? Мен Тырныауузда, Терекде эм Прохладна шахарлада болгъанма. 5. Республикабызда ненча район барды? Республикабызда алты район барды. 6. Алада кимле жашайдыла? Ол районлада кёп миллетле жашайдыла. 7. Республиканы жери къаллай бирди? Республиканы жери 12000 кв/м.

282-чи иш. Жазаргъа. Соруучу алмашланы табып, аланы болушларын белгиле.

Бу эсгертмеге кимлени (иел.б.) аталары жазылмай къалгъандыла? Эсгертме кеси да кимлеге (бер.б.) жораланнганды? 2. Юйню къабыргъаларын неден (башл.б.) ишлерге боллукъду? 3. Сен бу юйлени къайсында (О.б.) жашайса? 4. Машина бла не (баш. б.) келтирдиле? 5. Малкъар тилни дерсинде ненчауланны (там.б.) сордула?

284-чю иш. Окъуп. Белгилеучю алмашланы табаргъа.

1. Ким да болсун, кесим къалмайым ансы (Т.З.) 2. Къонакъны хар не айтханын да этип турдула (жом.) 3. Хар къайда да жарлы жарлыча жашайды (М.К.) 4. Хар ким тутхан ишин тынгылы этерге керекди (Т.З.) 5. Келгенле бары да адетли адамладыла. 6. Хар затны кесини жери болургъа керекди (Ш.С.)

285. Белгилеучю алмашла бла беш айтым къураргъа.

1. Хар ким окъугъан отоуларын кирсиз тутаргъа керекди.

2. Тюнене хар не жерине салынып тура эди.

3. Экскурсиягъа къайсы да келсин кереклерин алырча келсин ансы.

4. Хар нени болса да жаншап турургъа жарамайды.

5. Хар кимден да алгъа ашап бошаргъа айыпды.

287-чи иш. Бу алмашланы болушлада тюрлендирирге: бары да, хар ким, хар не.
	Б.б

И.б

Бер.б

Т.б

О.б

Башл.б
	Бары да

Барыны да

Барына да

Барыны да

Барында да

Барындан да
	Хар ким

Хар кимни

Хар кимге

Хар кимни

Хар кимде

Хар кимден
	Хар не

Хар нени

Хар неге

Хар нени

Хар неде

Хар неден


Дерсни бегитиу.

Бюгюн биз алмашны ненча къауумун билдик, ала къайсыладыла?
Соруучу эм белгилеучю алмашлагъа юлгюле келтиригиз, башхалыкъларын ачыкълагъыз.

Эки къаууму да тюрленемидиле болушлада, бетледе, санлада?

Заман бла келген тюрлениулени юсюнден ушакъ бардырыргъа. Адамны къарамы, жашауу да тюрлене барыргъа кереклисин, адамла да, абызырамай, жангы заманнга кёре жашаргъа тийишлисин чертирге.

Юйге ишле. Жорукъланы билирге, 283-чю эм 286-чы ишлени жазаргъа.

11-чи дерс.
Дерсни темасы: белгисиз эм угъайлаучу алмашла.
Дерсни мураты: окъуучулагъа белгисиз эм угъайлаучу алмашланы магъаналарын анылатыргъа. Сабийлени ишни сюерге, этимли болургъа итиндириу.

Дерсни барыуу.

I. Орфографиядан къысха иш. Алмашланы тюз жазылыулары.

1. Мен бериучю болушда манга деп жазылады.

2. Бу, ол деген кёргюзтюучю алмашла болушлада тюрленселе, эшитилгенлерича жазыладыла: бу, муну, мынга, мындан; ол, аны, анга, андан.

3. Белгисиз алмашланы къурагъан кесеклери башха жазыладыла: ким эсе да бир, къайсы эсе да бир, ненча болса да.

II. Юйге берилген ишлени тинтиу.

1) Жорукъланы келден айтадыла.

2) 283-чю эм 286-чы ишлени къалай этгенлерин сюзедиле

III. Къайтарыу ишле.

а) Берилген айтымла айтылыу муратларына кёре къаллайладыла? Алада алмашланы табыгъыз, къайсы къауумуна киргенин белгилегиз, тапхан алмашларыгъызны къатларында бетин (бетлеучю алмашлада) санын болушун жазыгъыз.

Къангада айтымла: 1. Сен къайсы классда окъуйса?

2. Мени кимими таныйса?

Сен (бетлеучю ал. жанг. сан, II-чи бет, баш.б); къайсы (соруучу ал. жангыз сан баш.б.); мени (бетлеучю ал., жанг. сан, I-чи бет иел.б.); кимими (соруучу ал., иел. б. жанг. сан).

Жангы теманы ангылатыу

а) 126-чы бетде ишлеге къараргъа. Берилген айтымланы окъургъа, алмашланы табаргъа, нени белгилегенлерин ачыкъларгъа.

1. Ким эсе да келгенин билдирир ючюн, жетел этди (Э.О.) 2. Ким эсе да бир айтаханлай суу боюнун сакълап турама (Ш.С.) 3. Жашны къайда эсе да окъугъан хапары барды (Т.С.) 4. Ким болса да, биреулен келсин. 5. Окъуучуланы къайсысы эсе да артха къалып келди (М.И.) 6. Иш къалай эсе да кёпге созула башлады (Т.З.)

Окъуучула бла бирге сюзерге. Бу берилген айтымлада хар зат белгилимиди? Ала не затланы кёргюзтедиле. Бу айтымлагъа кере биз не айтыргъа боллукъбуз?

- Белгисиз алмашла белгили болмагъан затны, санны, ышанны алышындырып жюрютюледиле. Ала болушлада, бетледе, санлада тюрленедиле.

Белгисиз алмашланы санлары, аладан аслам жюрютюлюучюлери быладыла: ким эсе да, ким да болсун, не эсе да, не эсе да бир, не болса да, не зат се да, не зат эсе да бир, не зат болса да, ненча эсе да, ненча эсе да бир, ненча болса да, ненчаны эсе да, ненчаны эсе да бир, неллай эсе да, неллай болса да, неллай бир болса да, къайсы эсе да, къайсы эсе да бир, къайсы да болсун, къаллай болса да, биреу, бир-бирле, бир зат, бир киши, неме.

Белгисиз алмашланы жалгъаныуларыны таблицасын къангагъа тагъып ангылатыргъа.

Белгисиз алмашланы болушлада магъаналы сёзлерини бири неда экиси тюрленирге боладыла.

Б  б.

ким эсе да бир, 

ким эсе да бир

И б. 

ким эсе да бир-ни, 

ким-ни эсе да бир-ни

Бер.б. 

ким эсе да бир-ге

, ким-ге эсе да бир-ге

Т. б. 

ким эсе да бир-ни, 

ким-ни эсе да бир-ни

О. б.  

ким эсе да бир-де

, ким-де эсе да бир-де

Башл.б. 
ким эсе да бир-ден, 
ким-ден эсе да бир-ден

Угъайлаучу алмашла былай къураладыла: ким да, не да, къайсы да, киши да, бир киши да, жукъ да, бир жукъ да, зат да, бир зат да деген алмашлагъа угъайлаучу сёзле къошулуп жюрютюледиле. Сёз ючюн, ким да угъай, къайсы да тюйюл, бир киши да угъай, жукъ да жокъ.

Угъайлаучу алмашла болушлада белгилеучю алмашлача тюрленедиле.

V. Китап бла ишлеу 288-чи иш. айтымлада белгисиз алмашланы тюплерин ызлай жазаргъа. Ала нени (атны, сыфатны, санауну орунуна хайырланылгъанларын айтыргъа.

1. Келгенле ненча болса да, жерлери хазырды. 2. Ким эсе да бир болушур деп башынга хатаны алма (М.И.) 3. Бир-бирле кеслерин къалай сюйселе да, алай жюрютюрге эркинликлери болгъан сунадыла (Т.А.) 4. Эртте биреу бар эди, темир тиреу бар эди (Х.Ж.) 5. Не эсе да жюрегиме тынчлыкъ бермеген зат барды (Т.З.) 6. Къаллай болса да, сабий бизникиди (Т.С.)

289-чу иш. Бу алмашланы болушлада тюрлендирирге: ким болса да, не эсе да, ненча болса да, неме.

Б.б. 
ким болса да, 
не эсе да, 

ненча болса да, 

неме

И. б.
 кимни болса да, 
нени эсе да, 

ненчаны болса да, 

немени

Бер.б. 
кимге болса да, 
неге эсе да, 

ненчагъа болса да

, немеге

Т. б. 
кимни болса да
, нени эсе да, 

ненчаны болса да, 

немени

О. б. 
кимде болса да, 
неде эсе да, 

ненчада болса да

, немеде

Баш. Б. 
кимден болса да, 
неден эсе да, 
ненчадан болса да
, немеден

290-чы иш. Жазаргъа. Белгисиз алмашланы къайсы болушлада болгъанларын скобкалада белгилерге.

1. Биреу (баш.б.) къатын келтирир, биреу (баш.б.) атын ёлтюрюр (Н.с.) 2. Ким эсе да (баш.б.) эшикни къадауун салгъанды да кетгенди (Ж.М.) 3. Ачыуун кимден болса да (башл.б.) алыргъа керек эди (А.Х.) 5. Кимни эсе да (иел.б.) къой терисин алып, ийриагъач бла ийлей тура эди (А.Х.) 6. Къайда эсе да (баш.б.) къалайда эсе да (баш.б.) тере иш болгъан болгъан болур (З.Ж.) 7. Осман машинаны кимге эсе да (бер.б.) берип ийгенди дейдиле. 8. Хамзатны неден эсе да (башл.б.) бир къоркъгъаны барды. 9. Биреуню (иел.б.) бёркюн алсанг бёркюнге сакъ бол (Н.с.)

292-чи иш. Билген угъайлаучу алмашларын къошуп, 5-6 айтым къураргъа.

1. Тюнене жууукъларыбыз бизге бир жукъ да билдирмей келип къалгъандыла. 2. Агъачда бир зат да тапмай, бир жукъ да жыймай келдик. 3. Ким да Туугъан жерин сатаргъа эркин тюйюлдю. 4. Бюгюн былайдагъыладан бир киши да жокъ эди тюнене жыйылыуда. 5. Манга не да керек тюйюлдю, хар нем да барды.

293-чю иш. Жазаргъа. Угъайлаучу алмашланы белгилерге, ала къайсы сёзле бла байланнганларын ачыкъларгъа.

1. Кавказ тауладан сейирлик бир зат да жокъду. (О.К.) 2. Сууукъ сууда киши да кёпге чыдаяллыкъ тюйюлдю. (Ш.Х.) 3. Манга бир жукъ да керек тюйюлдю, сау болугъуз. (Т.С.) 4. Кюнден, жауундан сакъларча, юсюбюзге бир зат да жокъду. (Ш.С.)

VI. Дерсни бегитиу.

а) 1. Бюгюн дерсде алмашны къайсы къауумларын окъудукъ? 2. Алагъа юлгюле келтиригиз. 3. Белгисиз алмашла бла угъайлаучу алмашла къалай тюрленедиле?

б) Энди уа къангагъа къарагъыз да бу айтыуладан кесигизге не алыргъа боллугъугъузну айтыгъыз.

1. Бёрю атарыкъ бёркюнден белгили.

2. Урунмагъан байыкъмаз.

3. Къолу жокъну – жолу жокъ.

4. Ахшы иш этген аш жыяр, аманлыкъ этген таш жыяр

5. Ашатыргъа иш ахшы, ишлетирге аш ахшы

6. Эринчек адам тюймесиз болур.

7. Эринчек тюшге дери жукълар, ингирге дери эснер.

8. Эринчекге от этдирсенг, юйюнге от салыр.

9. Эринчекни белине кюн ётер.

Окъуучула барын да сюзедиле. Бир оюмгъа келедиле: эринчекле болмазгъа этген ишлеринде алчыла болургъа итинирге, биринчи айтыугъа тийишли болургъа.

VII. Юйге ише: Жорукъланы кёлден билирге.

291-чи эм – 294-чю ишлени юйде жазаргъа.

12-чи дерс.
Дерсни темасы: алмашны морфология жаны бла тинтиу эм «алмаш» деген теманы саулай къайтарыу.
Дерсни мураты: окъуучулагъа алмашны морфология жаны бла тинтирге юйретирге эм тилни кесеги алмашны къалай ангылагъанларын билирге эм ангыламагъан затларын жангъыдан къайтарып билдирирге. Тил байлыкъларын ёсдюрюрге.

Дерсни барыуу.

I. Юйге берилген ишни сюзерге

291-чи эм 294-чю ишледе къаллай айтымла къурагъанларын окъуйдула. Жорукъланы кёлден айтадыла.

II. Къайтарыу ишле.

Къангада жазылгъан айтымлада белгиленнген сёзле атланы алмашындырыучу алмашладыла. Айтымланы, аланы тюрлюлерине кёре юлешип жазаргъа.

1) бетлеучю алмашлары болгъан айтымла; 2) кесимлеучю алмашлары болгъан айтымла; 3) соруучу алмашлары болгъан айтымла; 4) белгисиз алмашлары болгъан айтымла; 5) угъайлаучу алмашлары болгъан айтымла.

Беш къауумун беш окъуучу табып жазады.

1. Ала (сюрючюле) уянадыла: бири эснейди, бири кериледи, башларын, боюнларын къашыйдыла (Ш.С.). 2. Бир бирле аман ниет бусагъатда да тутадыла (Т.А.). 3. Кеси билмей эди да, элни юйрете эди (Н.с.). 4. Ким да буруну бла суу ичмейди. 5. Ким керекди сизге, менми огъесе къарындашымы? («Минги-Тау»). 6. Мен ёлсем, къазакъ юсюнде къаргъа да къычырмасын (Н.с.). 7. Кесинг жангыз тюз атлагъандан эсе, кёпчюлюк къатыш терс атла (Н.с.). 8. Келди эсе уа, не келтирди? Ол арыкъ токълугъамы махтанады? (Г.Баш.). 9. Ким эсе да бюгече къабакъ эшикни ачып итге, этге къошуп, уу берип кетгенди. Ма алайда ёлалмай турады («Минги-Тау»). 10. Энди манга не да ариу кёрюнмейди (Г.Э.).

III. Жангы теманы ангылатыу.

Алмашны морфология жаны бла тинтиу (къангада таблицала этип тагъаргъа).

Тинтиуню планы

1. Тилни кесеги – Баш магъанасы.

2. Морфология ышанлары: а) ал формасы (бирлик санда, баш болушда); б) дайым ышанлары: къаууму, бети (бетлеучю алмашланы); в) тюрлениучю ышанлары: болуш, сан.

3. Синтаксис къуллугъу.

Тинтиуню юлгюсю

	Аминат менден таматады. Айтып тинтиу.

Менден – алмаш: Биринчиден адамны белгилейди; таматады (кимден?) менден. Ал формасы мен.

Экинчиден, дайым морфология ышанлары барды, бетлеучю алмашды, I-чи бетдеди.

Бу айтымда бериучю болушну формасында хайырланылады, ол тюрлениучю ышаныды, жангызлыкъ сандады. Ючюнчюден, айтымда толтуруучуду.
	Жазып тинтиу.

1. Менден – алм.

2. таматады (кимден?) – менден ал.ф. мен.

Дайым ышан. – бетлеучю, I-чи бет.

3. Кимден? менден.


V. Китап бла ишлеу. 295-чи иш. Нарт сёзню магъанасын ангылатыргъа. Анда тюбеген алмашланы жазып эм кёлден тинтирге.

Сюйген тенгинги кишича сюялсанг, аны сенден киши алмаз.
А)

	Айтып тинтиу

Аны – алмаш.биринчиден адамны белгилейди: сенден (кимни?) аны. Ал формасы ол. Экинчиден, дайым морфология ышаны барды, бетлеучю алмашды III-чю бетдеди. Бу айтымда тамамлаучу болушдады, ол тюрлениучю шартыды, жангызлыкъ сандады.

Ючюнчюден айтымда толутуруучуду
	Жазып тинтиу

1. аны- алмаш

2. сенден (кимни?) аны

Ал фор. ол. Дайым ышан.-бетлеучю, III-чю бет тюрлен ышан.- Там.б. жанг.сан

3. Кимни? Аны


Б)

	Айтып тинтиу

Сенден – алмаш. Биринчиден, адамны ишин белгилейди: киши алмаз (кимден?) сенден. Ал формасы сен. Экинчиден, дайым морфология ышаны барды, бет-леучю алмашды, II-чи бетдеди. Бу айтымда башлаучу болушдады, ол тюрлениучю шартыды, жангъызлыкъ сандады, ючюнчюден айтымда толтуруучуду.
	Жазып тинтиу

1. Сенден – алмаш.

2. Киши алмаз (кимден?) сенден. Ал ф.-сен

Дайым ышан.- бетлеучю, III-чи бет. Тюрлен. ышан.-башл.б., жанг.сан

3. Кимден?- сенден


Алмашны къайтарыу. Китап бла ишлеу.

1. Алмаш, аны магъанасы. 2. Алмашланы къауумлары. 3. Алмашланы синтаксис къуллукъалары. 4. Аламашланы тюз жазылыулары.

167-чи иш. хапарны жазаргъа. Анда тюбеген алмашланы къауумларын, болушларын белгилерге.

Малкъарлыла ташха табынып да тургъандыла. Ол (кёргюзт алм. баш. б.) адет кёп тюрлю болгъанды. Ала (кёргюзт. алм. баш. б.) ташлагъа жалыннгандыла, алагъа (кёргюзт. ал бер.б.) баш ургъандыла. Бу (кёргюзт. алмаш баш. б.) тукъум байрым ташла Къарачайда да болгъандыла. Анга (кёргюзталм.бер.б.) сыйлы ашарыкъла элтгендиле.

298-чи иш. Алмашланы табаргъа, къайсы къауумундан болгъанын ачыкъларгъа. Кесиме – кесим да кесимлеучю алмашла. Сен, биз, мен – бетлеучю алмашла; анда, ол, бу – кёргюзтюучю алмашла.

299-чу иш. Скобкаланы ичинде алмашланы керекли болушлагъа салып жазаргъа. Ала айтымны къайсы члени болгъанын ызлап белгилерге. Жетмеген тыйгъыч белгилерин салыргъа.

1. Сен билиминги, усталыгъынгы ёсдюр, кесинги бирсиледен билимлиге санама (Ш.М.). 2. Ишни болумун менден сорсала айтырма (Т.С.). 3. Сен – узакъда, санга термиле кёп жылларым оздула. 4. Тенгим дерсге келмеди, аны сора барлыкъма. 5. Терен къар жауду, сабийле анга бек къууандыла. 6. Адамла жыйыла келедиле, мынга нек келе болурла.

300-чю иш. Айтымланы скобкаланы орунларына келишген алмашланы сала жазаргъа, жетмеген тыйгъыч белгични салыргъа, алмашла айтымны къаллай члени болгъанын белгилерге.

1. Ким алгъа келсе, анга бер. 2. Арбазда адам тауушла чыкъдыла, ала келген болурла. 3. Кесим деген, кеси тенгли таш кётюрюр. 4. Ахмат урушдан жаралы болуп къайтханды. Ол анда кёп къыйынлыкъла сынагъанды. 5. Бу адамла кёчгюнчюледиле, аладан бизни элге да келгендиле.

301-чи иш. Текстде артыкъ энчи атланы келишген алмашла бла алышындыра жазаргъа. Жетмеген тыйгъыч белгилерин салыргъа, ат атаргъа.

Иги окъуучу.

Марат окъуучуду. Ол заманын бош затлагъа къоратханладан тюйюлдю. Аны иши кёпдю. Дерслерин этеди, анасына болушады. Маллагъа къарайды. Анга атасы, анасы, устазлары да бек ыразыдыла, атын махтау бла айтадыла. Анда болгъан намыс сабийлени асламысында жокъду. Устазла айтханнга кёре школда андан иги окъугъан кёп жокъду.

Алмашланы къошуп, айтымла къурап жазаргъа. Къуралгъан айтымлада алмашла айтымны къайсы члени болгъанын ызлап белгилерге.

1. Кесим агъачха барыргъа къоркъгъан этеме. 2. Керти таулу жаш къаллай болургъа керекди? 3. Анам базардан быллай жыйрыкъ алгъанды. 4. Тамбла ыннагъа бахча къазаргъа къайсы да келсин. 5. Саусузну кёрюрге къайсы эсе да бир келди ансы, андан бери бир адам келмегенди. 6. Ишни тынгылы эте тур, не болса да демегенлей.

Юйге иш. «Мен сюйген зат» деген темагъа кёлденжазма жазаргъа. Къалай жазаргъа кереклерин тынгылы ангылатыргъа.
Китап бла ишлеу

246-чы иш Сёзлеуле: 1. Сакъ, терк- халчы сёзлеуле

2. Аз, кёп- мардачы сёзлеуле

3. Бусагъатда- заманчы сёзлеу

4. Ачыкъ- халчы сёзлеу

5. Тёбен, аны аллында- орунчу сёзлеуле

6. Бери- орунчу, амалсыздан- сылтаучу.

7. Эмен тюкгюшча-халчы, бир талайны- мардачы, ортасында-орунчу сёзлеу.

Къош сёзлеуле:- бусагъатда. Эки тамыр бирге къошулуп, къарча- сёзню тамырына ча- жалгъау къошулуп.

247-чи иш. 1. Къолундан келсе, олсагъат окъуна Юйге къайтырыкъ эди. 2. Кюн ортагъа жууукълаша башлагъанды. 3. Гитче заманымда кёрген затларым бюгюннге дери эсимде турадыла. Аланы, тамбладан башлап, хар дерсде къалай окъугъанларын бирем-бирем билирге керекди. 5. Аллына къагъыт бла къалам салсанг, тюрт-мюрт эте, сурат ишлей, эрттенден ингирге дери кюрешеди. 6. Харун бюрсюкюн окъуна аланы дингиллерини орунуна кесини дингилин берген эди. 7. Ингирде неда тамбла аллыбызгъа къарагъыз. 8. Мен хар заманда эртте турама, зарядка этеме, Жаз башында терекле ариу чакъгъандыла. Атам бюгюн келди.

Къош сёзлеуле: Бюгюн окъуна, кюн орта, бюгюннге дери, бирем-бирем, тюрт-мюрт, эрттенден ингирге дери, бюрсюкюн, бюгюн, жаз башында.

Къуралыулары.
5. Эки тамырдан- кюн орта, бюрсюкюн, бюгюн, жаз башында.

6. Магъаналы сёзге сонгура къошулуп: бюгюн окъуна, бюгюннге дери, эрттенден ингирге дери.

7. Бир сёз эки кере къайтарылып- бирем-бирем.

8. Къош сёзлеуню къурагъан бош сёзлени кесеклерини бирини магъанасы болмаса, ол кеси аллына сёз болуп жюрютюлмесе: тюрт-мюрт.

248-чи иш. 1.Аз сёлеш, кёп ишле. 2. Бираз ишлеп, алай солурбуз. 3. Анам къайгъы этме, биз бош алай келгенбиз, сени саулугъунгу сорургъа. 4. Бизни къыралны жауларына ачыугъа, барыбыз да бешлеге окъурбуз. 5. Сагъат чакълы сакъладыкъ, келмединг.

249-чу иш. Кюз арты.

Исси жай кюнле кетдиле, кюз келди. «Алтын кюз» деп хар нении ариу саргъалгъаны ючюн айта болурла. Чегетни ичинде уа хауа тазады, тауушла узакъгъа эшитиледиле. Бу кезиуде анда берекет уллуду. Хар къалайгъа къарасанг да алма, кертме, чертлеуюк, тюртю дагъыда башха затла. Ыйых кюн окъуучула устазлары бла чегетге экскурсиягъа бардыла. Ала анда кёгет жыйдыла, Кюз чегетни битимлери къалай тюрленнгенине къарадыла. Ол кезиуде чегетни ичи къууанчлы сабий тауушдан толду.

250-чи иш. Битеу, кюн сайын, тюрслеп, бирде, алгъадан, былайтын, сансыз-санаусуз, терк-терк, аз-аз,биле-биле, бир талай, бир къауум, бир жол. 

Жаз башы.

Сууукъ къыш кетди. Битеу жерни башында адамла жаз башын бек сюедиле. Нек дегенде, жаз башында сансыз-санаусуз бир къууанч келеди. Сёз ючюн, эрттенликде, сен кёзлеринги ачхынчы, чыпчыкъланы ариу жырлары къулакъларынга хычыуун эшитиледиле, Къобуп, терезеден тюрслеп къарасанг, арбазда ариулукъ кесине чакъырады. Терк-терк атлай эшикге чыгъаса, анда биле - биле кесинги халынгы тюрленнгенлирин кёресе. Тюрленмей а къаллай ариу, таза хауады! Къарны хорлап, къар тюбюнден чыгъып келген жашил кырдыкны ийиси уа…!

252-чи иш. Былайда, Бу кёнделен ёзенни ичинде, бек алгъа. Юй салгъан къартланы айтыуларына кёре, сууну боюнунда уллу агъач ёсгенди. Алай, эл орнала баргъаны сайын, юй агъач кёпден-кёп керек болгъаны себепли, былайны агъачын къыра, аны бла аз этгендиле. Болсада, озгъан заманны шагъатларыча, анда-мында. Эски илипинлени боюнларында, уллу жери, тал терекле бардыла. Бир бирлерини тамырлары, илипин индикге сыйынмай, тышына чыгъып, къочхар мюйюзлери кибик, тогъай айланып, суугъа окъуна ташайдыла. Терекле кеслери уа уллу суну сериуючюнде бир тюрлю шууулдайдыла. Адам сезалмаз кибик, алай аз аязчыкъ окъуна болса да, тереклени чапыракълары, суу жырлагъанча, жумушакъ шууулдайдыла.

Дерсни бегитиу.

Сёзлеуню къаллай къауумларын билдигиз?

Сорууларын айтыгъыз хар къауумну эм хар бирине юлгюле келтиригиз.

Фонетика жаны бла тинтигиз: бюгече.

Юйге иш: Жорукъну кёлден билирге эм 251-чи ишни жазаргъа. 

13-14-чю дерсле.
Дерсни темасы: эсденжазма.

Дерсни мураты: окъуучуланы тил байлыкъларын ёсдюрюу, жаз башында тау элледе ишлени юслеринден ушакъ бардыра, ишчиликге итиндириу.

Къыркъар.

Жер да, кёк да, адамла да къыркъаргъа тынгылы хазырланнгандыла. Кёкде жангыз бир булутчукъ да кёрюнмейди. Жерде уа аз желчик да жокъду. Энди былайда элдеча жылы болмаса да, «парикмахерле», жаланкёлекле болуп, къыптыларын зызылдата, жарау эте турадыла. Къойла да сакълайдыла. Ала къызыудан къыйналып тургъанчадыла. Да сейирмиди, бир-бир кишиле къысха женгли кёлекле кийип тургъанлыкъгъа, къойла къалын жюн тонларын тешмегендиле. Мудах кёзлери уа, теркирек кетеригиз дегенчадыла.

Ток бла ишлеген машинала бирден зызылдап башладыла. Ал сагъатда къойланы бир-бирлери бу ишге ыразы болмагъанча да кёрюндюле. Санлары къалтырай, къоркъгъанданмы болур эди, тыпырдаргъа да бир болдула. Алай, къызыу «тонларын» ташлагъандан сора, салкъын хычыуун кёрюнюп, шошая тебиредиле. 

Биринчи «тешиннген» къой секирип тюшдю. Бир ауукъгъа абызырап, тёгерегине къарай, сюелгенлей турду. Халына кёре, бу манга не болуп къалды, былай женгил къалай болуп къалдым деп тургъаннга ушай эди. Кертиси бла да, аны кёрюмдюсю шёндю бек кюлкюлю эди. Къыркъылгъан къойну башы уллу, тёммеги уа бир назикчик болуп къалгъанча кёрюнеди.

Дарман суудан сора, энчи буруугъа къысталгъанларында, къойлагъа жан кире башлагъанча болду.

«Парикмахерле» къыйын ишлерин тохтаусуз бардырадыла. Жюн тёбеле кёз кёре ёседиле. (177 сёз). 

Гуртуланы Э.
15-чи дерс.
Жылны ичинде окъулгъанны къайтарыугъа сынау жаздырма берирге.

БАШЛАРЫ

1. Ал сёз
3
2. 6-чы классда малкъар тилни окъутууну планированиясы

3.
Бешинчи классда окъулгъанны къайтарыу. Фонетика, графика эм орфография.
6
4.
Сез къурам. Орфография. Сез къурамны тинтиу.
9
5.
Сез тутуш бла айтым. Сез тутуш.
12
6.
Бош айтым. Бош айтымны тинтиу.
13
7.
Къош айтым.
16
8.
Лексика эм фразеология.
18
9.
Эркин жюрютюлген эм эркин жюрютюлмеген сезле. Диалектле бла усталыкъны белгилеген сезле.
19
10.Эскирген сезле бла жангы сезле.
21
11.Фразеологизмле.
23
12.Эсденжазма.
26
13.Морфология бла орфография. Тилни энчи кесеклери.
28
14.Тилни болушлукъчу кесеклери.
30
15.Ат. Атны ангылатыу.
32
16.Атланы къуралыулары
34
17.Атланы сез къураучу жалгъауларыны тюз жазылыулары.
37
18.Къош атланы тюз жазылыулары.
39
19.Атланы санлары
40
20.Иели атла.
43
21.Атланы болушлада жалгъаныулары. Иесиз атланы болуш жалгъаулары.
46
22.Атланы ноль болуш жалгъаулары.
49
23.Иеликчи бла тамамлаучу болушла.
52


24.Бериучю болушдагъы иесиз атланы жалгъауларыны тюз жазылыулары.
55
25.Орунлаучу бла башлаучу болушла.
57
26.Иели атланы жалгъаныулары.
59
27.Иели атланы болуш жалгъауларыны тюз жазылыулары.
63
28.Эсденжазма.
65
29.Атны морфология жаны бла тинтиу.
66
30.Сыфат, аны магъанасы.
69
31.Сыфатланы къуралыулары.
71
32.Сыфатланы даражалары. Кемлик даража.
73
33.Тенглешдириу даража.
75
34.Айырма даража.
77
35.Тюз эм болжаллы сыфатла.
79
36.Сыфатланы тюз жазылыулары.
80
37. Жаздырма.
82
38.Сыфатланы айтымда жюрютюлюулери.
83
39.Сыфатны морфология жаны бла тинтиу.
85
40.Эсденжазма.
88
41.Санау, магъанасы.
89
42.Санчы санау.
91
43.Тизгинчи санаула.
93
44.Юлюшчю санаула.
95
45.Къауумчу санаула.
97
46.Санауланы тюз жазылыулары.
99
47.Жаздырма. Халатла бла иш.
102
48.Cанауну морфология жаны бла тинтиу.
102
49.Сезлеуню магъанасы.
104
50.Сезлеулени къуралыулары.
106
51.Къош сезлеулени тюз жазылыулары.
108
52.Сезлеулени къауумлары.
110
53.Сезлеулени даражалары.
113
54.Сезлеуню морфология жаны бла тинтиу.
115
55.Жаздырма. Халатла бла иш.
118
56.Алмаш. Магъанасы.
118
57.Алмашланы къауумлары.
120
58.Кесимлеучю алмашла.
123
59.Кергюзтюучю алмашла.
125
60.Соруучу алмашла. Белгилеучю алмашла.
127
61.Белгисиз алмашла. Угъайлаучу алмашла.
129
62.Морфология жаны бла тинтиу.
132
63.Эсденжазма.
136
64.Къайтарыу.
137
В помощь учителю

Методическое издание

